
TÜRKMENISTANYŇ PREZIDENTI SERDAR BERDIMUHAMEDOWYŇ  
BITARAPLYK  HAKYNDA  AÝDANLARYNDAN

G a r a ş s y z  Wa t a n y m y z y ň  h e m i ş e l i k 
Bitaraplyk hukuk ýagdaýynyň BMG-niň Baş 
Assambleýasynyň Kararnamalaryna laýyklykda 
indi üçünji gezek ykrar edilmegi demokratik, 
hukuk, dünýewi döwletimiziň, dörediji, gurujy 
we parahatçylyk söýüji halkymyzyň halkara  
at-abraýyny has belent derejä göterýär. 

***
Magtymguly adyndaky Türkmen döw

let uniwersitetinde “Medeni miras: geçmiş
den geljege”, Seýitnazar Seýdi adyndaky 
Türkmen döwlet mugallymçylyk institutynda 
“Durnukly ösüş üçin ekologiýa bilimi” atly  
ÝUNESKO-nyň kafedralary açyldy. Döwletmäm
met Azady adyndaky Türkmen milli dünýä dilleri 
institutynda “Parahatçylyk dilleri”, Türkmenis
tanyň Daşary işler ministrliginiň Halkara gatna
şyklary institutynda “Parahatçylyk medeniýeti”, 
Türkmen oba hojalyk institutynda “Daşky gurşa

wy goramak – durnukly ösüşiň möhüm konsep
siýasy” atly ÝUNESKO-nyň klublary döredilen 
gününden başlap, ýaşlaryň uly gyzyklanmasyny 
gazandy. Halkara Bitaraplyk gününi belle
ýän günlerimizde Myrat Garryýew adyndaky  
Türkmenistanyň Döwlet lukmançylyk uniwer
sitetinde hem ÝUNESKO-nyň kluby döredildi.

***
Halkara Bitaraplyk gününiň öňüsyrasynda bolsa 

ýene iki sany hoş habar gelip gowuşdy. Türkme
nistanyň ÝUNESKO-nyň garamagyna hödürlän 
“Ahalteke atçylyk sungaty we atlary bezemek 
däpleri” atly milli hödürnamasynyň bu Gurama
nyň Adamzadyň maddy däl medeni mirasynyň 
sanawyna girizilmegi baradaky çözgüt biragyzdan 
kabul edildi. Şeýle hem BMG-niň Ykdysady we 
durmuş Geňeşiniň (ECOSOC) mejlisinde Türkme
nistan bu Guramanyň Ilat we ösüş komissiýasynyň  
2024 – 2028-nji ýyllar üçin agzalygyna saýlandy.

TÜRKMEN HALKYNYŇ MILLI LIDERI GURBANGULY 
BERDIMUHAMEDOWYŇ “HAKYDA GÖWHERI” ATLY KITABYNDAN

Men Aksakgallar geňeşiniň örän uly 
ähmiýetiniň bardygyny bellemek 
isleýärin. Geňeş türki halklary 

asyrlaryň dowamynda kemala gelen baý taryhy 
mirasymyzyň, däp-dessurlarymyzyň we ahlak 
sütünlerimiziň töweregine jebisleşdirmäge ýar
dam berýär. Aksakgallar geňeşi Türki Döwletle
riň Guramasynyň, olaryň ýolbaşçylarynyň işin
de parasatly kömekçi we maslahatçydyr. Biziň 
durmuş tejribämiz, bilimimiz döwlet derejesinde 
oýlanyşykly, öňdengörüjilikli çözgütleriň kabul 
edilmegine, içerki we halkara durmuşyň dürli 
soraglaryna dogry baha bermäge ýardam edýär. 
Ýaşlarymyzy terbiýelemekde, olara dogry ýoly 
salgy bermekde bu geňeşiň bahasyna ýetip bol
majak hyzmaty bardyr.

Biziň işimiz türki halklaryň agzybirliginiň, 
doganlygynyň we özara goldawynyň synmaz 
daýançlarynyň biri bolup, häzirki döwürde bu 
aýratyn möhümdir. Umuman, men Aksakgallar 
geňeşiniň Türki Döwletleriň Guramasynyň işi
niň jemgyýetçilik, durmuş-ynsanperwer, medeni 
ugurlarynyň möhüm bölegine öwrülmelidigine 
ynanýaryn. Ol döwlet derejesinde gazanylan 
çözgütleriň hem-de ylalaşyklaryň ýerine ýetiril
megine ýardam bermelidir. Halkara ynsanperwer 
gatnaşyklaryna goldaw berip, halk diplomatiýa
syna işjeň gatnaşmalydyr. Şu babatda öňümizde 
uly wezipeler, bilelikde işlemek üçin giň müm
kinçilikler bar.

Häzirki ýönekeý bolmadyk halkara şertlerde 
türki döwletleriň agzybirligi we raýdaşlygy örän 
möhümdir. Şunda halklarymyzyň arasynda do
ganlyk gatnaşyklaryň pugtalandyrylmagy aýratyn 
ähmiýete eýedir. Şu düşünjeler ähli bilelikdäki 
taslamalaryň hem-de başlangyçlaryň esasynda 
durmalydyr.

Türki döwletleriň hyzmatdaşlygynda ulag 
ulgamyna aýratyn orun berilýär. Biz bitewi ulag 
strategiýasyny döretmäge girişmelidiris. Tagalla
laryň birleşdirilmegi halkara hyzmatdaşlarymyz 
we iri maýadarlar bilen bu ugurda ylalaşyklary 
gazanmaga mümkinçilik berer. Şunuň bilen bag
lylykda, Türkmenistanyň Beýik Ýüpek ýoluny 
dikeltmek barada öňe süren strategiýasynyň örän 

uly ähmiýetiniň bardygyny bellemek isleýärin. 
Bu ugurda türki döwletlere esasy orun degişlidir.

“Türki guşak” köp asyrlar mundan ozal adam
zadyň ösüşine ägirt uly oňyn täsirini ýetirdi. Ol 
Gündogar we Günbatar medeniýetleriniň ösüşini 
geografik taýdan baglanyşdyryp, dürli ugurlar
da gazanylan üstünlikleriň giňden alşylýan ýeri 
boldy. Ýüzýyllyklara çeken bu iş taryhy ykbaly, 
köplenç, türki dünýä goňşulygy bilen kesgitlenen 
onlarça halky hem-de döwletleri öz içine aldy. 
Meniň pikirimçe, häzir gürrüň türki halklaryň bu 
beýik taryhy wezipesi barada gaýtadan oýlanmak 
we oňa uýgunlaşmak hakynda barmalydyr. Şonuň 
üsti bilen Ýewraziýa giňişliginde hyzmatdaşlyk 
etmegiň täze gurluşyny döretmeli. Syýasatda, 
ykdysadyýetde, söwdada, medeniýetde, dünýä
garaýyşda onuň esasy ugurlaryny kesgitläp, bu 
işe durnukly hem-de yzygiderli häsiýet bermeli. 

Ynsanperwerlik biziň geňeşdäki işimiziň ileri 
tutulýan ugrudyr. Biziň halklarymyz diliniň, me
deni hem-de taryhy kökleriniň umumylygy bilen 
tapawutlanýar. Biz halklarymyzyň ganyna we 
süňňüne siňen aslymyzdan, maşgala gatnaşykla
ryna wepalylykdan, ata-enelerimizi, ýaşululary 
hormatlamakdan hiç haçan ýüz öwürmeýäris. 
Däp-dessurlarymyza hormat goýmakdan, wa
tançylygymyzdan, borja ygrarlylygymyzdan el 
çekmeýäris. 

BITARAP TÜRKMENISTANYŇ BILIM ULGAMYNDA 
DÖWREBAP TEJRIBELER

G ahryman Arkadagymyzyň, Arkadagly 
Gahryman Serdarymyzyň tagallala
ry netijesinde, merdana halkymyzyň 

syýasy-jemgyýetçilik garaýyşlarynda, ruhy-aň 
ösüşinde umumadamzat gymmatlyklaryny bite
wüleşdirýän, taglymat esasly garaýyşlar, sebitde 
we dünýäde döwletara gatnaşyklary pugtalandyr
mak, parahatçylyk söýüji ýurtlar bilen ynsanper
wer, dostlukly gatnaşyklary ýola goýmak ideýa
lary düýpli ornaşýar. Şeýle ideýalaryň taglymat 
esasy Gahryman Arkadagymyzyň, Arkadagly  
Gahryman Serdarymyzyň beýik işlerinde jem
lenendir. Bu taryhy hakykaty ýaňy-ýakynda 
Türkmenistanyň Prezidenti hormatly Serdar  
Berdimuhamedowyň “Merkezi Aziýa – Ýewropa 
Bileleşigi” görnüşindäki birinji sammite gatna- 
şanda, halkara ähmiýetli  umumadamzat  
bähbitlerine gönükdirilen teklipleri öňe sürmegi  
hem aýdyň görkezdi. Arkadagly Gahryman  
Serdarymyzyň şu taryhy forumdaky çykyşynda: 
“Biz häzirki şertlerde Merkezi Aziýa ýurtlary bilen 
Ýewropa Bileleşiginiň arasyndaky syýasy-diplo
matik hyzmatdaşlyk sebitdäki we goňşy ýurtlarda
ky umumy ýagdaýlara netijeli täsir etmäge ukyply 
diýip pikir edýäris. Bu ugurda dünýä bileleşiginiň, 
ozaly bilen, Birleşen Milletler Guramasynyň ta
gallalaryna ýardam bermeli diýip hasaplaýarys” 
(Türkmenistan. – 2025. – 5 apr. 1 s.) diýen ajaýyp 
sözleri bar. Şu beýik ideýada döwlet berkararly
gynyň gönezligi, jemgyýetçilik durmuşynyň mun
dan bu ýana hem üstünlikli ösüşiniň sütüni ýatyr.  
Umumadamzat ähmiýetli şeýle beýik ideýalar türk
men halkynyň içki bitewüliginiň berk binýadyny 
döredýänligi bilen birlikde, doganlyk döwletleriň 
syýasy erk-eradasynyň beýik geljegiň hatyrasyna 
bir asylly maksat ugrunda bileleşmegine, halkara 

Ber­ka­rar döw­le­tiň tä­ze eý­ýa­my­nyň Gal­ky­ny­şy döw­rün­de türk­men hal­ky­nyň Mil­li Li­de­ri Gah­ry­man 
Ar­ka­da­gy­my­zyň ba­şy­ny baş­lan we Ar­ka­dag­ly Gah­ry­man Ser­da­ry­myz ta­ra­pyn­dan bin­ýa­dy ber­ki­dil­ýän 
bi­lim ul­ga­my­nyň ösüş­le­ri ne­ti­je­li­li­gi bi­len ta­pa­wut­lan­ýar. Ga­raş­syz, he­mi­şe­lik Bi­ta­rap Wa­ta­ny­myz­da 
bag­ty­ýar ça­ga­la­ryň gül­ki ses­le­ri be­lent­den ýaň­lan­ýar we ýur­du­my­zyň gel­je­gi bo­lan ýaş ne­sil ba­ba­
tyn­da döw­let ta­ra­pyn­dan örän uly ala­da­lar edil­ýär. Hä­zir­ki dö­wür­de Türk­me­nis­tan döw­le­ti­miz bagt­ly 
ça­ga­ly­gyň ýur­dy hök­mün­de bü­tin dün­ýä­de ta­nal­ýar we eziz Wa­ta­ny­my­zyň dün­ýä ýü­zün­dä­ki ab­ra­ýy 
has-da ar­şa gal­ýar. Bi­lim ul­ga­myn­da se­bit we hal­ka­ra de­re­je­sin­de al­nyp ba­ryl­ýan öz­gert­me­ler gün­
sa­ýyn giň ge­ri­me eýe bol­ýar. Ga­raş­syz Türk­me­nis­ta­nyň oňyn Bi­ta­rap­lyk sy­ýa­sa­ty­ny alyp bar­ma­gy­nyň  
30 ýyl­lyk tu­tum­ly to­ýu­nyň uly da­ba­ra­la­ra bes­len­ýän “Hal­ka­ra pa­ra­hat­çy­lyk we yna­nyş­mak ýy­lyn­da” 
bi­lim ul­ga­myn­da­ky öz­gert­me­le­riň ýaý­ra­wy has-da art­ýar.

hyzmatdaşlygyň pugtalanmagyna hem aýratyn 
ýardam edýär. 

Türkmen halkynyň Milli Lideri Gahryman  
Arkadagymyzyň “Hakyda göwheri” atly kitabyn
da: “Türki dünýä köki zeminiň çuňluklarynda 
berkarar bolan, şahalary dünýä giňişligine gol 
ýaýradan goja daragta meňzeýär. Halkymyzyň 
arasynda “Daragt kökünden suw içer” diýen pä
him bar. Müňýyllyklary öz içine alýan bir bitewi 
taryh, ruhy-medeni ýakynlyklar, umumy gym
matlyklar bu daragtyň köklerine dirilik suwy 
– aby-haýat bolup ýetýär. Güýçli döwletler bile
likde has uly kuwwata eýedir” diýlip bellenilýär 
(Gurbanguly Berdimuhamedow. Hakyda göwheri.  
– Aşgabat:  TDNG, 2024. 10 s.). Munuň özi  Arkadagly  
Serdarymyzyň “Merkezi Aziýa – Ýewropa Bileleşi
gi” görnüşindäki birinji sammitde eden çykyşy bilen 
ideýa taýdan berk baglanyşykly bolup, Gahryman  
Arkadagymyzyň dünýä ýurtlaryny umumadamzat 
gymmatlyklarynda bitewüleşmäge, doganlyk halk
laryň bilelikdäki tagallasyna, sebitde we dünýäde 
parahatçylygy, howpsuzlygy hem-de durnuklylygy 
gazanmaga, ony diňe bir sebitde däl, eýsem, dünýä 
ýüzünde ynsan ýaşaýşyna gönükdirmäge bolan 
çagyryşydyr. 

Halkara gatnaşyklarynda bilim pudagy okgunly 
ösýän strategik ugurdyr. Ylymly-hünärli, bilimli-
terbiýeli nesliň ýetişdirilmegine, sebitde we dün
ýäde bäsdeşlige ukyply bilim ulgamynyň halkara 
standartlara laýyk getirilmegine we berk binýatly 
bolmagyna aýratyn üns berilýändigini bu günki 
günde dünýä jemgyýetçiligi ykrar edýär. Munuň 
şeýle bolmagyna getiren taryhy sebäpler bardyr we 
olar ýurdumyzyň hemişelik Bitaraplyk ýyllarynda 
amala aşyran bilim özgertmeleriniň köpdürlüligi 
we netijeliligi esasynda ýüze çykýar. 

Garaşsyz, hemişelik Bitarap Türkmenistan 
bilim ulgamynda sazlaşykly ösýän kuwwatly 
döwlet hökmünde beýik işleri amala aşyrýar. 
Ýewropa Bileleşigi bilen işjeň hyzmatdaşlygy 
ýola goýup, bilim pudagyny ösdürmäge we bu 
ugurda halkara hyzmatdaşlygy has-da giňeltmä
ge gönükdirilen taslamalary durmuşa geçirip gel
ýär. Iş ýüzüne ornaşdyrylýan bilim taslamalary 
özüniň oňyn netijelerini berýär. “TACIS-TEM
PUS”, “ERASMUS-MUNDUS”, “DARYA” 
ýaly bilim taslamalarynyň bilim pudagyna ornaş
dyrylmagy munuň aýdyň mysallarydyr. Ýokary 
bilim ulgamynda birnäçe ýylyň dowamynda 
tejribä ornaşdyrylan halkara bilim maksatna
malary esasynda magistr derejesinde bilim-hü
när bermek, milli bilimiň ähli basgançaklaryna  
– mekdebe çenli çagalar we umumybilim edara
laryna, başlangyç, orta we ýokary hünär okuw 
mekdeplerine sanly bilimi ornaşdyrmak babatda 
üstünlikler gazanyldy. Elektron kitaphanalaryň 
döredilmegi, ýokary okuw mekdepleriniň por
tallarynyň işe girizilmegi, “e – mekdep” ulga
myndan peýdalanmaga doly mümkinçilikleriň 
döredilmegi we beýlekiler bilim ulgamynda 
halkara gatnaşyklaryň işjeňleşdirilmeginiň we 
ösen döwletler bilen özara tejribe alşylmagynyň 
netijeleriniň anyk mysalydyr.

Türkmenistan bilen Birleşen Milletler 
Guramasynyň arasynda durnukly ösüş ugrunda  
2021 – 2025-nji ýyllar üçin hyzmatdaşlygyň 
çarçuwaly Maksatnamasy esasynda bellenilen 
möhlete çenli, bilim we hünäri ýokarlandyryş 
ulgamy hemmeleriň iş bilen üpjün edilmegi, 
durmuşa goşulyşmagy üçin endikleri we 
bilimleri hödürledi. Bilimde halkara tejribe
leriniň öwrenilmegi bilen, ýurdumyzda kämil 
mugallymlaryň taýýarlanylmagyna aýratyn üns 
berilýär. Bilim-terbiýeçilik işleriniň üstünlikli 
amala aşyrylmagynda we ýokary netije berme
ginde mugallym merkezi wezipäni çözýär, ol 
özge bir adama bilim öwretmek, terbiýe bermek 
bilen meşgullanýan we bu ugurdan ýörite taýýar
lykly hünärmendir. Jemgyýetçilik aňynyň ösüşi, 
onda döwrebap şahsyýetleriň kemala getirilmegi 
mugallymyň işine köp derejede baglydyr. Şol bir 
wagtyň özünde-de, mugallym jemgyýetiň beýle
ki agzalaryndan tapawutlylykda, işine ýürekden 
ýapyşyp, islegi boýunça özgäniň bilim-terbiýe 

ýüküniň uly jogapkärçiligini öz üstüne alýar, oňa 
ruhy güýjüni, bilim-ukybyny sarp edýär. Şeýle 
jogapkärçilikli işiň alnyp barylmagynda baş 
wezipäni ýerine ýetirýän mugallymlaryň halkara 
bilim taslamalaryny durmuşa ornaşdyrmakdaky 
hyzmaty hem uludyr. Häzirki döwürde dünýäniň 
abraýly bilim ojaklary bilen gatnaşykda bol
makda, mugallym we talyp alyş-çalşygy baba
tynda hem ýeterlik tejribeleriň bardygy aýratyn  
bellärliklidir.

Ýurdumyzda eziz Watanymyzyň nurana 
geljeginiň eýeleri boljak ýaş nesilleriň beden 
we ruhy taýdan kadaly ösüşini, sagdyn kema
la gelmegini gazanmagy baş maksat edinýän 
döwlet syýasatyna laýyklykda, bu ugurdaky 
alnyp barylýan işler has-da ilerleýär. Gahryman  
Arkadagymyz: “Çagalar baradaky hemmetarap
laýyn alada, olaryň beden hem-de ruhy taýdan 
sagdyn ösüp ýetişmekleri üçin amatly şertleri 
döretmek, ýaş türkmenistanlylaryň bilime, sag
lygy goraýşa bolan hukuklaryny üpjün etmek 
we beýleki köp sanly aladalar Türkmenistan 
döwletiniň amala aşyrýan durmuş maksatly 
syýasatynyň möhüm ugry bolup durýar” diýip 
nygtaýar (Türkmenistan. – 2025. – 7 apr. 4 s.). 
Şundan ugur alnyp, ýaş nesliň ruhy we beden 
saglygynyň berkidilmegi, sazlaşykly ösüşiniň 
gazanylmagy, köpçülikleýin bedenterbiýäniň we 
sportuň, sagdyn durmuş ýörelgeleriniň wagyz 
edilmegi ýaly ähmiýetli işler amala aşyrylýar. 

Elmydama ynsanperwer ýörelgeden ugur 
alyp, ýaş nesliň aladasyna gönükdirilen beýik iş
leri bilen adygan Gurbanguly Berdimuhamedow 
adyndaky Howandarlyga mätäç çagalara hema
ýat bermek boýunça haýyr-sahawat gaznasynyň 
hasabyna ýurdumyzyň welaýatlaryndaky, ýer
lerdäki we Aşgabat şäherindäki kömege mätäç 
çagalara mugt sagaldyş-dikeldiş, bejergi işleri, 
zerur bolan operasiýalar geçirilýär we olar sag
dyn çagalaryň hataryna goşulýar. Gahryman 
Arkadagymyzyň atalyk aladalary, haýyr-saha
watlylygy mähriban Watanymyzyň ak ertirleriniň 
gurujylary bolan ýaş nesliň hatyrasyna ynsan
perwerlik bilen amala aşyrýan beýik işleriniň 
guwandyryjy netijeleri üçin, deň-duşlary bilen 
bilelikde ajaýyp durmuş keşbinde, bagtyýarly
gyň gujagyna dolýan şeýle çagalar we olaryň 
ata-enesi türkmen halkynyň Milli Liderine bi

möçber alkyşlary aýdýarlar. Munuň özi kalby 
mähirden doly merdana halkymyzyň uzak tary
hy döwürlerinden gelýän ulyny sylamak, kiçä 
hormat goýmak, çagany söýgi bilen kemala 
getirmek ýaly milli ruhy-ahlak däpleriň diňe bir 
ýurdumyzda däl, eýsem, umumadamzat bäh
bitlerine gönükdirilen sahawatly işleriniň bütin 
dünýäde dabaralanmagydyr. Başgaça aýdylanda, 
näsag çagalary sagdyn ösýän nesilleriň hatary
na goşmak babatda milli durmuşymyzda amala 
aşyrylýan işleriň ählisi diňe bir ýurdumyzyň 
çagalaryna haýyr-sahawatlylykda hyzmat et
mek bilen çäklenmän, daşary ýurtlaryň kömege 
mätäç çagalaryna hem bu ugurda goldaw-he
maýatlaryň berilýändigi baradaky hakykatyň 
dünýä ýüzüne äşgär bolmagydyr, Gahryman  
Arkadagymyzyň ajaýyp işleriniň, döwlet tara
pyndan amala aşyrylýan ynsanperwer syýasa
tyň, ýurtda her bir çaganyň saglygynyň örän 
berk goralýandygynyň aňladylmasydyr. Oňyn 
Bitaraplyk ýörelgelerini, parahatçylyk söýüjili
gi, dostluk-doganlygy baýdak edinip, öňe sary 

batly gadamlar, ynamly ädimler bilen barýan  
Türkmenistanyň ynsanperwerlik ýörelge

leriniň halkara giňişliginde giň ýaý
rawda amala aşyrylmagydyr. 

Hemişelik Bitaraplygy
myzyň şanly 30 ýyl

lygynyň belle
nilýän 

Hal­ka­ra pa­ra­hat­çy­lyk we yna­nyş­mak ýy­lyn­da 
dünýä döwletleri bilen ysnyşykly gatnaşyk
laryň ýygjamlaşmagy netijesinde, Garaşsyz  
Watanymyzyň bilim ulgamy täze tejribelere eýe 
bolýar. Şeýle tejribelere döwletara Ylalaşyklara 
hem-de halkara Şertnamalara laýyklykda, hü
närmenleriň taýýarlanyşyny ösen döwletleriň 
derejesine ýetirmek maksady bilen, 2025-nji 
ýylda dünýäniň abraýly ýokary okuw mekdep
lerine türkmen talyplarynyň ýüzlerçesiniň kabul 
edilmelidigi baradaky meýilnamalaýyn işler hem 
şaýatlyk edýär. 
Hal­ka­ra pa­ra­hat­çy­lyk we yna­nyş­mak ýy­lyn­da 

bilim ulgamynda amala aşyrylýan özgertmeler 
babatdaky görkezijiler bu ýylyň ösüşleriniň uly 
üstünliklere beslenýändigini görkezýär. Ata Wa
tanymyzda ýaş nesliň abadan durmuşyny üpjün 
etmek, saglygyny goramak, milli derejede ýaş 
nesli döwrebap terbiýelemegiň we umumadam
zat bähbitlerine gönükdirilen beýik maksatlardan 
ugur alyp, nesil taýýarlamakda halkara tagallalary 
birleşdirmek maksady bilen geçirilýän işleriň my
sallary sanardan köpdür. Halkara derejede bilim 
pudagy boýunça özara tejribe alyşmak, hünär taý
ýarlygyny ýokarlandyrmak üçin, şu ýylyň geçen 
üç aýynda ýüzden gowrak (TBM-niň maglumaty 
boýunça 139) wekil daşary ýurtlaryň onlarçasyna 
ugradyldy. Abraýly ýokary okuw mekdepler, 
diplomatik wekilhanalar bilen sanly ulgam 
arkaly duşuşyklaryň, maslahatla

Türkmenistanyň Bilim ministrliginiň “Bilim” ylmy-usuly žurnaly.

ryň, okuwlaryň ýüz töwe
regi geçirildi. Bu döwürde “Birle

şen Milletler Guramasynyň Çagalar gaz
nasynyň (ÝUNISEF) Türkmenistan boýunça  

2021 – 2025-nji ýyllar üçin Maksatnamasyny 
durmuşa geçirmek babatda Türkmenistanyň 
Bilim ministrligi bilen ÝUNISEF-iň Türkme
nistandaky wekilhanasynyň 2025-nji ýyl üçin iş 
Meýilnamasyna” laýyklykda hem-de Gurbanguly  
Berdimuhamedow adyndaky Howandarlyga mä
täç çagalara hemaýat bermek boýunça haýyr-sa
hawat gaznasynyň döredilmeginiň dört ýyllygy 
mynasybetli, Arkadag şäherinde geçirilen “Para
hatçylyk we ynanyşmak ýyly: çagalaryň hatyra
syna halkara işiniň ösüşi” atly halkara maslahatyň 
çäginde “Türkmenistanyň Bilim ministrligi bilen 
Birleşen Milletler Guramasynyň Çagalar gaz
nasynyň arasynda “Ýaşyl mekdep” bilelikdäki 
Maksatnamasyny durmuşa geçirmekde hyzmat
daşlyk etmek babatda özara düşünişmek hakynda  
Ähtnama”, “Türkmenistanyň Bilim ministrligi 
bilen ÝUNISEF-iň “Ýaşyl mekdep” bilelikdäki 
Maksatnamasyna” gol çekildi.

Berkarar döwletiň täze eýýamynyň Galkynyşy 
döwründe Garaşsyz Türkmenistanyň oňyn  

 
Bitaraply
gynyň 30 ýyllyk 
tutumly toýunyň uly da
baralara beslenýän Halkara 
pa­ra­hat­çy­lyk we yna­nyş­mak ýy­
lynda türkmen halkynyň Milli Lideri  
Gahryman Arkadagymyzyň başyny başlan 
we Arkadagly Gahryman Serdarymyz tarapyn
dan dowam etdirilýän bilim özgertmelerini gel
jekki ösüşlerine ýetirmekde gazanylýan üstün
likleri hem-de şu günki tejribeleri nazarda tutup, 
ýurdumyzy indiki belent sepgitlere ýetirmek, 
ösüp gelýän ýaş nesli milli ýörelgelere, halkara 
kadalara hormat goýmak, olarda Watana bolan 
beýik söýgini döretmek ýaly ýurt, jemgyýet 
üçin örän möhüm bolan jogapkärli wezipeleri 
berjaý etmekde ýokary mümkinçilikleri, hem
metaraplaýyn şertleri döredip berýän Gahryman  
Arkadagymyzyň we Arkadagly Gahryman  
Serdarymyzyň janlary sag, başlary dik, ýaş ne
sillerimiziň nurana geljeginiň hatyrasyna alyp 
barýan il-ýurt bähbitli, bütindünýä ähmiýetli 
işleri elmydama uly rowaçlyklara beslensin!

SINGAPURYŇ BILIM ULGAMY: OKATMAGYŇ USULYÝETINI 
KÄMILLEŞDIRMEKDE ÖŇDEBARYJY TEJRIBELER

Hormatly Prezidentimiziň parasatly 
baştutanlygynda ýaş neslimizi milli hem-
de umumadamzat gymmatlyklarynyň 

ruhunda terbiýelemek, olara döwrebap bilim bermek 
babatda maksatnamalaýyn işler üstünlikli dowam 
etdirilýär.

Ýaňy-ýakynda Türkmenistanyň 
Oguz han adyndaky Inžener-
tehnologiýalar uniwersitetiniň wekili
ýeti Singapur döwletinde iş saparynda 
boldy. Iş saparynyň çäginde Singapur 
döwletiniň bilim ulgamy we dünýäde in
ženerçilik ylymlaryny ýokarlandyrmak 
maksatly CDIO maksatnamasy boýunça 
geçirilen maslahata gatnaşyldy. Bu ýur
duň bilim ulgamy akademiki (okuw) 
berkligi we innowasiýalara esaslanýan
dygy bilen, dünýäde iň täsirli ulgam 
hökmünde ykrar edildi. Türkmenistanyň 
Oguz han adyndaky Inžener-tehnologi
ýalar uniwersiteti CDIO başlangyjy gu
ramasyna Merkezi Aziýada ilkinji bolup 
agzalyga kabul edildi. CDIO (Conceive 
Design Implement Operate) iňlis dilin
den türkmen diline terjime edilende, 
“Pikirlenmek – taslamak – öndürmek 
– dolandyrmak” diýen manyny berýär. 
CDIO önümçiligiň bilim çarçuwasy 
hökmünde bu ulgamy ösdürmek, tas
lamak, durmuşa geçirmek we işletmek 
nukdaýnazaryndan inžener bilimini 
standartlaşdyrmak maksatly döredilen 
guramadyr. 

1979-njy ýylda Singapurda täze bilim maksatna
masy kabul edildi, oňa laýyklykda, başlangyç we orta 
mekdeplerde bilim bermegiň tapgyrlaýyn görnüşi 
girizildi. Şeýle hem, bu maksatnama laýyklykda, 
mugallymlaryň hünär derejesini ulgamlaýyn esasda 
yzygiderli ýokarlandyrmak göz öňüne tutuldy.

1985-nji ýylda Singapurda durmuşa geçirilen bi
lim özgertmesi aşakdaky ýörelgeleri yglan etdi: 
1. Bi­lim ul­ga­my­ny ýur­duň yk­dy­sa­dy we dur­muş 

ösü­şi bi­len saz­la­şyk­ly alyp bar­mak. Ýurduň ykdysa
dyýetiniň ýokary ösüşi ähli pudaklarda ýokary derejeli 
hünärmenleri talap edýär.

2. Oku­wyň esa­sy­ny dil­ler, te­bi­gy ylym­lar, ma­te­
ma­ti­ka we yn­san­per­wer bi­lim­ler ýa­ly ugur­lar düz­ýär. 
3. Mek­dep ýol­baş­çy­la­ry­nyň we mu­gal­lym­la­ryň 

baş­lan­gy­jy esa­syn­da okuw­çy­la­ryň dö­re­di­ji­lik ukyp­la­
ry­ny ös­dür­mek göz öňü­nde tu­tul­ýar. Mugallymçylyk 

ukyp-başarnyklarynyň kämilleşdirilme
gi orta mekdepleriň bilim beriş ulgamy
nyň özbaşdaklygyny ýokarlandyrmaga 
ýardam berýär.

Okuw maksatnamalaryndaky ders
leriň göwrümine (ony öwrenmek 
üçin okuw wagtyny saklamak bilen)  
aýratyn üns berilýär. Bu bolsa ýöriteleş
dirilen dersleri has çuňňur we düýpli öw
renmäge mümkinçilik berýär. Bilimiň 
mukdaryna däl-de, hiline aýratyn üns 
berilýär. Okuwçynyň ýokary taýýarlyk 
derejesini gazanmak üçin, okuw gyzykly 
we manyly guralmaly. Şol bir wagtda, 
okatmagyň usulyýeti ýat tutmaga, gaý
talanýan taýýar ýumuşlary ýerine ýetir
mäge gönükdirilen bolmaly däldir. Oý
lanyşykly düzülen bilim özgertmeleriniň 
esasynda ýurduň mekdep okuwçylary 
we talyplary “Halkara matematika we 
tehniki ylymlar boýunça öňdebaryjyly
gy” (TIMSS) reýtinginde ilkinji orunlary 
eýeleýärler. Döwlet bilim edaralarynda 
tehnologiýanyň gazananlaryny ornaş
dyrmagy işjeň ýagdaýda goldady.

Singapurda mekdebe çenli bilim 
edaralary çagalaryň ýokary hilli bilim 

almagy we mynasyp ösmegi, kämil nesiller bolup 
ýetişmegi üçin esas bolup hyzmat edip, ýurduň bilim 
ulgamynda möhüm tapgyry eýeleýär. Mekdebe çen
li bilim ulgamy 1,5 ýaşdan 6 ýaşa çenli çagalary öz 
içine alýar we çagalar baglary, irki okuw merkezleri, 
hususy we döwlet edaralary tarapyndan hödürlenýän 
maksatnamalary esas hökmünde ulanýar. Mekdebe 
çenli bilimiň esasy maksady çagalary diňe başlangyç 
mekdebe taýýarlamak bilen çäklenmän, eýsem, şahsy, 
jemgyýetçilik we aň-bilim ukyp-başarnyklary hem
metaraplaýyn ösdürmegi göz öňünde tutýar. 

Çagalaryň işjeň gatnaşygyny gazanmak we daş-tö
werek bilen özara baglanyşygyny öwrenmek mesele

Biziň ýurdumyzda hem 
bolşy ýaly, Sin­ga­pu­ryň 
bi­lim ul­ga­my hem bi­lim 
ber­me­giň mil­li nus­ga­sy­na 
esas­lan­ýar, ýag­ny hal­
ka­ra zäh­met ba­za­ry­nyň 
ta­lap­la­ry­ny we is­leg­le­ri­ni 
ka­na­gat­lan­dyr­ýan hü­när­
men­le­ri taý­ýar­la­ma­gy göz 
öňün­de tut­ýar. Mu­gal­lym­
la­ryň hü­när taý­ýar­ly­gy 
oku­wyň hi­li­ne düýp­li tä­sir 
ed­ýär, şol se­bäp­li, döw­let 
oku­wyň hi­li­ni ýo­kar­lan­
dyr­mak me­se­le­si­ni mu­gal­
lym­la­ry taý­ýar­la­mak üçin 
köp muk­dar­da se­riş­de­le­ri 
goý­ber­mek ar­ka­ly ama­la 
aşyr­ýar. Bi­lim öz­gert­me­le­
ri­niň üs­tün­lik­le­ri­niň esa­
sy gör­ke­zi­ji­si hök­mün­de 
okuw işi­ne tä­ze usu­ly­ýet­le­
ri­ň gi­ri­zil­me­gi bellenilýär.

sinde okuw we oýun usullaryny birleşdirmäge aýratyn 
üns berilýär. Mekdebe çenli çagalar edaralary üçin irki 
okuwyň milli meýilnamasy esasy ugur hökmünde 
kabul edilýär we oýun oýnamagyň ähmiýetli ýörelge
leri göz öňünde tutulyp düzülýär. Bu meýilnama ça
ganyň sazlaşykly ösmegi üçin zerur bolan diliň ösüşi, 
matematika, tebigy ylymlar, sungat we jemgyýetçilik 
endikleri ýaly dürli taraplary öz içine alýar. 

Soňky ýyllarda ýurduň hökümeti mekdebe çenli 
çagalar edaralaryna berilýän serişdeleriň möçberini 
köpeldip, okuwlaryň bahasyny has-da arzanladyp, 
maşgalalar üçin onuň elýeterli bolmagyny üpjün 
edýär. Mekdebe çenli bilimiň möhüm tarapy onuň 
ugurlarynyň köpdürlüligidir. Ata-eneler dürli mak
satnamalardan we guramalardan, döwlet we hususy 
çagalar baglaryndan, şeýle hem iňlis we beýleki dil
lerde sapak berýän halkara mekdeplerinden islendik 
birini saýlap bilýärler. Şeýle köpdürlülik maşgalala
ryň aýratyn zerurlyklaryny we isleglerini göz öňünde 
tutmaga mümkinçilik berýär, bu bolsa, öz gezeginde, 
inklýuziw bilim gurşawyny döretmäge kömek edýär.

Başlangyç mekdebe 7 ýaşdan 12 ýaş aralygynda
ky çagalar kabul edilýär. Olar geljekde bilim almak 
üçin esasgoýujy hökmünde bilim ulgamynda möhüm 
tapgyry eýeleýär. Başlangyç bilim ulgamy 6 ýyllyk 
okuwdan ybarat bolup, okuwçylar matematika, iňlis 
dili, tebigy we ynsanperwer ugurly dersleri giňişleýin 
özleşdirýärler. Maksatnama çagalaryň hemmeta
raplaýyn ösmegi üçin tankydy pikirlenmek, mesele 
çözmek endiklerini we jemgyýetçilik jogapkärçiligini 
ösdürmegi öz içine alýar. Başlangyç bilimde toparla
ýyn taslamalary amala aşyrmak we interaktiw okuw 
sapaklaryny guramak ýaly, işjeň okuw usullary giňden 
ulanylýar. Netijede, okuw işiniň has-da gyzykly we 
täsirli bolmagyna itergi berýär. 

Singapurda bilim ulgamynyň möhüm tapgyry 
hökmünde, orta bilim ýaşlary ýokary bilim almagynda 
we hünäre ugrukdyrylmagynda uly ähmiýete eýedir. 
Orta mekdepde bilim bermegiň derejesi üç ugur bo
ýunça tapawutlandyrylyp, tizleşdirilen (ekspress) 
maksatnama (has ýokary derejeli), orta akademiki 
we orta tehniki ugurlara bölünip okadylýar. Üç mak
satnama boýunça hem bilim bermek dört ýyl dowam 
edýär. Mekdep okuwçylary tizleşdirilen maksatnama 
ugry boýunça okuwy tamamlandan soňra, uniwersite
te girmäge mümkinçilik gazanýarlar, ýöne soňky iki 
(orta) maksatnama boýunça bilim alan okuwçylar, 
orta hünär okuw mekdeplerinde (kollejler, institutlar, 

politehniki institutlar) bilimini dowam etdirmek üçin, 
ýene bir ýyl goşmaça okuwlary geçmeli we synag 
tabşyrmaly bolýar.

Orta bilim ulgamy 12 – 16 ýaş aralygyndaky 
okuwçylary öz içine alyp, iki esasy derejä bölünýär: 
başlangyç orta bilim (1 – 2-nji synp) we ýokary orta 
bilim (3 – 4-nji synp). Orta bilim ulgamynyň möhüm 
aýratynlygy onuň çeýeligi we okuwçylaryň şahsy 
gyzyklanmalaryna we kär maksatlaryna laýyklykda 
bilimini saýlamak mümkinçiligidir. Orta mekdepde 
matematika, tebigy, dil bilimi we ynsanperwer ugurly 
umumy dersler okadylýar. Bu tapgyrda okuwçylara 
umumy bilimler berlip, olaryň tankydy pikirlenişi we 
mesele çözmek endikleri ösdürilýär. Başlangyç orta 
bilimi tamamlandan soňra, okuwçylar mundan beýläk 
okuwy dowam etdirmek üçin esas bolup hyzmat edýän 
umumybilim hakyndaky şahadatnamanyň adaty gör
nüşindäki derejeli (GCE O-level) synagdan geçýärler. 
Ondan soňraky ýokarky orta derejede okuwçylar aka
demiki, tehniki we hünär programmalaryny öz içine 
alýan dürli bilim ugurlaryndan birini saýlap bilýärler. 

Orta bilim ulgamy okuwyň ýokary derejede talap 
edilmegi we bäsdeşlige ukyplylygy bilen tapawut
lanýar. Okuwçylar geçirilýän synaglara örän işjeň 
taýýarlanýarlar. Netijeliligi ýokarlandyrmak üçin, 
birnäçe orta mekdepler goşmaça okuwlary hem 
hödürleýär. Okuwda üstünlik gazanmaga köp üns 
berilýän hem bolsa, soňky ýyllarda jemgyýetçilik 
we duýgy başarnyklaryny, döredijilikli pikirlenmegi 
öz içine alýan deňagramly çemeleşmä aýratyn äh
miýet berlip başlandy. Bu bolsa diňe bir okuw me
selesinde däl, eýsem, şahsyýetiň ösüşini göz öňünde 
tutýan dürli ugurly bilim gurşawyny döretmek ugrun
da döwletiň uly tagalla edýändigini görkezýär.

Ýurduň çalt ösýän ykdysadyýetiniň isleglerini ka
nagatlandyrmak üçin, Singapuryň kollej we orta hünär 
bilim ulgamy döwrebap hünärmenleri ýetişdirmek
de möhüm orny eýeleýär. Orta bilimi tamamlandan 
soňra, mekdep okuwçylary hünär we tehniki okuw 
meýilnamalaryny hödürleýän kollejlerde okamaga 
mümkinçilik gazanýarlar. Singapurda Tehnologiýa 
ýaşlar kollejleri, Tehniki bilimler instituty, Politehniki 
institutlary we ýokary bilim maksatnamalaryny hödür
leýän kollejler ýaly birnäçe orta hünär bilim edaralary 
hereket edýär. Ady agzalan bilim edaralary talypla
ra maglumat tehnologiýalary, inženerçilik, saglygy 
goraýyş we işewürlik ýaly dürli pudaklarda zähmet 
çekmekde zerur tejribe we bilim berýär.

Mugallymlaryň hünär taýýarlygy ýurtda bilimiň 
ýokary hiline goşant goşýan esasy görkezijilerden bi
ridir. Mugallymlary taýýarlamagyň Singapur modeli 
berk we yzygiderli bolup, okuwçylara netijeli bilim 
bermäge we hünäre taýýarlamaga ukyply ýokary de
rejeli hünärmenler ulgamyny döredýär. Mugallymlary 
taýýarlamaga gatnaşýan esasy edaralara Nanyang 
Tehnologiýa uniwersitetine degişli bolan Milli bilim 
instituty hem-de bilim we hünärmen ugurlary boýunça 
meýilnamalary hödürleýän dürli uniwersitetler girýär.

Adaty mugallym Milli bilim institutyny tamam
lanyndan soňra, öz hünär işiniň dowamynda birnäçe 
gezek hünär derejesini kämilleşdiriş okuwlaryny geç
meli bolýar. Mugallymlaryň goşmaça bilim almagy 
üç topara bölünýär:

1. Mu­gal­lym­çy­lyk kä­ri. Mekdebe ähli hünär us
satlygyny bagyşlaýan we onuň çägindäki goşmaça 
wezipeleri öz üstüne alýan, ýaş pedagoglara halypa
çylyk etmek arkaly hünäre ugrukdyrmagy göz öňünde 
tutýan kär.

2. Hü­när­men. Bilim ministrliginde işlemek, bilim 
maksatnamalaryny işläp düzmek we amala aşyrmak, 
bilim standartlaryny kesgitlemek ýaly wezipeleri göz 
öňünde tutýar.

3. Ýol­baş­çy­lyk. Öz hünär işini döwrebap ýolbaş
çylary: mekdep müdirleri ýa-da okuw bölümleriniň 
müdirleri hökmünde dowam etdirmegi göz öňünde 
tutýan kär.

Ýokarda agzalan hünär synaglarynyň iň çylşyrym
lysy mugallymçylyk kärine degişlidir. 

Mugallymlary taýýarlamak işi dalaşgärleri düýp
li saýlamak bilen başlanýar. Dalaşgärlerden ýokary 
akademiki üstünligi, liderlik, aragatnaşyk we tanky
dy pikirlenmek ukyplary ýaly şahsy häsiýetleri açyp 
görkezmek talap edilýär. Bu talaplar iň zehinli dalaş
gärleriň okuw meýilnamalary boýunça okuwa kabul 
edilmegini gazanýar. 

Okuw meýilnamalary geljekki mugallymlara diňe 
bir pedagogik usullary özleşdirmäge däl-de, eýsem, 
olary hakyky synp şertlerinde ulanmaga mümkinçi
lik berýän nazary we amaly okuwlary hem öz içine 
alýar. Mugallymlary taýýarlamagyň möhüm tarapy 

üznüksiz hünär ösüşine üns berlipdir. Mugallymlar 
esasy okuwy tamamlandan soňra, täzeçil goşmaça 
okuwlary yzygiderli geçýär hem-de häzirki bilim ul
gamynyň gazananlaryndan we usullaryndan habarly 
bolmak üçin maslahatlara gatnaşýarlar. Mugallymla
ryň hünär derejesini ýokarlandyrmak maksady bilen 
serişde we maliýe çeşmelerini bermek arkaly, döwlet 
bu başlangyçlary işjeň goldaýar. Bu bolsa mugallym
larda üznüksiz öwrenmek we kämilleşmek medeni
ýetini döredýär. Mugallymlary taýýarlamak ulgamy 
terbiýeçilik we hyzmatdaşlyk ugurlaryny hem öz 
içine alýar. Tejribeli mugallymlar ýaş mugallymlary 
taýýarlamakda, hünäre girişmekde, goldaw we mas
lahat bermekde möhüm orun eýeleýärler. Bu iň oňat 
tejribeleri paýlaşýan hünärmenler jemgyýetini döret
mäge kömek edýär.

Singapuryň bilim ulgamynda matematika we iňlis 
dilini öwretmek ýokary derejeli usuly taýýarlyk, in
nowasiýa çemeleşmeleri bilen häsiýetlendirilýär we 
degişli dersleri ýurduň bilim ulgamynda iň ýokary 
derejede goýýar. Matematika boýunça Singapuryň 
bilim beriş usuly matematiki düşünjelere çuňňur dü
şünmegi we tankydy pikirlenmegi göz öňünde tutýar. 
Okuw meýilnamasy okuwçylara abstrakt matemati
ki düşünjelere has gowy düşünmek üçin modellere 
we grafiklere esaslanýan şekil we amaly gurallary 
ulanmagy öz içine alýar. Mugallymlar çylşyrymly 
temalary has ýönekeý we düşnükli böleklere bölüp, 
okuwçylara öz ukyplary boýunça kem-kemden bilim 
we ynam toplamaga mümkinçilik berýän skaffolding 
(ädim-ädim açylmak) usulyny işjeň ulanýarlar.

Iňlis dilini öwretmek boýunça Singapur bilim 
ulgamy aragatnaşyk endiklerini ösdürmegi we kon
tekstde dile düşünmegi üpjün edýän jemgyýetçilik 
çemeleşmäni ulanýar. Okuw meýilnamasy okamak, 
ýazmak, diňlemek we gürlemek ýaly dürli çäreleri öz 
içine alýar, okuwçylara dil başarnyklarynyň ähli tarap
laryny ösdürmäge mümkinçilik berýär. Mugallymlar 
multimedia serişdelerini we on­laýn platformalary 
goşmak bilen, häzirki zaman tehnologiýalaryny işjeň 
ulanýarlar, bu bolsa öwrenmegi has interaktiw we 
özüne çekiji edýär. 

         Mukam Ekäýew, Türkmenistanyň Oguz han  
                           adyndaky Inžener-tehnologiýalar  
                                     uniwersitetiniň mugallymy.
           Wepa Öwezow, Türkmenistanyň Oguz han  
                           adyndaky Inžener-tehnologiýalar   
                                     uniwersitetiniň mugallymy.

Makalany ýollan:  
             Türkmenistanyň Oguz han adyndaky  
                Inžener-tehnologiýalar uniwersiteti.
Kabul edilen wagty:  
                             2025-nji ýylyň 10-njy marty.

Türkmenistanyň daşary syýasat ugry bilen 
–  dünýäniň yklymlarynyň we sebitleriniň 
parahatçylygyna, durnukly ösüşine, 

halklaryň asudalygyna, döwletleriň agzybirligine 
gönükdirilen halkara derejeli başlangyçlarynyň 
we asylly işleriniň täze tapgyry bilen 2025-nji ýyl 
ýurdumyzyň taryhyna girer. Türkme
nistanyň başlangyjy bilen Birleşen Mil
letler Guramasynyň Baş Assambleýasy 
tarapyndan “Halkara parahatçylyk we 
ynanyşmak ýyly” diýen Kararnama kabul 
edildi. Bu çözgüdiň Türkmenistanyň 
hemişelik Bitaraplygynyň 30 ýyllygy, 
şeýle hem Birleşen Milletler Gurama
synyň döredilmeginiň 80 ýyllygy bilen 
gabat gelmegi çuňňur many-mazmuna 
we syýasy ähmiýete eýedir. 

Bitaraplyk türkmen halkynyň ga
dymdan gelýän parahatçylyk söýüjilikli 
däp-dessurlarynyň ýokary derejede ýüze 
çykmasydyr. 1991-nji ýylyň güýzünde 
Türkmenistan ýurt Garaşsyzlygyna eýe 
bolmak bilen, bitaraplyk ýörelgesini özü
niň içeri we daşary syýasatynyň esasynda 
goýdy. 1992-nji ýylyň 10-njy iýulynda 
Türkmenistan Ýewropada Howpsuzlyk 
we Hyzmatdaşlyk Guramasyna agza 
ýurtlaryň döwlet we hökümet Baştu
tanlarynyň Helsinkidäki (Finlýandiýa) 
maslahatyna gatnaşdy we onda ilkinji 
gezek syýasatda oňyn bitaraplygy we 
ykdysadyýetde açyklygy öz syýasatynyň 
esasy ýörelgesi hökmünde jar etdi. 

Türkmenistanyň bitaraplyk syýasatyny saýlap 
almagy we üstünlikli durmuşa geçirmegi döwleti
miziň bitaraplyk halkara hukuk ýagdaýynyň dünýä 
bileleşiginiň ýurtlary tarapyndan ykrar edilmegine 
getirdi. Bu maksada ýetmek üçin örän gysga  wag
tyň dowamynda döwlet derejesinde uly syýasy we 
diplomatik çäreler amala aşyryldy. Mysal üçin, 
1995-nji ýylyň 15-nji martynda Pakistanyň paýtagty 
Yslamabatda Ykdysady Hyzmatdaşlyk Guramasyna 
agza döwletleriň Baştutanlarynyň 3-nji duşuşygynda 
Türkmenistan hemişelik Bitaraplygynyň borçnama

laryny kanuny taýdan öz üstüne alýandygy barada 
Beýannama bilen çykyş etdi we ony goldamaklygy 
duşuşyga gatnaşyjylardan haýyş etdi. Duşuşygyň neti
jeleri boýunça kabul edilen Beýannamany şu gurama 
agza döwletler  makulladylar we Türkmenistanyň 
bitaraplyk halkara hukuk ýagdaýyny goldadylar.

Türkmenistan dünýäde has adalat
ly tertibiň döredilmegi ugrunda çykyş 
edýär, halkara işlerinde güýç ulanmak 
usullaryny ret edýär, Goşulyşmaz
lyk hereketiniň asylly maksatlaryny 
hem-de adamkärçilikli ýörelgelerini 
doly goldaýar. 1995-nji ýylyň 20-nji  
oktýabrynda Türkmenistan Kolumbiýa
nyň Kartahena şäherinde bolup geçen 
Goşulyşmazlyk hereketine gatnaşyjy 
ýurtlaryň döwlet we hökümet Ýolbaş
çylarynyň XI maslahatyna gatnaşdy 
we onda bu syýasy birleşigiň 114-nji 
agzasy boldy. Maslahata gatnaşyjy döw
letler Türkmenistanyň bitaraplygyny 
biragyzdan goldadylar. Türkmenista
nyň bitaraplygynyň Milletler Bileleşigi 
tarapyndan ykrar edilmegini gazanmak 
ugrundaky netijeli diplomatik işi döw
letimiziň daşary ýurtlardaky diplomatik 
wekilhanalarynyň derejesinde hem al
nyp baryldy. Hususan-da, Türkmenis
tanyň Hytaý Halk Respublikasyndaky 
ilçihanasy ýurdumyzyň bitaraplygynyň 
Milletler Bileleşigi, şol sanda, Hytaýyň 
ýolbaşçylygy tarapyndan resmi taýdan 
ykrar edilmegi üçin özüniň esasy tagal

lalaryny şol syýasaty öňe sürmäge, durmuşa geçir
mäge gönükdirdi we örän oňaýly netijeler gazandy. 
Şunlukda, Milletler Bileleşiginiň köp döwletleriniň 
Türkmenistanyň hemişelik Bitaraplyk halkara hu
kuk ýagdaýyny goldamaklary biziň döwletimize 
Türkmenistanyň hemişelik Bitaraplygy hakyndaky 
meseläni BMG-niň derejesine çykarmaga mümkin
çilik berdi.

1995-nji ýylyň 12-nji dekabrynda Birleşen Mil
letler Guramasynyň Baş Assambleýasy özüniň 
50-nji mejlisinde oňa agza döwletleriň 185-siniň 

DÖWLET BITARAPLYGYMYZYŇ TÜRKMEN NUSGASY:
PARAHATÇYLYGYMYZYŇ, HOWPSUZLYGYMYZYŇ WE

DURNUKLY ÖSÜŞIMIZIŇ KEPILI

Bi­ta­rap­ly­gyň türk­
men nus­ga­sy­ häsiýetli 
aý­ra­tyn­lyk­la­ra eýedir 
we döwletlere ýakyndyr. 
Türk­me­nis­ta­nyň Bi­ta­
rap­ly­gy: özü­niň ge­lip 
çy­ky­şy bo­ýun­ça yk­rar  
edi­len­dir. Şu ma­ka­la­da 
mu­kad­des Ga­raş­syz­ly­
gy­na eýe bol­mak bi­len, 
ýaş Türk­menistan döw­
le­ti­niň nä­meler üçin 
bi­ta­rap­lyk ýö­rel­ge­si­
ni özü­niň sy­ýa­sa­ty­nyň 
esa­syn­da go­ýýan­dy­gy, 
wa­jyp da­şa­ry sy­ýa­sy 
we­zi­pe­le­ri çöz­mek­de 
döw­le­ti­mi­ze bar­ha sal­
dam­ly ýar­dam et­mek 
bi­len, şol sy­ýa­sa­tyň nä­
hi­li yzy­gi­der­li kä­mil­le­
şen­di­gi ýa­ly örän mö­
hüm me­se­le­ler sel­je­ri­lip 
ge­çil­ýär.

goldamagynda “Türkmenistanyň hemişelik Bitaraply
gy” atly Rezolýusiýany kabul etdi. Bellemeli zat, Re
zolýusiýanyň 25 döwletiň awtordaşlygynda kabul 
edilmegi boldy. Bu taryhy resminama Türkmenistany 
hemişelik Bitarap döwlet hökmünde ykrar etdi. Bu 
Rezolýusiýanyň kabul edilmegi bilen resminama 
barada dünýä jemgyýetçiliginiň seslenmesini öw
renmek möhüm ähmiýete eýe boldy. 1995-nji ýylyň  
dekabrynda halkaraçy alym, Türkmenistanyň HHR-
däki Adatdan daşary we Doly ygtyýarly ilkinji Ilçisi 
– şu makalanyň awtory hytaý jemgyýetçiliginiň gör
nükli wekilleriniň ençemesi bilen duşuşyklary we söh
betdeşlikleri geçirdi. BMG-niň Baş Assambleýasynyň 
Türkmenistan baradaky Rezolýusiýasy Hytaýyň res
mi, işewür, ynsanperwer toparlarynda giň seslenme 
döretdi. Hytaý jemgyýetçiligi bu Rezolýusiýanyň diňe 
bir Aziýada däl, eýsem, tutuş dünýäde syýasy ýagda
ýyň has-da gowulanmagyna ýardam etjekdigini, doly 
goldaýandygyny mälim etdi. Mysal üçin, Hytaýyň 
ylmy jemgyýetçiliginiň adyndan HHR-iň Halkara 
gatnaşyklary institutynyň Alymlar geňeşiniň başlygy 
Sun Imin bu barada şeýle diýdi: “BMG tarapyndan 
resmi taýdan ykrar edilen Türkmenistanyň Bitaraplyk 
hukuk ýagdaýy Aziýada parahatçylygyň, howpsuz
lygyň we durnuklylygyň pugtalanmagyna ýardam 
eder. Türkmenistanyň daşary syýasatynyň esasy ýö
relgeleri bolan oňyn bitaraplyk we ykdysadyýetde 
açyklyk HHR-iň garaýyşlary bilen örän kybapdaş we 
olar halkara giňişliginde ähli döwletleriň öz hususy 
garaýyşlaryny we ösüş ugruny saýlap almak babatda 
deň hukuklarynyň bolmalydygy barada çykyş edýän 
resmi Pekin tarapyndan makullanýar”.

“Amyderýadan Tigre we Ýewfrata çenli uzalyp 
giden Parfiýa patyşalygy diňe bir Ýewropanyň we 
Aziýanyň taryhy çatrygy bolman, eýsem, ol Gün
dogaryň we Günbataryň antik siwilizasiýalarynyň 
ähli iň gowy däplerini özüne siňdirendir” diýip, belli 
hytaý ýazyjysy Gao Man aýtdy. Parfiýanyň aýratyn 
sarpa goýulýan şöhratly taryhy biziň halklarymyzyň 
geljekki gülläp ösüşiniň kepilnamasy boljak Beýik 
Ýüpek ýoluny dikeltmegiň ruhlandyryjy mysalydyr. 
Türkmenistanyň Bitaraplyk hukuk ýagdaýy bolsa bu 
ýolda möhüm ädimdir we sebitleýin durnuklylygyň 
serişdesidir. Şeýle hem, ol medeni özara hereketi iş
jeňleşdirmäge mümkinçilik berýär. 

Bitaraplygyň türkmen nusgasy häsiýetli aýratyn
lyklara eýedir we döwletlere ýakyndyr. Türkmenista
nyň Bitaraplygy: özüniň gelip çykyşy boýunça ykrar 

edilendir. Bu ýagdaý BMG-niň Baş Assambleýasynyň 
“Türkmenistanyň hemişelik Bitaraplygy” atly Rezol
ýusiýasy we başga resminamalar tarapyndan tassyk
lanylandyr; özüniň görnüşi boýunça hemişelikdir, 
başga sözler bilen aýtsak, wagt taýdan çäklendirilen 
däldir we harby, parahatçylykly ýagdaýlarda-da he
reket edýändir; özüniň mazmuny boýunça oňyndyr. 
Oňynlyk parahatçylygy we durnuklylygy saklamak 
meselelerinde döwletiň işjeň syýasatyny aňladýar. 

Türkmenistanyň daşary syýasaty belli döwre ni
ýetlenen döwlet daşary syýasatynyň, Konsepsiýanyň 
esasynda amala aşyrylýar we bu Konsepsiýa dünýäde 
bolup geçýän ýagdaýlary nazara alyp, ylmy taýdan 
ýörite işlenilip düzülen, seljerilen, çaklanylan we tas
syklanan resminamadyr. 

Häzirki döwürde Türkmenistanyň dip
lomatik gullugy döwlet daşary syýasatynyň  
2022 – 2028-nji ýyllara niýetlenen daşary syýa
satynyň Konsepsiýasyny durmuşa geçirýär. Bu 
resminama laýyklykda, Türkmenistan Aziýa we 
Ýuwaş umman sebitiniň döwletleri, Orta we Ýakyn 
Gündogaryň, Ýewropanyň we Amerikanyň ýurtlary, 
Birleşen Milletler Guramasy, Ýewropa Bileleşigi, 
Ýewropada Howpsuzlyk we Hyzmat
daşlyk Guramasy, beý l e k i 
abraýly halkara 
we sebitleýin 
guramalar bilen 
hyzmatdaşlygy 
ösdürmäge uly üns 
berýär.

BMG-niň Baş 

Assambleýasynyň “Türkmenistanyň hemişelik 
Bitaraplygy” atly Rezolýusiýasy ýurdumyzyň daşary 
syýasy we diplomatik işine güýçli itergi berýär. Ne
tijede, häzirki wagtda Türkmenistan dünýäniň 150-ä 
golaý döwleti bilen diplomatik gatnaşyklary ýola 
goýdy we ösdürýär, 50-ä golaý halkara, hökümetara 
guramanyň agzasy boldy, şeýle hem 150-den gowrak 
halkara konwensiýalaryna we köptaraplaýyn resmi
namalaryna gatnaşýar. 

Birleşen Milletler Guramasynyň ählumumy pa
rahatçylygy we howpsuzlygy üpjün etmegiň esasy 
mehanizmi bolup durýandygy, Türkmenistanyň we 
BMG-niň uzak möhletli maksatlarynyň biri-birine 
laýyk gelýändigi üçin, Garaşsyz Türkmenistan turuw
başdan BMG-ni özüniň esasy hyzmatdaşy hökmünde 
saýlap aldy. Hut şonuň üçin hem, eýýäm 1992-nji 
ýylyň 2-nji martynda Türkmenistan BMG-niň Baş 
Assambleýasynyň 46-njy mejlisinde bu Guramanyň 
agzasy boldy. Türkmenistanyň BMG-niň ýanynda 
Hemişelik wekilhanasy döwletimiziň daşary ýurtlarda 
açan ilkinji diplomatik wekilhanasydyr. 

BMG-niň Baş Assambleýasynyň 46-njy mejlisi
niň işine professional diplomat, halkaraçy alym, Türk
menistanyň Daşary işler ministriniň orunbasary – şu 
makalanyň awtorynyň ýolbaşçylygynda 
türkmen wekiliýeti gatnaş
dy. Bu weki

liýetiň esasy maksady Türkmenistanyň BMG-niň 
agzalygyna üstünlikli kabul edilmegini üpjün etmek 
maksady bilen, ýaş garaşsyz döwletimizi halkara bi
leleşigine düýpli tanyşdyrmak boldy. Wekiliýetimiz 
döwlet ähmiýetli şol wezipäni şowly amal etdi. Ýaş 
türkmen diplomatiýasy üçin has çylşyrymly bolan 
şol döwürde Türkmenistanyň Prezidentiniň Permany 
bilen A.Rahmanow Adatdan daşary we Doly ygtyýar
ly Ilçi derejesinde Türkmenistanyň BMG-niň ýanyn
daky ilkinji Hemişelik wekili wezipesine bellenildi. 

Türkmenistan BMG-niň agzasy hökmünde bu 
guramanyň ulgamlarynyň üsti bilen özüniň bitarap 
daşary syýasatyny durmuşa geçirmegi baş maksat 
edindi. BMG-de Türkmenistanyň milli bähbitleriniň 
doly ýüze çykarylmagy we olary dogry kesgitlemek 
esasynda durmuşa geçirmek boýunça maksada ok
gunly hyzmatdaşlygyň guralmagy biziň ýurdumyza 
BMG-niň işine doly bahaly gatnaşmaga ýardam etdi.

Soňky ýyllarda Türkmenistanyň Birleşen Milletler 
Guramasy bilen hyzmatdaşlygy strategik häsiýete eýe 
boldy we häzirki wagtda özara hyzmatdaşlyk Türk
menistanyň we BMG-niň durmuşynyň, takmynan, 
ähli ugurlaryny öz içine aldy. Muňa, ozaly bilen, 
Türkmenistanyň BMG-niň Baş Assambleýasynyň 
sessiýalarynda ykdysady, energetika, ekologiýa, suw, 
ulag howpsuzlygy ýaly we Merkezi Aziýada, Hazar 
deňzi sebitinde umumy howpsuzlygy üpjün etmek 
barada iri daşary syýasy başlangyçlary yzygiderli 
öňe sürmegi we olaryň adamzadyň öňünde durýan 
sebitleýin we ählumumy meseleleriň çözgüdine barha 
saldamly goşant goşmaklary aýdyň şaýatlyk edýär. 

Halkara tejribäniň görkezişi ýaly, dialog urşuň we 
gapma-garşylyklaryň öňüni almakda iň täsirli usuly 
serişdedir. Şonuň üçin hem, ynançly dialogyň filoso
fiýasyny öňe sürmek bilen, Türkmenistan BMG-niň 
Baş Assambleýasynyň 77-nji mejlisinde Milletler 
Bileleşigine “Dialog – parahatçylygyň kepili” atly 
Rezolýusiýanyň taslamasyny teklip etdi we şol res
minama dünýäniň 68 ýurdunyň awtordaşlygynda 
biragyzdan kabul edildi. 

BMG-niň Baş Assambleýasynyň 78-nji sessiýa
synda Türkmenistanyň başlangyjy bilen “2025-nji 
ýyl – Halkara parahatçylyk we ynanyşmak ýyly” 
atly Rezolýusiýa 86 döwletiň awtordaşlygynda kabul 
edildi. Bu Rezolýusiýany Milletler Bileleşigi we onuň 
düzümleri bilen doly derejede amal etmek maksady 
bilen, Türkmenistanyň Prezidentiniň çözgüdi 
esasynda “Türkmenistanyň Halkara parahatçylyk 

we ynanyşmak ýylynyň dowamyndaky işleriniň we 
ileri tutýan ugurlarynyň Konsepsiýasy” kabul edildi. 
Bu resminamada häzirki zamanyň ählumumy gün 
tertibiniň esasy meseleleri, şeýle hem özara ynam, 
bilelikdäki dialog we jogapkärçilik esasynda döw
letleriň tagallalaryny birleşdirmek boýunça biziň 
ýurdumyzyň garaýyşlary beýan edildi. Konsepsi
ýanyň maksatlarynyň doly amala aşyrylmagynyň 
parahatçylygyň, howpsuzlygyň we durnukly ösüşiň 
hatyrasyna Türkmenistanyň bitaraplyk syýasatynyň 
täsirliliginiň ýokarlanmagyna degerli ýardam etjek
digi düşnüklidir.

Bu Rezolýusiýany öňe süren döwlet hökmünde 
Türkmenistan, elbetde, degişli çäreleri geçirmekde 
esasy ähmiýete eýedir. “Halkara parahatçylyk we 
ynanyşmak ýyly” bilen baglylykda, ýurdumyzyň 
DIM-niň Halkara gatnaşyklary institutynda, mysal 
üçin, eýýäm 2025-nji ýylyň 3-nji ýanwarynda çä
releriň Meýilnamasy taýýarlanyldy we olaryň 60-a 
golaýynyň geçirilmegi göz öňünde tutuldy.

Şol bir wagtyň özünde hem, Milletler Bileleşiginiň  
syýasy erkiniň, onuň parahatçylyga we ylalaşyga, 
agzalalyklary, gapma-garşylyklary ýeňip geçmäge 
bolan ymtylmasynyň ýüze çykmasy hökmünde, bu 
uly syýasy çäreleriň geçirilmegine BMG-niň ähli 
düzüm birlikleriniň, oňa agza döwletleriň işjeň gat
naşjakdyklary hem düşnüklidir. 

Türkmenistan BMG bilen öňüni alyş diplomati
ýasynyň (ÖAD) meseleleri boýunça hem işjeň hyz
matdaşlygy alyp barýar. Öňüni alyş diplomatiýasyna 
biziň ýurdumyz taraplaryň arasynda agzalalyklaryň 
ýüze çykmagynyň, olaryň gapma-garşylyklara öw
rülmeginiň öňüni almaga, şeýle hem eýýäm dörän 
gapma-garşylyklaryň ýaýramagyny çäklendirmäge 
gönükdirilen diplomatik hereket hökmünde düşünýär. 

BMG-niň ulgamynda ÖAD-nyň nazaryýetini 
we amalyýetini ösdürmek boýunça işjeň iş ilkin
ji gezek geçen asyryň 90-njy ýyllarynyň başynda, 
Butros Galiniň BMG-niň Baş Sekretary wezipesine 
bellenmegi bilen başlandy. Şonuň üçin ÖAD-nyň 
meseleleri boýunça hem Türkmenistan BMG bilen 
özüniň hyzmatdaşlygyny bu Guramanyň umumy 
işine gatnaşmagynyň ilkinji ýyllarynda ýola goýdy.

Türkmenistanyň we BMG-niň arasynda  
ÖAD-nyň meseleleri boýunça hyzmatdaşlyk 
2007-nji ýylyň 10-njy dekabrynda BMG-niň Baş 
Assambleýasynyň Kararnamasy esasynda Aşgabatda 
Merkezi Aziýa üçin öňüni alyş diplomatiýasy boýun

ça sebit merkeziniň açylmagy bilen esli işjeňleşdi. 
Häzirki wagtda bu sebit merkezi BMG-niň we Mer
kezi Aziýa ýurtlarynyň (Gazagystan, Gyrgyzystan, 
Täjigistan, Türkmenistan, Özbegistan) arasynda 
ysnyşykly gatnaşyklary ýola goýmak we ösdürmek 
üçin möhüm ähmiýete eýe bolup durýan gepleşikleri 
geçirmegiň ýerine öwrüldi.

Soňky ýyllarda Türkmenistan BMG-niň sebit 
merkezi bilen täsirli hyzmatdaşlygy ýola goýdy, 
şeýle hem biziň ýurdumyz Merkeziň işine ýardam 
berip gelýär. Üstesine-de, hyzmatdaşlygyň netije
sinde Türkmenistan özüniň daşary syýasatyny we 
diplomatiýasyny öňüni alyş diplomatiýasynyň usul
lary bilen esli baýlaşdyrdy. Ýurdumyzda ÖAD-nyň 
geljegi barada “Berkarar döwletiň täze eýýamynyň 
Galkynyşy: Türkmenistany 2022 – 2052-nji ýyl
larda durmuş-ykdysady taýdan ösdürmegiň milli 
Maksatnamasynda” şeýle diýilýär: “Geljek döwürde 
Türkmenistan öňüni alyş diplomatiýasy we gapma-
garşylyklaryň öňüni almak ulgamynda ählumumy 
parahatçylygy üpjün etmekde hem-de ähli halkara 
işlerinde öňdebaryjy döwletleriň biri bolar” (Berkarar 
döwletiň täze eýýamynyň Galkynyşy: Türkmenistany 
2022 – 2052-nji ýyllarda durmuş-ykdysady taýdan 
ösdürmegiň milli Maksatnamasy. – Aşgabat: TDNG, 
2022. 36 s.). 

Türkmenistanyň bitaraplyk syýasatynyň para
hatçylyk dörediji güýji bardyr. Mysal üçin, eýýäm 
geçen asyryň 90-njy ýyllarynda ýurdumyzyň paý
tagtynda BMG-niň howandarlygynda Täjigistanda 
parahatçylygy we ynamy gazanmakda möhüm rol 
oýnan gepleşikler geçirildi, şeýle hem içeri owgan 
gapma-garşylygyny tertibe salmakda Aşgabat gep
leşikleri geçirmekligiň ýerine öwrüldi we şol çäreler 
örän gowy netijeleri berdi. Häzirki ýönekeý bolmadyk 
halkara şertlerinde dawalary parahatçylykly ýollar 
bilen çözmekde Türkmenistanyň daşary syýasatynyň 
parahatçylyk dörediji ugrunyň ähmiýeti has-da ýokar
lanýar. Şu jähetden, biziň pikirimizçe, bu işiň has-da 
netijeli alnyp barylmagy üçin, ýurdumyzyň DIM-niň 
ulgamynda gapma-garşylyklary tertibe salmak üçin 
hemme zady öz içine alýan çemeleşmäni ulanmaga 
ukyply diplomatlar Toparynyň döredilmegi maksa
dalaýyk bolup görünýär. 

Türkmenistan özüniň bitaraplyk syýasatynyň  dip
lomatik, söwda-ykdysady, medeni-ynsanperwer ugur
laryna uly üns berýär. Şu jähetden, biziň ýurdumyz 
deňhukukly gatnaşyklary we özara peýda esasynda 

halkara ykdysady hyzmatdaşlygy ösdürmegi, Ýer 
togalagynyň döwletleriniň we sebitleriniň arasynda 
özara bähbitli hereketi ýola goýmagy, parahatçyly
gy we durnuklylygy pugtalandyrmagyň iň möhüm 
gurallarynyň biri hökmünde ileri tutýar. Muňa şu 
deliller hem aýdyň şaýatlyk edýär: häzirki wagtda 
Türkmenistan öz önümleriniň ýüzden gowrak gör
nüşini daşary ýurtlara çykarýar, dünýäniň 100-den 
gowrak ýurdy Türkmenistanyň söwda-ykdysady 
hyzmatdaşy bolup durýar. 

Bitarap Türkmenistanyň daşary syýasatynyň söw
da-ykdysady ugry barada gürrüň etmek bilen, bu me
selä “Berkarar döwletiň täze eýýamynyň Galkynyşy: 
Türkmenistany 2022 – 2052-nji ýyllarda durmuş-
ykdysady taýdan ösdürmegiň milli Maksatnama
synyň” aýratyn üns berendigini hem belläp geçeliň. 
Şu resminamada “Daşary ykdysady gatnaşyklary 
okgunly giňeltmek we diwersifikasiýalaşdyrmak” 
atly ugra ýurdumyzyň daşary syýasatynyň strategik 
ugurlarynyň biri hökmünde garalýar. Munuň özi bolsa 
geljekki onýyllyklaryň içinde Türkmenistanyň dün
ýäniň ykdysady, senagat, maýa goýum, ylmy-tehniki 
we tehnologik giňişligine ysnyşykly aralaşmagyny 
göz öňünde tutýandygyndan; gaýtadan işleýän sena
gatyň eksporta niýetlenen önümleriniň sanyny düýpli, 
has takygy, onlarça, hatda, ýüzlerçe esse artdyrmagy 
meýilleşdirýändiginden; maýa goýumlary çekmegiň 
hasabyna az uglerodly energiýa hem-de wodorod 
ýangyjyna geçmegi göz öňünde tutýandygyndan; üsti 
doldurylýan energiýa çeşmelerinden doly peýdalan
mak üçin halkara hyzmatdaşlyk gatnaşyklaryny güýç
lendirjekdiginden; şeýle hem ýurdumyzyň maliýe we 
söwda ulgamlarynda halkara hyzmatdaşlygyna doly 
derejede goşulmaga tarap strategik ugur alýandygyn
dan, munuň üçin onuň dünýäniň ýöriteleşdirilen iri 
düzümleri bolan Halkara pul gaznasy, Bütindünýä 
banky, Bütindünýä söwda guramasy, sebit maliýe 
institutlary bilen hyzmatdaşlygy has-da işjeňleşdir
jekdiginden anyk habar berýär. 

2023-nji ýylda Türkmenistan BMG-niň Baş 
Assambleýasynyň münberinden Ählumumy howp
suzlyk strategiýasyny işläp taýýarlamak baradaky 
başlangyjy öňe sürdi. Şol strategiýanyň çäklerinde 
Türkmenistan “Halkara parahatçylyk we ynanyş
mak ýylynda” BMG tarapyndan sebit howpsuzlygy 
meselelerine aýratyn ünsüň berilmegini teklip etdi. 
Şunda Türkmenistan Merkezi Aziýanyň we oňa ýa
naşyk sebitleriň meselelerine, ýagny syýasy, durmuş, 

ynsanperwer, daşky gurşaw, energetika, suw serişde
lerini ulanmak hem-de beýleki meseleleriň toplumy
na örän ünsli garamagyň zerurdygyndan ugur aldy. 
Şeýle hem bu ýerde gürrüň Merkezi Aziýa – BMG 
ugry boýunça hemmetaraplaýyn, doly görnüşli, köp 
derejeli we ulgamlaýyn dialogyň ýola goýulmagynyň 
wagtynyň gelendigi barada barýar. Bu ugur “Halkara 
parahatçylyk we ynanyşmak ýylynda” Türkmenista
nyň işleriniň ileri tutulýan ugurlarynyň birine öwrüler. 

Şeýle hem, Türkmenistanyň Hazarýaka döw
letleriniň we onuň Hazar deňzi sebitinde howpsuz
lygynyň ýagdaýyna biperwaý bolup bilmejekdigi 
düşnüklidir. Şunlukda, Türkmenistan öz çäginde 
parahatçylyk dörediji işiniň iki merkeziniň döredil
megini we bu meselä seredilmegini maksadalaýyk 
hasaplaýar.

Türkmenistanyň bitaraplyk syýasatynyň ähmiýeti 
gyşarnyksyz ýokarlanýar. 2017-nji ýylyň fewra
lynda Türkmenistanyň başlangyjy bilen BMG-niň 
Baş Assambleýasynyň 71-nji sessiýasynda 12-nji  
dekabry “Bitaraplygyň halkara güni” hökmünde 
jar etmek baradaky Rezolýusiýanyň kabul edilme
gi munuň aýdyň subutnamasydyr. Bu Rezolýusiýa  
baglylykda, BMG agza döwletleri her ýylyň 12-nji 
dekabryny Bitaraplygyň halkara güni hökmünde 
belläp geçýärler. 

Şol bir wagtyň özünde, ösüşiň we netijeli hyzmat
daşlygyň mysaly hökmünde Türkmenistanyň halkara 
giňişliginde alyp barýan maksada okgunly syýasaty 
bitaraplygyň işjeň ösdürilmegini talap edýär. Şu jä
hetden, bitaraplygyň ähmiýetiniň ýokarlanmagyna 
geljekki 30 ýylyň dowamynda (2022 – 2052-nji 
ýyllar) Türkmenistanyň daşary syýasatynyň “Dünýä 
giňişliginde Türkmenistanyň bitaraplygyny ösdürmek 
we öňe ilerletmek” atly strategik ugrunyň amaly taý
dan durmuşa geçirilmegi hem uly ýardam eder.

Türkmenistan ýöredýän syýasatynyň netijeliligi
ni ýokarlandyrmagy, şeýle hem dünýä syýasaty üçin 
bitaraplygyň tebigatynyň has doly açylyp görkezil
megini möhüm hasap edýär. Şunuň bilen baglylykda, 
Türkmenistanyň BMG-niň Baş Assambleýasynyň  
79-njy sessiýasynda bitarap döwletlere BMG bilen 
onuň parahatçylyk dörediji tagallalarynda ileri tutul
ýan hyzmatdaşlyk hukuk ýagdaýynyň berilmegi ba
radaky başlangyç bilen çykyş edendigini hem belläp 
geçeliň. Munuň, elbetde, Milletler Bileleşigine bitarap
lygyň we öňüni alyş diplomatiýasynyň gurallaryndan 
has işjeň peýdalanmaga ýardam etjekdigi düşnüklidir.

Amangeldi Rahmanow, Türkmenistanyň Daşary işler ministrliginiň
    Halkara gatnaşyklary institutynyň halkara gatnaşyklary we 
    diplomatiýa kafedrasynyň müdiri, filosofiýa ylymlarynyň kandidaty,
    taryh ylymlarynyň doktory, professor, Türkmenistanyň Adatdan 
    daşary we Doly ygtyýarly Ilçisi, Türkmenistanyň ussat diplomaty.

Türkmenistanyň bitaraplyk syýasatynyň täsirliligi
niň mundan beýläk-de ýokarlanmagyny üpjün etmek 
üçin, ýurdumyzyň diplomatik gullugynyň işgärleriniň 
öz tagallalaryny ýurdumyzyň milli bähbitlerini go
ramaga we üpjün etmäge, dünýäniň dürli döwletleri 
bilen özara peýdaly hyzmatdaşlygy ösdürmäge we 
pugtalandyrmaga gönükdirjekdiklerine ynamymyz 
uludyr. Bu ileri tutulýan wezipeler geljekki ýaş dip
lomatlary taýýarlaýan Türkmenistanyň Daşary işler 
ministrliginiň Halkara gatnaşyklary instituty üçin hem 
aýratyn ähmiýete eýedir. Türkmen diplomatiýasynyň 
milli mekdebiniň mugallymlary bolan – biz özümiziň 
esasy wezipämizi bitaraplygyň tebigatyny doly açyp 
görkezmäge, geljekki diplomatlarymyzy dünýäniň 
täze geosyýasy ýagdaýy we onda Türkmenistanyň 
orny barada habarly bolar ýaly taýýarlamakda, şeýle 
hem biziň döwrümiziň esasy meseleleri barada olaryň 
bilimlerini ösdürmekde we ekspertleriň derejesinde 
seslenmek üçin zerur bolan möhüm endikleri edin
meklerinde görýäris. Geljekki hünärmenler diplo
matik işiň özboluşly usullaryny we tehnikasyny ele 
almalydyrlar, islendik möhüm meseläniň ykdysady 
tarapyny görmäge ukyply bolmalydyrlar, häzirki za
man habar tehnologiýalaryndan başarnykly peýdala
nyp we zerur bolan ähli meseleleri ýurdumyzyň milli 
bähbitleriniň nukdaýnazaryndan seljerip bilmelidirler.

2025-nji ýylda Türkmenistan özüniň Bitaraplyk 
hukuk ýagdaýynyň halkara ykrar edilmeginiň şanly  
30 ýyllygyny halkara derejesinde giňden belläp geçer. 
Geçen ýyllar bitaraplygyň türkmen nusgasy özüniň 
BMG-niň ýörelgelerine esaslanýan ýokary maksatla
ra, ýurdumyzyň milli bähbitlerine laýyk gelendigini 
görkezdi, şeýle hem ol tutuş dünýä bileleşiginiň ga
zananyna öwrüldi. Şu ýyl tutuş dünýä jemgyýetçiligi 
Birleşen Milletler Guramasynyň döredilmeginiň 80 
ýyllygyny dabaraly belläp geçer. BMG-niň döredil
megi dünýäde parahatçylygyň we howpsuzlygyň 
pugtalanmagyna, döwletleriň arasynda dostlukly gat
naşyklaryň ösmegine we bolup biläýjek gapma-garşy
lyklaryň öňüni almaga ýardam etmegi maksat edindi. 
Özüniň ýaşap gelýän ýyllarynda BMG işiniň esasy 
ugurlarynda oňaýly üstünlikleri gazanmagy başardy.

Şol bir wagtyň özünde hem, dünýä ösüşiniň hä
zirki döwründe BMG agza döwletleriň belli sepgit-
lere golaýlaşýandyklaryny hem belläp geçeliň. Has 
takygy, bu ýerde gürrüň şol sepgitde ähli döwletleriň 
pikirleriniň, niýetleriniň we hereketleriniň hökmany 
suratda jogapkärçilige, uzakdan görüjilige, haky
kata esaslanmaklary barada barýar. Başga sözler 
bilen aýdanymyzda, munuň özi geçilen ýol barada 
oýlanmaga, zerur bolan ýerde ýagdaýlara täzeçe 
baha bermäge, ýalňyşlyklary we ýetmezçilikleri dü
zetmäge wagtyň gelendigini, BMG-niň, onuň ösüş 
institutlarynyň işini bilelikde kämilleşdirmek boýunça 
öňe hereket etmegi aňladýar. Bir zat welin üýtgewsiz 
galmalydyr – bu BMG-niň gymmatlyklaryna, ýö
relgelerine we maksatlaryna wepaly bolmakdyr. Şol 
gymmatlyklar adamzadyň düýpli, uzakmöhletli bäh
bitlerine laýyk gelýändiklerini subut etdi. Bu ýalana 
çykarylyp bilinmejek subutnamalar aýratyn hem şu 
günki gün degişli güýçleriň ählisiniň birleşmeginiň 
zerurdygy bilen düşündirilýär.

Türkmenistan BMG-ä, onuň ägirt uly döredi
jilikli kuwwatyna ynanýar. Biziň ýurdumyz üçin 
Birleşen Milletler Guramasy köptaraplaýyn hukuga 
eýe bolan seýrek gurluşlydyr. BMG-niň sesi ählu
mumy parahatçylyga we howpsuzlyga, durnukly 
ösüşe, özara bähbitli gatnaşyklara hemişelik çagyryş 
bolup eşidilýär. Ýer togalagynyň geljeginiň hatyra
syna Türkmenistan BMG-niň ileri tutýan ugurlary
ny durmuşa geçirmek bilen, mundan buýana hem 
ählumumy meseleleriň çözgüdine özüniň barha 
saldamly goşandyny goşar. BMG bilen ysnyşykly 
hyzmatdaşlyga Türkmenistanyň taýýardygyny tas
syklamak bilen, türkmen halkynyň Milli Lideri, Türk
menistanyň Halk Maslahatynyň Başlygy Gurbanguly  
Berdimuhamedow 2025-nji ýylyň 14-nji ýanwa
rynda Bitarap Türkmenistanyň sebit we ählumumy 
ölçeglerde Birleşen Milletler Guramasynyň ygtybarly 
hyzmatdaşy, pikirdeşi bolandygyny, şeýle bolmagyn
da galýandygyny, geljekde hem şeýle boljakdygyny 
aýratyn nygtap geçdi.

Biziň bu aýdanlarymyz häzirki günde iş ýüzünde 
özüniň beýanyny tapýar. 

 Makalany ýollan: Türkmenistanyň
                                Bilim ministrligi.
 Kabul edilen wagty: 
            2025-nji ýylyň 6-njy fewraly.

EMELI  AŇ – GELJEGIŇ TEHNOLOGIÝASY

Eme­li aň düşünjesi ilkinji gezek Dortmunt 
kollejiniň professory, matematik Jon 
Makkarti tarapyndan 1956-njy ýylda 

teklip edildi. Şol döwürden häzirki günlere çen
li emeli aň ulgamyny döretmek meselesi birnäçe 
gezek alymlaryň we inženerleriň üns merkezinde 

bolsa-da, birnäçe gezek hem ýat
dan çykaryldy.

Emeli aňa “ma­şyn akyly” 
hem diýilýär. Ol kesgitlenilen 
meseleleri çözmekde adam 
aňynyň mümkinçiligine ýakyn
laşdyrylandyr, käbir ýagdaýlarda 
ondan hem öňe geçýär.

1997-nji ýylda “IBM” şere
ketiniň döreden küşt oýnaýan 
kompýuteri küşt boýunça şol 
wagtky dünýä çempiony G.Kas
parowy hem utdy. Bu kompýuter 
emeli aňa meňzeş hem bolsa, 
ol küşt oýnunyň strategiýasy 
barada pikirlenip bilmeýärdi, 
diňe ýadyna ýerleşdirilen mag
lumatlaryň has amatlysyny saý

lap bilýärdi. Şeýle-de bolsa, bu hadysa emeli aňy 
döretmek meselesini ýene-de jemgyýetçiligiň üns 
merkezine çykardy.

2011-nji ýylda dünýäniň alymlary elektron neýron 
torlaryny döretmäge girişdiler. Emeli aňyň kämilleş
dirilmeginiň netijesinde häzirki zaman kompýuter
leriniň birnäçe nesli döredildi. Häzirki günlerde bu 
ugurda köpsanly derňewler neýron torlarynyň kömegi 
bilen ýerine ýetirilýär. Olaryň dürli görnüşleri (düýr
lenýän neýron torlar, rekurrent (latynça recurrentis – 
gaýtalanýan) neýron torlar, Markowyň zynjyry, uzak 
(gysga) möhletli ýatda saklaýjy, generatiw bäsleşikli 
torlar we beýlekiler) döredildi. 

Emeli aňy döretmek çak edileninden has çyl
şyrymly mesele boldy. Adamyň fiziki işjeňligini 
we kabul edijilik mümkinçiligini gaýtalap bilýän 
kompýuteri döretmekden ýokary derejeli logiki 
ukyby bolan kompýuteri döretmegiň has ýeňil 
bolýandygyna göz ýetirildi. Şonuň üçin emeli aňy 
döretmäge synanyşyklar bellibir döwürlerde seý
rekledi, oýlap tapyjylaryň üns merkezi maglumat 
ulgamynyň beýleki ugurlaryna gönükdi.

Häzirki günlerde eme­li aň adalgasyna dür
li mazmunda düşünilýär, ýagny ýatda saklamak 
mümkinçiligi bolan kompýuterleri we mehanizmleri 
öndürmegiň tehnologiýasynyň birnäçe görnüşleri 
üçin umumy kesgitleme bolup durýar, sebäbi häzirki 
zaman emeli aň kompýuterleriň mümkinçiliklerini 
giňeltmegiň köpsanly dürli usullaryny, mysal üçin, 
maşynly okatmak, çuňňur okatmak, Big Data (uly 
maglumatlar), neý­ron tor­la­ry, kog­ni­tiw (latynça 
cog­ni­tio – akyl ýe­tir­mek) hasaplamalary we beýleki 
düşünjeleri özünde jemleýär. Umuman aýdylanda, 
häzirki zaman emeli aň “Eger-de maşyna tükenik
siz hasaplama kuwwaty we tükeniksiz maglumatlar 
berilse näme bolar?” diýen soraga jogapdyr. Sena
gaty awtomatlaşdyrmakda ulanylýan kompýuterler 
maglumatlara seljerme bermegi we olaryň esasynda 
çözgüt kabul etmegi sekunda ýetirmän ýerine ýetir
ýär. Şonuň ýaly işleri adamyň ýerine ýetirmegi üçin 
birnäçe gün gerek bolýar. Şularyň esasynda, häzirki 
wagtda “Emeli aň diýilýän gurluşlar eýýäm giňden 
ulanylýar” diýlip hasap edilýär.

Häzirki günlerde emeli aň prosessorlarda gur
nalýar. 2020-nji ýylda meşhur “Huawei” şereketi 
emeli aňyň ösüşiniň täze tapgyryna geçmegiň stra
tegiýasyny hödürledi, ýagny emeli aňyň ýol görke
zijisi hökmünde “Ascend” atly programmalanýan 
neýroprosessory teklip etdi. “Huaweiň” wekiliniň 
aýtmagyna görä, bu prosessor emeli aň tehnolo
giýasy boýunça taýýarlanylan we mümkin bolan 
ýagdaýlaryň giň düzümini peýdalanmaga ugruk
dyranlaryndan ilkinjisidir. Häzirki wagtda emeli aň 
prosessoryny peýdalanmak arkaly “Huawei” onlarça 
pudaklara, şol sanda, telekommunikasiýa, energetika 
we ulag ulgamlaryna degişli 500-den gowrak tasla
many amala aşyrdy.

Şereketiň habar bermegine görä, 2025-nji ýylda 
dünýäde 40 milliarddan gowrak akylly gurluşlar 
bolar, ulanyjylaryň 90%-i bolsa sanly kömekçiler
den peýdalanar. Şeýle ösüş emeli aň çözgütlerini 
köpeltmegiň esasynda mümkin bolar, ýagny olar 
eýýäm häzirki günlerde ulanyjylaryň elektron en
jamlaryndan başlap, maglumatlary işläp taýýarlaý
jy merkezlere çenli dürli ugurlarda ornaşdyrylýar. 
Bu ösüşiň maksady emeli aň bilen goşmaça baýlaş
dyrylan doly manyly sanlaýyn transformasiýanyň 
(latynça trans­for­ma­tio – öz­gert­mek) esasyny goýup 

Eme­li aň örän 
giň ge­rim­li dü­şün­je 
bo­lup, ol ýö­ne­keý 
elekt­ron ha­sap­
laý­jy en­jam­lar­dan 
(kal­kul­ýa­tor­lar­
dan) baş­lap, sü­rü­
ji­siz do­lan­dy­ryl­ýan 
aw­tou­lag­la­ra çen­li 
ös­dü­ril­di. Eme­li aň 
çy­lşy­rym­ly gur­luş­
la­ryň işi­ni do­lan­
dy­ry­jy komp­ýu­ter 
bo­lup, ony ada­myň 
beý­ni­si bi­len de­ňeş­
di­rip bol­ýar.

biljek emeli aňly ykdysady ulgamy döretmekden 
ybaratdyr. 

Emeli aňyň göräýmäge örän ýönekeý mesele
leri çözmegi üçin hem entek köp wagt gerek bolar. 
Mysal üçin, gyzykly taslamalaryň biri hökmünde 
“adamyň duruş ýagdaýyny kesgitleýji” gurluşy 
görkezmek bolar. Olaryň birinde fotosuratlardaky 
we wideoýazgylardaky adamyň nähili hereket ed
ýändigine düşünmegi kompýutere öwretmek üçin 
“Facebook” şereketi neýron torlaryny peýdalanýar. 
Berlen pursatda adamyň dik duranyny, elini bulaýa
nyny ýa-da ýöräp barýanyny, iň bolmanda, iki ýaşly 
çaganyň derejesinde düşünmegini kompýutere öw
retmeli bolýar. Logiki hasaplamalara esaslandyry
lan mümkinçilikleriň geriminiň giňeldilmegine ga
ramazdan, maşynlar akylly däldir, esasan, adamyň 
derejesinde kabul etmek we düşünmek meselesinde 
olar häzirlikçe örän pes gelýär. Iň bolmanda, 
ýakyn geljekde maşynlar jogapkärçiligi öz 
üstüne alyp bilmezler.

Emeli aňyň ösüş depgininiň tizlenmegi 
maglumatlar eýýamynyň tamamlanmagyna 
we özbaşdak eýýamyň başlanmagyna getirer 
diýlip çak edilýär we alymlar olaryň şertli 
araçägini “Tehnologik singulýarlyk” adal
gasy bilen belgileýärler. Maglumat eýýamy 
1450-nji ýylda ilkinji çap ediji stanogyň ýüze 
çykmagyndan we onuň kömegi bilen bilimiň 
hem-de maglumatlaryň dünýä ýüzüne ýaý
radylmagyndan başlanýar. Häzir bolsa biziň 
jübimizde göterýän gurluşlarymyz birnäçe 
sekundyň dowamynda dünýä ýüzünden is
lendik maglumaty almaga ýa-da kimdir biri 
bilen habarlaşmaga mümkinçilik berýär. Bu ýagdaý 
maglumatlar eýýamynyň logiki tamamlanandygy
ny aňladýar.

Çaklamalara görä, emeli aňyň ösüşiniň indiki eý
ýamynda kompýuterleri we maşynlary uly göwrümli 
maglumatlara hem-de empiriki gözegçiliklere esas
landyryp, optimallaşdyrmak we netijelilik talaplaryna 
eýerip, adamlar üçin dürli meseleleri çözerler diýilýär. 
Ýakyn geljekde (indiki 50 ýylda) anyk meseleleri 
çözmek üçin niýetlenilen ýöriteleşdirilen emeli aňly 
gurluşlaryň köpsanlysy ýüze çykar. Şeýle-de bolsa, 
ýakyn wagtlarda köpsanly dürli görnüşli meseleleri 
çözüp bilýän emeli aňly gurluşlaryň ýüze çykmagy
na garaşylmaýar. Bu mesele emeli aňy döretmegiň 
iň çylşyrymly bölegi bolup, ony nähili amala aşyr

magy, ýagny kompýuterleri nädip “akylly” etmegi 
pikirlenmelidir. Aýdalyň, “Maşyna it bilen pişigi 
tapawutlandyrmagy nädip öwretmeli?” diýen jedelli 
sowala jogap tapmak üçin köp wagt gerek bolar.

Bu ugurda birnäçe çemeleşmeler ýüze çykdy. 
Mysal üçin, adamyň beýnisini nusga edinmek. Hä
zirki wagtda alymlar adam beýnisiniň ters taslamasy 
diýlip atlandyrylan meseläniň üstünde iş alyp barýar
lar. Bu taslamany 2030-njy ýyla çenli tamamlamak 
göz öňünde tutulýar. Taslama doly taýýar bolanda, 
biz öz beýnimiziň ähli syr
larynyň üstüni açarys we 
ondan täze pikirleri alarys. 
Şeýle ulgamlaryň mysaly 
hökmünde emeli neýron 
torlaryny görkezmek bolar.

Beýleki bir has töwekgel 

pikirleriň biri adam beýnisiniň işini doly gaýtalaýan 
gurluşlary döretmekdir. Şeýle synanyşygy amala 
aşyrmak üçin beýnini örän ýukajyk gatlaklara böl
mek we her bir gatlagyň düzümini kesgitlemek göz 
öňünde tutulýar. Soňra ýörite programmanyň köme
gi bilen 3D-modeli (üç ölçegli) döretmek we ony 
super kompýutere ýerleşdirmek, şonuň netijesinde 
adam beýnisiniň ähli funksiýalaryny ýerine ýetirip 
bilýän gurluşy emele getirmek meýilleşdirilýär. Şeý
le gurluşa diňe maglumatlary toplamak we öwren
mek gerek bolar diýip hasap edilýär, emma bu işleri 
amala aşyrmak üçin köp wagt gerek bolar, sebäbi 
häzirki günlere çenli adam beýnisiniň bary-ýogy  
302 sany neýrondan ybarat bolan 1 mm galyň
lykdaky gatlagy öwrenildi. Biziň beýnimiz bolsa  

100 000 000 000 (ýüz milliard) neýrondan ybaratdyr.
Adam beýnisiniň doly nusgasyny döredip bolmasa, 
onuň ewolýusiýasyny gaýtalamak pikiri hem ýüze 
çykýar. Genetiki algoritm usulynyň manysy opti
mallaşdyrmak we modelirlemek meselesini çözmek 
üçin janly tebigatdaky adaty saýlama mehanizmini 
peýdalanmak zerurdyr. Birnäçe kompýuter dürli me
seleleri çözenlerinde, olaryň has netijeli işlänlerini 
özara “çaknyşdyrmak” göz öňünde tutulýar. Mese
läni çözüp bilmedik maşynlar hatardan çykarylýar. 

Şeýlelikde, şu tejribäni köp 
gezek gaýtalamak bilen ada
ty saýlama algoritminiň has 
ýokary hilli kompýuteri dö
retmegine garaşylýar. Ewol
ýusiýa prosesini awtomat
laşdyryp we kompýuterleri 

“çaknyşdyryp” bolmaýandygy, ýagny ewolýusiýa 
prosesiniň öz-özünden bolup geçýändigi bu usulyň 
esasy kynçylygydyr.

Synag edilen usullardan anyk netijeleriň çykary
lyp bilinmändigi sebäpli, alymlar öz-özüni barlaýan 
programmany döretmeli diýen netijä gelýärler. Bu 
usul umumy emeli aňy döretmegi amala aşyrmak 
mümkinçiligi uly bolan usul hasap edilýär. Usulyň 
manysy, ýagny esasy wezipesi emeli aňy derňemäge 

we üýtgemeleri kodlaşdyrmaga ukyply kompýuteri 
döretmekden ybaratdyr. Şeýle kompýuterler diňe 
özbaşdak öwrenmegi başarmak bilen çäklenmän, 
eýsem, zerurlygyna görä öz arhitekturasyny hem 
üýtgedip bilmeli. Alymlaryň şeýle ulgamlary döret
mek meýilnamalarynda esasy mesele kompýutere 
öz şahsy aňyny ösdürmegi hem-de derňewleri ge
çirmegi öwretmekden ybaratdyr.

Emeli aňyň ösüşiniň bellibir döwründe kompýu
terleriň mümkinçilikleriniň adamlaryňkydan ýokary 
bolmagyna garaşylýar. Adamyň beýnisine meňzeş 
düzülen emeli aňyň adamlardan birnäçe artykmaç
lyklary bolmaly, ýagny:

• Tizligi. Adam beýnisiniň neýronlarynyň mak
simal işleýiş ýygylygy 200 Gs, häzirki zaman pro
sessorlarynyňky bolsa 2 GGS (Gigagers), ýagny 10 
million esse tiz işleýär. 

• Ölçegleri. Adam beýnisi kelle çanagynyň 
ölçegleri bilen çäklendirilen bolýar we şonuň 
üçin ol ondan uly bolup bilmeýär. Kompýuter 
bolsa faýllary saklamak üçin islendik göwrümi 
eýeläp bilýär.

• Ygtybarlylygy we işleýşiniň dowamly
lygy. Beýniniň neýronlary bilen deňeşdirilen
de, tranzistorlar has takyk işleýärler. Şeýle-de, 
olary aňsat abatlap ýa-da çalşyryp bolýar. 
Adam beýnisiniň ýadamak häsiýeti bolýar, 
emma kompýuter gije-gündizleriň dowamyn
da doly kuwwatynda işläp bilýär.

Şeýle hem, yzygiderli öz-özüni kämil
leşdirmäge programmalanan emeli aň belli
bir derejä ýetende, özüni çäklendirmez. Bu 
bolsa adam aňynyň derejesine ýetmegi bilen 

maşynyň çäklenmejegini görkezýär. Netijede, ähli 
ugurlar, ýagny oýlap tapmak, umumy akyl ýetirmek 
we sosial endikleri boýunça adam aňyndan ýokary 
bolan emeli super aň (ASI – Artificial Superintel
ligence) ýüze çykyp biler. Şonuň üçin emeli aňy 
döretmek bilen meşgullanýan programmaçylar düz
ýän programmalarynda adalatlylygyň, edepliligiň, 
tertipliligiň we adamlara mahsus bolan beýleki gowy 
häsiýetleriň bolmagyny göz öňünde tutmalydyr.

Orazly Çaryýew, Türkmenistanyň Döwlet energetika   
                                         institutynyň uly mugallymy.            

 Makalany ýollan: Türkmenistanyň Döwlet 
                                        energetika instituty.
 Kabul edilen wagty: 
                        2025-nji ýylyň 21-nji fewraly.

TÜRKMENISTANYŇ HALKARA BILIM HYZMATDAŞLYGYNYŇ TARYHY 
ESASLANDYRMASY

Berkarar döwletiň täze eýýamynyň  
Galkynyşy döwründe türkmen halkynyň 
Milli Lideri Gahryman Arkadagymyz  

Gurbanguly Berdimuhamedowyň binýatlaýyn 
ýörelgelerini dowam edýän Arkadagly Gahryman  
Serdarymyzyň parasatly baştutanlygynda Türk
menistanda bilim ulgamynyň durnukly 
ösmegini, onuň dünýä ülňülerine 
laýyk gelmegini üpjün etmek 
maksady bilen, halkara bilim 
hyzmatdaşlygyna aýratyn uly 
ähmiýet berilýär. Gahryman  
Arkadagymyzyň: “Bilim sy
ýasatymyzyň iň möhüm bö
legi dünýäniň esasy ylym we 
bilim merkezleri bilen halka
ra hyzmatdaşlygyny ýola goý
makdan ybaratdyr” [2, 12 s.] 
diýip bellemegi ýurdumyzyň tu
tuş bilim syýasatynda halkara hyz
matdaşlygynyň bimöçber ýokary ähmiýetini 
aýdyň görkezýär.

Ata-babalarymyz örän gadymy döwürler
den bäri ylma we bilime uly ähmiýet beripdir
ler hem-de bu baradaky gazananlaryny soňky 
nesillere miras galdyrypdyrlar. Gadymy we 
orta asyrlarda türkmenleriň döreden döwletle
rinde ylmyň ösmegi üçin ähli tagallalar edilip
dir. Şol döwürlerde Gündogary Günbatar bilen 
ýakynlaşdyran Beýik Ýüpek ýoly arkaly, türk
men topragyna özüniň ylmy garaýyşlaryny we 
düşünjelerini baýlaşdyrmak, tejribe alyşmak 
maksadynda alymlar gelipdir. Bu barada alym  
Arkadagymyz: “Beýik Ýüpek ýolunyň ugry 
boýunça gatnan kerwenler bilen dünýäniň çar 
künjünden mertebeli alymlar türkmen topragyna 
gelipdirler. Olar Nusaýda, Mänede, Sarahsda, 
Merwde, Amulda, Zemmde, Köneürgençde, De
histanda ýerleşen baý kitaphanaly medreselerde 
okap, türkmen alymlaryna şägirt durupdyrlar”  
[3, 5-8 s.] diýip belleýär. Munuň özi dünýä me
deniýetiniň ösmegine saldamly goşandyny goşan 
keremli türkmen topragynyň, hakykatdan-da, 
ylym-bilim merkezi bolandygyny bütin aýdyň
lygy bilen subut edýär.

Türkmenistanyň bilim ulgamynda halka
ra hyzmatdaşlygynyň ösüşiniň 2007-nji ýylda 
başlan täze döwri ýurdumyzyň 1991-nji ýylda 
Garaşsyzlyga eýe bolup, ýurdumyzyň özbaşdak 
ösüş ýoluna düşen döwri bilen hem taryhy nuk
daýnazardan aýrylmaz baglanyşyklydyr. 

Türkmenistan Garaşsyzlygyna eýe bolan il
kinji günlerinden başlap, döwletiň durnukly 

ösüşiniň esasy şerti bolan ýokary hilli 
bilim ulgamyny döretmäge girişdi. 

Ýurdumyzda bilim ulgamyny kämil
leşdirmek we ony dünýä ülňülerine 
laýyk getirmek babatda möhüm 
özgertmeler ýokary depginde dur
muşa geçirilip başlandy. Şeýle 
möhüm başlangyçlaryň ilkinjisi  

1990-njy ýylda “Dil hakynda” we 
1993-nji ýylda “Bilim hakynda” 

Türkmenistanyň Kanunlarynyň kabul 
edilmegi boldy. 

Türkmenistan Garaşsyzlygyny alan ilkinji ýylla
rynda dünýä döwletleriniň we halkara guramalaryň 
birnäçesi bilen diplomatik gatnaşyklary ýola goýdy. 
Şunuň bilen birlikde, Watanymyz hyzmatdaş ýurt
lar we guramalar bilen dürli ugurlarda, şol sanda, 
bilim ulgamynda hem halkara hyzmatdaşlygy ýola 
goýmaga girişdi. Türkmenistan daşary ýurtlaryň 
birnäçesi bilen bilim babatda hyzmatdaşlyk et
mek hakynda ylalaşyklary baglaşdy. Hususan-da, 
1992-nji ýylda ABŞ-nyň Nýu-Ýork şäherinde 
Türkmenistanyň Bilim ministrligi bilen Amerika
nyň Birleşen Ştatlarynyň Bilim we dil öwrenmek 
babatda hyzmatdaşlyk etmek baradaky Geňeşiniň 
(ACCELS) arasynda Ylalaşyk baglaşylyp, bu 
resminama laýyklykda, 1992-nji ýylda ACCELS 
Türkmenistanda öz işine başlady. Häzirki wagtda 
bu Geňeş Türkmenistanda geljekki ýolbaşçyla
ry alyşmak Maksatnamasyny (FLEX) we Orta 
mekdepleriň iňlis dili mugallymlarynyň alyş-ça
lyş Maksatnamasyny (TEA) dolandyrýar. FLEX 
maksatnamasynyň çäginde ýurdumyzyň ýüzlerçe 
mekdep okuwçylary ABŞ-nyň orta mekdeplerinde 
okap geldiler. ABŞ-nyň Türkmenistandaky Ilçiha
nasy 2005-nji ýylda Milli Fulbraýt maslahatyny 
hem geçirip başlady [4]. 

Ga­raş­syz, he­mi­şe­lik 
Bi­ta­rap Türk­me­nis­tan döw­
le­ti­mi­ziň bi­lim ba­bat­da alyp 

bar­ýan hal­ka­ra hyz­mat­daş­ly­gy­
nyň hal­ky­my­zyň köp ­müň­ýyl­lyk 

ta­ry­hyn­dan göz­baş alyp 
gaýd­ýan­dy­gy­ny aý­ra­tyn 

bel­le­mek ge­rek



21

2/2025 ♦  BILIM  YLMY MAKALALAR

Şeýle-de, 1992-nji ýylda Türkmenistan bilen 
Hindistan Respublikasynyň arasynda medeniýet, 
sungat, ylym, bilim, syýahatçylyk we köpçülik
leýin habar beriş serişdeleri ulgamynda hyzmat
daşlyk etmek baradaky Ylalaşyk baglaşyldy [4]. 
Şol ýylda Türkiýe Respublikasynyň Hökümetiniň 
türki we doganlyk döwletlere berýän talyp hak
larynyň çäklerinde türkmen raýatlary ilkinji ge
zek Türkiýe döwletine bilim almaga ugradyldy. 
Häzirki wagta çenli, Türkiýe Respublikasynyň 
Hökümetiniň bu talyp haklarynyň çäklerinde ýur
dumyzyň ýaşlary Türkiýede bilim alyp geldiler. 

1994-nji ýylyň 28-nji aprelinde Aşgabat şähe
rinde Türkmenistanyň we Fransiýa Respublikasy
nyň Hökümetleriniň arasynda dilleri okatmakda 
hyzmatdaşlyk etmek hakynda Ylalaşyga gol 
çekildi. 1996-njy ýyldan bäri, ýurdumyzyň 
umumybilim berýän orta hem-de ýokary okuw 
mekdepleriniň fransuz dilini okadýan mugal
lymlary we fransuz dilini öwrenýän talyplary 
birnäçe gezek Fransiýada bir aýlyk dil bilimlerini 
kämilleşdiriş okuwlarynda boldular. 

Türkmenistanyň bilim ulgamynda hyzmat
daşlygy ýola goýan ilkinji ýurtlarynyň biri hem 
Russiýa Federasiýasydyr. 1995-nji ýylyň 18-nji 
maýynda Türkmenistanyň we Russiýa Fede
rasiýasynyň Hökümetleriniň arasynda 
Medeniýet, bilim we ylym ulgamlarynda 
hyzmatdaşlyk etmek hakynda Ylalaşygyň 
baglaşylmagy türkmen-rus bilim 
hyzmatdaşlygyny pugtalandyr
makda ilkinji ädim boldy. Bu 
resminamada iki ýurduň ýokary 
okuw mekdepleriniň arasynda gö
ni gatnaşyklary ýola goýmak, mu
gallymlary taýýarlamak işinde 
özara hereket etmegi ösdürmek 
we bilim edaralarynyň işi babat
da tejribe alyşmak ýaly ugurlar 
boýunça hyzmatdaşlygy ösdür
mek bellenildi [6, 162 s.]. 

Türkmen-rus bilim hyzmatdaşlygyny ös
dürmek ugrunda möhüm ädimleriň ýene biri 
2000-nji ýylyň 19-njy maýynda Russiýa Fe
derasiýasynyň we Türkmenistanyň arasynda 
ylym, medeniýet we bilim babatda hyzmat
daşlyk etmek hakynda degişli resminama gol 
çekilmegi boldy [5, 151 s.].

2002-nji ýylyň 21-nji ýanwarynda Aşgabat şä
herinde A.S.Puşkin adyndaky umumy orta bilim 
berýän bilelikdäki türkmen-rus mekdebini açmak 
barada Türkmenistanyň Hökümeti bilen Russiýa 
Federasiýasynyň Hökümetiniň arasynda Ylalaşyk 
baglaşyldy [4].

1 9 9 5 - n j i 
ýy l da  Türk
m e n i s t a n y ň 
Bilim ministr

ligi bilen Hy
taý Halk Res
publikasynyň 
Bilim baradaky döwlet komitetiniň arasynda  
1995 – 1997-nji ýyllarda bilim pudagynda hyzmat
daşlyk etmek hakynda Ylalaşyk we 1998-nji ýylda 

Türkmenistanyň Bilim ministrligi bilen Hytaý Halk 
Respublikasynyň Bilim ministrliginiň arasynda  
1998 – 2001-nji ýyllarda bilim babatda hyzmat
daşlyk etmek hakynda Ylalaşyk baglaşyldy [4]. 
Bu ylalaşyk soňraky ýyllar üçin hem uzaldylyp, 
bilim ulgamynda türkmen-hytaý hyzmatdaşlygy 
bu resminama laýyklykda alnyp baryldy. 

Şeýle-de, ýurdumyzyň bilim edaralarynda 
Russiýa Federasiýasynyň, Hytaý Halk Respub
likasynyň, Täjigistanyň we dünýäniň beýleki 
ýurtlarynyň raýatlary okap bilim aldylar. 

Türkmenistan halkara bilim hyzmatdaşlygy 
babatda netijeli ikitaraplaýyn gatnaşyklary üs
tünlikli ýola goýmak bilen, köptaraplaýyn bilim 
hyzmatdaşlygyny, ýagny halkara guramalary bi
len bu ugurdaky özara bähbitli gatnaşyklary işjeň 
ösdürdi. Türkmenistan 1992-nji ýylyň martynda 
Birleşen Milletler Guramasynyň (BMG) doly 
hukukly agzasy boldy. Bu bolsa ýurdumyzyň 
dünýäniň iň abraýly guramasy bolan BMG we 
onuň düzüm birlikleri bilen netijeli hyzmatdaşlyk 
gatnaşyklaryny ýola goýmak üçin giň mümkin
çilikleri açdy. Bu hyzmatdaşlyk, elbetde, bilim 
ulgamyny hem öz içine alýar. 

Türkmenistan bilen BMG-niň bilim babatda 
hyzmatdaşlygy dogrusynda aýdylanda, ilkinji no
batda, BMG-niň Ylym, bilim we medeniýet mese
leleri boýunça guramasy (ÝUNESKO) bilen ýola 
goýlan gatnaşyklary bellemek gerek. Türkmenis
tan 1993-nji ýylda ÝUNESKO-nyň agzalygyna 
kabul edildi. Şol ýylda ÝUNESKO-nyň işleri 
boýunça Türkmenistanyň Milli topary döredildi. 
1994-nji ýylda Türkmenistan ÝUNESKO-nyň 
Bütindünýä medeni we tebigy mirasyny goramak 
baradaky Konwensiýasyna goşuldy. Häzirki wagt
da bu resminamanyň çäklerinde Türkmenistanda 
taryhy hem medeni ähmiýetli ýadygärlikleriň  
1000-den gowragy ýüze çykaryldy we hasaba 
alyndy. 

Türkmenistanyň Hökümeti BMG-niň çaga
laryň ösüşi çygrynda ýöriteleşen düzüm birligi 
bolan Çagalar gaznasy (ÝUNISEF) bilen hyzmat
daşlygy 1994-nji ýylda ýola goýýar. Bu gurama 
bilen hyzmatdaşlykda 2003-nji ýylda öň hereket 
edýän adaty görnüşdäki mekdebe çenli bilim 
edaralarynyň binýadynda çagalaryň ata-enele
rine bilim bermek boýunça merkezler döredil
di. Şeýle-de, Türkmenistanyň Hökümetiniň we  

ÝUNISEF-iň arasynda 2005 – 2009-njy ýyllar 
üçin ýurt boýunça hereket etmegiň meýilnamasy
nyň çäklerinde “Çaganyň irki ösüşi” atly taslama 
amala aşyrylyp başlandy. Bu meýilnamanyň çäk
lerinde her bir çaganyň bilim almagynyň barşynda 
döräp biljek bökdençlikleri aradan aýyrmak mak
sady bilen, olaryň ýokary hilli bilime bolan hu
kuklaryny üpjün etmäge gönükdirilen “Çagalara 
hoşniýetli mekdepler” atly ählumumy başlangyç 
hem durmuşa geçirilip başlanýar [4]. 

Ilat gaznasy (ÝUNFPA) BMG-niň Türkmenis
tan bilen bilim ulgamynda hyzmatdaşlygy ilkinji 
bolup ýola goýan düzüm birlikleriniň biridir. 
Türkmenistanyň ÝUNFPA bilen bilim ulgamyn
daky hyzmatdaşlygy 1998-nji ýyldan bäri dowam 
edýär. Şol ýylda ÝUNFPA bilen hyzmatdaşlykda 
maşgala terbiýesi boýunça maksatnama işlenilip 
taýýarlanyldy we orta mekdeplerde gyzyklanma 
sapagy hökmünde maşgala terbiýesi boýunça sa
paklar okadylyp başlanyldy [4]. 

2000-nji ýylda ÝUNFPA bilen hyzmatdaşlyk
da ýurdumyzyň orta mekdepleriniň 9-njy synplary 
üçin “Maşgala sagdynlygy – nesil baýlygy” atly 
okuw maksatnamasy taýýarlanylyp, 2003-nji 
ýylda ýurdumyzyň birnäçe orta mekdeplerinde 
okadyldy. 2004-nji ýylda bolsa bu maksatnama
ny okadýan mugallymlar üçin okuw gollanmasy 
taýýarlanyldy we çap edildi [4].

Türkmenistanyň Garaşsyzlygynyň ilkinji ýyl
larynda daşary ýurt döwletleri bilen bilim babatda 
baglaşan ylalaşyklary ýurdumyzyň geljekki hal
kara bilim hyzmatdaşlygynyň berk hukuk binýa
dyny döretdi. Türkmenistanyň soňraky ýyllarda 
hem parahatçylyk söýüjilik, hoşniýetli goňşuçy
lyk, özara bähbitli hyzmatdaşlyk ýörelgelerine 
esaslanýan daşary syýasaty üstünlikli durmuşa 
geçirmeginiň netijesinde, Watanymyzyň dünýä 
bileleşigindäki at-abraýy has-da belende galyp, 
dürli ugurlar boýunça, şol sanda bilim ulgamyn
daky hyzmatdaşlarynyň sany hem barha artýar. 

Häzirki wagtda türkmen halkynyň Milli  
Lideri Gahryman Arkadagymyzyň peder ýoluny 
üstünlikli dowam edýän hormatly Prezidentimiz  
Arkadagly Gahryman Serdarymyzyň parasatly 
baştutanlygynda halkara hyzmatdaşlyk Garaşsyz, 
hemişelik Bitarap Türkmenistanyň bilim ulgamy
nyň aýrylmaz düzüm bölegi hökmünde çykyş ed
ýär. Ýurdumyzyň bilim ulgamynyň netijeli we saz

П. РАСУЛОВ 
ИСТОРИЧЕСКОЕ ОБОСНОВАНИЕ МЕЖДУНАРОДНОГО ОБРАЗОВАТЕЛЬНОГО 

СОТРУДНИЧЕСТВА ТУРКМЕНИСТАНА 
В статье обосновывается мысль о том, что в период Возрождения новой эпохи могущественного 

государства под чутким руководством уважаемого Президента одним из основных направлений 
внешней политики Туркменистана является планомерное развитие международного образовательного 
сотрудничества. Раскрывается историческая этапность развития международного образовательного 
сотрудничества, успешно осуществляемого в нашей стране. Этот период знаменуется заключением ряда 
двусторонних и многосторонних соглашений в области образования, которые являются эффективной 
правовой базой для будущего развития международного образовательного сотрудничества Туркменистана.

P. RASULOV 
HISTORICAL BASIS OF THE INTERNATIONAL EDUCATIONAL 

COOPERATION OF TURKMENISTAN 
The article grounds the idea that during the Epoch of the Revival of the New Era of the Powerful State, under 

the wise leadership of the Esteemed President, one of the main directions of the foreign policy of Turkmenistan 
is the systematic development of the international educational cooperation. The historical stages of the devel-
opment of the international educational cooperation, successfully implemented in our country are revealed. 
This period was marked by the conclusion of a number of bilateral and multilateral agreements in the field of 
education, which provided an effective legal basis for the future development of the international educational 
cooperation of Turkmenistan.  

 Pürli Rasulow, Türkmenistanyň Daşary işler   
               ministrliginiň Halkara gatnaşyklary   
                       institutynyň taryh ylymlarynyň       
         kandidaty alymlyk derejesine dalaşgäri.

laşykly ösüşini üpjün etmekde dünýäniň bilim we 
ylmy jemgyýetçiliginiň gazananlaryny goldanmak 
hem-de olaryň ileri tutýan ugurlaryny göz öňün
de tutmak aýratyn möhüm häsiýete eýe bolýar. 
Hormatly Prezidentimiz Arkadagly Gahryman  
Serdarymyz “Ýaşlar – Watanyň daýanjy” atly 
eserinde dünýäniň ösen döwletleri, öňdebaryjy 
ylym-bilim merkezleri, abraýly halkara gurama
lary we olaryň degişli düzümleri bilen hyzmat

daşlyk gatnaşyklaryny işjeňleşdirýändigimizi 
belleýär [1, 86 s.].

B a g t y ý a r  z a m a n a m y z d a  d ü n ý ä n i ň 
meşhur ylym-bilim ojaklary bilen halkara 
hyzmatdaşlygyny yzygiderli ösdürmäge ýakyndan 
ýardam edýän hormatly Prezidentimiz Serdar 
Berdimuhamedowyň we türkmen halkynyň Milli 
Lideri Gahryman Arkadagymyzyň belent başlary 
aman bolsun!

  Makalany ýollan: Türkmenistanyň Daşary  işler       
        ministrliginiň Halkara gatnaşyklary instituty.
  Kabul edilen wagty: 
                                   2025-nji ýylyň 28-nji ýanwary.

NUSGAWY EDEBIÝATDA NESIL TERBIÝESI HAKYNDA

Türkmen halkynyň baý medeni mirasyny 
ylmy esasda öwrenmek, özleşdirmek we 
halka ýetirmek, şol mirasda beýan edilýän 

ýörelgelerden peýdalanyp, milli ruhly ýaş nesli terbi
ýeläp ýetişdirmek Berkarar döwletiň täze eýýamynyň 
Galkynyşy döwrüniň möhüm wezipeleriniň biridir. 
Türkmen halkynda nesilleriň mynasyp terbiýeli 
adam bolup ýetişmekleri üçin öz durmuş tejribesini, 
hünärini, bilim-ylmyny öwretmegi maksat edinip, 
atadan ogla, halypadan şägirde nesihat etmek däbiniň 
alyslardan gözbaş alýandygy hemmä mälimdir [1]. 

Il arasynda “Şägirt halypadan ozdurmasa, kär 
ýiter” diýen nakyl ýörgünlidir. Bu pähimi ýaşaýşy

nyň çelgisi hasaplaýan türkmen 
halky ata-baba dowam edip gel
ýän el hünärini, pähim-parasata 
ýugrulan çeper gymmatlyklaryny 
nesilden-nesle geçirip, şu günlere 
getiripdir. Bu nakylyň düýp maz
muny ýagty geljegiň aladasydyr, 
çünki halkyň mynasyp geljegini 
üpjün etmek üçin kämil nesilleriň 
bolmagy durmuş zerurlygydyr. 
Şol zerurlyk hem çeper edebiýat
da, hususan-da, türkmen nusgawy 
edebiýatynda terbiýeçilik maz
munly eserleriň uly toplumynyň 
döredilmegini şertlendirdi. Şolaryň 
arasynda “Wagzy-Azat”, “Behişt
nama” poemalaryny, mesnewile
ri, gazallary, rubagylary türkmen 
halkyna miras galdyran, türkmen 
nusgawy edebiýatynyň görnükli 
wekili Döwletmämmet Azadynyň 
eserleri aýratyn orny eýeleýär. 

“Wagzy-Azat” eseriniň ençeme setiri nesil terbi
ýesine, tutuş bir bölümi bolsa ylym öwretmeklige 
we öwrenmeklige bagyşlanypdyr. Döwletmämmet 
Azady nesil terbiýesi barada söz açanda, terbiýäniň 
esasynyň, ilki bilen, maşgaladan gözbaş almalydy
gyny belleýär. Azadynyň poemasynda ata-ene – per­
zent, us­sat – şä­girt, pa­ty­şa – ra­ýat gatnaşyklarynyň 
häsiýetli aýratynlyklary jikme-jik beýan edilýär. 
Ata-enä bolan hormaty akyldar şahyrymyz Haka 
bolan hormat bilen deň tutýar. Maşgala agzalarynyň 
arasyndaky özara edepliligiň, sylanyşygyň zerur

dygyny nygtaýar. Şahyryň gysgajyk şygyrlarynyň 
aglabasy edep-terbiýä bagyşlanypdyr. Azadynyň 
eserindäki rowaýatlarda-da perzendiň terbiýesine ir 
başlanylmalydygy, uly ýaşly ynsanlaryň hem terbi
ýeli bolmagy üçin alada etmelidigi aýdylýar. Aza
dynyň döredijiliginde halkyň agzybirlikde, abadan 
durmuşda ýaşamagynyň esasy şertleriniň biriniň 
kämil nesli terbiýeläp ýetişdirmekdigi bellenilýär. 

Döwletmämmet Azadynyň akyldar ogly Mag
tymguly Pyragy hem öz döredijiliginde atasynyň 
– ussadynyň öňe süren ideýalaryny döredijiliginde 
dowam etdiripdir, ösdüripdir. Azady her bir mese
lede Magtymgula görelde bolan ussatdyr. Ol şy
gyrlarynda atasynyň hormatyny örän belent tutýar. 
Şahyr kämilligiň, kemallylygyň çuňluklaryna atasy 
Azadynyň ýörän ýodasyny yzarlamak bilen aralaş
ýar. Watan, il-gün hakda söýgi bilen söz açmagy-da 
atasyndan öwrenýär. Halkyň geljegi bolan ýaş nesliň 
kemally, giň düşünjeli bolmagy baradaky meseläniň 
zerurlygyna-da atasynyň döredijilik, ylym, durmuş 
göreldesine eýermek bilen göz ýetirýär. Magtymguly 
Azadynyň ylym hem alymlar hakyndaky pikirlerini 
öz döredijiliginde ösdürýär. Onuň: Adam ýag­şy­sy 
alym­dyr // Amal et­me­se, za­lym­dyr // Me­niň zy­nat­ly 
ma­lym­dyr // Ha­ky bir gün eda bo­lar diýen setirleri 
munuň şeýledigini tassyk edýär [3, 327 s.]. Görnüşi 
ýaly, şahyryň döredijiliginde okamak, ylym öwren
mek, kämil nesli terbiýelemek baradaky mesele köp 
işlenendir. 

 Magtymguly Pyragy “Adam ata bilen duş
dy” şygrynda öz atasy, ylym beren ussady bilen 
sorag-jogap alyşýar. Bu şygyrda Azady halypa 
hökmünde şägirdiniň aň-düşünjesiniň kämilligini 
dürli soraglary bermek arkaly synagdan geçirýär: 	
Aza­dy aýd­ýar ýet­miş //  Ne­dir bu dün­ýä­ni tut­muş // 
Haý­sy py­gam­ber­dir ýit­miş //  Nir­de gar­da­ş­na ug­raş­
dy?  Mag­tym­gu­ly aýd­ar ýet­miş //  Yk­lym­dyr dün­ýä­ni 
tut­muş //  Ýu­sup py­gam­ber­dir ýit­miş //  Mü­sür­de ile 
ug­raş­dy [2, 41 s.].

Ine, şunuň ýaly setirler hem Azadynyň öz per
zentleriniň, şägirtleriniň kämil ynsanlar bolmagy 
üçin eden aladalaryndan gürrüň berýär.

Magtymguly Pyragynyň döredijiliginde terbiýe, 
nesilleriň abraýly, halka ýaramly, akylly, ýagşy söz
li bolmaklary üçin ýaşlykdan alada etmegi ündeýän 
şygyrlary şahyryň döredijiliginiň esasy bölegini 

Edep-ter­bi­ýe 
ýol-ýö­rel­ge­le­ri­niň 
türk­men nus­ga­wy 
ede­bi­ýa­tyn­da düýp­li 
iş­le­nil­me­gi ne­si­hat­
namaçy­lyk ug­ru­nyň 
dö­re­me­gi­ne ge­ti­ren 
se­bäp­le­riň bi­ri­dir. 
Dur­mu­şyň aý­na­sy 
ha­sap­lan­ýan çe­per 
ede­bi­ýat­da edep-ter­
bi­ýe, yn­san­la­ryň 
ah­lak ka­da­la­ry ba­
ra­da köp eser­le­riň 
dö­re­dil­me­gi türk­
men dur­mu­şy üçin 
ter­bi­ýe me­se­le­si­niň 
ýa­şaý­şyň iň ze­rur 
şert­le­ri­niň bi­ri­di­gi­ne 
şa­ýat­lyk ed­ýär.

tutýar. Şahyr şol şygyrlarynda türkmen halkynyň 
rahat, bolelin durmuşda ýaşamagyny arzuw edýär. 
Bitewi döwlet bolup, onuň ýagty geljegi üçin edil
meli işleri salgy berýär. Şol işleriň esasysy bolsa 
ýaş nesle mynasyp terbiýe bermekdir. Dana şahyr 
öwüt-nesihat häsiýetli şygyrlarynda ynsany beze
ýän we olaryň abraýyna zeper ýetirýän häsiýetler, 
endikler barada söz açyp, perzende ýaşlykdan 
edep öwretmek, zähmet terbiýesini bermek, halypa 
hökmünde ýaşlara hünär öwretmek, dürli ylymlary 
bilmek üçin dana alymlar bilen hyzmatdaşlykda 
ýagşy sözli bolmak ündelýär: Ula­lan­da, iş hoş 
hoş gel­mez // Ýaş­lyk­da köý­män ýi­gi­de [3, 536 s.].

 Ýag­şy­lar ýa­nyn­da ýör­gül sen özüň // Dür bol­sun 
da­ýy­ma, söz­le­gen sö­züň // Alym­la­ra uý­saň, açy­lar 
gö­züň // Ja­hyl­la­ra uý­saň, kör dek bo­lar sen (Şol 
ýerde, 261 s.).  Ýa-da: Adam bol­saň, gu­lak goý­
gul öwü­de // Alym­lar ýa­nyn­da söh­bet ýag­şy­dyr  
(Şol ýerde, 338 s.).

Mysal alnan şygyrlardan görnüşi ýaly, dana şa
hyr perzendiň terbiýesine ýaşlykdan üns bermegi, 
olara, durmuş edebi bilen bir hatarda, zähmet ter
biýesini kiçilikden öwretmegi ündeýär, ýagşy sözli, 
akylly ynsanlaryň halk arasynda abraý-mertebesi
niň beýikdigi, olaryň köpçülikde sylag-hormatynyň 
uludygy, şolar ýaly ynsanlaryň öwüt-ündewlerini 
diňlemegi nesihat edýär. 

Magtymgulynyň döredijiliginde terbiýe barada 
öňe süren pikirlerini özünden soňky ýaşan şahyrlar 
hem dowam etdirdiler. XIX asyr türkmen nusgawy 
edebiýatynyň görnükli wekilleriniň biri Keminä

niň döredijiliginde hem türkmen gelin-gyzlaryny 
bezeýän häsiýet hökmünde olaryň işeňňirligini, 
zähmetsöýerligini we mylaýym, çeper ellidiklerini 
beýan edýär. Ol “Ärsarynyň gyzy” goşgusynda: 
Ýü­zi görk­li, eli çe­per // Çe­per – är­sa­ry­nyň gy­zy  
[4, 27 s.]. “Derdinden” goşgusynda: Ýag­şy­ny ýa­
san us­sa­lar // Pähm et­mez ak­ly gys­ga­lar // Kö­ne­
den gel­ýän nus­ga­lar // Hü­när­li go­luň der­din­den 
(Şol ýerde, 22 s.) diýip, türkmen gelin-gyzlarynyň 
mertebesini, gözelligini, pähim-paýhasyny, edep- 
terbiýesini gözelligiň çür başy hasaplaýar. Şahyr 
gelin-gyzlaryň zähmetsöýerligine, çeper sungatyna 
uly hormat goýýar. 
Me­niň di­lim, se­niň eliň hü­nä­ri // Nus­ga bo­lup 

gal­syn il­den-il­le­re (Şol ýerde, 31 s.) diýen setirle
rinde bolsa söz sungaty bilen el hünäriniň nesil
me-nesil geçip gelmegine zähmet terbiýesiniň, gö
rüm-göreldäniň sebäp bolýandygyny beýan edýär.

XIX asyr nusgawy edebiýatynda Gurbandurdy 
Zelili watançylyk duýgularyna ýugrulan, öwüt-ne
sihat häsiýetli şygyrlary bilen tanalýan söz ussady. 
Onuň döredijiliginde-de terbiýeçilik meselesi uly orun 
tutýar. Zelili şygyrlarynda babasy Döwletmämmet 
Azadynyň, halypasy, daýysy Magtymguly Pyragynyň 
öňe süren pikirlerini dowam etdirýär, ösdürýär. Şahyr 
şygyrlarynda çaga terbiýesinde maşgala agzalarynyň 
ýagşy görüm-göreldesiniň, öwüt-nesihatlarynyň 
ähmiýetiniň uludygyny, olara kiçilikden zähmet ter
biýesini bermegiň zerurdygyny öwüt-nesihat edýär. 
Ol hünäri öwrenmek üçin ussatdan görelde almagy 
maslahat berse, ýerlikli geplemegi başarmak üçin 

hem ýaşlykda parasatly halypalardan edep mekdebini 
görmegi zerurlyk hasaplaýar: Hü­när­ment­ler us­sa­dy 
köp gör­me­se // Zen gö­rel­de, gyz­lar edep gör­me­se // 
Ýi­git og­lan­lyk­da mek­dep gör­me­se // Söz­län sö­zi, eden 
işi leň bo­lar [5, 132 s.].

Şahyryň nesil terbiýesi baradaky öňe süren pi
kirleri häzirki zaman terbiýe ulgamynyň talaplary
na hem laýyk gelýär. Bu bolsa türkmen halky üçin 
terbiýe meselesiniň hemme döwürde-de durmuşyň 
iň bir möhüm meselesi bolandygyny görkezýär. Şa
hyr döredijiliginde ynsana gelişmeýän häsiýetleri 
agzap, ýaş nesliň terbiýesine ir başlamagy, hünär 
öwretmegi, ýaşlykdan zähmet terbiýesini bermegi 
maslahat berýär.

Zeliliniň “Ýagşydyr”, “Ýaraşmaz” ýaly öwüt-
nesihat häsiýetli şygyrlarynda hem adama gerekli, 
asylly gylyk-häsiýetler barada gürrüň edilip, türkmen 
maşgalasynda dowam etdirilýän ýagşy däp-dessurla
ra uýmak, iliň-günüň halamajak işini etmezlik, halk 

O. СОПЫЕВА
РОЛЬ КЛАССИЧЕСКОЙ ЛИТЕРАТУРЫ

В ВОСПИТАНИИ ПОДРАСТАЮЩЕГО ПОКОЛЕНИЯ
В статье рассматриваются научные аспекты изучения культурного наследия нашей страны в эру 

Возрождения новой эпохи могущественного государства, освоение и популяризация культурного наследия 
и культурного кода среди молодежи. Одна из важнейших задач государства – это воспитание духовно 
богатой молодежи. Национальное наследие, классическая литература и этические принципы и нормы 
туркменского народа являются неотъемлемой частью национальной идентичности, отражая глубокие и 
многогранные аспекты туркменской культуры и традиции. 

O. SOPYYEVA 
THE ROLE OF THE CLASSICAL LITERATURE IN 

THE UPBRINGING OF THE YOUNG GENERATION 
The scientific aspects of studying the cultural heritage of our country in the Epoch of the Revival of the New 

Era of the Powerful State, development and popularization of the cultural heritage and cultural code among 
young generation are analyzed in the article. One of the main tasks of the state is the upbringing of spiritually 
rich youth. The national heritage, classical literature, moral principles and norms of the Turkmen people are an 
integral part of the national identity, reflecting deep and many-sided aspects of the Turkmen culture and traditions.    

Oguljahan Sopyýewa, Döwletmämmet Azady 
                     adyndaky Türkmen milli dünýä
                 dilleri institutynyň uly mugallymy.

arasynda abraýdan düşmezlik maslahat berilýär. 
Şeýle şygyrlarda ata bilen ogluň, ene bilen gyzyň, 
gaýyn bilen gelniň arasyndaky gatnaşyklaryň nähili 
bolmalydygy ýeke-ýeke sanalýar. Ata-enelere per
zentlerini özleriniň ýagşy gylyk-häsiýetleri, göreldesi 
bilen terbiýelemek maslahat berilýär.

Türkmençilikde mirasyň iň ýagşysy edep-terbi
ýe hasaplanýar. Edep-terbiýäniň iň ýagşysy bolsa 
görüm-göreldedir. Şonuň üçin hem, çagany öz gö
reldäň bilen terbiýelemek iň bir ygtybarly ýoldur. 
Maşgalalaryň kämilligi, berkligi döwlet üçin zerur
lykdyr. Şol berk binýatly döwletiň geljeginiň aba
danlygy üçin bolsa kämil ýaş nesliň bolmalydygy 
hemmä mälim şertdir. Häzirki döwürde milli ruhly 
ýaş nesli terbiýeläp ýetişdirmekde Döwletmämmet 
Azady, Magtymguly Pyragy, Mämmetweli Kemine, 
Gurbandurdy Zelili ýaly söz ussatlarynyň şygyrla
ryndaky öwüt-ündewler biziň üçin bahasyna ýetip 
bolmajak gollanmalardyr.  

Makalany ýollan:  Döwletmämmet  Azady   
                             adyndaky Türkmen milli 
                                  dünýä dilleri instituty.
Kabul edilen wagty: 
                          2025-nji ýylyň 4-nji fewraly.

TEHNIKI ÝOKARY OKUW MEKDEPLERIŇ TALYPLARYNYŇ 
EKOLOGIK MEDENIÝETINI KÄMILLEŞDIRMEGIŇ ESASY UGURLARY

Berkarar döwletiň täze eýýamynyň  
Galkynyşy döwründe ekologiýa medeni
ýetiniň durmuş ähmiýeti ýokarlanýar, eko

logiýa ylmynyň nazary we amaly ugurlary ösdürilýär. 
Ýaşlaryň ekologiýa medeniýetini kämilleşdirmäge 
we olarda tebigata aýawly garaýşy terbiýelemäge 
gönükdirilen çäreleriň toplumyny işläp taýýarlamak 
döwrüň öňe sürýän wezipesidir. 

Bu ylmy makalada umumy we bölümleýin eko­lo­
gi­ýa der­si­ni okadýan mugallymlaryň köpýyllyk tej

ribelerinde ulanýan edebiýatlaryndan, aýratyn hem 
ekologiýa medeniýetine we onuň esasy düşün

jelerine degişli ylmy maglumatlaryndan peý
dalanyldy. Barlag işleri usulyýet esaslaryna, 

meseläniň nazary we tejribeleýin çözüliş 
ýollaryna görä amala aşyryldy, ýagny 

derňew, deňeşdirme, gözegçilik, 
gürrüňdeşlik, sowalnamalar 

almak, bahalandyrmak ýaly 
usullar ulanyldy. Bu yl

my makalanyň mak
sady ýurdumyzyň 

tehniki ýokary 
okuw mek

deple
r i

niň talyp ýaşlarynyň eko
logik medeniýetiniň 
derejesini açyp 
görkezmekden 
we ony ylmy 
taýdan kämil
leşdirmegiň 
ugurlaryny 
kesgitlemek
den ybarat
dyr. 

Üçünji müň
ýyllygyň başlan
gyjy adamzat jemgy
ýetiniň ýokary depginde 
ösüşli döwründe täze tehno
logiýalaryň durmuşa ornaşdyrylmagy we yzygiderli 
täzelenilmegi daşky gurşaw üçin birnäçe global 
ekologik meseleleriň döremegine getirdi. Adam işjeň
liginiň dürli gurluşlylygy we köp görnüşliligi tebigy 
prosesleriň geçişine bellibir derejede täsirinde Ýer 
ýüzüniň biosferasynda birnäçe üýtgeşmeleriň ýüze 
çykmagyna getirdi. Şoňa görä-de, häzirki döwürde 
jemgyýetçilik durmuşynyň gurluşyny daşky gurşawa 
bagly lykda ekodurnuklylyk ýagdaýyna 
ge tirmek zerurdyr. 

 Dünýäniň tebigy durkuna 
hem-de adamzat jemgyýetine 

düýpli täsirini ýetirýän hä
zirki zaman ekologik 

ýagdaýy diňe tehnika
lary kämilleşdirmek 
ýa-da bar bolan teh
nologiýalary ekolo

giýalaşdyrmak bi
len çözmek 

Eko­lo­gik me­de­ni­ýet 
yn­sa­nyň ýa­şa­ýyş-dur­mu­şy­

nyň daş­ky gur­şaw bi­len gal­taş­
ma­gy­nyň tu­tuş­la­ýyn top­lu­my­dyr. 
Şo­ňa gö­rä-de, eko­lo­gi­ýa taý­dan 

me­de­ni­ýet­li bol­mak ada­myň te­bi­gat 
bi­len bi­le­lik­de saz­la­şyk­da ýa­şa­ma­gy­na, 
te­bi­ga­ta di­ňe bir ma­te­rial gym­mat­
lyk däl-de, eý­sem, ru­hy gym­mat­lyk 
hök­mün­de ga­ra­ma­gyň ze­rur­ly­

gy­na esas­la­nan­dyr. 

mümkinçiligi ýeterlik däldir. Şoňa görä-de, adamyň 
medeniýetini, terbiýesini, dünýägaraýşyny, aň-düşün
jesini ekologiýa baglylykda ulgamlaýyn üýtgetmek 
maksadalaýyk bolar. Tebigata bolan täze dünýäga
raýyş ulgamyna ekologik aň we medeniýet ornaşdy
rylmasa, adamyň geljekki nesilleriniň fiziki we ruhy 
taýdan ýitgilere sezewar bolmagy ähtimaldyr.

Şahsyýetiň ekologik medeniýetini, onuň daşky gur
şaw bilen tebigy we sosial özara gatnaşyklaryny dogry 
guramaga mümkinçilik berýän iň esasy ugur bilim 
ulgamydyr. Ekologik medeniýet dogry terbiýäniň neti
jesi bolmak bilen, bizi gurşap alýan dünýäniň hem-de 
ýaş nesli terbiýeleýän mugallymlaryň hyzmaty bilen 
amala aşyrylýandyr. Şeýle hem, ekologik medeniýet 
uzak wagtlaýyn taryhy ösüşiň dowamynda adamzat 
jemgyýeti tarapyndan toplanan we kämilleşdirilen 
tebigy-sosial baýlyklara getirýän gymmatlykdyr. 

Ekologik medeniýetiň özeni bolan ekologik bili
miň we terbiýäniň esasy meselesi her bir şahsyýetiň 
aňynda tebigata bolan dogry dünýägaraýşy ornaşdyr
mak bilen, ekologik medeniýetiň ýokary derejesini 
gazanyp başararys. Şeýlelikde, ekologik medeniýetiň 
biri-birinden aýrylmaz üç sany düzüjisini ýüze çy
karyp bileris, olara ekologik aň, ekologik terbiýe we 
ekologik bilim degişlidir.                       1-nji shema

            Eko­lo­gik me­de­ni­ýe­ti dü­zü­ji­le­r
Ähli düzüjileri özünde jemläp bilmek üçin geljekki 

hünärmen boljak talyplar tebigatyň kada-kanunla
ryny bilmeli hem-de tebigy dünýä barada ekologik 
aňa eýe bolmalydyrlar. Ekologik aňly bolmagyň 
aýratynlyklary daşky tebigy gurşawa bolan gatnaşyk
lary aňlatmagy hem-de ony öz maksatlaryňda dogry 
ulanmagy ýola goýmagy häsiýetlendirýär. Şoňa gö
rä-de, taryhdan gelýän ekologik aňy kämilleşdirmek 
üçin ekologik terbiýe bilen toplumlaýyn ýagdaýda 
janly we jansyz tebigata ýetirilýän täsirleriň oňaýly 
ýa-da oňaýsyz häsiýetlerini ýüze çykarmakda her bir 
adamyň dogry dünýägaraýşynyň bolmagy zerurdyr. 

Ekologik bilim hemişe ösüş ýolunda, ähli ugur
lara degişlilikde, daşky gurşawyň abadançylygynyň 
zerur görkezijisidir. Raýatlarda ekologik medeniýeti 
gazanmakda bilim ulgamynyň, aýratyn-da, ýoka

ry okuw mekdepleriniň orny uludyr. Ýokary okuw 
mekdeplerinde ekologik terbiýäniň esasy düzüjisi 
okuw maksatnamalaryna umumy ekologik ugur
laryň girizilmegidir. Aýratyn hem tehniki ýokary 
okuw mekdeplerinde ekologik bilim derejäni ýokar
landyrmaga uly üns berilýär, çünki tehniki ugurlarda 
ekologiýa taýdan kämilleşmegiň derejesini ýokarlan
dyrmak esasy wezipeleriň hatarynda goýulýar. Şoňa 
görä-de, hünär taýýarlygy üçin zerur bolan bilim we 
başarnyklar bilen birlikde, ýokary okuw mekdebini 
tamamlaýan her bir talybyň tebigata we daşky gurşa
wa baglylykda, öz şahsy garaýşy, tebigat bilen özara 
gatnaşyklary saklamagyň wezipeleri hem-de ekologik 
maksadalaýyklykda gurnap biljek hünär başarjaňlygy 
bolmalydyr. Şoňa görä-de, ekologiýany we daşky gur
şawy öwrenýän ugurlardaky dersler bilim ulgamynda 
esasy dersleriň hataryna girýär. 

Ekologik medeniýetiň doly derejede şahsyýetiň 
aňyna ornaşdyrylmagy üçin geljekki hünärmenleriň 
ýokary okuw mekdebinde bilim alýan döwri has ne
tijeli döwri hasaplanylýar, çünki:

– ýaşlar talyplyk ýyllarynda şahsyýet bolup ýe
tişýärler, özlerini gurşap alýan dünýä aň ýetirýärler;

– talyplyk ýyllary şahsyýetiň hünärmenlige taý
ýarlanýan döwri bolup, ol önümçilik tejribeliginde 
ekologik ugurly tehnologiýalary işe ornaşdyrmaga 
gatnaşdyrylýar;

– ýokary okuw mekdebi her bir talyba ekologik 
gymmatlyklara düşünmegi, ekologik bilim almagy 
hem-de doly derejede ekologiýa medeniýetini ga
zanmagy üpjün edýän gurşawdyr.           2-nji shema

Türkmenistanyň Döwlet energetika institutynda 
talyp ýaşlaryň ekologik medeniýetini açyp görkez
mek we olaryň ekologik dünýägaraýşynyň derejesini 
kesgitlemek maksady bilen, senagat tehnologiýasy 
fakultetiniň 2-nji ýyl talyplarynyň arasynda ýazmaça 
görnüşde sowalnama arkaly sorag-jogap alşyldy. Bu 

► ►►

Ekologik medeniýet

Ekologik aň Ekologik 
terbiýe

Ekologik 
bilim

Sowalnama 
talyplaryň 80-si 

gatnaşýar

0 50 100

Ekologiýa babatda bilimlerini 
artdyrmaga ymtylýanlar

Heniz bu ugurdaky 
düşünjeleriniň ýetmezçilik 
edýändigi

Sagdyn durmuş ýörelgesini 
alyp barýanlar
Ekologiýa dünýägaraýşyny 
beýan edip bilýänler
Daşky gurşawy goramak 
işlerini diňe şol ugruň 
hünärmenleri alyp barmaly 
diýýänler
Daşky gurşawyň ýagdaýy 
barada aladalanýanlar
Tebigat adamyň durmuşynda 
esasy orny eýeleýär diýýänler

çärä talyplaryň 80-si gatnaşdyryldy. Sowalnamanyň 
netijesinde talyplaryň 95%-niň tebigat adamyň dur
muşynda esasy orny eýeleýär diýip düşünýändigi, 
86%-niň daşky gurşawyň ýagdaýyna aladalanýandy
gy, 72%-niň daşky gurşawy goramakda işleriň diňe 
ýörite hünärmenler tarapyndan alnyp barylmaly diý
ýändigi, 64%-niň ekologiýa dünýägaraýşyny beýan 
edip bilýändigi, 62-%-niň sagdyn durmuş ýörelgesini 
alyp barýandygy, 38%-niň ekologiýa babatda bili
mini artdyrmaga ymtylýandygy, 18%-niň heniz bu 
ugurdan doly düşünjeleriniň ýetmezçilik edýändigi 
anyklanyldy. 

Berlen maglumatlardan görnüşi ýaly, talyplar 
ekologik dünýägaraýşy dogry düşündirip bilseler 
hem, olaryň bilim derejesi diňe nazary taýdan ösen 
bolup, tejribe taýdan bolsa kämilleşmegiň zerurdygy
ny görkezýär. Netijede, talyplaryň ekologiýa barada 

 Статья посвящена вопросам формирования экологической культуры студентов технических вузов. 
Экологическая культура молодежи, бережное отношение к природе, сохранение чистоты окружающей 
среды – основные этапы решения ряда глобальных экологических проблем. Экологическое образование 

INCREASING THE ENVIRONMENTAL CULTURE OF STUDENTS OF THE HIGHER TECHNI-

CAL EDUCATIONAL ESTABLISHMENTS 
The article is devoted to the issues of formation of the environmental culture of students of the higher technical 

educational establishments. The environmental culture of youth, careful attitude to the nature, and preservation 
of the purity of the environment are the main stages of solving a number of global and ecological problems. 
The main aim of the ecological education is formation of the worldview based on the concept of the unity of 
the man and nature. The advantage of the ecological education in the context of the concept of the sustainable 
development is emphasized. 

soraglara uly gyzyklanmasynyň bardygyna hem-de 
olaryň daşky gurşawyň ekologik meselelerine bolan 
garaýyşlarynyň olary düzetmek bilen baglanyşykly
dygyna göz ýetirdik.

Dünýä ýüzi boýunça geçirilýän birnäçe görkezi
jileriň derňewlerine laýyklykda, halkara derejesinde 
kämil hünärmenleri taýýarlamaklyga, şol sanda, 
olaryň ekologik bilimli bolmaklaryna aýratyn üns 
berýän döwletler senagatda, ylymda we tehnikada, 
lukmançylykda we medeniýetde birnäçe basgançak 
öňde barýarlar. Şoňa görä-de, ekologik medeniýeti 
gazanmak üçin, talyplaryň bu ugurdan aň-düşünjeli, 
bilimli, terbiýeli bolmagyny gazanmak wajypdyr. 
Munuň üçin, ähli tehniki ugurlarda hünär taýýar
lyklarynyň ekologiýa ylmy bilen baglanyşdyrylyp 
öwredilmeginiň yzygiderli kämilleşdirilmegi mak
sadalaýyk bolar. 

   Makalany  ýollan:  Türkmenistanyň                 
                     Döwlet energetika instituty.
   Kabul edilen wagty: 

STEM BILIMINDE DERSARA BAGLANYŞYGYŇ ÄHMIÝETI

deňlemesiniň koeffisiýentlerini, başlangyç-gyra 
şertlerini anyklamak möhümdir.

Mysal üçin, çyzykly pudagara balans modelinde 
görkezilýän  ahyrky önümiň çykyşyny häsiýetlendirýän    
  y y y yn= ( , ,..., )1 2      ululyk assortiment wektory diýlip 
atlandyrylýar, ähli pudaklaryň çykyşyny kesgitleýän 
 x x x xn= ( , ,..., )1 2  ululyk bolsa plan-wektor diýlip 
atlandyrylýar. Şol iki wektoryň arasyndaky baglanyşyk 

çyzykly balans deňlikler ulgamy bilen kesgitlenýär, 
ýöne olar berlen meseläni doly çözmäge 

mümkinçilik bermeýär, mysal üçin,  x  
wektor-plany kesgitlemek üçin y wektory 

bilmek zerur; xk näbellilerden başga n2 
sany  xik  näbellileri özünde saklaýar.  

P u d a g a r a  t e h n o l o g i k 
b a g l a n y ş y k l a r  g ö n i 
çykdajylaryň koeffisi-

ýentleriniň kömegi bilen 
ölçenýär.           
Adatça, pudagara balans modelinde 

ol xij ululyklary i  önümçiligiň j sarp ediji  
tarapyndan  sarp edilen önüminiň 

gymmatynyň ulanyjy pudagyň çig malyna 
bölmekden almak mümkin, ýagny a x

xik
ik

k

=  (i,k 
=1,2,..., n); aik ululyk göni çykdajynyň koeffisiýentini 
ýa-da tehnologik koeffisiýenti aňladýar. Olar i 
pudagyň önüminiň çykdajylarynyň k pudagyň bir 
görnüşli önüminiň birligini öndürmekde 
ulanylýandygyny kesgitleýär we k pudagyň 
öndürijiliginiň tehnologiýasyna baglydyr. Käbir 
meýilnamalaşdyrylan döwürde  aik koeffisiýentleriniň 
hemişelik saklanyp galmagy mümkin, ýagny 
x
x

x
x

a constik

k

ik

k
ik

'

'
,= = =  xik = aik xk;  i-nji pudagyň 

çykdajylary k pudagyň  ähli çykdajysyna 
proporsionaldyr, başgaça aýdylanda, xik  ululyk xk 
ululyga çyzykly baglanyşyklydyr. Şonuň üçin bu 
formulalara “göni çykdajylaryň çyzykly şerti” 
diýilýär. Göni çykdajynyň koeffisiýenti bolan aik  
ululyklary ykdysady-tehniki meselelerde anyk 
tehnologik sanlarda görkezmek möhümdir. Ýene-de 
bir bellenilmeli mesele, ol hem  ykdysady önümçiligiň  
ululygyna ýa-da kiçiligine garamazdan, sada 
önümçilik ykdysady birlikleriň toplumy görnüşinde 
öwrenilýär we modelirlenýär. Şeýlelikde, her bir 
ykdysady birlik önümçiligiň dowamynda öndürilen 
önümiň çykdajylary we  çykarylyşyny baglanyşdyrýan 

Inžener-tehniki meselelerde matematiki 
modeller fizikanyň we tebigy ylymlaryň 
kanunlarynyň esasynda düzülendir. Mysal 

üçin, suwuklyklaryň we gazlaryň akymynyň 
derňewlerinde gidrogazodinamikanyň kanunlaryndan 
(matematiki modellerinden) ugur alnyp, tejribe 
geçirilýän enjamlarda we tejribehanalarda synaglar 
amala aşyrylýar. Netijede, suwuklygyň dykyzlygy, 
şepbeşikligi, himiki düzümi ýüze çykarylyp, 
netije almak we tejribede ýüze çykarylan 
fiziki prosesleriň matematiki modelini 
düzmek mümkinçiligi artýar. Şeýle 
hem suwuklygyň hereketiniň 
deňlemesiniň ulanylyşynda onuň 
akyp geçýän turbasynyň 
garşylyk, şepbeşiklik 
k o e f f i s i ý e n t i n i  w e 
Reýnold sanyny kesgitlemek 
üçin tejribe geçirilýär. STEM 
usulyýetinde tejribede ýüze çykarylan 
fiziki prosesiň matematiki modelini 
düzmek möhüm meseledir. STEM usuly 
bilen işlenilmegi suwuklygyň hereketiniň 
deňlemesiniň ulanylyşynda  tejribede alnan 
netijeleriň matematiki modelini ýazmak we onuň real 
işiniň takyklygyny kesgitlemek ylmy işiň gutarnykly 
görnüşe getirilmeginde möhüm orny eýeleýär, onuň 
ähmiýetini artdyrýar. 

Matematiki modelirlemede we modelleriň 
derňewinde  optimal modelirleme usullaryny 
ulanmagyň örän ýokary netijeleri almak 
mümkinçiligini artdyrýandygyny bellemekçidiris. 
Optimal modelirleme meselesinde, mysal üçin, 
turbulent akym üçin ýazylan Nawýe-Stoks 
deňlemesine takyklyk agzasyny girizmek üçin, 
tejribeden alnan turbulent akymynyň funksiýasyna 
kwadratik ýakyn çözüwi, ýagny optimal akymy 
tapmak meselesiniň çözüliş algoritmini işläp 
düzmek ylmy-usuly taýdan örän ähmiýetlidir. Şu 
babatda aýdylanda, awtorlaryň işlerinde iki we üç 
ölçegli Nawýe-Stoks deňlemelerine takyklaýjy 
agzany goşmak meselesiniň optimal çözüwiniň 
teklip edilendigini bellemek ýerliklidir.  Elektrik 
energiýasynyň geçirilişine (alnyp berlişine) we 
paýlanylyşyna seljerme bermek meseleleriniň 
derňewini geçirmek mümkin. Şu meselede telegraf 

ni
Halkara 

t e j r i b e l e r d e 
okatmagyň döwrebap 

u s u l y ý e t i n d e  STEM 
ulgamyna aýratyn üns berilýär. 
STEM bilimi ykdysady, tehniki 

meseleleriň çözülişinde dersara 
baglanyşygyny görkezmek 

üçin ähmiýetlidir.

Pudagara önümçilik tebigy, takyk ylymlaryň  hem-de 
sanly tehnologiýalaryň utgaşdyrylyşy esasynda ösýär 
we täzeçil işlemäge ukyply  hünärmenler toparyny 
talap edýär. Dürli başarnykly hünärmenler diňe bir 
täze pikirleriň döremegini däl, eýsem, ol pikirleriň 
amaly esaslara eýe bolmagyny-da gazanýarlar. 

Toparda işlemek üçin zerur bolan geljekki 
hünärmenleriň şahsy başarnyklaryny ösdürmäge üns 
berilmelidir. Hünärmenleriň başarnyklaryna, bilimine 
hem-de görnüşler boýunça toparlara bölünişine bolan 
talaplar güýçlendirilmelidir. Sanly ykdysadyýetiň 
gurallaryny we senagaty ösdürmek boýunça işleri 
guramak has çylşyrymly bolýar, bilimi köp talap 
edýär, innowasiýa önümlerini seljermek üçin dersara 
toparlary döretmeli bolýar. Degişli ugurlarda 
ýokary başarnykly hünärmenleri taýýarlamak 
bilen bir hatarda, gowşak başarnykly dürli derejeli 
hünärmenleriň bilimini ýokarlandyrmak häzirki 
wagtda iň möhüm meseledir. Beýleki tarapdan, 
maglumatlar tehnologiýalarynyň IT hünärmenlerini 
STEM bilimine çekmek we 3D buýruk boýunça 
iş alyp barmak döwrüň esasy talaplarynyň biridir. 
Şeýlelikde, STEM:IT bilimi ýüze çykýar. Netijede, 
STEM meýilnamany IT usul bilen birleşdirýän 
hünärmenleriň bilelikdäki işleriniň netijesinde, 
dersara ylmy we tehnologik esasda döredilýän ylmy-
usuly meýilnama düzülmelidir. 

Dünýä ýurtlarynyň ýokary okuw mekdepleriniň 
köpüsinde STEM:IT ulgamyny döretmek bilen 
inženerleriň, tehnologlaryň, matematikleriň we 
IT hünärmenleriniň utgaşdyrylan dürli derejeli 
(bakalawr, magistr, aspirantura) okuwlaryna we 
beýleki ugurlaryna gözegçilik edildi hem-de  zähmet 
bölünişigi esasynda dersara toparlarda işlemäge ukyply 
hünärmenleriň bilim berip biljekdigi anyklanyldy.

STEM:IT hünärmenleri bilen bilelikde, bilim 
işgärlerinde dürli başarnyklary döretmek, goşmaça 
gözleg we görkezmeleri işläp düzmek, toparlaýyn 
işlemek üçin okuw maksatnamalaryny utgaşdyrmak 
zerurdyr. Munuň üçin zähmet we wezipe bölünişini 
talabalaýyk kesgitlemek, 3D buýruklar bilen işlemek  
kabul edilendir. 

3D buýrukda guralýan önümçilige  dürli 
hünärmenler, alymlar, tehnologlar gatnaşýarlar. 
Gatnaşyjylaryň bilim we hünär derejeleri hasaba 
alynýar. Bu topar öňde goýlan meseläniň göwrümine 
görä işgär birliklerini kesgitläp biler. Aspiranturany 
gutarýanlar üçin Foresigbt-Forecast-Conceive-

funksiýalar görnüşinde berilmelidir. Şol funksiýalar 
ylmy-tehniki meseleleriň çözülişiniň mazmunyny 
kesgitlemelidir. Mysal üçin, sanly önüm öndürilende, 
iki sany serişdä bagly baglanyşyk derejeli funksiýalaryň 
köpeltmek hasyly görnüşinde berilse, onda önümçilik 
funksiýasy y ax xa a= 1 2

1 2 , a > 0, α1> 0, α2> 0 görnüşde 
ýazylyp bilner. Önümçilik funksiýasy bir resursly we 
bir önümli görkezijili funksiýa bolsa, ony şeýle 
görnüşde ýazyp bolýar: y ≤ axα, a > 0, 0 < α < 1. Şu 
funksiýany derňäp, tehnologik mümkinçilikleri 
görkezýän funksiýanyň  grafigini-shemasyny 
görkezmek zerurdyr. Beýleki tarapdan, ylmy-
önümçilik derňewlerinde  Kobba-Duglasyň önümçilik 
funksiýasyny  y a x xa a= 0 1 2

1 2 ,  görnüşde ýazyp, a0, ai 
parametrleri (0 < ai < 1, i =1,2) kesgitläp, olaryň 
bahalaryny statistik berlişleri boýunça korrelýasion 
usullar bilen hasaplamak we takyklamak ylmy-
tehniki, ykdysady nukdaýnazardan möhümdir.  

1. y
x

a x xa a

1

0 1

1

2
1 2� � – orta zähmet öndürijiligi.  

2. �
�

� �u
x

a a x xa a

1

0 1 1

1

2
1 2  – predel zähmet öndürijiligi.  

3.     �
�

�
y
x

a y
x1

1

1

,0 <a1<1 (predel zähmet öndürijiligi 
elmydama orta zähmet öndüriji-

liginden kiçidir). 4. �� �
y
x
x
y

a
1

1
1  – önüm goýberilişiniň 

zähmet çykdajylary boýunça çeýeligi. 5. y
x

a x xa a

2

0 1 2

11 2� �   
– orta gazna gaýtarylmasy.

Önümçilik funksiýasyny gümrük  gullugynyň 
meselelerini çözmekde hem ulanmak mümkin. 

STEM usulyny okuw işlerine ornaşdyrmakda 
öýkünme, modelirleme usullaryny ulanmagy teklip 
edýäris. Şeýlelikde, STEM usulyny STEM:IT 
meýilnama görnüşinde inžener-tehniki, ykdysady 
ýokary okuw mekdeplerine ornaşdyrmak has 
amatlydyr. STEM usulyndaky okuwlara maglumat 
tehnologiýasynyň (IT) hünärmenlerini çekmek we 
3D buýruk boýunça iş alyp barmak möhümdir. 
Hünärmenleriň intellektual işjeňligi netijesinde 
döredilýän täze görnüşli önümler, hyzmatlar täze 
ykdysady we durmuşy ösüşleri üpjün edýär. Ylmy 
gözlegleriň netijesinde köp täzelikler, inženerçilik 
çözgütleri we tehnologik ösüşler gazanylýar. Soňky 
döwürde önümçiligiň sanlylaşdyrylmagy hem-de 
robotlaşdyrylmagy, şol sanda, senagat gurallarynyň 
ornaşdyrylmagy, aýratyn innowasion hereketlendirijisi 
bolan dürli pudaklarda önümçiligi sanlylaşdyryp,   
emeli intellektiň  ulanylmagyny we uly maglumatlary 
gaýtadan işlemek tehnologiýalaryny talap edýär. 

Design döredijilik bilim tapgyrlary bellenilýär. 
Foresigbt tapgyrda derňelýän obýektiň ylmy-tehniki 
derňewi möhümdir. Forecast tapgyrda menejment 
bilimi derwaýysdyr. Amaly derňewler we täze bilim 
generatory, ylmy berilmeleriň tankydy derňewi we 
ylmy göwrümli tehnologiýalar möhümdir.

Matematiki modelirleme, kompýuterler we 
programmalar bilen üpjünçilik, maglumat torlary we 
ulgamlar, kiberhowpsuzlyk we sanly gurşawy emele 
getirmek bilen bagly meseleleriň çözgüdi häzirki 
wagtda innowasion döredijiligiň aýrylmaz düzüjileri 
bolup, olaryň düýpli derňewleri,  intellektual döredijilik 
we oýlap tapyşlar matematikanyň usullaryny hem-de 
gurallaryny ulanmak bilen aýrylmaz  baglydyr. Her 
bir hünärmen 3D buýrukly dersara baglanyşykda öz 
ornuny tapmalydyr. 

STEM:IT ulgamy döretmekde inženerleriň, teh
nologlaryň, matematikleriň we IT hünärmenleriniň 

utgaşdyrylan okuwyny bahalandyrmak üçin ters 
baglanyşykly awtomatik dolandyryş sistemasyny 
(ADS) teklip etmek mümkin. Goý, z – başlangyç bi
lim, xi , yi – STEM okuwynyň her basgançagyndan 
we önümçilik tejribeliginden soňky bilim derejeleri, 
εi – garaşylýan we hakyky alan biliminiň tapawudy, 
di – okaýanyň bilim derejesiniň jemi, pi – talap edil
ýän bilim bolsun. Onda üznüksiz STEM bilimiň ADS 
zynjyry aşakdaky shema görnüşi alar.

В статье рассматривается применение STEM – технологии для решения задач газовой динамики, 
электроэнергетики и экономики. STEM – образование особенно актуально в современном цифровом 
мире, где технологии и инновации играют определяющую роль в различных сферах деятельности. 
Отличительная черта подхода STEM – модель обучения, которая устанавливает связь между дисциплинами 
и позволяет учащимся решать сложные задачи с помощью комплексного подхода. В непрерывном STEM 
– образовании предлагается использовать методы имитационного моделирования, применяя инструменты 
информационных технологий.

S. NAZAROV, M. RAHIMOV
THE IMPORTANCE OF STEM EDUCATION

The use of STEM technology for solving problems in gas dynamics, electrical power engineering and 
economics is analyzed in the article. STEM education is particularly important in the modern digital world, 
where technology and innovation play a key role in various spheres of activity. The distinguishing feature of the 
STEM approach is the integrative learning model that removes boundaries between disciplines and allows the 
participants to see interdisciplinary connections and solve difficult tasks using an integrated approach. STEM 
education proposes to use simulation modeling methods using information technology tools. 

JEMGYÝETÇILIK AŇYNY KÄMILLEŞDIRMEKDE MEDENIÝETIŇ 
BILIME TÄSIRI 

Berkarar döwletiň täze eýýamynyň  
Galkynyşy döwründe Türkmenis
tanyň hormatly Prezidenti Serdar  

Berdimuhamedowyň parasatly baştutanlygynda 
ýurdumyzda türkmen halkynyň taryhyny, asyrla
ryň dowamynda döreden baý bilim-terbiýeçilik we 
medeni mirasyny, milli däp-dessurlaryny hem-de 
maddy we ruhy gymmatlyklaryny öwrenmek ba
rada uly işler amala aşyrylýar. 

Medeni mirasyň, adamzat medeniýetiniň gym
matlyklarynyň ylmy taýdan öwrenilip, özleşdiril
megi täze medeniýetiň emele gelmegine, her bir 
şahsyýetiň maddy we ruhy taýdan has hem kämil
leşmegine özüniň oňyn täsirini ýetirýär. Adam zäh
meti, döredijiligi, ukyby we bilimi bilen, ýaşamak 
üçin zerur şertleri döredýär. Şunuň bilen birlikde, 
adam öz akyl-paýhasy bilen önüm öndürýär, özi 
üçin durmuş hyzmatlaryny guraýar, alyş-çalyş ed
ýär, paýlaýar. 

Şeýlelikde, ynsan daşky dünýä, tebigat bilen 
gatnaşykda özüne artykmaç güýç, ukyp-başarnyk 
döredýär hem-de ylmy açyşlar edýär. Ylym-bilim 
dünýäde adamzat üçin ýol-ýörelgä öwrülýär, ol 
jemgyýetiň öňünde täze mümkinçilikleri açýar. 
Taryhyň dürli döwürlerinde beýik işler, ösüş-öz
gerişler ylym-bilimiň güýji bilen amala aşyrylýar. 

Gahryman Arkadagymyz “Türkmeniň döwlet
lilik ýörelgesi” atly kitabynda: “Iň gymmatly mi
ras terbiýe, terbiýäniň özeni bolsa ylym-bilimdir”  
[4, 78 s.] diýip belleýär. Her bir adamyň, tutuş 
jemgyýetiň aňyny kämilleşdirmekde hem-de ös
dürmekde medeni mirasyň, milli terbiýäniň aýratyn 
orny bardyr. 

Häzirki döwürde dünýäde ylym-bilimiň we teh
nikanyň ösmegi, maglumatlaryň baýlaşmagy bilen 
birlikde, jemgyýetde aň özgerişligi bolup geçýär. 
Şunuň bilen baglanyşyklylykda, türkmen halkynyň 
Galkynyşy we döredijilik ylhamynyň joşup, täzeden 
janlanmagy başlanýar. 

Täze eýýamda medeniýet, sungat ýaly ynsanyň 
ruhuny baýlaşdyrýan, akyl-paýhasyny kämilleşdir
ýän esasy sütünleriň galkynmagy bilen, bu ugurlar
da şu günüň üstünliklerini ylmy esasda derňemek, 
öwrenmek, wagyz etmek zerur şertleriň biri hök
münde öňe çykýar. 

Dünýäde maglumatlar tehnologiýasynyň güýç
li ösýän döwründe dürli döwletleriň arasyndaky 
medeni gatnaşyklar adamyň jemgyýetdäki ornuny 
kesgitleýär hem-de onuň pikirlerini, garaýyşlary
ny döwrebap ösdürmeklige aýratyn itergi berýär. 
Şeýlelikde, her bir adam ösüşiň täze depgini bilen 

öňe gitmäge, dünýäde bolup geçýän özgerişlere göz 
ýetirmek, düşünmek üçin özüniň aň-düşünjesini 
kämilleşdirmäge ymtylýar. 

Türkmen milli medeniýeti umumadamzat mede
niýetiniň iň naýbaşy gymmatlyklaryny we kadala
ryny miras edinip, täzeçe many-mazmun bilen onuň 
üstüni ýetirýär, olary maddy we ruhy gymmatlyklar 
hökmünde dikeldýär hem-de gorap saklaýar. 

Häzirki döwürde ýurdumyzda milli medeniýetiň 
taryhyna ýüzlenilmegi, gadymy däp-dessurlaryň di
keldilmegi bilen birlikde, medeniýetiň bilim bilen 
sazlaşykly ösüşiniň orny has hem artdy. 

Şu günki hem-de geljekki nesiller üçin, maddy 
gymmatlyklar bilen bir hatarda, ruhy medeniýetiň 
mazmunynyň we hiliniň baý bolmagy wajyp
dyr. Şu nukdaýnazardan, hormatly Prezidentimiz  
Serdar Berdimuhamedow ýurdumyzda ösüşiň täze 
ugruny yglan etdi. Häzirki wagtda bu ýol dünýäde 
ylmyň we tehnikanyň ösen zamanasynda Garaşsyz, 
hemişelik Bitarap Türkmenistana halkara gatnaşyk
larynda uly üstünlik getirýär. 

Ýurdumyzda häzirki döwürde dünýä döw
letleri bilen ähli ugurlardaky hyzmatdaşlyk 
gatnaşyklarynyň gerimi giňäp, mazmuny 
has hem baýlaşdy. Hormatly Prezidentimiz 
“Ýaşlar – Watanyň daýanjy” atly kitabynda: “Milli 
gymmatlyklar, medeniýet, sungat halklaryň biri-
birine ýürekleriniň açylmagydyr” [1, 206 s.] diýip 
nygtap geçýär. 

Häzirki wagtda ýurdumyzyň halkara gatnaşykla
rynda ylym-bilim, jemgyýetçilik ugurlary boýunça 

Ösen me­de­ni­ýet­li, ter­bi­ýe­li adam bol­jak bol­
saň, ylym-bi­lim­den ýe­tik pa­ýyň bol­ma­ly, çün­ki 
adam­zat ýa­şaý­şy­nyň do­wa­myn­da ylym­da, bi­
lim­de we beý­le­ki ugur­lar­da bo­lup geç­ýän öz­ge­
riş­ler şah­sy­ýe­tiň ösü­şi­ne hem-de onuň in­tel­lek­
tual taý­dan kä­mil­leş­me­gi­ne uly tä­sir ed­ýär. 

medeniýet bilen baglanyşykly täze mümkinçilikler 
açyldy. Şonuň üçin-de, halkara gatnaşyklary de
rejesinde ruhy kämilligiň, milli medeni gymmat
lyklaryň hil taýdan ösüşi möhüm meseleleriň biri 
hökmünde orta çykaryldy. 

Türkmen halkynyň Milli Lideri Gahryman  
Arkadagymyzyň medeniýete degişli uly göwrümli 
işlerinde onuň many-mazmuny, durmuşy wezipele
ri, milli medeniýet bilen umumadamzat medeniýe
tiniň, medeniýet bilen bilimiň gatnaşygy esasynda 
häzirki zaman türkmen medeniýetiniň kemala geliş 
ýollary, aýratynlyklary, döreden gymmatlyklary 
giňden açylyp görkezilýär: 

“Türkmen medeniýetiniň emele gelşini, nusga
wy gymmatlyga öwrülişini halkyň geçmişinden, 
milletiň ykbalyndan üzňe göz öňüne getirmek 
mümkin däl. Milli däpleriň we dessurlaryň emele 
gelmeginde ynsan dünýäsiniň özgermegine hem-
de ösmegine düýpli täsirini ýetiren medeni hady
salaryň möhüm ähmiýete eýe bolandygyna taryh 
şaýatdyr” [3, 18 s.]. Medeni gymmatlyklary ruhy 
taýdan kabul etmegi bilen, şahsyýetiň bu ugurdaky 
düşünjeleri bilime öwrülýär. 

Medeniýetiň meseleleri umumadamzat tary
hynyň dürli döwürlerindäki filosofik, sosiologik, 
taryhy-arheologik, etnografik bilimlerinde-de öz 
ähmiýetli ornuny eýeleýär. Olaryň her haýsy me
deniýet barada öz garaýyşlaryny öňe sürýär. Her bir 
ylym medeniýete özüçe kesgitleme berýär. 

Beýleki ylymlardan tapawutlylykda, filosofi
ýa medeniýeti dünýägaraýyş nukdaýnazaryndan 
öwrenýär, onuň taryhy ýagdaýyndaky ornuny 
kesgitlemäge çalyşýar. Medeniýeti öwreniş ylmy 
beýleki ylymlardan düýpli tapawutlanýan özbaş
dak ylymdyr. Medeniýeti jemgyýetçilik hadysasy 
hökmünde öwrenýän bu ylym medeniýetiň gelip 
çykyşyny, ösüşini we wezipelerini açyp görkezýär. 

Medeniýeti öwreniş ylmynyň möhüm wezipe
leriniň biri-de, onuň adamzat gymmatlyklaryny 
maddy, durmuşy, ruhy jähetden öwrenýänligidir. 
Ol siwilizasiýanyň ösüş ýollaryny, etniki medeni
ýetiň aýratynlyklaryny, medeniýetde millilik bilen 
umumadamzada degişliligiň mynasybetini, kämil 
bilimli şahsyýet nusgasyny kemala getirmekde 
medeniýetiň ähmiýetini, dürli taryhy şertlerde, dürli 
ýurtlarda ýaşan we döreden akyldarlaryň medeni
ýet meselesine garaýyşlaryny açyp görkezýär [6]. 
Şeýlelikde, medeniýeti öwreniş ylmy bu ugurdaky 

düşünjeler toplumyny, bilimi, medeniýetiň ösüşi
niň has umumy kanunalaýyklyklaryny, adamlaryň 
zähmet işi netijesinde, medeni gymmatlyklaryň we 
kadalaryň döreýşini, goralyp saklanylyşyny, paýla
nylyşyny, alyş-çalşyny, sarp edilişini we gurluşyny, 
häsiýetli aýratynlyklaryny öwrenýär. 

Türkmen halky taryhyň dürli döwürlerinde 
özüniň maddy we ruhy medeniýetiniň köpdürli we 
baý mazmunly görnüşlerini döretdi. Ýurdumyzyň 
özboluşly tebigy gurşawy, ösümlik we haýwanat 
dünýäsi ýaşaýyş-durmuşynyň, maddy we ruhy 
medeniýetiniň döremegine, bilimleriniň kämilleş
megine we ösmegine esas boldy. 

Medeniýet we bilim her bir döwrüň ýagdaýyny, 
ýeten belent sepgitlerini, ýaşaýyş-durmuşyny her 
dürli öwüşginlerde geljekki nesillere geçirip bil
ýän araçydyr. Meselem, maşgaladan başlap, etniki 
toparlaryň, halklaryň dessurlarynyň nesillere miras 
geçmegi bilen zerur düşünjeler kemala gelýär we 
kämilleşýär. 

Şeýlelik bilen, geçmişde ýaşap geçen ata-babala
rymyzyň medeniýetiniň, däp-dessurlarynyň netije
sinde dörän medeni gymmatlyklar, bilim-düşünjeler 
has hem kämilleşip, geljekki nesillere miras galýar. 

Türkmenistanyň çäginde müňýyllyklaryň do
wamynda ençeme medeniýetler döredi. Bu barada 
Gahryman Arkadagymyzyň “Türkmen medeniýe
ti” atly kitabynda ylmy taýdan subut edilen şeýle 
taryhy maglumatlar berilýär: “Miladydan öňki  
VII – V müňýyllyklarda Türkmenistanyň çäginde 
sak, massaget, dah, ahameni, par ýaly gadymy taý
palaryň we halkyýetleriň ýurt tutunmagy hem-de 
ynsan ýaşaýşynyň ilkinji esaslaryny şöhlelendirýän 
maddy medeniýetleriň ýüze çykmagy ilkidurmuş 
jemgyýetiniň örän uzak döwrüniň tamamlanyp, 
adamzat durmuşynyň hemmetaraplaýyn ösüş ýo
luna düşendigini görkezýär” [3, 26 s.]. 

Türkmen halkynyň medeniýetini öwrenmek
de geçen asyrlaryň ýazuw çeşmeleriniň, şeýle-de, 
folklor eserleriniň iňňän möhüm ähmiýeti bardyr. 
Türkmen halk döredijilik eserleri bolan taryhy ro
waýatlar, küştdepdiler, toý aýdymlary halkymyzyň 
döremegi, kemala gelmegi hem-de maddy we ruhy 
medeniýeti baradaky gymmatly we anyk çeşmeler 
bolup hyzmat edýär. 

Türkmen halkynyň Milli Lideri Gahryman  
Arkadagymyzyň “Hakyda göwheri” atly kitabyn
da şeýle dürdäne setirler bar: “Dünýäde hiç haçan 

soňlanmaýan baýlyk ruhy baýlykdyr. Manynyň 
maňzy ruhy özeniň aslyna ýetmekdedir. Bu dünýäde 
öwrenmek, bilmek ýaly datly tagam ýokdur. Adam 
bütin ömrüniň dowamynda öwrenýär: durmuşy, 
ýaşaýşy, pähimi, ylmy, endigi özleşdirmegiň ala
dasynda ýaşaýar. Şol hem maksatly ýaşaýşy üpjün 
etmegiň baş şerti bolup durýar” [5, 176 s.]. Durmuş
da her bir ynsan öz öňünde maksat goýup ýaşaýar. 
Gahryman Arkadagymyzyň jaýdar belleýşi ýaly, 
öňde goýan asylly maksatlarymyza ýetmek üçin, 
biziň her birimiz okap, öwrenip, bilim derejämizi 
ýokarlandyrmaly hem-de durmuşda elmydama ruhy 

MAGTYMGULY PYRAGYNYŇ ÖWÜT-NESIHAT HÄSIÝETLI 
ŞYGYRLARY

Beýik Pyragynyň şahsyýe
tiniň we edebi mirasynyň 
il içindäki gadyr-gymma

tyny alym Arkadagymyz: “Bu gün 
akyldar şahyrymyz Magtymguly 
Pyragynyň Watanymyza, halky
myza, adamzada bolan söýgüsiniň nyşany bolan, 
pähim-parasata, şirin duýgulara eýlenen ajaýyp 
şygyrlary, adalatly jemgyýet, bagtly ýaşaýyş ha
kyndaky dürdäne pikirleri, bitewi, erkin, kuwwatly 
türkmen döwletini berkarar etmek hakyndaky çagy
ryşlary belentden ýaňlanýar” [1, 42 s.] diýen ajaýyp 
jümlelerinde giňden açyp görkezýär. Milli Liderimiz 
pähim-parasata ýugrulan çuň many-mazmunly söz
lerinde halkyň erkanalygynyň, özygtyýarlylygynyň 
we döwlet gurmak baradaky arzuw-isleginiň şahyryň 
ýürek telwasy bolandygyny göz ýetirýäris. 

Magtymguly Pyragynyň türkmen halkynyň kal
bynda Garaşsyz döwlet gurmak küýsegini oýandyr
makdaky öwüt-nesihatlary barada gürrüň etmegi göz 
öňünde tutduk. 

Turuwbaşdan Magtymgulynyň Watanyň erkinligi 
barada: Kö­ňül­ler, ýü­rek­ler bir bo­lup baş­lar // Tart­sa 
ýy­gyn, erär top­rak­lar-daş­lar // Bir sup­ra­da taý­ýar 
ky­lyn­sa aş­lar // Gö­te­ri­ler ol yk­ba­ly türk­me­niň [5, 12 
s.]. Gur­du­gym as­lyn­da bil­gil, bu ze­mi­niň my­hy­dyr 
// Erer ol er­kin my­dam, bu­dur türk­men bi­na­sy (Şol 
ýer­de, 254 s.). Hy­zyr ge­zen çöl­de il­ler ýa­ýyl­syn // 
Ýurt bi­na­myz ga­ýym bol­sun, go­ýul­syn // Çil­le mest 
ner­ler­miz bar­ça aýyl­syn // Bir sup­ra­da eda bol­sun 
aşy­myz (Şol ýer­de, 207 s.) diýip öňe süren şahyrana 
garaýyşlaryndan ötri, akyldaryň şygyrlarynyň kö
püsiniň binýadynda watançylyk ruhy, Garaşsyzlyk 
ideýasy ýaşaýar.

Şeýle döwleti aňynda, paýhasynda, duýgusynda, 
düşünjesinde döredip, ony tutuş döredijiligine siňdirip 
bilýän şahyr millidir, öz halkynyň ykbalyna, aňyna, 
paýhasyna, duýgusyna, düşünjesine dahylly halkynyň 
şahsyýetidir [2, 191 s.].

Şeýle hadysa beýik söz ussadynyň öwüt-ündew, 
ahlak-durmuşy we beýleki temalarda ýazan goşgu
larynda duş gelinmegi juda täsindir. Dürli häsiýetli 
eserleriň poetikasyny bir uly maksada gönükdirmek 
Pyragynyň Gündogar edebiýatynda duş gelinmeýän 
özboluşly edebi mirasynyň bolandygyndan habar 

berýär. Sözlerimiziň umumy gürrüň bolmazlygy üçin, 
Magtymgulynyň aşakdaky setirlerine ýüzleneliň: Ça­
gyr­lan ýe­re bar, otur-da tur­ma // Ça­g­ryl­ma­dyk ýe­re 
bar­ma, gö­rün­me // Utan­maz adam dek süý­re­nip ýör­me 
// Buý­rul­ma­gyn iş­ni edi­ji bol­ma [5, 191 s.].

 Goşgy bendinden görnüşi ýaly, akyldaryň bu 
setirleri öwüt-ündew häsiýetli bolup, ondaky öňe 
sürülýän garaýyşlar halk döredijiliginiň iň gadymy 
görnüşleriniň biri bolan halk nakyllarynda we atalar 
sözlerinde köp duş gelýär. Şeýle bolansoň “Pyragynyň 
bu garaýyşlaryny şygyr setirlerine salyp, täze röwüşde 
halkyna ýetirmegiň derwaýyslygy nämedekä?” diýen 
tebigy sorag döreýär. Biziň pikirimizçe, bu sowalyň 
jogabyny akyldar şahyryň ýaşan döwrüniň jemgyýet
çilik-syýasy ýagdaýyndan gözlemeli. Mälim bolşy 
ýaly, XVIII asyr türkmen jemgyýetiniň ösüşinde ruhy, 
ykdysady, syýasy çökgünlik peýda bolup, dartgynly 
gatnaşyklar döreýär. Bu bolsa bir bitewi döwleti bol
madyk “agyr iliň” ruhy hal-ýagdaýyna, jemgyýetçilik 
gatnaşyklaryna oňaýsyz täsir edýär. Millilik diňe milli 
ýörelgeleriň çarçuwasynda emele gelip, kämilleşip 
biler. Sagdyn jemgyýeti sözüň doly manysynda ähli 
babatda sagdyn raýatlaryň kemala getirýändigini nyg
tamak gerek. Bu ýerde edep-terbiýä uly orun degiş
lidir. Biziň pikirimizçe, beýik Pyragynyň eserleriniň 
köpüsiniň öwüt-ündew häsiýetli bolmagy hem hut şu 
ýagdaý bilen baglanyşyklydyr. 

Beýik akyldaryň milletimiziň özygtyýarlygyna go
wuşmagynda möhüm hasaplan meseleleriniň biri-de 
türkmen halkynyň ylym-bilimi bilen baglanyşyklydyr. 
Dana Pyragy öz iliniň sowatlylygyny, onuň gözýe
timini, aňyýetini ösdürmezden, halkyň jebisligini 
gazanmagyň, jemgyýetçilik aňyýetini döretmegiň 
we ösdürmegiň mümkin däldigine ymykly düşü
nipdir we göz ýetiripdir. Beýik şahyryň setirleriniň 
köpüsiniň öwüt-nesihat häsiýetlidigi hem bellärlik
lidir. Magtymguly ylym-bilim gönüden-göni halkyň 
ruhy-ahlak dünýäsi bilen berk baglydyr diýen pikire 
gulluk edipdir: Mun­da bir iş et­seň, sen an­da çaw­ly // 

Şa­hy­ryň şyg­ry­ýe­ti­niň öwüt-ün­dew­lik hä­si­ýe­ti jem­gy­ýet­çi­li­giň 
ta­la­by bo­lup öňe çyk­ýar. Bel­le­me­li ta­ra­py, öwüt-ün­dew ter­bi­ýe 
bi­len bag­la­ny­şyk­ly­dyr. Ter­bi­ýä­niň bol­sa ge­ri­mi ju­da giň­dir.  
Şo­nuň üçin şa­hy­ryň şyg­ry­ýe­tin­dä­ki her bir ba­bat­da goz­gal­ýan 
pi­kir, öwüt-ün­dew yn­sa­ny­ýet üçin örän gym­mat­ly­dyr. 

Sen hem ýag­şy­lar­dan ala­wer bow­ly // Hä­li bir pil­le­dir, 
eý adam og­ly // Ag­lap-ag­lap gel­seň, so­rag tap­mas sen                                             
(Şol ýer­de, 189 s.).

Şygyr bendiniň setirlerinde, iň azyndan, üç sany 
özara baglanyşýan garaýşyň aýdylýandygyna göz ýe
tirýäris. Magtymguly goşgy bendiniň birinji setirinde 
bihasap zat ýok, her eden işiň üçin iru-giç jogap ber
meli, ikinji setirinde ýagşy kişilerden görüm-görelde 
almaly diýen garaýyşlary öňe sürýän bolsa, üçünji 
setirdäki akyldaryň imrindiriji sözleri soňky, jemleýji 
setirdäki orta atylan esasy pikiri aýyklap we güýçlen
dirip gelýär.

Ýene-de bir ýagdaýa üns bermegimiz zerur. Dil 
bilimi nukdaýnazardan öwüt-ündew häsiýetli jümle
ler, kyssa eserlerinde hem bolşy ýaly, şygryýetde-de, 
köplenç: Dün­ýä gör­meý, tut­gun gal­saň bir künç­de // 
Ba­dy-paý dek ýer ýü­zü­ne ýel­dim tut // Çyn-Ma­çyn­da, 
Rum­da, Hind­de, He­beş­de // Bo­lan-bol­muş hü­när­le­ri 
bildim tut (Şol ýer­de, 340 s.) ýaly işligiň buýruk we 
hökmanlyk şekilinde gelýär, ýöne şol şekillere ýokarda 
getirilen “Tapmas sen” atly goşguda duş gelinmese-de, 
onuň şahyrana setirleriniň öwüt-ündew häsiýetlidigi 
aýdyň duýulýar. Onuň şeýle bolmaklygy bolsa şygryň 
ruhuna siňdirilen setirleriň ideýa-mazmuny we çeper
çiligi bilen häsiýetlenendir. 

Magtymguly Pyragy öz eserlerinde ýaşan zamana
synyň ýiti jemgyýetçilik meselelerine uly orun berip, 
olarda türkmen ilinde dörän oňaýsyz ýagdaýy ähli 
hakykaty bilen ýüze çykarýar. Şeýle häsiýetli goş
gular Magtymgulynyň durmuşy temadaky eserleri 
hasaplansa-da, olaryň hem öwüt berijilik häsiýetiniň 
bardygyny belläp geçmelidiris. 

 Akyldaryň goşgularynda jemgyýetçilik gatna
şyklary meselesine häli-şindi ýüzlenip durmagy 
onuň çözgüdini tapmaklygyň gaýragoýulmasyzdy
gyna we gutulgysyzdygyna ünsi çekýär. Şahyrana 
setirlerde sagdyn jemgyýetçilik aňyýetini kemala 
getirmezden, özbaşdak döwlet gurup bolmajak
dygy hakyndaky pikir-ündew yzarlanýar. Alym  
Arkadagymyzyň beýik Pyragy barada: “Magtym
gulynyň beýikligi şol döwürler dagynyk ýaşan külli 
türkmen ilini ilkinji bolup, bir bitewi millet hökmün
de saýmagyndadyr we muny wagyz etmegindedir”  
[1, 60 s.] diýen sözleri hem biziň garaýşymyzyň 
dogrudygyny görkezýär. Ýokarda aýdylanlardan 
görnüşi ýaly, Pyragynyň şygryýeti öwüt-ündew häsi
ýetli aýratyn bir temanyň çygrynda bolman, eýsem, 
ol akyldar şahyryň tutuş döredijiligine mahsusdyr. 

Ýeri gelende bellesek, öwüt-ündew häsiýetlilik diňe 
bir Magtymgulynyň döredijiligine däl, eýsem, tutuş 
XVIII – XIX asyr nusgawy edebiýatyna mahsus bolan 
edebi aýratynlykdyr. Diýmek, edebiýatyň öwüt-ündew 
häsiýeti edebi ösüşiň bellibir taryhy döwründe zerur
lyk hökmünde orta çykypdyr. Bu bolsa beýik Pyra
gynyň edebiýata edebi ösüşiň taryhy zerurlygy bolup 
gelendigine kepil geçýär. Magtymguly Pyragynyň 
şahyrana şahsyýetiniň gymmaty we onuň “Jemşidiň 
jamyny” ýadyňa salýan döredijiliginiň ähmiýeti alym  
Arkadagymyzyň şahyra bagyşlap ýazan “Ynsan kal
bynyň öçmejek nury” atly kitabynyň atlandyrylyşynda 
bütin çuňlugy bilen aýdyň ýüze çykýar.

Akyldar şahyryň döredijiliginiň watançylyk, 
gahrymançylyk şygyrlarynda öwüt-ündew häsiýetli 
setirleriň agdyklyk edýändigini belläp geçmek isle
ýäris. Magtymguly özygtyýarlylyga, parahat durmuşa 
ýetmegiň juda agyr, töwekgelçilikli işdigine, halkyň 
azatlygyny daşary duşmanlara garşy eli ýaragly jeň 
meýdanynda gazanyp boljakdygyna doly göz ýetiren 
akyldardyr. Pyragy türkmen tire-taýpa gerçekleriniň 
jem bolup, islendik ýagyny gaýtaryp biljekdigine doly 
ynanyp, il ogullaryny aldym-berdimli göreşe ruhlan
dyrypdyr: Ol mer­diň og­lu­dyr, mert­dir pe­de­ri // Gö­rog­ly 
gar­da­şy, ser­hoş­dyr se­ri // Dag­da, düz­de kow­sa saý­ýat­
lar, di­ri // Ala bil­mez, ýol­bars og­ly türk­me­niň [5,12 s.].

Şeýle hyjuwly şahyrana jümleler watançylyk-
gahrymançylyga çagyryş bolup ýaňlansa-da, olaryň 
wagyz-nesihat häsiýeti hem aýdyň duýulýar. 

Magtymguly Pyragynyň garaşsyz döwletiň bin
ýadyny tutmak bilen bagly ideýalarynyň il-gün tara
pyndan wesýet hökmünde kabul edilendigini aýdyp 
geçmelidiris. Olara mysal edip beýik akyldaryň: Peý­
da­syz köý­dür­diň na­ra çoh jan­lar // Aý­lan­dy ger­diş­ler, 
öt­di döw­ran­lar // Per­man­la­ry ro­wan han­lar, sol­tan­lar 
//  Il-ulu­sa bir ada­lat ge­rek­dir (Şol ýer­de, 372 s.) ýaly 
şygyr setirlerini görkezmek bolar. Akyldar Pyragy 
ýurt berkararlygy ugrunda janyny orta goýup biljek 
parasatly hem adalatly baştutanyň – hökümdaryň 
möhümdigini belläp geçýär. Bu garaýşyň halk döre
dijiliginde we ýazuwly edebiýatda köp duş gelýändi
gini aýtmalydyrys. Magtymgulynyň döredijiliginde 
ýurdy edara etmekde halk bähbidini arap bilýän adyl 
hökümdaryň zeruryýeti dogrusyndaky garaýyşlaryň 
pederi Döwletmämmet Azadynyň täsiri bilen has kä
mil derejede ýüze çykandygyny bellemek gerek, çünki 
Azadynyň “Wagzy-Azat” poemasynda bu mesele has 
çuňdan işlenýär. Dört bapdan ybarat bu kitabyň birinji 

babynyň gönüden-göni patyşalara bagyşlanmagy bi
ziň bu babatdaky pikirimiziň ygtybarlydygyny subut 
edýär. Ussat Azadynyň: Aza­şar ýol äh­li reh­ber­siz ola 
// Da­gy­lar leş­ger ki ser­dar­syz ola // Göw­re läş bol­gaý 
eger baş bol­ma­sa // Bit­mez iş Hak lut­py ýol­daş bol­
ma­sa [3, 58 s.] diýip bellemegi ömürlerini türkmeniň 
ykbalyna bagyşlap ýaşan ataly-ogluň pikirdeşdigine 
– Azadynyň hem Magtymgulynyň türkmen döwletini 
gurmakda adalatly serdaryň gözleginde bolandykla
ryna kepil geçýär. Magtymguly tutuş ulus-ile ýolbaş
çylyk edip, halk bähbitli, tutumly şeýle başlangyçlary 
amala aşyrmak hemme zatdan möhümdir diýen pikire 
gulluk edýär. Ol juda kyn hem töwekgelçilikli işi 
amala aşyrmakda ähli baryny-ýoguny orta goýmaga 
taýýardygyny “Ötgül, Pyragy” atly poema görnüşli 
şygrynda ýokary şahyrana ussatlygy bilen şeýle beýan 

edýär: Ed­na bol­ma gu­ýun deg­se ba­şy­ňa // En­jü­men 
eý­le­gil ili da­şy­ňa // Dil­hah is­täp, Fir­döws ge­ler ga­şy­ňa 
// Ili­ňe bagş eý­läp öt­gül, Py­ra­gy [4, 375 s.]. 

Şygyr bendinden görnüşi ýaly, Magtymguly bu 
wesýeti özüne gönükdirip aýdýar, ýöne söz ussady
myzyň bu şahyrana jümleleriniň tutuş türkmen iline 
degişlidigi şygryň mazmunyndan aýdyň duýulýar. 

Akyldar şahyryň öwüt-ündewleriniň tutuş türk
men halkynyň kalbynda Garaşsyz döwlet gurmak 
baradaky beýik pikiri döredip bilendigi taryhy 
hakykatdyr. Beýik Pyragynyň öwüt-nesihatlary hä
zirki Berkarar döwletiň täze eýýamynyň Galkynyşy 
döwründe öz derwaýyslygyny ýitirmän, Garaşsyz, 
hemişelik Bitarap Türkmenistanyň döwletlilik bin
ýadyny has-da berkitmekde we ösdürmekde gönez
lik bolup hyzmat edýär. 

– Aşgabat: “Ylym”, 2013.

“Türkmenistan”, 1977.

Д. БЕГМУРАДОВА 
ДИДАКТИЧЕСКИЙ МОТИВ В ПОЭЗИИ МАХТУМКУЛИ ФРАГИ 

В статье анализируются роль и значение дидактико-философских мыслей и наставлений Махтумкули Фраги 
в воспитании туркменской молодежи. 

На основе анализов стихотворений “Türkmeniň”, “Türkmen binasy”, “Gidiji bolma”, “Ili gözlär”, “Tapmas 
sen”, “Göz ýaşyn döke başlady”, “Ötgül, Pyragy” были выявлены философские воззрения гениального Фраги, 
пробуждающие у читателя желание создать независимое государство. 

Гуманистические идеи творчества Махтумкули легли в основу национальной политики независимого, 
нейтрального государства и воплотились в реальность в новую историческую эпоху.

D. BEGMURADOVA 
DIDACTIC MOTIVE IN THE POETRY OF MAGTYMGULY PYRAGY 

The role and significance of didactic-philosophical thoughts and behest of Magtymguly Pyragy in the upbringing 
of the Turkmen youth are analyzed in the article. 

The philosophical views of the genius Pyragy have been revealed on the basis of the analysis of the poems 
“Türkmeniň”, “Türkmen binasy”, “Gidiji bolma”, “Ili gözlär”, “Tapmas sen”, “Göz ýaşyn döke başlady”, “Ötgül, 
Pyragy” awakening in readers the desire to establish the independent state.

The humanistic ideas of the creativity of Magtymguly Pyragy formed the basis of the national policy of an inde-
pendent, neutral state and have been embodied in reality in a new historical era.

HALKARA TEJRIBESINDE SALGYT SALMAK DERSINI 
OKATMAGYŇ AÝRATYNLYKLARY 

Gahryman Arkadagymyzyň başyny 
başlan hem-de peder ýoluny mynasyp 
dowam etdirýän Arkadagly Gahryman 

Serdarymyzyň öňe sürýän ykdysady strategiýasyna 
laýyklykda, ýurdumyzyň milli salgyt ulgamyny 
döwrebaplaşdyrmak ýurdumyzda durmuş-ykdy
sady özgertmeleri üstünlikli durmuşa geçirme
giň wezipelerini kesgitleýän “Berkarar döwletiň 
täze eýýamynyň Galkynyşy: Türkmenistany  
2022 – 2052-nji ýyllarda durmuş-ykdysady taýdan 
ösdürmegiň milli Maksatnamasynyň” binýadyna 
esaslanýar we onuň çözýän meselelerinden ugur 
alýar. Şu nukdaýnazardan, ýurdumyzyň ykdysa
dyýetiniň ösüşine goşant goşýan halkara ykdysady 
gatnaşyklarynda salgyt salmaklygyň hukuk binýa
dyny öwrenmek, tejribe jähetini seljermek halkara 
gatnaşyklarynyň içinden eriş-argaç bolup geçýän 
salgyt salmaklygyň bilim mümkinçilikleriniň me
selelerini halkara standartlaryna gabat getirmek 
işiniň maksadyny takyklaýar.

Bazar ykdysadyýeti şertlerinde salgytlar yk
dysadyýeti kadalaşdyrmagyň möhüm guralydyr. 
Salgyt syýasaty döwletiň geçirýän ykdysady syýa
satynyň esasy ugurlarynyň biridir. “Berkarar döw
letiň täze eýýamynyň Galkynyşy: Türkmenistany 
2022 – 2052-nji ýyllarda durmuş-ykdysady taýdan 
ösdürmegiň milli Maksatnamasynda” býujet dur
nuklylygyny üpjün edýän netijeli we durnukly 
salgyt ulgamyny döretmek, kiçi we orta telekeçi
ligi ösdürmekde döwlet tarapyndan berilýän salgyt 
ýeňillikleri boýunça goldawy saklamak hem-de 
milli ykdysadyýetiň hususy böleginiň netijeliligi
ni artdyrmak üçin oňaýly şertleri döretmek, salgyt 
salmagyň aýratyn tertibi bolan ýöriteleşdirilen 
erkin ykdysady zolaklary we gümrük zolaklaryny 
döretmek salgyt ulgamyny kämilleşdirmegiň esasy 
ugurlary hökmünde kesgitlenilýär.

Alym Arkadagymyzyň “Türkmenistanyň dur
muş-ykdysady ösüşiniň döwlet kadalaşdyrylyşy” 
atly düýpli ylmy işinde salgyt syýasaty we onuň 

fiskal ähmiýetiniň artmagynyň ýollary barada şeýle 
beýan edilýär: “Salgyt-býujet syýasaty döwletiň 
ykdysady syýasatynyň esasy özeni bolup durýar 
we onuň hojalygy ýörediji subýektler hem raýatlar 
bilen özara maliýe gatnaşyklaryny beýan edýär” 
[2, 130 s.]. Hakykatdan hem, ykdysady gurallaryň 
esasylarynyň biri bolan salgyt döwlete maliýe seriş
deleriniň ep-esli bölegini öz elinde jemlemäge we 
olary durmuş wezipelerini çözmäge gönükdirmäge 
mümkinçilik berýär.

Mälim bolşy ýaly, Arkadagly Gahryman  
Serdarymyzyň parasatly baştutanlygynda ýur
dumyzda salgyt ulgamynyň özeni bolan hususy 
eýeçiligi ösdürmegiň döwrebap konsepsiýasynyň 
berk binýady tutulyp, hususy eýeçiligi, şol sanda, 
kiçi we orta telekeçiligi ösdürmegiň täze, senagat-
innowasion häsiýetli tapgyryna badalga berildi. Bu 
meselede ertirki milli hojalygymyzda zähmet çek
jek talyp ýaşlar işjeň bilim alýarlar [1]. Gahryman 
Arkadagymyzyň başlangyçlary bilen, salgyt ýeňil
likleri esasynda ykdysadyýetiň hususy böleginde 
öňdebaryjy tehnologiýalara daýanýan, senagat, 
oba hojalyk we gurluşyk kärhanalaryny özünde 
jemleýän senagatçylar gatlagy emele geldi, husu
sy bölegi döwlet tarapyndan goldamagyň hukuk 
binýady we hojalyk ulgamy döredildi, ýönekeý
leşdirilen karzlaşdyrmak işi ýola goýuldy, eksporta 
gönükdirilen we importy çalyşýan önümçilikleri 
ösdürmegiň hojalyk ulgamy yzygiderli kämilleş
dirildi, ykdysadyýetiň wajyp pudaklarynda döwlet 
tarapyndan döwlet-hususyýetçilik hyzmatdaşlygy 
ýola goýuldy we ýokary depginler bilen ösdürildi. 
Telekeçiligi we hususyýetçiligi ösdürmek üçin, ýe
terlik derejede salgyt ýeňillikleri bilen bir hatarda, 
maliýe-bank binýady döredildi we goldanyldy.

Ş u  n u k d a ý n a z a r d a n ,  G a h r y m a n  
Arkadagymyzyň başyny başlan we Arkadagly 
Gahryman Serdarymyzyň dowam etdirýän uly 
möçberli özgertmeler maksatnamalary babatda 
ýurdumyzyň halkara söwda hyzmatdaşlygynda 

Hä­zir­ki wagt­da Türk­me­nis­ta­nyň yk­dy­sa­dy­ýe­ti­niň wa­jyp stra­te­gik we­zi­pe­si sal­gyt ul­ga­myn­da yl­my-
teh­ni­ki müm­kin­çi­li­gi ös­dür­mek­den, sal­gyt­la­ryň do­ly we öz wag­tyn­da tö­le­ni­li­şi­ni dürs ha­sa­ba al­mak­dan 
we olar bo­ýun­ça ta­kyk ha­sa­bat­ly­ly­gy alyp bar­mak­dan, hem-de Döw­let býu­je­ti­niň fis­kal äh­mi­ýe­tin­de 
sal­gyt­la­ryň ha­sa­by­na mil­li yk­dy­sa­dy­ýe­tiň howp­suz­ly­gy­nyň bäh­bit­le­ri­ni üp­jün et­mek­den yba­rat­dyr.

döwrüň talaplaryna laýyklykda milli salgyt kanun
çylygyny kämilleşdirmek boýunça yzygiderli işler 
alnyp barylýar, diňe bir salgyt edaralarynyň däl, 
eýsem, bähbitleri we hukuklary döwlet tarapyndan 
goralan salgyt töleýjilerde örän takyk, düşnükli 
bolup biljek salgyt ulgamyny ýönekeýleşdirmek 
boýunça wezipeler çözülýär. Bu wezipeleriň üs
tünlikli amal edilmegi bolsa köp babatda salgyt 
syýasatyna baglydyr. Diýmek, salgyt syýasaty 
salgytlaryň üsti bilen döwletiň öz öňünde duran 
maksatlaryny amala aşyrmagyň ugurlarydyr we 
ykdysadyýeti kadalaşdyrmak boýunça geçirilýän 
çäreleriň toplumydyr. Şeýle hem, döwlet syýasaty
nyň içinden eriş-argaç bolup geçýän salgyt syýasa
ty ýurdumyzyň halkara ykdysady gatnaşyklaryny 
ösdürmekde uly ähmiýete eýedir.

Şu nukdaýnazardan, Berkarar döwletiň täze 
eýýamynyň Galkynyşy döwründe Türkmenista
nyň Döwlet býujetine gelip gowuşýan I derejeli 
girdejiler ýyl-ýyldan artýar. Bu bolsa milli ykdysa
dyýetimiziň pudaklarynda hususy ulgamyň tutýan 
ornunyň has-da ýokarlanýandygyny, şeýle-de, eziz 
Watanymyzyň halkara söwda gatnaşyklarynda eks
port mümkinçilikleriniň artýandygyny, importyň 
ornuny tutýan harytlaryň önümçilikleriniň giňden 
ornaşdyrylýandygyny we onda degişli salgyt ýeňil
likleriniň ulanylýanlygyny, şeýle hem ýurdumyzyň 
bazar ykdysadyýetine tapgyrlaýyn esasda geçişiniň 
oňyn häsiýete eýe bolýandygyny görkezýär. Ýeri 
gelende, takyk maglumatlara salgylansak, 1-nji 
diagramma salgyt ulgamynyň oňyn netijelerini 
aýdyňlaşdyrýar [3].

Türkmenistanyň Döwlet býujetiniň I derejeli 
girdejilerine we çykdajylaryna seljerme geçi
renimizde, 2020-nji ýylda Döwlet býujetiniň 
I derejeli girdejileri 21790,7 million manada 
deň bolup, 2022-nji ýylda 10671,8 million ma
nada çenli ýa-da 48,9%, 2023-nji ýylda bolsa,  
2022-nji ýyla görä, 585,3 million manat tygşyt
lanmak bilen, 1,9%-e çenli azalypdyr, emma 
muňa garamazdan, ýurtdaky öňegidişlikleri na
zarda tutsak, onda Döwlet býujetiniň çykdajylary  
2022-nji ýylda, 2020-nji ýyl bilen deňeşdire
nimizde, 4213,2 million manat ýa-da 19,5%, 
2023-nji ýylda bolsa, 2022-nji ýyla garanymyzda,  
3329,0 million manat ýa-da 12,9%-e çenli artypdyr.

Şeýle hem, binýady berkden tutulan üstümiz
däki “Halkara parahatçylyk we ynanyşmak ýyly” 

diýlip yglan edilen 2025-nji ýylda Döwlet býu
jeti şu görnüşde bellenildi, ýagny “Türkmenista
nyň 2025-nji ýyl üçin Döwlet býujeti hakynda” 
Türkmenistanyň Kanunynyň 1-nji maddasyna 
laýyklykda, Türkmenistanyň 2025-nji ýyl üçin 
Döwlet býujetini girdejiler we çykdajylar boýunça  
123 798,1 million manat möçberde, şol sanda, býu
jetiň birinji derejesi girdejiler we çykdajylar boýun
ça 36 500,0 million manat möçberde tassyklanyldy.    
                                                   1-nji diagramma

2020 – 2023-nji ýyl­lar­da Türk­me­nis­ta­nyň Döw­let 
býu­je­ti­niň I de­re­je­li gir­de­ji­le­ri we çyk­da­jy­la­ry

(Türk­me­nis­ta­nyň ýyl­lyk sta­tis­tik ne­şi­ri, Türk­
me­nis­ta­nyň Sta­tis­ti­ka ba­ra­da­ky döw­let ko­mi­te­ti, 
2024-nji ýy­lyň mag­lu­mat­la­ry esa­syn­da dü­zül­di) 

Häzirki döwürde ýurdumyzda telekeçiligi, 
hususyýetçiligi, daşary ykdysady gatnaşyklary 
mundan beýläk hem ösdürmekde, milli bazary ber
kitmekde, daşary ýurt maýa goýumlaryny giňden 
çekmekde we ulanmakda, oba hojalygynyň, milli 
ykdysadyýetiň ýokary depginler bilen ösmeginde, 
ilatyň hal-ýagdaýynyň gowulanmagynda, dur
muş-ykdysady ösüşiň wajyp ugurlarynyň amala 
aşyrylmagynda baha esasy görkeziji bolup çykyş 
edýär. Muny daşary söwda dolanyşygynda görmek 
bolýar. Daşary söwdada amala aşyrylýan eksport, 
import amallarynyň bahalary boýunça ýyllar bo
ýunça ösüşini 2-nji diagrammada görmek bolýar. 

2-nji diagrammadan görşümiz ýaly, 2023-
nji ýylda eksportyň möçberi 13 110,7 million 
amerikan dollaryna, importyň möçberi bolsa  
7 563,3 million amerikan dollaryna deň bolup, 
jemi daşary söwda dolanyşygy 20 674,0 million 
amerikan dollaryna deň boldy. Has takygy, daşary 
söwda dolanyşygyna anyk seljerme geçirenimizde,  
2022-nji ýyly 2020-nji ýylyň degişli döwri bilen 
deňeşdirenimizde, jemi daşary söwda dolany

Döwlet býujetiniň I derejeli girdejileri we çykdajylary

şygynda 61,8%, şol sanda, eksportda 90,7% we 
importda 24,2% ösüş bolup, 2023-nji ýylda bolsa, 
2022-nji ýylyň degişli döwri bilen deňeşdireni
mizde, jemi 93,8%, şol sanda, eksportda 89,3%, 
ýagny jemi daşary söwda dolanyşygynda 6,2%, 
şeýle-de, eksportda 10,7%-e çenli pes derejede 
amal edilipdir, emma muňa garamazdan, ýurdu
myzyň daşary söwda dolanyşygynyň importynda 
2,7% artyş bolupdyr.

Bu görkezijiler Berkarar döwletiň täze eý
ýamynyň Galkynyşy döwründe hormatly  
Prezidentimiz tarapyndan alnyp barylýan yk
dysady syýasatyň diňe bir ykdysady, önümçi
lik kuwwatlylygynyň artdyrmaklygynyň däl, 
eýsem, kämil, ýokary hilli salgyt ulgamynyň 
döredilendiginiň aýdyň subutnamasydyr. Şol 
nukdaýnazardan, içerki söwdany ösdürmek 
üçin, häzirki zaman söwda biçüwlerindäki meý
dançalaryň sanyny we olaryň bölek söwdanyň 
umumy dolanyşygyndaky paýyny artdyrmagy 
höweslendirmek, elektron söwdany ösdürmek, 
uzakda ýerleşýän, aýratyn hem, oba ýerlerindäki 
haryt öndürijileri harytlaryň hereket edýän esasy 
ugurlary bilen ýakynlaşdyrmak, söwdanyň aýdyň
lygyny we bazara gatnaşyjylaryň habarlylyk dere
jesini ýokarlandyrmak, oňa gatnaşyjylaryň hünär 
derejesini ýokarlandyrmak göz öňünde tutulýar.                         
                                                       2-nji diagramma

(Türk­me­nis­ta­nyň ýyl­lyk sta­tis­tik ne­şi­ri, Türk­
me­nis­ta­nyň Sta­tis­ti­ka ba­ra­da­ky döw­let ko­mi­te­ti, 

2024-nji ýy­lyň mag­lu­mat­la­ry  
esa­syn­da dü­zül­di)

Diýmek, bazar gatnaşyklaryna esaslanýan 
ykdysadyýetde bu işleriň amal edilmeginde sal
gyt ýeňillikleri aýratyn orun tutýar. Şonuň üçin 
hem, salgytlaryň ykdysady mazmunyna geçirilen 
nazaryýet seljermesiniň we salgytlar babatynda 

tejribe-amaly işleriň netijeleri salgyt hukuk gat
naşyklarynyň paýlaýyş gatnaşyklarynyň bir bölegi 
bolup durýandygyny subut edýär. Jemi öndürilen 
önümiň paýlaýyş guraly hökmünde salgytlar salgyt 
hukuk gatnaşyklaryna gatnaşýan gatnaşyjylaryň 
ykdysady bähbitlerine salgytlaryň elementleriniň, 
ýagny salgytlar boýunça berilýän ýeňillikleriň, 
salgytlaryň möçberleriniň üsti bilen täsir edýärler.

(Türkmenistanyň ýyllyk statistiki neşiri, 
Türkmenistanyň Statistika baradaky döwlet 

komiteti, 2024-nji ýylyň maglumatlary esasynda 
düzüldi)

Ykdysady özgertmeler bilen bir hatarda, Türk
menistan üçin optimal salgyt ulgamyny emele 
getirmek döwlet derejesindäki merkezi ykdysady 
meseleleriň biridir. Beýleki bir tarapdan garanyňda, 
salgytlar mehanizm hökmünde ulanylsa, ol döwle
tiň ykdysady syýasatynda örän gowy netijeliligiň 
esasy bolup biler. 

Hut şonuň üçin hem, ýurdumyzyň halkara 
ykdysady hyzmatdaşlyk strategiýasyny durmuşa 
geçirmek ykdysady gatnaşyklarymyzyň giň geog
rafiýasyna we düzümleýin diwersifikasiýalaşdy
rylmagyna, dünýä ösüşiniň esasy meýillerine işjeň 
goşulyşmagyna, şeýle hem, kärhanalaryň maliýe 
gatnaşyklarynyň netijeliligine esaslanýar. Munuň 
özi Türkmenistanyň ikitaraplaýyn hem-de köpta
raplaýyn esasda umumy bähbitlere gönükdirilen we 
deňhukukly hem-de özara bähbitli hyzmatdaşlygyň 
ýörelgelerini paýlaşýan ýurtlaryň toparlary bilen 
ykdysady gatnaşyklarynyň yzygiderli ösdürilme
gini şertlendirýär. 

Diýmek, ýaşlar durmuşyň ähli ulgamlaryna iş
jeň gatnaşýarlar. Dünýäniň häzirki zaman syýasy, 
ykdysady we durmuş şertlerinde ýaşlar diňe bir 

Türkmenistanyň daşary söwda dolanyşygy

Import

Import

Eksport

Eksport

0,00

2023

2022

2020

5 000,00 10 000,00 15 000,00 20 000,00 25 000,00

13 110,70

14 670,10

 7 689,80

 7 563,30

 7 362,40

 5 925,80

20 674,00

22 032,50

13 615,60

Daşary söwda dolanyşygy, mln. 
amerikan dollary. Şol sanda:

Daşary söwda dolanyşygy, 
mln. amerikan dollary. 

 Şol sanda:

Türkmenistanyň Döwlet býujetine gelip gowuşýan salgytlar 
(million manat)

T/b Salgytlaryň görnüşleri 2020-nji ýyl 2022-nji ýyl 2023-nji ýyl

1.	 Goşulan baha üçin salgyt 3 943,6 7 176,4 5 683,3

2.	
Edara görnüşli 
taraplaryň peýdasyndan 
alynýan salgyt

2 734,6 6 217,1 6 515,4

3.	 Goşmaça töleg 1 697,3 2 644,4 2 036,1

4.	 Ýerasty baýlyklardan 
peýdalanmak üçin salgyt

1 379,0 2 986,3 2 250,7

5.	
Şahsy taraplaryň 
girdejilerinden alynýan 
salgyt

2 361,8 3 127,2 3 365,2

6.	 Gaýry salgytlar 5 613,2 5 397,0 6 356,3

ДЖ. ОДАЕВА
СИСТЕМА  НАЛОГООБЛОЖЕНИЯ В МЕЖДУНАРОДНОЙ ПРАКТИКЕ 

В статье рассматривается модернизация национальной налоговой системы страны в соответствии с 
экономической стратегией, продвигаемой Аркадаглы Героем Сердаром, достойно продолжающим путь Героя-
Аркадага. Данная система базируется на основе Программы «Возрождение новой эпохи могущественного 
государства: Национальная программа социально-экономического развития Туркменистана на 2022 – 2052 
годы», которая определяет задачи успешной реализации социально-экономических реформ в стране. Статья 
посвящена изучению основ налогообложения на национальном уровне и в международной среде с учетом 
современных тенденций развития мировой экономики. 

J. ODAYEVA
THE SYSTEM OF TAXATION IN INTERNATIONAL PRACTICE 

The modernization of the national tax system of the country in accordance with the economic strategy promoted 
by Arkadagly Hero Serdar, who worthily continues the path of Hero-Arkadag is analyzed in the article. The present 
system is based on the Programme “Revival of a New Era of a Powerful State: National Programme for the Socio-
Economic Development of Turkmenistan for 2022 – 2052”, defining the tasks of the successful implementation of 
socio-economic reforms in the country. The article is devoted to the study of the basics of the taxation at the national 
level and in the international environment considering the modern trends in the development of the world economy.

Jahan Ödäýewa, Türkmen döwlet   
    maliýe institutynyň mugallymy.                            

döwletiň ösüşini däl, eýsem, tutuşlygyna alanyňda, 
uzakmöhletleýin geljegi bolan halkara gatnaşykla
ryny kesgitleýän strategik güýje öwrülýär. Bu doly 
halkara tejribesine laýyk gelýär we ýurdumyzyň 
ýokary okuw mekdeplerinde okadylýar [4; 5; 6].

Türkmenistan ählumumy, sebitleýin töwekgelçi
likleri hem-de wehimleri nazara alyp, strategik yk
dysady hyzmatdaşlygy giňeltmek, yklym, yklymara 
derejelerde täze biçüwleri gözlemek maksady 

bilen, durnuklylygy we ykdysady ösüşiň birsyh
lylygyny pugtalandyrmagyň hem-de ählumumy 
parahatçylygyň hatyrasyna köptaraplaýyn oňyn 
ykdysady bähbitleri durmuşa geçirýär. Munuň özi 
ýurt berkararlygynyň, türkmeniň göterilen ykba
lynyň, bagtyýar halkyň bir başa uýýanlygynyň 
nyşany bolup, gadymy topraga bagtyýarlygyň baky 
ýaranlygynyň görkezijisidir, göterilen ykballaryň 
jahana paýlaýan ajaýyplyklarydyr.

   Makalany ýollan:  Türkmen döwlet 
                                     maliýe instituty.
   Kabul edilen wagty: 
                2025-nji ýylyň 25-nji fewraly.

FIZIKI MESELELERI ÇÖZMEKDE MAKSWELLIŇ DEŇLEMELER 
ULGAMYNYŇ ULANYLYŞY 

Ýurdumyzda ýaşlarymyzyň döwrebap, 
hemmetaraplaýyn ösen, ruhy we fi
ziki taýdan sagdyn, ýokary derejede 

sowatly bolup ýetişmekleri üçin ähli aladalar 
edilýär. Ýaşlaryň ylmyny, bilimini dünýä stan
dartlaryna laýyklykda ösdürmek, ýaşlar baradaky 
syýasatyň netijeliligini ýokarlandyrmak maksady 
bilen, okuw meýilnamalary we maksatnamalary 
kämilleşdirilýär, okuw meýilnamalarynda takyk 
bilimlere hem-de logiki pikirlenmäge degişli 
dersleriň paýy artdyrylýar. Olaryň fi­zi­ka der­si 
boýunça okuwlarda mesele işläp bilmek endik
lerini kemala getirmek iň çylşyrymly meseleleriň 
biridir [1]. 

Makswelliň deňlemeleriniň integral we diffe
rensial görnüşleri hem-de fiziki manysy tablisada 
aýdyň görünýär. 

D
eň

le
m

än
iň

 

te
rti

p 
be

lg
is

i

Integral görnüşi Differensial görnüşi Deňlemäniň 
fiziki manysy

I

Erkin ýapyk kontur 
boýunça elektrik 
meýdanynyň güý
jenme wektorynyň 
aýlanmasy (sirkul
ýasiýasy) şol kon
tur bilen çäklenen 
meýdandan geçýän 
magnit akymynyň 
üýtgeme tizligine 
göni bagly.

Magnit meýdany
nyň islendik üýt
gemesinde magnit 
meýdanynyň induk
siýasynyň üýtgeme 
tizligine göni bagly 
bolan köwlenmeli  
elektrik meýdany 
döreýär.

Magnit meý
danynyň wagta 
görä, islendik 
üýtgemesi köw
lenme elektrik 
m e ý d a n y n y ň 
döremegine ge
tirýär.

II

Erkin ýapyk üstden 
geçýän magnit meý
danynyň induksiýa 
akymy nola deň. Bu 
bolsa magnit zar
ýadlarynyň ýokdu
gyny aňladýar.

Tükeniksiz kiçi 
elementar göwrüm
den geçýän magnit 
meýdanynyň in
duksiýasynyň güýç 
çyzyklarynyň aky
my nola deň.

Bu deňlemä gö
rä, magnit meý
danynyň çeşme
leri ýok.

III

Erkin ýapyk kon
tur boýunça mag
nit meýdanynyň 
güýjenme wekto
rynyň aýlanmasy 
(sirkulýasiýasy) 
şol konturyň eýe
leýän üstüni kesip 
geçýän jemleýji 
toga göni bagly.

Islendik tokly 
geçirijiniň we is
lendik üýtgeýän 
elektrik meýda
nynyň töweregin
de köwlenmeli 
magnit meýdany 
bar.

Geçirijilerden 
toguň akma
sy we wagta 
görä, elektrik 
meýdanynyň 
ü ý t g e m e s i 
köwlen me l i 
magnit meý
danynyň dö
remegine ge
tirýär.

IV  

Ýapyk üstden 
geçýän elektrik 
induksiýasynyň 
akymy bu üstüň 
içinde gaplanan 
doly q zarýada 
deňdir.

Tükeniksiz kiçi 
elementar göw
rüm bilen çäkle
nen elektrosta
tik meýdanynyň 
induksiýasynyň 
akymy şol göw
rümde ýerleşýän 
zarýadlaryň jemi
ne göni bagly.

Elektrik meý
danynyň çeş
mesi elektrik 
zarýadydyr.

Makswelliň deňlemeler ulgamy elektromagnit 
hadysalaryny bütinleý suratlandyrýar. Olar toklaryň 
we zarýadlaryň giňişlikde berlen paýlanmasy 
boýunça meýdany hasaplamak üçin peýdalanylýar.

Bu deňlemeler ulgamy giňişligi doldurýan 
maddy gurşawy häsiýetlendirýär,  deňlemeler 
ulgamy bilen doldurylýar:

D E B H j Enp

�� �� �� ��� � �� ��
� � ��� �� �0 0; ;

Makswell iň  deňlemeler  ulgamyndan 
elektromagnit tolkunlaryň, ýagny elektrik zarýadlary 
we toklary ýok mahalynda hem bolup bilýän 
elektromagnit meýdanynyň bardygy gelip çykýar. 

1. Makswelliň nazaryýeti elektrik we elekt
romagnit hadysalarynyň (Gauss-Ostrogradskiniň 
doly togunyň we elektromagnit induksiýa kanun
lary) esasy kanunlarynyň yzygiderli umumylaş
masydyr. Bu nazaryýetde elektrodinamikanyň 
esasy meselesi çözülýär, ýagny toklaryň we 
zarýadlaryň belli bolan paýlanmasy boýunça 
elektrik we magnit meýdanlarynyň häsiýetna
malary gözlenilýär. Makswelliň elektromagnit 
meýdanynyň nazaryýeti (Nýutonyň deňleme
lerine we termodinamikanyň başlangyçlaryna 
meňzeşlikde) elektrik we magnit hadysalaryny 
suratlandyrýan wajyp kanunlaryň umumylaşdyr
masy bolup çykyş edýär.

Edl dB
dt
dS

L S

�� � �� ��
� � � � � �

�
�

�

�
�� � rotE B

t

�� ��
� �

�
�

( )BdS
S

�� ��
�� � 0 divB

��
= 0

( )HdL JdS D
dt
dS

L S S

��� �� �� �� �� ��
�� � �� � � � ��

�
�

�

�
� rotH j D

t

��� � ��
� �

�
�

( )DdS dV
S V

�� ��
�� �� � divD

��
� �

Maks­wel­liň deň­le­me­le­ri elekt­rik we mag­nit 
meý­dan­la­ry­nyň äh­li ka­nun­la­ry­ny, elekt­ro­mag­nit 
in­duk­si­ýa ka­nu­ny­ny öz içi­ne al­ýar we şo­nuň üçin 
olar dynç­lyk­da­ky gur­şaw­lar­da elekt­ro­mag­nit meý­
da­ny­nyň umu­my deň­le­me­le­ri bo­lup hyz­mat ed­ýär. 

2. Makswelliň nazaryýetinde makroskopik 
teoriýa, ýagny makro zarýadlar we makro toklar 
tarapyndan döredilýän meýdanlara garalýar. 
Meýdanyň çeşmesinden gözegçilik edilýän nokada 
çenli aralyk atomyň ölçeglerinden köp esse uludyr. 
Üýtgeýän elektrik we magnit meýdanlarynyň 
üýtgeme periody içki hadysalaryň periodyndan 
köp esse uludyr.

3. Makswelliň nazaryýeti fenomenologik 
häsiýete eýe. Onda gurşawdaky bolup geçýän 
hadysalaryň içki mehanizmlerine garalmaýar. 
Gurşaw üç sany ululygyň (ε – otnositel dielektrik 
syzyjylyk, μ – otnositel magnit syzyjylygy,  γ – udel 
elektrik geçirijilik) üsti bilen häsiýetlendirilýär. 

4. Makswelliň nazaryýeti ýakyndan özara 
täsirlidir. Oňa laýyklykda, elektrik we magnit 
meýdanlarynda bolup geçýän özara täsirler berlen 
gurşawda ýagtylygyň tizligine deň bolan tükenikli 
tizlik bilen ýaýraýar.

Fiziki meseleleri çözmek üçin hemme kanunlary 
we formulalary ýat tutmak ýeterlik däldir. Fizikadan 
islendik meseläni çözmäge mümkinçilik berjek 
berk matematiki binýadyň bolmagy hökmanydyr, 
şeýle hem geljekki netijeleri öňünden bilmek, 
pikirlenmek ukyplary hem möhümdir. Muňa 
özbaşdak köp meseleleri çözmek arkaly ýetip bolar, 
ýöne munuň üçin umumy meseleleriň çözüwiniň 
usulyny özleşdirmeli. Bu makalada meseleleriň 
çözüwiniň usulyna, Makswelliň deňlemeler 
ulgamynyň fiziki manysyna has hem çuň düşünmek 
maksady bilen, matematiki özgertmelere üns 
berilýär.

1. Mesele çözmäge geçmezden öň, degişli 
nazary maglumatlary özleşdirmeli. 

2. Meseläniň şertine ünsli garamaly.
3. Gerek bolsa, çyzgysyny çyzmaly. Jisime täsir 

edýän güýçleri goýmaly.
4. Meseläniň başlangyç we gyra şertlerini 

ýazmaly.
5. Meseläni gözlenýän ululygy harplar arkaly 

aňladylan formula boýunça umumy görnüşde 
çözüp, soňra degişli arifmetik amallary ýerine 
ýetirmeli.

Meseleleriň çözüwiniň usulyna mesele çözmäge 
degişli mysallaryň esasynda seredip geçeliň. 

1-nji mesele. Makswelliň deňlemelerinden 
zarýadyň saklanma kanunyny (üznüksizlik 
deňlemesini) getirip çykarmaly: 

Çözülişi:
Makswelliň üçünji deňlemesini ýazalyň
							     

                                                               (1)
Meýdan nazaryýeti boýunça 
					     (2)
Onda
					     (3)
Diýmek,
							     

                                                                (4)
Çünki
	                 divD =ρ		  (5)
Bu ýerde ρ – zarýadyň göwrüm dykyzlygy, 

wagt we koordinatalar boýunça differensirleme 
operasiýalarynyň ýerini çalşyp alarys

							     
                                                                (6)

Jogaby: (6)-njy formula. 
2-nji mesele. Kondensatoryň plastinalarynyň 

meýdany S = 60sm2, olaryň arasyndaky başdaky ilki 
aralyk d0= 0,43sm, kondensatoryň her bir plastinasynyň 
zarýady q =10 – 9 Kl. Kondensatoryň plastinalaryny 
v = 3mm/min tizlik bilen hereketlendirdiler. Eger: 
a) plastinalaryň zarýady hemişelik saklanýan 
bolsa; b) plastinalaryň arasyndaky mümkinçiligiň 
(potensiallaryň) tapawudy hemişelik saklanýan 
bolsa, plastinalaryň hereket edip başlamagyndan 
220s soňra kondensatorda süýşme togunyň 
dykyzlygyny kesgitlemeli.

Çözülişi: Geçiriji toklarynyň çyzyklary süýşme 
toklarynyň çyzyklaryna öwrülýändigi sebäpli,

				  
                                                                      (1)
Meseläniň şerti boýunça U = const, onda

U q
C

qd
S

� �1 0

0��
					   

                                          		  (2)
(2)-ni (1)-iň ornuna goýup alarys
j qd

S d t
A
mCM �

                   (3)		
		                                                       	
     Jogaby: a) j = 0; b) j

qd
S d t

A

3-nji mesele. Inersial hasaplama ulgamynyň 
käbir oblastynda ω burç tizligi bilen aýlanýan, 
moduly |B|=const bolan magnit meýdany ýerleşýär. 
Bu oblastda rotE-ni ω we B wektorlarynyň 
funksiýasy hökmünde tapmaly.

                   Çözülişi:
Makswelliň deňlemesini ýazarys:                   (1)

(1) deňlemeden  rotE dB  wektora ters 
ugrukdyrylan. rotE-niň modulyny tapmak 
üçin çyzgyny çyzalyň. 

Çyzgydan dB wektoryň moduly
						    

                                                               (2)
Bu ýerden
                               					   

	                                                    (3)
Şonuň üçin
					     (4)
Jogaby: rotE =[ B ω ]
4-nji mesele. Tekiz garmoniki çyzykly 

polýarlanan elektromagnit tolkuny wakuumda 
ýaýraýar. Tolkunyň elektrik düzüjisiniň 
güýjenmesiniň amplitudasy Em, ýygylygy ν.    
     Tapmaly:

1. Süýşme togunyň dykyzlygynyň täsir ediji bahasy.
2. Yrgyldy periodynda süýşme togunyň dykyz-

lygynyň orta bahasy.
Çözülişi:

a) Goý, elektromagnit tolkunyň elektrik 
meýdanynyň güýjenmesi aşakdaky kanun boýunça 
üýtgeýän bolsun

					     (1)
Süýşme togunyň dykyzlygy

		                                        (2)
D elektrostatik induksiýasynyň wektory 

bilen E elektrostatik meýdanyň güýjenmesiniň 
arabaglanyşygy

					     (3)

					     (4)
Onda süýşme togunyň täsir ediji bahasy

                                                           (5)
Jogaby:
b) Yrgyldy periodynda energiýa akymynyň 

dykyzlygynyň orta bahasyny tapalyň

Jogaby:
 
S v Ecm
��
�
2

0

0

2�
�

5-nji mesele. Tegelek kesikli göni geçirijiden I tok 
akýar. R garşylykly geçirijiniň gapdal üstünden geç

ýän Poýntingiň wektorynyň akymyny kesgitlemeli.
Çözülişi:

Goý, r radiusly geçirijiden E meýdanyň ugruna  
I tok akyp geçýän bolsun. Tok şol gurşawda magnit 
meýdanyny döreder. Doly toguň kanuny boýunça

                   (1)
                            
Bu ýerden

	 	      
(2)

	   
                                                                                                                                                               (3)
Burawjygyň (sag hyryň) düzgüni 

boýunça H wektory geçireliň. Onda Poýntingiň 
wektory S=[EH] geçirijiniň gapdal üstüne 
perpendikulýar ugrugan, ýagny elektromagnit 
energiýa geçirijä daşky gurşawdan girýär.

Geçirijiniň L uzynlykly böleginiň gapdal üstün
den 1 sekuntda akyp geçýän energiýanyň akymyny 
taparys					    (4)

Omuň kanunynyň differensial görnüşinden
					     (5)
                 bolandygy sebäpli,
					   
                                               	 (6)
(3) we (6)-ny (4)-de ornuna goýup alarys
					   
                                                 	 (7)
Bu ýerden elektromagnit energiýa geçirijä 

daşyndan barýar we ýylylyga öwrülýär.
Jogaby: S = I 2 R
6-njy mesele. Disk görnüşli obkladkalary

nyň radiusy R bolan tekiz howa kondensatory  
      ýygylykly üýtgeýän sinusoidal güýjenmä (napr
ýaženiýä) birikdirilen. Kondensatoryň içindäki 
magnit we elektrik meýdanlarynyň energiýalarynyň 
amplituda bahalarynyň gatnaşygyny tapmaly.

Çözülişi:
Goý, kondensatordaky naprýaženiýe U = Umcosωt 

kanun boýunça üýtgeýän bolsun we kondensatoryň 
plastinalarynyň aradaşlygyny h diýip belgiläliň. 
Onda kondensatoryň elektrik energiýasy 

					          (1)
Magnit energiýasy aşakdaky formuladan tapylyp 

bilner
				                       (2)
H wektoryň aýlanmasy (sirkulýasiýasy) 

teoremasy boýunça
					           (3)

	                                                    (4)

							     
                                                                 (5)

Onda
					     (6)
Elementar göwrümi halka görnüşinde göz öňüne 

getirip bolar				    (7)
(6) we (7)-ni (2)-de ornuna goýup, integrirläp 

alarys
					      (8)
Onda (8) magnit meýdanynyň iň uly 

energiýasynyň (1) elektrik meýdanynyň iň uly 
energiýasyna gatnaşygy

					       (9)

Jogaby: 

Şeýlelikde, umumy meseleleriň çözüwiniň 
usulyny özleşdirmek bilen, mesele çözmegi talyplara 

we okuwçylara öwretmek özüniň oňyn netijelerini 
berýär, çünki fizikanyň tebigat hakyndaky ylmy- 
bilimleri öwrenýändigini göz öňünde tutsak, 
şahsyýet, onuň aň-düşünjesi daşky gurşaw bilen 
berk baglanyşyklydyr. Başgaça aýdylanda, adam 
(şahsyýet) tebigatyň bir bölegidir. Şahsyýeti 
terbiýelemek, onda-da milli jemgyýetimiziň 
geljekki ösüşlerine mynasyp goşant goşmaga 
ukyply adam kapitalyny kemala getirmek döwlet 
maksatnamalarynda orun alan strategik ugurdyr. 
Şeýlelikde, hemmetaraplaýyn ösen şahsyýeti 
kemala getirmek üznüksiz işe öwrülýär. Bu işiň 
üstünlikli amala aşyrylmagynda takyk bilimleri 
öwretmegiň, olara degişli çylşyrymly meseleleri 
çözmegiň bilim berijilik ähmiýeti uludyr.

Berkarar döwletiň täze eýýamynyň Galkynyşy 
döwründe, beýleki ulgamlar bilen bir hatarda, 
ylym-bilim ulgamyna hem aýratyn uly üns berip, 
türkmen ýaşlarynyň okap, hünär almaklary üçin 
ýakyndan ýardam edýän hormatly Prezidentimize we 
Gahryman Arkadagymyza köp sagbolsun aýdýarys.

EDEBIÝAT
1. Berkarar döwletiň täze eýýamynyň 

Galkynyşy: Türkmenistany 2022 – 2052-nji 
ýyllarda durmuş-ykdysady taýdan ösdürmegiň 
milli Maksatnamasy. – Aşgabat: TDNG, 2022.

2. Jepbarow Ý. Fizikanyň taryhy we ylmy 
usulyýeti. – Aşgabat: TDNG, 2018.

3. Иродов И. Е. Электромагнетизм. Основ-
ные законы. – Москва, 2014.

А. ГЫЛЫДЖОВА, Г. БЕГЕНДЖОВА, С. МАМЕДМУРАДОВ 
ИСПОЛЬЗОВАНИЕ УРАВНЕНИЙ МАКСВЕЛЛА ПРИ РЕШЕНИИ ФИЗИЧЕСКИХ ЗАДАЧ 

В статье рассматриваются уравнения Максвелла в интегральной и дифференциальной формах на 
примере конкретной задачи, их непосредственный физический смысл, а также методы их правильного 
использования при решении физических задач. Уравнения Максвелла доказывают, что существует целый 
спектр невидимых волн, из которых свет, который мы видим, является лишь малой частью. 

A. GYLYJOVA, G. BEGENJOVA, S. MAMEDMURADOV 
THE USE OF MAXWELL'S EQUATIONS IN SOLVING PHYSICAL PROBLEMS 

The Maxwell's equations in integral and differential forms on the example of the specific task, their direct 
physical meaning, and methods for their correct use in solving physical problems are analyzed in the article. 
The equations of Maxwell prove that there is a whole spectrum of invisible waves, of which the light we see 
is only a small part.    

MAGTYMGULY PYRAGYNYŇ DÖREDIJILIGINDE METAFORALAR

Türkmen dilinde metaforalar köp duş gel
ýär. Olar halk diliniň güýjüni, ukybyny, 
owazlyly

gyny, täsirliligi
ni, hakykaty 
çeper dilde 
alamatlan
d y r ý a r . 
Türkmen 
d i l i n d e 
m e t a
f o r a l a r 
Ý.Çöňňä
ýewiň “Hä
zirki zaman 
türkmen dili. Lek
sika”, N.Nartyýewiň 
“Häzirki zaman türkmen dili. Leksika”, A.Nazaro
wyň “Türkmen dilinde polisemiýa”, T.Bekjäýewiň 
“Magtymgulynyň eserleriniň frazeologik sözlügi”, 
B.Baýjanowyň “Türkmen dili. Leksika” atly işle
rinde we beýleki işlerde öwrenildi. 

Alymlar metafora bilen gyzyklanýarlar we onuň 
dildäki giň düşünjeleriň biridigini ýazýarlar [4]. 
Munuň şeýledigi tebigatda şekil, reňk, görnüş we 
ş.m. taýdan meňzeş zatlaryň örän köpdügi bilen dü
şündirilýär. Dildäki ol ýa-da beýleki bir söz arkaly 
metafora emele gelende, durmuşdaky bir zadyň 
beýleki bir zada meňzeş bolmagy, şeýle meň
zeşligiň ol iki zady nähilidir ýakynlaşdyrmagy 
esasynda, bir zadyň ikinji bir zada meňzeşligi 
sebäpli, ilkinji zadyň adynyň ikinji zada geçmegi 
hem diliň ulanylyşyna mahsus hadysadyr.

Dilde sözüň bir asyl manysynyň dürli ýagdaýda, 
alamat aýratynlygyna görä, metaforik göçme many
sy hem bolup geçýär. Mysal üçin, ak altyn (pagta), 
gara altyn (nebit), ma­wy al­tyn (gaz) diýen sözleriň 
many meňzeşligi, ýagny metaforalyk alamaty şu 
getirilen sözlerden aňladylýan manylardan belli 
bolşy ýaly, olaryň gymmatlyk taýdan meň
zeşligindedir [4].

Metaforalar dilde iki za
dyň (predmet, düşünje) 
anyk pursat
daky 

biri-birine meňzemeklik, janlylyk, anyk keşplilik 
häsiýetini täsirli aňladýar. Metaforada meňzedilýän 
iki sany zadyň (predmet, düşünje) adynyň ikisi-de 
getirilmän, olaryň biriniň ady getirilip, beýlekisiniň 
ady keşpli aňladylýar, birinji zat (predmet, düşün
je) ikinji zadyň keşpli aňladylmagy üçin şert, esas 
bolup hyzmat edýär. Diýmek, metaforada biri-biri
ne meňzedilýän iki sany zadyň biri aýdylýar, şol 
hem göçme mana eýe bolýar, göçme many arkaly 
“ikinji many”, ýagny metafora döreýär, şol göçme 
many beýleki zady, hadysany göz öňüne getirýär.

Diliň şeýle çeperçilik serişdesi 
bolan adaty metaforalar 
şygyrlarda işjeň ulanyl
ýar. Bu bolsa şygyrlaryň 

has akgynly, täsirli bol
magyna getirýär. 
Şeýlelikde, çe

per edebi

Mag­tym­gu­ly Py­ra­
gy­nyň dö­re­di­ji­li­gin­de ada­ty 

me­ta­fo­ra­la­ra yzy­gi­der­li ga­bat 
gel­mek bol­ýar. Bu me­ta­fo­ra­lar halk 
dö­re­di­ji­li­gin­de we ýa­zuw­ly ede­bi­ýa­ty­
myz­da bel­li bo­lan eser­ler­de däp gör­nü­
şin­de peý­da­la­nylyp­dyr. Yl­my iş­de olar 
de­ňeş­di­ri­lip alyn­dy. As­lyn­da, şa­hy­ryň 
dö­re­di­ji­li­gin­de pi­kir gö­ni ma­ny­da 
däl-de, göç­me ma­ny­da, ob­raz­ly 
me­ta­fo­ra­la­ryň üs­ti bi­len 

be­ýan edil­ýär.

ýatda metaforalar özboluşly stilistik hyzmaty ýerine 
ýetirip, şygryň çeperçiligini baýlaşdyrýar.

Alym Ý.Çöňňäýew “Häzirki zaman türkmen 
dili. Leksika” atly kitabynda metafora şeýle düşün
diriş berýär: “Çeper metaforalar ulanylyş çygry we 
obrazlylyk, stilistik öwüşgininiň dörediliş ýagdaýy 
boýunça iki topara bölünýär:

a) tradision metaforalar;
b) indiwidual-stilistik metaforalar.
 Tradision metaforalaryň halk arasynda ýaýraý

şy indiwidual-stilistik metaforalara garanda has 
güýçlüdir. Şeýle metaforalar türkmen klassyky 
edebiýatynyň, Gündogar edebiýatynyň wekilleri
niň, halk döredijiliginiň, dessanlaryň dilinde giňden 
ulanylýar. Şeýle metaforalar öňden gelýän däp hä
siýetli meňzetmeleriň has gysgalan görnüşi bolany 
üçin, olara tradision metaforalar diýilýär” [4, 16 s.]. 

Şeýle metaforalaryň obrazlylyk, göçmelik häsi
ýeti ony ýerlikli ulanýanlar üçin has aýdyňdyr. Bu 
metaforalar zatlaryň, wakalaryň, hadysalaryň we 
aýratynlyklaryň asyl, hakyky atlary bolman, baş
gaça, göçme, obrazly atlandyrylmasydyr. Bularyň 
çeşmesi halkyň janly gepleşigidir. Bularyň uzak 
wagtyň geçmegi bilen timarlanyp, sada metafora 
öwrülmegi hem mümkin.

Obrazly metaforanyň çeper edebiýatdaky hyz
matyny (aýdyňlyk, anyklyk, täsirlilik, ötgürlik, 
jebislik, obrazlylyk we ş.m.) kesgitlemek üçin, 
ýokardaky setirlerdäki obrazly metaforalaryň ornu
na asyl manysyndaky sözleri goýup, okap görmek 
ýeterlikdir.

Biz Magtymguly Pyragynyň döredijiligindäki 
tradision metaforalary toplap, olary aşakdaky ýaly 
derňemegi göz öňünde tutduk: Owal baş­da, ka­dyr 
Al­la //  Sen­den bir ke­rem is­lä­rin // Ba­dam ga­bak, 
al­ma ýa­ňak //  Bir zy­ba se­nem is­lä­rin [5, 20 s.].

“Kerem islärin” atly goşgynyň bu bendinde 
şahyryň getiren” badam gabak, alma ýaňak” tra
dision metaforalary arkaly kadyr Alladan gözel 
görkli söwer ýar isleýändigini çeper beýan edipdir.

Badam gabak metaforasynda şahyr gyzyň gaba
gyny badama meňzedýär. 
Al­ma ýa­ňak metaforasynda aşygyna gözi dü

şende, magşugyň utanjyndan gyzaran ýaňaklaryny 
gyzyl alma meňzedýär. 

Ýene-de bir mysal: Taň­ry ber­me­se nä­de­li? // Baş 
alyp ni­rä gi­de­li? // Otu­ryp-tur­şy eda­ly // Gaş­la­ry 
ga­lam is­lä­rin [5, 20 s.].

Şahyryň bu bentde getiren “gaşlary galam” tra
dision metaforasynyň üsti bilen gözel gyzyň gaşy 
wasp edilýär. Gözeliň gaşy galamyň inçeden uzyn 
bolşuna meňzedilýär.
Bir dil­be­re duş bol­dum, gam­za­sy ok, ga­şy ýaý 

// Gün haý­ran­dyr gör­kün­den, hy­ja­lat­ga dol­gan aý 
[5, 28 s.].
Gam­za – näzli bakyş, näz-kereşme. Gam­za­sy ok 

diýýän şahyr gyzyň bakyşyny wasp etmek bilen, ol 
seredende, bakyşynyň ok ýaly (ýürekden) bolup, 
aşyk ýigidiň ýüreginden parran geçip gidişini su
ratlandyrýar.

Şahyr şu setirlerde hem gözel gyzyň gaşyny ýaýa 
meňzedýär. Hakykatdan hem, gözel gyzyň gyýlyp 
ýatan gaşy ýaýy ýadyňa salýar. Şahyr gaşy ýaýa 
deňemek bilen çäklenen bolsa, gözlerini jellada 
meňzedipdir.
Göz­le­riň jel­lat­dyr, til­le­riň aý­ýar // Gam­zaň bi­mar 

eder, ýüz­le­riň – tar-mar (Şol ýer­de, 58 s.).
Jellat adamlaryň başyny kesip, janyny alýan bol

sa, gözel gyzyň jan alyjy gözleri aşyk ýigidiň göýä 
janyny alýan dek suratlandyrylýar.
In­çe bil, şi­rin zy­ban, kep­de­ri to­puk, sen gaz bo­

ýun // Sak­la­syn Al­la pe­na­hyn­da ýa­man göz­den se­ni 
(Şol ýer­de, 59 s.).

Şahyryň bu bentde getiren “şirin zyban” tradision 
metaforasy arkaly gözel gyzyň dilinden çykýan söz
leriniň ýakymlylygy, mylaýymlygy, umuman, gözel 
gyzyň süýji sözlüligi suratlandyrylýar.

Şahyryň eserleriniň ählisinde bu metaforalar 
çeperçilik serişdesi hyzmatynda gelip, gyzyň süýji 
dilliligini, inçe billiligini çeper suratlandyrmak mak
sady bilen ulanylypdyr.
Was­ly­ňa umyt et­gen üz­müş elin ja­han­dan // Çeş­

miň jel­la­dy-ja­han, ga­şyň­dyr ke­man, eý, dost (Şol 
ýer­de, 69 s.).
Ga­şyň­dyr ke­man – ýaý ýa­ly gaş // Ke­man – ýaý.
Görşümiz ýaly, Magtymguly Pyragy “Jahan, eý 

dost” diýende “gaşy keman” tradision metaforany 
ulanypdyr. 

“Gaşy keman” metaforasynyň üsti bilen şahyr 
gaşy ýaýa meňzetmek bilen, onuň gözel keşbini 
kemala getiripdir. 
Eý pe­ri, men aşy­gam, sa­ňa ýa­na­ram, dog­ru­sy // 

Gör­me­gin­çe gül ýü­züň­ni, bi­ka­ra­ram, dog­ru­sy (Şol 
ýer­de, 71s.).

Şahyr bu metaforanyň üsti bilen aşygynyň görkü
ni periniň ýüzüne, gülüň gözelligine, owadanlygyna 

Р. РОЗЫЕВ 
ТРАДИЦИОННЫЕ МЕТАФОРЫ В ТВОРЧЕСТВЕ МАХТУМКУЛИ ФРАГИ 

Статья посвящена исследованию художественных образов и метафор в творчестве Махтумкули Фраги, 
отражающих гармонию Востока. Поэт использует традиционные восточные мотивы и символику для 
создания метафор, в которых переплетаются философские, культурные и духовные аспекты восточной 
мысли. Также предпринята попытка анализа традиционной метафоры в творчестве Махтумкули Фраги. 
Метафоры отражают индивидуальное видение автора, метафорические образы являются слиянием образа 
и смысла, средством распознавания авторского замысла.

R. ROZYYEV 
TRADITIONAL METAPHORS IN THE WORKS OF MAGTYMGULY PYRAGY 

The article is devoted to the study of figurative devices and metaphors in the creativity of Magtymguly 
Pyragy reflecting the harmony of the Orient. The poet uses the traditional Oriental motives and symbolism to 
create metaphors in which philosophical, cultural and spiritual aspects of the Oriental thought are interlaced. An 
attempt is also made to analyze the traditional metaphors in the creativity of Magtymguly Pyragy. Metaphors 
reflect the individual vision of the poet, the metaphorical devices are a fusion of image and meaning and the 
means of recognizing the author’s intention.   

Rahym Rozyýew, Seýitnazar Seýdi adyndaky 
                    Türkmen döwlet mugallymçylyk     
                                  institutynyň mugallymy.

meňzedýär. Söwer ýarynyň gül ýüzüni görmese, 
aşyk ýigit kararyny ýitirýär. Bu setirlerde şahyr şu 
ahwaly suratlandyrýar.
Kir­pi­giň ok, ga­şyň ýaý­dyr çe­kim­li 
                                                   (Şol ýer­de, 72 s.).
Şahyr bu setirinde gyzyň kirpigini oka, gaşyny 

ýaýa deňeýär. 
Eý, zül­pi, sa­çy an­bar! // Mäh­rap ki, ýü­züň mün­

ber // Eý, lag­ly-le­bi göw­her // Um­ma­na gö­züm düş­di 
(Şol ýer­de, 85 s.).

Anbar – müşk ýaly ýakymly ysly jisim.
“Zülpi, saçy anbar” diýmek bilen, şahyr söwer 

ýarynyň saçyndan hemişe müşk ýaly ysyň ýaýrap 
durýandygyny suratlandyrýar. 

Magtymguly Pyragy “Gözüm düşdi” atly goş
gusynda gözel gyzyň saçynyň häsiýetli bir aýratyn
lygyny – ýakymly ys saçyjylygyny suratlandyryp 
döredilen adaty metaforany çeperçilik serişdesi 
hökmünde ulanypdyr. 

Yşk bi­len açyl­gan bir tä­ze gül sen // Ýu­sup-Zü­
leý­ha­nyň ta­ýy gö­zel sen! (Şol ýer­de, 70 s.).

 Bir täze gül sen – adaty metafora, göçme ma
nyda gelip, gyzy täze güle meňzedýär. 
Aşyk, gu­lak goý­gul sö­ze // Sy­ýa zülp ýa­ra­şar 

ýü­ze (Şol ýer­de, 159 s.).
Syýa zülp – tradision metafora, göçme manyda 

gelip, syýa ýaly gara saçly diýen manyda, täsirli 
aýtmak üçin ulanylýar.
Dog­dy as­ma­nyň Zöh­re­si // Çyn aşy­ga döw­ran 

bu gün (Şol ýer­de, 149 s.).
Asmanyň Zöhresi – adaty metafora, göçme many

da gelip, şöhle saçýan Zöhre ýyldyzyna meňzedýär. 
Umuman, Magtymguly Pyragynyň, beýleki 

nusgawy şahyrlaryň we halk döredijilik eserleri
niň çeperçilik serişdesi bolup hyzmat eden adaty 
metaforanyň ulanylyşynda umumylyklaryň we 
aýratynlyklaryň bardygyna garamazdan, olaryň 
ählisi bir maksat bilen peýdalanylypdyr.

    Makalany ýollan: Seýitnazar Seýdi adyndaky  
          Türkmen döwlet mugallymçylyk instituty.
    Kabul edilen wagty: 
                                    2025-nji ýylyň 7-nji marty.

ÇAGALAR BAGLARYNDA  “NOWRUZ GELDI ILIME!”   
ATLY SÄHERLIGIŇ GURALYŞ AÝRATYNLYKLARY

Hormatly Prezidentimiziň tagallasy bilen 
ösüşiň täze basgançaklaryna göterilýän 
mähriban Watanymyzda geljegimiz bolan 

körpe nesil barada ählitaraplaýyn alada edilýär. Ruhy 
medeniýetimiziň bir bölegi hökmünde aýdym-sazly 
baýramçylyklardyr säherlikler çagalar bakja-bagla
rynyň işiniň aýrylmaz bölegine öwrülýär. Türkmen 
tebigatyndaky ähli hadysalar, ýagny suwuň şaggyl
dysy, şemalyň şuwwuldysy, tolkunlaryň güwwüldisi, 
agaçlaryň ygşyldysy, şeýle-de, janly-jandarlaryň owa
zy, guşlaryň jürküldisi goşulyşyp, tebigatda ajaýyp 
simfoniýany emele getirýär. Çagalarymyz tebigat bilen 
ruhdaş bolup, şeýle gözel ülkede dünýä inýär. 

Çaga ösdügiçe,  ony estet iki  taýdan 
häsiýetlendirmäge mümkinçilik artýar, çünki çaganyň 
hereket we aň-düşünje “meýdany” barha giňelýär, 
gözýetiminde täze-täze görnüşler peýda bolýar. 
Şunda ol tebigatyň gözelligine höwes bildirip, sungat 
eserlerini duýmaga başlaýar. Sungat eserleri arkaly 
çaganyň psihologiýasyna täsir etmegiň iň oňaýly täri 
körpeler üçin gyzykly boljak baýramçylyk ertirliklerini 
üstünlikli guramakdyr.

Çaganyň dünýä gelip, sazy duýşy ýaly, tebigat hem 
ýazyň gelmegi bilen janlanýar. Ene toprak hem, edil 
ynsan ýaly, guşlaryň buşlukçy nagmasyna, bilbilleriň 
saýraýan sesine oýanýar, täzelenýär. Ýylyň bu pas
lynda körpe nesil bilen işlemegiň özboluşly taraplary 
bardyr. Olar bilen geçirilýän bilim-terbiýeçilik işleriniň 
many-mazmuny döwrüň talaplaryna laýyk getirilme
lidir. Pasyllaryň soltany bahar gelende, çagalar bagla
rynda Nowruz baýramyny geçirmek arkaly, körpeleriň 
milli ruhly terbiýesini ýokarlandyrmak, tebigata söýgi 
döretmek we türkmen halkynyň milli medeni gym
matlyklaryny ýaş nesle ýetirmek esasy wezipedir. 

Türkmenistanda her ýyl bellenilýän Halkara 
Nowruz güni türkmen halkynyň gadymy baýramla
rynyň biri bolup, tebigatyň janlanyşyny, täze ýylyň 
başlanmagyny alamatlandyrýar. Türkmen topragyna 
Nowruz gelende, dabaraly baýram edilýär. Bu baý
ramyň çäklerinde çagalar baglarynda aýdym-sazly 
säherlikler geçirilýär. Elbetde, bu baýram mynasybetli 
geçirilýän dabaralar ýaş nesliň milli däp-dessurla
rymyza bolan söýgüsini artdyrmakda uly ähmiýete 
eýedir. Baýramçylyk çäresiniň maksady körpelerde 
Garaşsyz, hemişelik Bitarap Türkmenistan Wata
nymyza, hormatly Prezidentimize, bahar paslyna, 
tebigatymyza, onuň gözelliklerine, milli mirasymyza 
buýsanç, söýgi we wepalylyk duýgularyny terbiýe
lemek, şeýle hem çagalaryň sözleýiş dilini, çeper 
okaýşyny, ýatkeşliklerini ösdürmek we olaryň zehi
nini ýüze çykarmakdyr.

Çagalaryň aýdym-saza düşünmeklerinde, saz 
eşidenlerinde hiňlenmeklerinde, aýdym aýdylanda 
herekete girmeklerinde we çeper duýgy ukyby bilen, 
keşp döredijilik hyýallaryny ösdürmekde şeýle säher
likleriň ähmiýeti uludyr. 

Säherlik:1. Guramaçylyk işleri. 2. Säherligiň açy
lyşy. 3. Esasy bölüm. 4. Jemleýji bölüm ýaly anyk dört 
tapgyrdan ybarat görnüşinde geçirilmelidir. 

Çagalaryň aýdym-saz baradaky düşünjelerini, gy
zyklanmalaryny ösdürmekde terbiýeçiler, körpeleriň 
ata-eneleri bilen bilelikde, degişli işleri geçirýärler. 
Terbiýeçiler aýdym-saz mugallymy bilen çagalaryň 
ýaş aýratynlyklaryny hem-de olaryň döredijilik ukyp
laryny göz öňünde tutup, baýramçylyk säherlikleriniň 
ýazgylaryny düzýärler we olary talabalaýyk guramak 
üçin, ähli ukyp-başarnyklaryny aýaman zähmet çek
ýärler.

Baýramçylyk çäresi görnüşinde mekdebe çenli   çagalar edaralarynda baýramçylyk ertirliklerini 
geçirmek  häsiýetlidir. Baýramçylyk çäreleri körpeleri şatlandyrýar, köpçülikleýin işe höwes döredýär, 
olarda gözellik duýgularyny kemala getirýär we ösdürýär. Baýramçylyk ertirliklerine taýýarlyk görlende we 
onuň geçirilýän pursatlarynda çagalar daş-töweregindäki gurşawda bolup geçýän sazlaşykly hadysalardan, 
baýramçylyk bezegindäki owadan reňkleriň, aýdym-sazlardaky sazlaşykly sesleriň utgaşmasyndan oňyn 
täsir alýarlar. Şu täsirler netijesinde, irki ösüş döwründen başlap, körpäniň çagalyk dünýäsinde gözellik, 
owadan ýaşamak, öz durmuşyny kem-kemden gözellige görä sazlamak ukyplary kemala gelýär. Ol öz 
çagalyk dünýäsinde oýun, özboluşly hereketler bilen meşgullanýar, şahsy durmuşynda peýda bolýan 
täzeliklere, görýän-eşidýän zatlaryna düşünmäge howlugýar. Şeýle islegler körpejäniň gözellik dünýäsine 
has ymykly aralaşmagyna sebäp bolýar.

1. Gu­ra­ma­çy­lyk iş­le­ri. Mekdebe çenli çagalar 
edaralarynyň aýdym-saz sapaklarynyň okuw mak
satnamasynda okuw ýylynyň çäginde göz öňünde 
tutulýan säherliklere taýýarlyk sagatlary bölünip beril
ýär. Çagalar baglarynda aýdym-saz ýolbaşçysy okuw 
meýilnamasynda göz öňünde tutulan aýdym-sazly çy
kyşlaryndan daşgary körpeler bilen dürli bäsleşikleri, 
baýramçylyk ertirliklerini terbiýeçiler bilen bilelikde 
taýýarlaýar we geçirýär. Säherligiň geçiriljek ýerin
de körpeleriň ünsüni çeker ýaly mazmundaky bezeg 
işleri ýerine ýetirilýär, egin-eşikleriniň bahar keşbine 
kybapdaşlygy, olaryň çykyşlaryna taýýarlykly bol
magy gazanylýar, çagalaryň ata-eneleri, myhmanlar 
çagyrylýar. Säherligiň geçirilýän ýeri – aýdym-saz 
otagy bahar gülleri, ösümlikler, ekilen bugdaý, semeni 
we türkmen halysy bilen bezelýär, dabaraly sahnany 
milli egin-eşikli körpeler doldurýarlar.

2. Sä­her­li­giň açy­ly­şy. “Nowruz geldi ilime!” atly 
dabaranyň başlangyjy terbiýeçiniň (ýa-da alypbary
jynyň):

Buş­luk, buş­luk, adam­lar!
Buý­sa­nyň, ba­har gel­di.
Bat­ly ba­syp ga­dam­lar,
Gu­wa­nyň, ba­har gel­di!

Gök ge­ýip­dir bag­la­ram,
Eräp bar­ýar gar­la­ram,
Gö­zel­leş­ýär dag­la­ram, 
Şat­la­nyň, ba­har gel­di!

Pyn­tyk ýa­ran bag­la­ryň,
Gül­le­di şa­ha­la­ry.
Şol bag­la­ryň gü­lün­den,
Bal top­la­ýar balary.

Jan­lan­dy­ryp top­ra­gy,
Ba­har gel­di, ýaz gel­di,
Şat­lyk-bag­ty eçi­lip,
Aý­dym gel­di, saz gel­di!

ýaly, Nowruz baýramyny buşlaýjy goşgy setirleri 
bilen açylýar. Çagalar bagynyň ýolbaşçylarynyň 
giriş sözi, ata-eneleriň we myhmanlaryň gutlag sözi 
säherligiň açylyşyna degişlidir. Gutlaglardan soňra 
körpeler ata-enelere we myhmanlara milli tagamla
rymyz bolan pişme, çörek, semeni we beýleki datly 
tagamlary hödürleýärler.

3. Esa­sy bö­lüm. Çäräniň esasy bölüminde körpe
leriň aýdym-sazly çykyşlaryna orun berilýär. Çagalar 

G.Ödeniýazowyň sazyna, H.Gurbanowyň sözlerine 
“Nowruz geldi ilime!” diýen aýdymy köpçülikleýin 
ýerine ýetirýärler. Bu aýdymyň sözleri baharyň gel
megini, tebigatyň janlanmagyny wasp edýär:

…Gar­şy alyň, toý tu­tuň,
Now­ruz gel­di ili­me.
Şow­hu­na şow­hun go­şuň,
Now­ruz gel­di ili­me.

Now­ruz tä­ze gün diý­mek,
Lez­zet­dir ony duý­mak,
Goý, ba­ky bol­sun söý­mek,
Now­ruz gel­di ili­me...

Aýdym-saza uly gymmatlyk hökmünde garap, 
türkmen halkynyň aýdym-sazyna, milli mirasyna 
gyzyklanma döredip, türkmen folklor žanry hem bu 
baýramçylyk çäresinde öz ornuny tapýar. Säherligiň 
dowamynda körpelere:

Jan Wa­ta­nym, jan Wa­tan! 
Sa­ňa şöh­rat, şan Wa­tan!
Ýaý­la­la­ryň al-el­wan,
Ady­ňa gur­ban, Wa­tan,
 
Gö­zel Di­ýar gül açyp,
Gel­di Now­ruz baý­ra­my.
Ýer ýü­zi oňa aşyk,
Gel­di Now­ruz baý­ra­my.

Ýa­şa, Now­ru­zym, ýa­şa,
Gel­di ýü­rek­ler jo­şa,
Ýa­şa, hal­ky­myz, ýa­şa,
Gel­di Now­ruz baý­ra­my.

At­lar gel­di aý­la­wa,
Saý­la­ma­dyr saý­la­ma,
Be­zeg ýe­ne toý­la­ra,
Gel­di Now­ruz baý­ra­my 

ýaly, Watana bagyşlanan goşgy bentlerini aýtdyrmak 
ýerliklidir. Şeýle hem, gyzjagazlar läleleri, monjugat
dylary aýtsalar, oglanjyklar “Çopan tansyny” ýerine 
ýetirýärler.

Çagalara bu säherlikde ýerine ýetirdilýän aýdym
lar, goşgular, tanslar, gysgajyk sahnalar we beýleki 
çykyşlar watançylygy, gahrymançylygy, edermenligi, 
ugurtapyjylygy, hoşniýetliligi sypatlandyrmalydyr. 
Ilkinji nobatda, eserleriň mazmuny we çeperçiligi 
türkmen halkynyň milli ruhy baýlyklaryndan gelip 
çykýan bolmalydyr. Aýdym-sazyň heňi, sazlaşygy 

we çaltlygy çagada 
ruhubelentligi, şadyýan

lygy we beýleki duýgulary 
döretmelidir. Saza goşulmak, dürli 

hereketleri ýerine ýetirmek, ýekelikde aýdym aýtmak 
ýa-da tans etmek gözellik duýgularyny döredýär. 
Çagalarda aýdym-sazy diňlemekden lezzet almak, 
halkyň milli saz eserlerine guwanç, buýsanç duýgu
laryny döretmek olaryň döredijilik ukybyny ösdürýär. 
Körpeleriň ünsüni sadaja aýdym-sazly oýunlara, sazly 
hereketlere çekip, olara saza goşup ýöremegi, ellerini 
hereketlendirmegi, aýak depmelerini, pyrlanmagy, 
tegelekde aýlanmaklygy öwretmek mukam älemine 
aralaşmagynda ilkinji ädimleri ätmegine uly ýardam 
berýär. 

Dabaranyň esasy bölüminde terbiýeçiniň ýol
başçylygynda körpeleriň ýerine ýetirijilik ukybyny 
kämilleşdirmekde we medeni sowatlylygyny ös
dürmekde aýdym-saz mugallymy milli saz guralla
rynda: dutarda, gyjakda, gopuzda, tüýdükde çalyn

Sonajemal Begmyradowa, Aşgabat  
                şäheriniň 132-nji çagalar 
                   bakja-bagynyň müdiri.                                           

ýan sazlary diňledip, 
şol sazlara körpeleriň 
düşünmeklerini, söýgi 
duýgularynyň döremegini, Watanyň, halkyň 
gahrymançylyklaryna, zähmet üstünliklerine, Türk
menistanyň hormatly Prezidentine, döwlet nyşanlary
na bagyşlanan aýdymlary ýekelikde we köpçülikleýin 
aýtmaklaryny guramak bolar. 
Jem­leý­ji bö­lüm. Säherligiň jemleýji bölüminde 

körpejeler gyz-oglan bolup, milli tansymyz bolan 
“Küştdepdi” tansyny ýerine ýetirip, baýramçylyk 
dabarasyny jemleýärler. 

Berkarar döwletiň täze eýýamynyň Galkynyşy 
döwründe körpe nesliň döwrebap bilim-terbiýe al
magy üçin uly aladalar edilýär. Döwlet tarapyndan 
körpe nesil üçin edilýän bimöçber aladalaryň saka
synda duran Arkadagly Gahryman Serdarymyzyň, 
Gahryman Arkadagymyzyň janlary sag, ömürleri 
uzak bolsun, sebit we dünýä ähmiýetli işleri elmy
dama rowaç alsyn!

MEKDEBE ÇENLI TERBIÝE

   Makalany ýollan: Aşgabat şäher 
                                 Baş bilim müdirligi.
   Kabul edilen wagty: 
                           2025-nji ýylyň 21-nji fewraly.

TÝAŞ NESILDE ASTRONOMIÝA YLMYNA GYZYKLANMA

DÖRETMEGIŇ USULYÝETI

Türkmenistanyň hormatly Prezidenti 
Serdar Berdimuhamedow 2024-nji ýy
lyň 25-nji maýynda “Türkmenistanda 

umumybilim maksatnamalary boýunça okatmagyň 
usulyýetini kämilleşdirmegiň 2028-nji ýyla çenli 
Konsepsiýasyny tassyklamak hakynda” Karara 
gol çekdi. Bu Konsepsiýanyň maksady Berkarar 
döwletiň täze eýýamynyň Galkynyşy döwründe 
okatmagy kämilleşdirmek arkaly ýurdumyzda 
amala aşyrylýan bilim özgertmelerini durmuşa ge
çirmegi işjeňleşdirmekden, döwrebap bilimli, täze 
tehnologiýalardan baş çykarýan, sagdyn bedenli, 
watansöýüji ýaş nesli kemala getirmekden, çagala
ryň döredijilik ukyplaryny ösdürmekden ybaratdyr. 

Şu aýdyň maksada ýetmekde mugallymlaryň 
döredijilikli gözlegleri, her bir sapagy täsirli, 
gyzykly we okuwçylaryň ýadynda uzak wagtlap 
galar ýaly görnüşde guramaklary zerurdyr. Mu
nuň üçin bolsa mugallymlar okuw-terbiýeçilik 
işlerinde diňe bir okuw kitabynda beýan edilen 
maglumatlary däl-de, eýsem, dürli maglumat 
çeşmelerden peýdalanyp, sapagyň baý mazmun
ly, berilýän bilimleriň ýokary hilli bolmagyny 
gazanmaga çalyşmalydyr. 

Biz şu makalamyzda umumybilim berýän orta 
mekdepleriň 11-nji synpynda öwredilýän ast­ro­no­

mi­ýa der­si boýunça sapaklary gyzykly we baý ma
ny-mazmunly guramaga usuly kömekleri bermek 
maksady bilen, peýdaly, täsirli ylmy maglumatlary 
beýan edip, astronomiýa mugallymlaryna hödür
lemegi maksadalaýyk hasapladyk. 

Adam aňy ösdügisaýy, onuň bilesigelijiligi 
hem barha artýar. Çünki adamyň bilimi artdygy
ça, onuň dünýägaraýşy yzygiderli giňeldýär. Bu 
ylym-bilimiň ähli ugurlary barada-da şeýledir 
welin, ýöne Aýyň, Günüň dogup-ýaşmagy, Aýyň 
fazalarynyň ulalyp-kiçelmegi, gije-gündiziň we 
pasyllaryň çalyşmagy, guýrukly we süýnýän ýyl
dyzlar, Aý-Gün tutulmalary, ýyldyz asmanynyň 
pasyllara görä çalyşmagy, “ýyldyz” hasap edilýän 
käbir asman jisimleriniň, ýagny ýyldyzlara garan
da, planetalaryň öz orunlaryny çalt üýtgedýändik
leri, asmana çüýlenen ýaly ululy-kiçili ýyldyzlar 
toplumlary, olaryň dürli reňkde lowurdamagy, 
Günüň we ýyldyzlaryň energiýa çeşmeleri, as
man jisimleriniň hereketi, olaryň emele gelişleri 
we ş.m. adamzady gadym zamanlardan bäri has 
gyzyklandyryp gelýär. Geň galdyrýan ýeri, ylmyň 
we tehnikanyň ösen döwründe-de adamyň olar 
baradaky sowallary artmasa kemelenok. 

Ylmyň bu ugur bilen gyzyklanýan bölümine 
astranomiýa diýilýändigi mekdep ýyllarymyzdan 
bellidir. Bu söz grek dilindäki ast­ron – ýyl­dyz we 
no­mos – ka­nun diýen sözlerden gelip çykyp, as
man jisimlerini, olaryň emele gelşini, ösüş ýolla
ryny, himiki düzümini, olarda bolup geçýän fiziki 
hadysalary, olaryň hereket kanunlaryny öwrenýän 
ylymdyr. Astronomiýa ylym hökmünde gadymy 
Müsürde, Hindistanda, Hytaýda, Wawilonda, 
Gresiýada emele gelipdir. Munuň şeýledigini bi
ziň eýýamymyzdan iki müň ýyl ozal Günüň we 
Aýyň tutuljak wagtyny hytaýly astronomlaryň 
hasaplap çykarmagy, üç müň ýyl ozal müsürli 
alymlaryň Nil derýasynyň joşmagynyň Ýaldyrak 
ýyldyzynyň dogan wagtyna gabat gelýändigini 
düşündirmekleri hem subut edýär. Bu günki gün 
bolsa astronomiýa ylmy Gün ulgamynyň, ýyldyz 
toparlary bolan galaktikalaryň, ýyldyzara şöhle 
saçýan we şöhle saçmaýan kosmos dumanlykla
rynyň tebigatyny, hereketini we ösüş ýollaryny 
öwrenýär.

Ast­ro­no­mik dü­şün­je­le­ri we mag­lu­mat­
la­ry öw­ret­mek hem-de dü­şün­dir­mek üçin 
ýur­du­myz­da äh­li müm­kin­çi­lik­ler dö­re­dil­ýär. 
Döw­re­bap en­jam­lar bi­len en­jam­laş­dy­ry­lan 
mek­dep­ler hem-de Ar­ka­dag şä­he­rin­de we we­
la­ýat mer­kez­le­rin­de gur­lup ula­nyl­ma­ga ber­len 
ki­tap­ha­na­la­ryň as­man ji­sim­le­ri­ne gö­zeg­çi­lik 
et­mek­li­ge ni­ýet­le­nen ob­ser­wa­to­ri­ýa­la­ryn­da 
dün­ýä­niň kä­mil te­les­kop­la­ry­nyň otur­dyl­ma­gy 
te­bi­gy we ta­kyk ugur­ly bi­lim­le­re uly üns be­
ril­ýän­di­gi­niň aý­dyň my­sa­ly­dyr. Bu dö­re­di­len 
müm­kin­çi­lik­ler­den peý­da­la­nyp, döw­re­bap bi­
lim­li, wa­tan­sö­ýü­ji ýaş­la­ry ter­bi­ýe­läp ýe­tiş­dir­mek  
Ar­ka­dag­ly Ser­da­ry­my­zyň we Gah­ry­man  
Ar­ka­da­gy­my­zyň pen­di-ne­si­hat­la­ry­dyr. Mu­nuň 
özi mu­gal­lym­la­ra bil­di­ril­ýän uly ynam­dyr. Bil­
di­ri­len yna­my öde­mek bol­sa her bir mu­gal­lym 
üçin mer­te­be­dir. 

Astronomiýa ylmynyň fizika, himiýa, matema
tika ylymlarynyň gazananlaryna daýanmak arkaly, 
tebigy ylymlardan geografiýa, geologiýa, geodezi
ýa, biologiýa, seýsmologiýa bilen baglanyşyklydy
gy sebäpli, onuň takyk senenamalary düzmekde, 
olary ulanmakda, geografik, topografik kartalary 
döretmekde, daşgynlary, gaýtgynlary, dürli no
katlar üçin Ýeriň dartyş güýjüniň üýtgeýşini ha
saplamakda, teleradio aragatnaşygynda, gazylyp 
alynýan peýdaly magdanlaryň ýerleşýän ýerlerini 
anyklamakda, atmosferadaky tebigy hadysalaryň 
ornuny, ugruny kesgitlemekde we beýlekilerde 
ähmiýeti uludyr.

Şu ýerde, astronomiýa ylmynyň gazanan üstün
likleri we onuň ähmiýeti barada gürrüň edilýärkä, 
bu ylmyň geçmiş taryhy barada hem durup geçmek 
ýerlikli bolsa gerek. Sebäbi alymlar Ýeriň Günüň 
daşyndan aýlanýan sekiz planetanyň biridigi, Aýyň 
günbatarda dogup, gündogara tarap hereket edip, 
29,5 gije-gündizde Ýeriň daşyndan orta hasap 
bilen 384 400 kilometr uzaklykda aýlanýandy
gy, Ýeriň bolsa 24 sagatda öz okunyň daşyndan 
gündogarlygyna bir gezek, 30 km/s tizlik bilen  
150 mln km uzaklykda Günüň daşyndan aýlan
ýandygy baradaky ylmy netijä gelýänçäler, astro
nomiýa ylmy uzak we çylşyrymly ýoly geçmeli 
boldy. Onuň üstesine-de, ylmyň we tehnikanyň 
gülläp ösen häzirki döwründe-de Gün ulgamynyň 
galaktikadaky hereketini, häzirki zamanyň mähnet 
teleskoplary arkaly hasaba alnan 120 mlrd galakti
kanyň Älemdäki ornuny we hereketini öwrenmek, 
bilmek örän täsin, geň hem-de akyla sygmajak 
hyýaly wakalar ýaly bolup görünýär. 

Astronomiýa ylmynyň taryhy barada gürrüň 
edenimizde, geçmişde dünýäniň gurluşy baradaky 
düşünje köp halklarda birmeňzeş bolup, olar bu 
günki gün ertekä çalymdaş. Mysal üçin, geçmiş
de Ýer tekiz hasap edilip, ol Älemiň merkezinde 
hereketsiz, gymyldaman durýan, daşy suw bilen 
gurşalyp, hemme tarapy asman bilen ýapylan gör
nüşde hasap edilipdir. Onsoň dünýäniň köp halkla
rynda diýen ýaly ,“ýer-gök” diýen düşünje döräp, 
ol biziň günlerimizde-de “asman-zemin arasy” söz 
düzümi görnüşinde ulanylýar, ýöne astronomiýa
nyň gadymy taryhyna göz aýlanyňda, bu baradaky 
ilkinji düşünjeler we alymlaryň bular baradaky 
ilkinji garaýyşlary has täsindir. Onuň täsinliginiň 
sebäbi bolsa uzak-uzak asyrlaryň dowamynda, ýo
karda hem belleýşimiz ýaly, “Älemiň merkezinde 
Ýer dur” diýen düşünje agalyk edipdir. Hatda, öz 
ýurtlarynyň çäginde Ýeriň gutarýandygy hakyn
daky düşünjäni öňe süren halklar hem bolupdyr. 
Mysal üçin, olardan gadymy grekler “Afrikanyň 
demirgazyk günbataryndaky Atlas daglarynda Ýer 
gutarýar, şol ýerde Atlant diýen äpet pälwan – titan 
asman gümmezini öz egninde saklap duranmyş” 
diýen hyýaly düşünjä ençeme asyrlap diňe bir 
ynanman, eýsem, Günbatar Afrikada deňze süs
ňäp girýän ol ýeri gury ýeriň gutarýan bölegi hem 
hasap edipdirler. 

Biziň eýýamymyzdan üç-dört asyr ozal bu 
günki gün dünýä belli alymlardan Pifagoryň: “Ýer 
togalak formada” diýip kesgitlemegine, Aristo
teliň: “Ýer togalak” diýip hasaplamagyna, Aris
tarh Samosskiniň: “Ýeriň özi aýlanýar, gije bilen 
gündiziň çalyşmagyna-da onuň aýlanmagy sebäp 

Günüň daşyndan aýlanýandygy üçin, pasyllaryň 
çalyşmagy bolup geçýär” diýen çaklamalary öňe 
sürendigine, geograf Eratosfen Kirenskiniň Ýeriň 
ölçegini anyk kesgitländigine, Gipparhyň Aý bilen 
Günüň hereketleriniň hasabyny dogry ýöredendigi
ne, Aýa çenli uzaklygy anyklandygyna, ýylyň do
wamlylygyny kesgitländigine, sekiz ýüz elli sany 
ýyldyzyň ornuny görkezýän katalogy düzendigine 
we ýyldyzlary ýagtylanyjylygy boýunça alty topara 
bölüp, olardan iň ýagty ýyldyzy nol, gowşaklary
ny bir, iki, üç, dört, bäş ululykda kesgitländigine 
garamazdan, ýokardaky ynam-düşünje höküm 
sürmegini dowam edipdir.

Munuň üstesine-de, görnükli grek alymy Klawdiý 
Ptolemeýiň biziň eýýamymyzyň bir ýüz ýigriminji 
ýylynda özüniň Älemiň gurluşy hakyndaky “Alma
ges” atly işinde “Älemiň merkezi Ýer” diýen taglyma
ty öňe sürmegi ýokarky ynamy has hem berkidipdir.

Ptolemeý ähli asman jisimleri olary saklaýan 
ýa-da göterýän orbitada hereketsiz duran Ýeriň 
töwereginde aýlanýarlar, ol Älemiň merkezi bo
lup, özi hereketsiz, gymyldaman durýar diýip, 
öz pikirini delillendiripdir. Ylymda bu düşündiriş 
“Ptolemeýiň geosentrik taglymaty” diýen at bilen 
belli bolup, bu garaýyş diňe bir ýönekeý halkyň 
däl, eýsem, ylymly adamlaryň arasynda-da uly 
ynama, abraýa eýe bolupdyr, ýöne bu garaýyş 
orta asyrlarda Ýewropada ylmyň ösmegine belli
bir derejede päsgelçilik döredipdir, emma munuň 
tersine, Gündogarda ylym gülläp ösüpdir. Muny 
ХI asyrda ýaşap geçen, Gündogaryň beýik alymy 
Abu Reýhan Birunynyň Ptolemeýiň taglymatyny 
ýalana çykaryşy hem ygtybarly subut edýär. Biruny 
dünýä möçberinde ilkinji bolup geliosentik, ýagny 
merkezde Gün diýen taglymaty ylmy taýdan subut 
edýär, ýöne alymyň ylmy işleri Ýewropa ýurtlary
na doly ýaýramansoň we Birunynyň bu taglymaty 
bilen öz döwründe Ýewropada tanyş bolunmansoň, 
ol öz döwründe uly şöhrata eýe bolman galýar. 
Oňa derek bu ada ondan IV– V asyr soň, ýagny  
ХV – ХVI asyrlarda ýaşap geçen polýak alymy 

Nikolaý Kopernik eýe bolýar. Şonuň üçin hem, 
bu günki gün ylymda bu taglymaty oýlap tapan 
Kopernik hasap edilýär. 

Kopernigiň bu taglymaty soňra teleskop ýa
sap, asman giňişligine gözegçilik eden Galileo 
Galileý tarapyndan has ösdürilýär. Italýan astro
nomy Jordano Bruno bolsa Kopernigiň garaýşy
ny has ösdürip, ylmyň ösmegine önjeýli goşant 
goşupdyr. Onuň: “Gün Älemiň merkezi däldir, ol 
beýleki ýyldyzlar ýalydyr, ýagny ýyldyzlar hem 
biziň Günümize meňzeş Gündür, ýöne olar örän 
uzakdadyrlar, şonuň üçin hem olaryň şöhlesi we 
energiýasy bize gelip ýetmeýärler” ýa-da: “Älem 
tükeniksizdir, ondaky ýyldyzlar we planetalar hem 
tükeniksizdir, olaryň birnäçesinde ýaşaýyş bardyr” 
diýip bellemegi örän batyrgaýlyk bilen aýdylan 
taglymatlardyr. 

Bu ugurda edilen işleriň hersiniň özbaşdak 
söhbet etmäge mynasypdygyny göz öňünde tu
tup, ömürlerini bu ylma bagyş eden M.Lomono
sow, al-Horezmi, ibn Sina, Abu Reýhan Biruny, 
Omar Haýýam ýaly ägirtleriň atlaryny tutmak 
bilen çäkleneliň. Sebäbi 2024-nji ýylda hormatly  
Prezidentimiziň taýsyz tagallalary netijesinde 
dünýä derejesinde 300 ýyllyk toýy toýlanan beýik 
Pyragynyň: “Ýyldyzdan ýol ýasap, Aýa sataşdym” 
diýip, welilik bilen belleýşi ýaly, ylmyň hem tehni
kanyň gülläp ösen döwründe adamzat özüniň paý
hasly we döredijilikli zähmeti bilen döreden emeli 
hemralary hem-de teleskoplary arkaly giňliklerden 
hem geňliklerden doly Älemde haýran galdyryjy 
açyşlary arkaly diňe bir Aýdyr ýyldyza däl-de, eý
sem, olardan has alyslarda ýerleşýän ýyldyzlara ýol 
ýasap, röwşen geljege sary öňe barýar.

Goý, ýaşlaryň döwrebap bilim almaklary, 
hormatly käriň eýeleri bolan mugallymlaryň işle
megi üçin ähli şertleri döredip berýän Gahryman  
Arkadagymyzyň we hormatly Prezidentimiziň 
janlary sag, belent başlary aman bolsun, eziz  
Watanymyzyň ösmeginiň hem-de halkymyzyň eş
retli durmuşda ýaşamagynyň hatyrasyna alyp bar
ýan tutumly işleri hemişe rowaçlyklara beslensin!

Nurgeldi Aşyrmämmedow, Türkmenistanyň Milli bilim   
                                            institutynyň uly ylmy işgäri.                                            

  Makalany ýollan: Türkmenistanyň Milli 
                                               bilim instituty.
  Kabul edilen wagty: 
                         2025-nji ýylyň 17-nji fewraly.

GATNAŞYGYNYŇ AÝRATYNLYKLARY

Hormatly Arkadagly  Gahryman  
Serdarymyzyň ösüp gelýän ýaş nesliň 
ylymly-bilimli, sowatly, bellibir käriň 

eýesi bolmagy ugrundaky aladalarynyň öz netijesini 
berýändigi, bu gün bilim aljak, döretjek ýaşlara ýolla
ryň açykdygy, ylym-bilime, sungata höwesek nesliň 
okamagy, öwrenmegi üçin ýurdumyzda döredilýän 
mümkinçilikleriň sanardan köpdügi barada
ky aýdanlary bilim ulgamyndaky täze 
talaplary berjaý etmek üçin ýurdu
myzda ähli mümkinçiliklerdir 
şertleriň döredilendigine su
butnamadyr.

2025-nji ýylyň “Halkara 
parahatçylyk we ynanyş
mak ýyly” diýlip yglan 
edilip döwlet aladalary 
bilen mäkäm gurşalan bi
lim ulgamyna deslapdan 
aýratyn ähmiýet berilmegi 
bilen başlandygyny bellemek
çidiris. Umumybilim berýän 
edaralaryň işine düýpli özgertme
leri ornaşdyrmak bilen baglanyşykly 
talaplar täze many-mazmun bilen baýlaş
dyryldy.

Mälim bolşy ýaly, umumybilim berýän mekdep
leriň sanynyň artmagy okuwçy sanynyň hem art
ýandygyny görkezýär. Bu bolsa, öz gezeginde, orta 
bilim ulgamynda alnyp barylýan okuw-terbiýeçilik 
işleriniň kämilleşdirilmegini, ýaş nesli milli gymmat
lyklarymyza, däp-dessurlarymyza buýsanç ruhunda 
terbiýelemek babatda täze wezipeleri öňde goýýar. 
Şeýle wezipeleriň orta bilimde üstünlikli ýerine 
ýetirilmeginde mekdep müdiriniň öz wezipe borç
laryny berk berjaý etmegine uly orun degişlidir. Ol 
ýolbaşçylyk edýän mekdebini döwlet kanunlaryna, 
düzgünlerine hem-de umumybilim edarasynyň tertip
namasyna laýyklykda dolandyrýar. Resminamalara 
laýyklykda, mekdep müdiri mekdebiň yzygiderli 
bilim (bilim-terbiýe), administratiw we ykdysady-
önümçilik işini üpjün edýär. Okuwçylar synpynyň 
düzümini tassyklaýar, okuw döwründe olaryň dur
muş ýagdaýynyň hem-de saglygynyň goraglylygyny 
üpjün edýär, döwlet kanunçylygynda kesgitlenen 

tertipde okuwçylaryň hem-de mekdebiň işgärleri
niň hukuklaryna we erkinliklerine hormat goýýar. 
Mekdebiň üstünlikleriniň, ösüşiniň strategiýasyny, 
maksatlaryny, wezipelerini kesgitleýär, işini meýil
namalaşdyrýar, mekdebiň dürli maksatnamalara we 
taslamalara gatnaşmagy barada karar kabul edýär. 
Bilim işiniň, okuw maksatnamalarynyň, mekdep 

çäreleriniň netijeleriniň we hiliniň yzygiderli 
ýokarlanmagynyň talaplaryna laýyk 

gelmegini üpjün edýär.
M e k d e p  m ü d i r l e r i 

m u g a l l y m l a r y ň  ö s ü p 
gelýän ýaş nesle  bilim-
terbiýe bermek işiniň 
jemgyýetçilik ornuny 
pugtalandyrmalydyrlar. 
Her bir maşgalanyň 
göz guwanjy bolan 
mekdep ýaşly çagalar 

döwletimiziň gymmatly 
baýlygy, Watanymyzyň 

geljegi bolsa, olaryň terbiýesi, 
bilimi mugallymlara baglydyr. 

Mugallymlaryň işiniň üstünlikli alnyp 
barylmagynda bolsa mekdep müdiriniň uly 

hyzmaty bardyr.
Mekdep müdiri pedagogik bilimli zähmet toparyna 

we mekdebiň beýleki işgärlerine umumylykda 
bellenen ýolbaşçydyr. Zähmet çekmegiň baş wezipesi 
hemişe kämilleşmekdir. Her kärde kämilleşmegiň 
öz ýoly bardyr. Mugallymçylykda kämilleşmegiň 
esasy ýörelgesi ýolbaşçynyň şahsy göreldesidir. 
Diýmek, mekdep müdiri okamakda, öwrenmegini 
dowam etdirmekde, sowatlylykda ýolbaşçylyk edýän 
mugallymlaryna görelde bolmaga borçludyr. Şeýle 
hem, mekdebiň ýolbaşçysy daşky pedagogik keşbi, 
egin-eşiginiň salyhatlylygy, dil medeniýeti babatda 
hem göreldeli bolmalydyr. Mugallymyň ähli zady 
gözel, göreldeli bolmalydyr, munda mekdep müdiriniň 
täsiri uludyr. Şahsyýeti (müdiri-de, mugallymy-da) 
estetiki taýdan häsiýetlendirmek onuň bilim hem 
sowatlylyk derejesini, gözellige garaýşyny, bütin 
dünýägaraýşyny öz içine alýar.

Mugallymlardyr okuwçylar, mekdebiň işgärler 
sanawyndakylar we beýleki işgärler öz ýerine ýetir

M e k d e p 
m ü d i r i n i ň  g i ň 

dünýägaraýşy, öz hünär 
ugrundan bilimini artdyrýan 

närselerden ýerlikli peýdalanyşy, sapak 
guramagyň, bilim bermegiň iň öňdebaryjy 
usulyýeti baradaky bilim-düşünjeleriniň 
kämil bolmagy, öz ýolbaşçylyk edýän zähmet 
toparyndaky işgärleriniň tejribesi bilen yzygiderli 
tanşyp durmagy mekdebi dolandyrmak işinde 
üstünlige getirýär. Pedagogikada bir ýörelge 
bardyr: “Özüň bilmeseň, özgeden talap 
edip bolmaz”. Bu ýörelge mekdep 
mugallymynyň işi babatda hem 

şeýledir.  

Týän işleriniň gadyrynyň bilnişine ýokary derejede üns 

berýärler. Şol sebäpli-de, mekdep ýolbaşçysy olaryň 
zähmetiniň, biliminiň, işiniň hiline baha bermekde 
adalatlylygy saklamalydyr. Adalatly bolmak ýolbaş
çynyň işiniň ýokary hil görkezijisidir.

Mekdep ýolbaşçysynyň pedagogik Geňeş bilen 
bilelikde sazlaşykly işlemegi ýokary netije berýär. Ge
ňeş mekdebiň ösüş maksatnamalaryny, dürli dersleriň 
ýyllyk senenamada ýerleşdirilen okuw meýilnama
laryny, tertipnamany we içerki zähmet düzgünlerini 
taýýarlaýar, tassyklaýar we durmuşa geçirýär. Hut 
şonuň üçin-de, bu Geňeşiň mekdep müdiriniň esasy 
işini dolandyrmakda uly hyzmaty bardyr. Onuň işiniň 
netijeli bolmagyny gazanmak mekdep ýolbaşçysynyň 
başarnygyna hem baglydyr. Ol mekdep durmuşyna tä
zelikleri ornaşdyrmak üçin şert döretmelidir, işgärleriň 
işiniň kämilleşdirilmegini, bilimiň hilini ýokarlandyr
maga gönükdirilen başlangyçlarynyň durmuşa geçiril
megini üpjün etmelidir, mekdebiň zähmet toparynda 
amatly ahlak we psihologik sazlaşygy (asudalygy) 
saklamalydyr. Müdir pedagogik Geňeşe ýolbaşçylyk 
etmek bilen, mekdebe degişli serişdeleri dolandyrmak, 
olary ulanmagyň netijeliligini üpjün etmek, mekdebiň 
gurluşyny we işgärleriň wezipelerini kesgitlemek, 
olaryň administratiw, maliýe, ykdysady we beýleki 
meselelerini mekdep düzgünnamasyna laýyklykda 
çözmek ýaly möhüm işleri amala aşyrmalydyr.

Mekdep müdiriniň bellenen wezipe borjunyň ýeri
ne ýetirilişiniň esasy düzgünleri hukuk hem-de ahlak 
kadalaryna esaslandyrylandyr. Onuň ýokary gurama 
tarapyndan bellenen wezipe borçlarynyň resmi ýag
daýda amala aşyrylmalydygy bellidir, müdir munuň 
üçin şahsy jogapkärçilik çekýär. Şol sebäpli-de, müdir 
öz işiniň hötdesinden gelmelidir, sowatly hem-de zäh
metsöýer bolmalydyr.

Düzgün hökmünde bellenilenleri (ýazylan düz
günleri) okap, öwrenip bolar, emma ýazylmadyk düz
günler hem bardyr. Biz şu makalamyzda ýaş mekdep 
müdirlerine kömek bolar diýen maksat bilen, mekdebe 
ýolbaşçylyk etmegiň çylşyrymly taraplaryny beýan 
etmegi makul bildik.

Mekdep ýolbaşçysynyň özüne ynamy güýçli bol
malydyr. Şol ynamy döredýän iki sany anyk çeşme 
bardyr. Olaryň bi­rin­ji­si, ýolbaşçynyň sowatlylyk de
rejesi, ikin­ji­si, hereket-zähmet bilen nazary bilimlerini, 
sowadyny, durmuş tejribesini iş ýüzünde ulanmaga 
bolan çemeleşmeleriniň netijeli bolmagyny gazan
magy başarmalydyr.

Mugallymçylyk işiniň islendik ýerinde talap 
edilişi ýaly, mekdep ýolbaşçysy hem öz üstünde 
yzygiderli işläp, kämilleşmelidir. Kämilligiň açary 
zähmetdir. Müdir öz zähmetini, güýç-gaýratyny bi
lim ulgamyny ösdürmegiň ileri tutulýan ugurlarynyň 
yzygiderli kämilleşdirilmegine, bilim, bedenterbiýe 
we sport çärelerini kadalaşdyrýan kanunlar we beý
leki kadalaşdyryjy hukuk namalary bilen sowatly 
işlemäge, pedagogik toparyň we hojalyk işgärleri
niň hem-de okuwçylaryň hukuklaryny goramaga, 
borçlaryny talap etmäge gönükdirmelidir. Munuň 
üçin mekdep müdiri, bir tarapdan, pedagogikany, 
häzirki zaman psihologiýa we pedagogika ylmynda, 
şeýle hem tejribede gazanylan üstünlikleri, fiziolo
giýa we arassaçylyk esaslaryny, bilim ulgamyny 
dolandyrmagyň nazaryýet we usulyýet esaslaryny, 
tapawutlandyrylan okuwlaryň düzgünlerini bilme
lidir, işine başarnykly çemeleşmelidir.

Mekdep müdiriniň ýerine ýetirýän wezipesine 
ýokary jogapkärçiligi we başarjaňlygy mugallym
laryň, terbiýeçileriň, tehniki işgärleriň, okuwçylaryň 
we olaryň ata-eneleriniň ynamyny gazanmagyna 
ýardam edýär. Ynamy gazanmak hem sungatdyr. 
Mekdep ýolbaşçysynyň öz pikirinde durnukly bol
magy, nukdaýnazaryny goramagy, dürli synpdaky 
okuwçylar, olaryň ata-eneleri (olaryň ornuny tutýan 
adamlar) we işdeş ýoldaşlary bilen sazlaşykly gat
naşykda işlemek ynamy ýyllar bilen gazanylýar. 
Mekdep müdiri işde ýüze çykýan çylşyrymly ýag
daýlaryň sebäplerini anyklamak, olaryň öňüni almak 
we çözmek üçin, ynsanperwer çemeleşmelerden 
ugur almalydyr. Işgärler, okuwçylar we ata-eneler 
bilen işläninde, elektron bilim ulgamynyň müm
kinçiliklerinden peýdalanmaga çalyşmalydyr, iş 
maksatly elektron tablisalar, e-poçta we brauzerler, 
multimedia enjamlary bilen işlemegiň esaslaryny 
ulanmalydyr. 

Häzirki döwrüň ýolbaşçysyndan syýasatçy, yk
dysatçy, guramaçy hem hojalykçy bolmak talap 
edilýär. Şu talaplara laýyklykda, mekdep müdiri 
ykdysadyýetiň, sosiologiýanyň esaslary, bilim eda
rasynyň maliýe we ykdysady işlerini guramagyň 
usullary, dürli derejedäki bilim edaralarynyň işini 
kadalaşdyrmak bilen baglanyşykly raýat, dolandy
ryş, zähmet, salgyt kanunçylygy, işgärleri dolan
dyrmagyň esaslary, zähmeti goramak we ýangyn 
howpsuzlygy düzgünleri ýaly syýasy, hukuk-gura
maçylyk, maliýe, hojalyk işlerine ökde bolmalydyr.

eýermelidir we bilim, bedenterbiýe, sport çärelerini 
kadalaşdyrýan kanunlara esaslanmak bilen, öz ýol
başçylyk edýän mekdebinde sazlaşykly işi ýola goý
malydyr we içerki zähmet düzgünlerini goşmak bilen, 
bulara degişli düzgünleri berjaý etmelidir. Mekdebiň 
okuw-guramaçylyk işleriniň ýerine ýetirilişi, zähmet 
düzgün-nyzamlylygyň berk berjaý edilişi häzirki he
reket edýän zähmet kanunçylygyna laýyklykda alnyp 
barlyşy bilen şertlendirilýär. Zähmet düzgün-nyza
myny berjaý etmek, mekdebiň işine, abraýyna zeper 
ýetirmezlik, hereket edýän zähmet, raýat, dolandyryş 
kanunlaryna laýyklykda işi guramak hem şol şertle
riň düzüm bölegidir. Mekdebiň işine maddy taýdan 
zyýan ýetirmezlik, okuw-terbiýeçilik işlerinde gaza
nylan netijeler hem esasy hil görkezijilerini aňladýar. 

Umumybilim berýän mekdepde ýolbaşçylyk et
megiň meseleleri köptaraplydyr. Ol diňe bir ýokarda 
bellenilen ahlak, zähmet, kanunçylyk-guramaçylyk, 
okuw-terbiýeçilik işleriniň maksadalaýyk alnyp ba
rylmagy bilen çäklenmeýär. Mekdebi dolandyrmak 
işi onuň ýolbaşçysyndan, ýagny mekdep müdirinden 
hemişe yhlasly hem-de ýadawsyz zähmet çekmegi 
talap edýär, çünki mekdebiň işi üznüksizdir. Ýaş 
nesliň bilimli, terbiýeli, giň gözýetimli, watansöýüji 
raýat bolup ýetişmegi, dünýä ülňülerine laýyk bilim 
almagy umumybilim edaralarynyň işiniň üstünlikli 
guralmagyna baglydyr. 

Berkarar döwletiň täze eýýamynyň Galkynyşy 
döwrüniň uly üstünliklere beslenip dowam edip duran 
“Halkara parahatçylyk we ynanyşmak ýylynda” bi
lim ulgamynda işlemek üçin ýurdumyzda hemme
taraplaýyn şertlerdir mümkinçilikler döredilendir. 
Ýaş nesliň hemmetaraplaýyn goragly gurşawyny 
üpjün edýän, olaryň bagtyýar durmuşy, okamagy, 
döretmegi, ajaýyp geljegini gurmagy ugrunda hem
metaraplaýyn mümkinçilikleri döredýän Gahryman  
Arkadagymyz Gurbanguly Berdimuhamedowyň 
we hormatly Prezidentimiz Arkadagly Gahryman  
Serdarymyzyň janlary sag, başlary dik bolsun, il-ýurt 
we umumadamzat bähbitli alyp barýan işleri elmy
dama üstünliklere beslensin!

     Oraznabat Baýramgeldiýewa, Aşgabat şähe-   
            rindäki 61-nji orta mekdebiň müdiri.   
      Makalany ýollan: Aşgabat şäher 
                                     Baş bilim müdirligi.     
      Kabul edilen wagty: 
                                2025-nji ýylyň 4-nji fewraly.

MAHMYT KAŞGARY BARADA  
BILÝÄRSIŇIZMI?

Mugallymçylyk ugurly dürli okuw mekdepleri
ni tamamlanlaryň bu alymyň adyny eşitmedikleri 
az-azdyr. Hususan-da, başlangyç synp mugallym
lary üçin alym hakyndaky maglumatlar has-da 
gyzykly bolar, çünki ýokary okuw mekdepleriniň 
ýöriteleşdirilen ugurlarynda Mahmyt Kaşgary 
bilen baglanyşykly maglumatlar öwrenilýär, orta 
hünär bilim derejesindäki okuw kitaplarynda we 
okuw gollanmalarynda bu alymyň ady seýrek duş 
gelýär. Milli mirasymyzyň ägirtleriniň ömrüni, 
döredijiligini öwrenmek we olar baradaky gyzyk
ly maglumatlary wagyz etmek, geljekki nesillere 
ýetirmek her bir mugallymyň mukaddes borjudyr.

Onuň doly ady Mahmyt ibn Muhammet el-
Kaşgarydyr. Ol ХI asyryň birinji ýarymynda Ba
lasagun diýen ýerde eneden dogulýar. Ol ilkinji 
bilim-sowadyny öz obalarynda alyp, soňabaka 
ylmyň dürli pudaklary bilen gyzyklanýar, olary 
öwrenýär. Mahmyt Kaşgarynyň ömrüniň köpüsi 
Yssykköl töwereginde geçýär. Ol türki kowum
larynyň dil aýratynlyklaryny öwrenmek bilen 
birlikde, olaryň däp-dessurlaryna, urp-adatlaryna 
degişli maglumatlary hem toplapdyr. 

Bu alym Mawerannahra, Fergana, Buhara, 
Eýrana we Bagdada syýahat edýär, Bagdatda 
bolan döwründe arap dilini birkemsiz öwrenýär. 
Mahmyt Kaşgary ilki “Jöwahyr-un nahw fi lu
gat-it türk” (“Türki dilleriň sintaktik kadalary”) 
atly işini ýazýar. Alymyň ikinji ýazan işi “Diwa
ni lugat at-türk” atly belli sözlügidir. Bu sözlük 
ХIХ asyryň başlarynda Stambulda tapylýar we 
alymyň at-abraýyny arşa göterýär. “Diwani lugat 
at-türk” sözlügi bilen, Mahmyt Kaşgary dünýä 
türkologiýasynda tanalýar. Bu kitapda 300-e 
golaý nakyl bilen dört setirden ybarat bolan köp 
sanly goşgular bar. Belli türkolog alym Mahmyt 
Kaşgarynyň bu sözlügi häzirki wagtda hem milli 
dilimiziň taryhyny öwrenmekde ygtybarly ylmy 
çeşme hökmünde peýdalanylýar.

         Akgül Muhamowa, Türkmenistanyň Gahrymany   
                  Gurbansoltan eje adyndaky ýöriteleşdirilen    
         72-nji orta mekdebiň başlangyç synp mugallymy.

BILIM  ♦ 2/2025 UMUMYBILIM BERÝÄN MEKDEP

TTARYH AGŞAMYNY GEÇIRMEK ÜÇIN GÜNDELIK OKUWLARYŇ 

GIDIŞINDE UZAK WAGTLYK TAÝÝARLYGYŇ BILIM BERIJILIK 
IŞINDÄKI ÄHMIÝETI 

Taryhy okatmaklygyň häzirki zaman usuly
ýeti alymlaryň, mugallymlaryň köp nesil
leriniň döredijilikli zähmetiniň netijesidir. 

Taryhy okatmaklygyň usulnamasy jemgyýetiň dur
muş-ykdysady, syýasy we medeni ösüşi bilen berk 
baglanyşykda döreýär. Şeýle-de, ol taryhyň we mu
gallymçylyk işiniň ösüşi bilen hem baglanyşyklydyr. 

Bu ugurda taryh agşamyny taýýarlamagyň we 
geçirmegiň usullary möhüm ähmiýete eýe bolup, 
mugallymçylyk işi boýunça geçirilen 
tejribelerde taryh agşamynyň äh
miýetini ýokarlandyrmak üçin, 
ol geçirilende göz öňünde 
tutulmaly meselelere köp 
üns çekildi. Taryh agşamla
ry okuw-terbiýeçilik işiniň 
ulgamynda ýaş nesle bi
lim-terbiýe bermegiň möhüm 
şertleriniň biri bolup durýandygy 
sebäpli, taryh agşamy okuwçylaryň 
gözýetimini giňeldip, olaryň göz öňüne getir
melerine täsir edýär, dürli taryhy eýýamlarda ýaşan 
adamlaryň durmuşyny, däp-dessurlaryny, ahlagyny, 
maddy medeniýetini göz öňüne getirip bilmeklerine 
kömek edýär. Ýaşlarda taryhy öwrenmeklige isleg, 
höwes ýerine düşürilip saýlanylan taryhy maglumat 
açyk, janly, täsirli berlen halatynda döreýär. Muny 
amala aşyrmaklyga bolsa taryh agşamlary kömek 
edýär. 

Agşam geçirilende, sungatyň dürli görnüşleri bo
lan çeper okaýyş, aýdym, saz, taryhy sahna, taryhy ta
pyndylaryň tanyşdyrylmasy peýdalanylýar. Bu bolsa 
mekdep okuwçylaryny köptaraplaýyn ösdürmeklige 
ýardam berýär. Taryh agşamynyň öňünde ýörite 
maksatlar we meseleler goýulýar. Olara okuwçylary 
möhüm taryhy wakalara, taryhy döwürde halk köp
çüliginiň aýratynlyklaryna has çuň düşünmeklige 
alyp barmaklygy, okuwçylaryň taryhy gözýetimle
rini giňeldip, öwredilýän döwrüň has kyn we derwa
ýys meselelerini täze maglumat bilen, täze görnüşde, 
başga şertlerde berkitmekligi, ulgamlaşdyrmagy, 
şeýle-de, Watanymyzyň geçmişine we häzirki 
döwrüne gyzyklanmalaryny gyşarnyksyz ýokar
landyrmaklygy mysal hökmünde görkezmek bolar.  

     Okuwçylaryň ylmy-populýar we çeper edebiýaty 
okamak endiklerini, şeýle-de, kitap bilen özbaşdak 
işlemek endiklerini kämilleşdirmekde, dostluk, öz
başdaklyk, borç ýaly duýgularyny we tabşyrylan işe 
jogapkärçilikli garamak duýgularyny ösdürmekde, 
çeper islegleri, ýokary ahlak başlangyçlaryny we 
beýleki ahlak gymmatlygy bolan häsiýetlerini terbi
ýelemeklige kömek etmekde hem taryh agşamynyň 
hyzmaty uludyr. Orta mekdeplerde ta­ryh der­si bo

ýunça geçirilýän agşamlar gurnak işlerini 
guraýjy ýa-da onuň ahyrky döwri bo

lup, käte bolsa gurnak işleri bilen 
baglanyşyksyz synpdan daşary 
işleriň özbaşdak görnüşi bolup 
durýar. Taryh boýunça geçiril
ýän agşamlaryň temasy bellibir 

maksada gönükdirilen bolup, 
bilim berijilik, iň esasy hem, terbi

ýeçilik meselelerini netijeli çözmäge 
kömek etmeli. Taryh boýunça geçirilýän 

agşamlardan edilýän talaplaryň esasylarynyň bi
ri hem onuň temasyny taryhyň öwrenilýän döwrüniň 
maksatnamasy bilen baglanyşykly saýlamaklykdyr. 
Elbetde, taryh agşamlarynyň temalary maksatnama
ny gaýtalamaly däl. Taryh mugallymy gürrüňi edilen 
talaplarymyzy we şertleri hasaba alyp, taryh agşa
mynyň temasyny saýlamaklyga dykgat bilen çeme
leşmeli. Taryh ag
şamy guralanda, 
tema üçin maglu
matlary başarnyk
ly saýlamaly we 

agşamyň maksatnamasyny 
düzmeli. Taryh agşamynyň 
maksatnamasy düzülende, 
onuň umumy mazmunynyň 
aýdyljak bolunýan pikirlere 
baý bolmalydygyny aýratyn 
üns merkezinde saklamaly. 
Maksatnamada agşamyň çe
per böleklerinde peýdalanyl

 
Ta­ryh ag­şam­la­

ry ta­ryh der­si­niň mak­sat­
na­ma­sy bi­len baglanyşykly bo­lup, 

okuw­çy­la­ra ta­ryh bo­ýun­ça has çuň we 
berk bi­lim ber­mek­li­ge kö­mek ed­ýär, okuw­
çy­la­ryň sa­pa­ga iş­jeň gat­naş­mak­la­ry­na 
ge­tir­ýär, öz­baş­dak pi­kir­len­mek, gep­le­

mek ýa­ly ze­rur ba­şar­nyk­la­ry­ny 
ös­dür­ýär. 

bölekleriň, aýdymlaryň, sazlaryň, köpçülikleýin 
çykyşlaryň hem agşamyň meselelerini çözmeklige 
ýardam etmekligini gazanmaklyga çalyşmaly. Şeý
le-de, maksatnamada agşamyň okuwçylaryň has giň 
özbaşdaklygy esasynda guralmagyna mümkinçilik 
bolmagyny-da göz öňünde tutmaly. Agşamyň do
wamlylygy 1 – 3 sagatdan uzaga çekmez ýaly, wagt 
ýagdaýlaryny hem göz öňünde tutmaly. 

Agşamyň geçiriljek otagynyň taýýarlanylyşynyň 
bilim we terbiýe berijilik uly ähmiýeti bar. Otagyň 
başarnykly bezelmegi agşama gatnaşyjylara gö
wün göteriji täsir edýär we ol has açyk göz öňüne 
getirmäni berýär. Taryh boýunça geçirilýän her bir 
agşamy dürlüçe taýýarlamak teklip edilýär. Her 
bir taryh agşamynyň geçirilýän otagy taýýarlany
landa, esasan, şu ýagdaýlara üns bermek gerek:  
1. Agşamyň temasynyň ady uly, owadan edilip ün
dew kagyzyna ýazylmaly. 2. Taryhy şahsyýetleriň, 
serkerdeleriň alnan suratlary, elde çekilen suratlar, 
taryhy suratlar, söweşleriň çyzgylary, meýilnamalary 
ýerleşdirilmeli. 3. Agşamyň temasyna bagyşlanylan 
aýratyn synplaryň taýýarlan ýa-da umumy mekdep 
boýunça taýýarlanylan maglumatlar ýerleşdiril
meli. 4. Agşamyň temasy boýunça çeper-taryhy 
we ylmy-meşhur edebiýatlaryň sergisini guramaly.  
5. Okuwçylaryň agşama taýýarlan surat ýygyndylary, 
žurnallary, suratlary, çyzgylary ýerleşdirilmeli. 6. Ka
gyzdan taýýarlanylan dürli bezegler hem öz ornuny 
tapmaly. 7. Agşamda çykyş edýänleriň familiýasy, 
ady görkezilip, çeper ýerine ýetirilen maksatnama
sy taýýarlanylmaly. 8. Agşamyň myhmanlar hem 
mekdep ýolbaşçylary üçin şekilli maksatnamasy 
hem bolmaly. 9. Agşama gatnaşyjylar baýramçylyk 
geýimlerini geýinseler, ýerlikli bolýar. 10. Agşamyň 
geçirilýän otagynyň bezelişi onuň guralyşynyň ba
şynda taýýarlanylmaly. Bu işe okuwçylaryň özleri, 
synp ýolbaşçylary, käte bolsa ata-eneler hem gatnaş
ýar. 11. Taryh boýunça geçirilýän agşamlar tötänleýin 
bolmaly däl. 

Olary okuw ýylynyň başynda meýilleşdirmek we 
synpdan daşary işleriň umumy ulgamyna girizmek 
gerek. Şonuň üçinem kiçi ýaşly synplarda mongol
laryň basybalyşlary we Jelaleddiniň Watan goragyna 

aýaga galşy baradaky taryhy temany geçenimizde, bu 
babatda ýokardaky görkezilen suratly tanyşdyrmadan 
ýeterlik peýdalanýarys. Bu bolsa okuwçylarda taryhy 
döwrüň wakalaryny aýdyň göz öňüne getirmekligi 
döredýär. Taryh mugallymy şeýle aýdyň göz öňüne 
getirilişiň gazanylmagy üçinem entek tomus dynç 
alşy döwründe täze okuw ýylynda nähili temalardan 
agşamlaryň geçiriljekdigi hakynda oýlanmaly. Okuw 
ýylynyň başynda taryh boýunça synpdan daşary iş 
guralanda, mugallym işjeň okuwçylar bilen masla
hatlaşýar, taryh boýunça nähili temalarda agşamyň 
geçirilmegini isleýändiklerini anyklaýar. Mugallym 
olara agşamyň mysaly temalarynyň mazmunyny 
gysgaça aýdyp berip, ara alyp maslahatlaşmak üçin 
teklip edýär. Işjeň okuwçylara maglumat ýygnamak 
boýunça ýumuş tabşyrýar. Bu agşama taýýarlygyň bi
rinji döwri bolup durýar. Mundan soň taryh boýunça 
agşamyň temalary mekdep müdiri tarapyndan ýa-da 
mugallymlar maslahatynda tassyklanylýar. Mekdep 
ýolbaşçylary synpdan daşary geçirilýän ähli çäreleri 
öňünden bilmeli we senenamalaýyn möhletini kesgit
lemeli. Beýle etmeklik okuwçylara artykmaç agram 
düşmezligi we ähli çäreleriň dogry çalyşmagyny ýola 
goýmak üçin gerek. Mümkin bolsa, agşamyň temasy 
soňky iki-üç ýylyň dowamynda gaýtalanmaly däl. 
Bu okuwçylaryň şol ýyllarda temalara degişli täze 
zatlary görmekleri, bilmekleri üçin zerur. Ýokary 
synplarda ugurdaş synplaryň bolan halatynda bir 
ýylda iki agşam taýýarlamak bolýar. Agşamyň her bir 
temasynda onuň maksatnamasy, ýerine ýetirijiler üçin 
maslahatlar, otagy bezemek boýunça görkezmeler, 
alypbaryjynyň teksti, agşamyň maksatnamasyna esa
sy maglumat we beýlekiler bolmaly. Taryh agşamyny 
geçirmek üçin alnyp barylýan taýýarlyk işlerinde ta
ryh mugallymy agşamy guraýjy esasy adam bolup, ol 
maksatnamanyň taslamasyny taýýarlaýar. Mugallym 
tabşyran ýumşy boýunça bellenilen wagtda maglumat 
taýýarlar ýaly, işjeň okuwçylar bilen maslahatlaşýar, 
soň iş tertibinde agşamyň maksatnamasyny aýdym-
saz, edebiýat mugallymy bilen ara alyp maslahatlaş
ýar. Agşamy guramaklyga we geçirmeklige edebiýat, 
surat, aýdym-saz mugallymlary, synp ýolbaşçysy, 
okuwçylar birleşmesi, taryh gurnagynyň wekilleri 
gatnaşýar. Ady tutulanlaryň hemmesi agşamy taý

Týarlamak boýunça iş toparyny düzýärler. Iş topary 

maksatnamanyň taýýarlanylan taslamasyna, otagy 
taýýarlamaklygyň ilkinji meýilnamasyna we sahna 
seredýär, üýtgeşmeler, anyklamalar, üstüni ýetirmeler 
girizýär. Edebiýat mugallymy çeper höwesjeňleriň 
işiniň mazmuny boýunça, şol bir wagtda, çeper oka
ýyşlaryň ýerine ýetirilişi barada öz belliklerini aýdýar, 
alypbaryja ýolbaşçylyk edýär. Aýdym mugallymy 
maksatnamanyň aýdym-saz böleklerini anyklaýar, 
ýekelikde, köpçülik bolup ýa-da halk saz guralla
rynda çykyş edýänleriň sanawyny taýýarlaýar. Synp 
ýolbaşçysy bilen agşamyň aýdym-saz böleklerine 
taýýarlanmagyň gününi we sagadyny ylalaşýar. Surat 
mugallymy agşamyň geçirilýän otagynyň, sahnanyň 
bezelişiniň mazmuny boýunça öz pikirini aýdýar, ag
şamyň guramaçysynyň özüne eden “tabşyryklaryny” 
anyklaşdyrýar, bu iş boýunça “ussalaryň” zerur sany
ny bölüp bermekligi sorap, işjeň okuwçylar toparyna 
we synp ýolbaşçylaryna haýyş bilen ýüz tutýar.

Türkmen durmuşyna degişli göz bilen görlen ta
ryhy maglumaty okuwçylar çalt ýatda saklaýarlar. 
Muny göz öňünde tutup, türkmen halkynyň belli 
suratkeşi Bäşim Nuralynyň şekillendiriş sungatyn
da häzire çenli hem “Gurban baýramy” ady bilen 
tanalyp, ýagly reňkler bilen döredilen iň oňat surat 
hasaplanýan eseriniň mekdebimiziň ýaş suratkeş 
okuwçylary tarapyndan täzeçe çekilen öwrenje nus
galaryny hem peýdalanýarys. 

Taryh gurnagynyň işjeň okuwçylary öz ýolbaş
çylary bilen birlikde nutugyň temasyny, nutuk bilen 
çykyş edýänleri we alypbaryjyny belleýärler. Şeýle-
de, gurnagyň aýratyn agzalaryna agşama taýýarlygyň 
gidişi hakynda maglumat taýýarlamagy tabşyrýarlar, 
onuň geçirilişi boýunça makala ýazýarlar. Agşamyň 
jemleri barada mekdep gazetine, etrap, welaýat met
bugaty üçin makalalar ýazýarlar. Synp ýolbaşçylary 
agşam geçirmek boýunça geçirilýän maslahatda ag
şamda çykyş etmek üçin atlary tutulan okuwçylaryň 
mümkinçiliklerini hasaba alýarlar we agşama taýýar
lamaga girişýärler. Olar öz synpynyň okuwçylarynyň 
bezeg işleri üçin maglumat ýygnamaga bolan müm
kinçiliklerini-de anyklaýarlar. Iň esasy hem, agşamda 
köpçülikleýin, ýekelikde we beýleki çykyşlar bilen 
çykyş etmäge güýçleriniň ýetjekdigine okuwçylary 

ynandyrýarlar. Maslahatda iş topary agşama taý
ýarlygyň senenamalaýyn meýilnamasyny belleýär. 
Agşama taýýarlygyň birinji döwrüni guramak synp 
ýygnagynda, diwar gazetiniň nobatdaky sanynda we 
gurnaklarda maglumat bermek bilen amala aşyrylýar. 

Agşamyň üstünlikli bolmagy, esasan, nutukçy
laryň we çeper höwesjeňleriň çykyşlaryna gatnaş
ýanlaryň başarnykly we ünsli saýlanylmagyna hem 
bagly bolýar. Bu ýagdaýda okuwçylaryň isleglerini 
hem nazara alyp, olaryň ösüşlerini, mümkinçilik
lerini hasaba almak zerur. Bu zatlary aýratyn hem 
çylşyrymly çykyşlara taýýarlyk görlende göz öňünde 
tutmaly. Goşgy okaýanlar saýlanylanda, taryh mu
gallymy kimiň goşgyny oňat okaýandygyny anyk 
bilmeýän bolsa, edebiýat mugallymy bilen maslahat
laşmaly. Şeýle-de, okuwçylaryň goşgy okaýyşlaryny 
aýratynlykda diňläp görmeli. Şondan soň mugallym 
goşgyny oňat okaýanlary saýlaýar. Bu ugurdan 
gowşak taýýarlyklylary öňünden bilelikde işlemek 
bilen, olary ilki gurnakda ýa-da umumy synp agşa
mynda çykyş etmek üçin taýýarlamaly, soň mekdep 
boýunça geçirilýän agşamda çykyş etmeklige rugsat 
bermeli. Şeýle edilende, soňlugy bilen olaryň özleri 
döredijiligiň dürli görnüşlerinde “öz keşplerini” kes
gitläp, çykyş etmek üçin maglumaty saýlap bilýärler. 
Şunda mugallymyň esasy meselesi okuwçylaryň 
maglumatlar bilen oňat işlemeklerini ýola goýmak 
bolup durýar. Okuwçylar çeper eserleriň tekstleri
ni öwrenmeklige girişmänkäler, mugallym heňine 
laýyklykda nädip manyly, täsirli edip, basymyny 
ýerinde goýup, aýratyn ýerlerinde manysyna laýyk 
gelýän el-ýüz hereketleri bilen utgaşdyryp okama
lydygyny görkezýär. Agşama taýýarlanylanda, çe
per maglumatlaryň tekstiniň öwrenilişini barlamak 
üçin mugallym ýa-da talyp tejribeçi sapaklardan soň 
okuwçylar bilen goşgularyň, nutuklaryň we beýleki
leriň üstünde işleýärler.

Taryh agşamynda oňa gatnaşyjy okuwçylar çeper 
eserleriň tekstlerini öwrenmeklige girişmänkäler, 
mugallym heňine laýyklykda nädip manyly, täsirli 
edip, basymyny ýerinde goýup, aýratyn ýerlerinde 
manysyna laýyk gelýän el-ýüz hereketleri bilen ut
gaşdyryp okamalydygyny görkezýär. Şu maksatlar 
üçinem mekdebimiziň multimedia tagtasynda bel

T li türkmen artisti, gülküli sahnalary ýerine ýetiriji 
B.Amanowyň suratyny görkezip, onuň 1941-nji 
ýylyň 6-njy noýabrynda Aşgabatdaky opera we balet 
teatrynyň sahnasynda “Zöhre we Tahyr” operasyny 
goýandygy, operanyň librettosyny dramaturg Bazar 
Amanowyň, sazyny bolsa kompozitor A.Şapoşni
kowyň ýazandygy hakyndaky taryhy maglumaty 
okuwçylara beýan edenimde, olaryň teatr sungatyna 
bolan gyzyklanmalary has hem artyp, taryh agşa
myndaky çeper okaýyşda tekstiň heňini ýagdaýa 
görä laýyk, manyly, täsirli edip, basymyny ýerinde 
goýup, aýratyn ýerlerinde manysyna laýyk gelýän 
el-ýüz hereketleri bilen utgaşdyryp okamak endikleri 
birneme janlanýar. 

Nutukçylary, agşamy alypbaryjylary we beýle
kileri taýýarlamak döwründe, eger düzgün bolşy 
ýaly, edebiýat mugallymy çeper okaýyşlar boýunça 
başarnyklaryň üstünde işlemek bilen meşgullansa, ta
ryh mugallymy nutukçylary taýýarlaýar. Nutukçylar 
mugallymdan nutugy nähili taýýarlamalydygy, nähili 
edebiýatlary peýdalanmalydygy, nutugyň möçberiniň 
näçeräk bolmalydygy boýunça görkezmeler alýarlar. 
Bilelikde taýýarlanylan uly nutuga aýratyn mesele
ler boýunça iki-üç maglumaty her birine 5 – 7 min. 
salym bermek bilen bellemeklik maksadalaýyk bol
ýar. Nutuklary taýýarlamak işinde iki sany kynçylyk 
gabat gelýär. Birinde mugallymyň özi okuwçylaryň 
çykyşlary üçin maglumatlary ýazýar, beýlekisinde ol 
diňe öwredýär. Bu ýagdaýda okuwçylaryň özleriniň 
döredijilik başlangyçlary pese gaçýar. Eger-de mugal
lym nutukçylara tema berse we umumy häsiýetdäki 
görkezmeler bermek bilen çäklense, okuwçylaryň 
arasynda nutugy taýýarlamagyň köp wagt alýanlygy, 
köp wagta çekýänligi bilen baglanyşykly öý işlerine 
taýýarlanmaklaryny bes edýänleri-de gabat gelýär. 
Şol bir wagtda, nutuk hem talabalaýyk taýýarlanyl
maýar. 

Şu zatlary göz öňünde tutup, nutukça tema teklip 
etmek bilen bir wagtda, edebiýatlar görkezilse ýa-da 
zerur edebiýatlar, ozaly bilenem, ylmy-meşhur hä
siýetdäki edebiýatlar berilse, okuwçy bilen birlikde  
3 – 5 sany esasy bölekler bellenilse, bölümlere bö
lünse, sahypa sany umumyrak kesgitlense, okuwçy 
teklip edilýän edebiýaty okaýar we nutugyň mysaly 
meýilnamasyny düzýär. Soň mugallym düzülen 
meýilnama boýunça nutugy nähili ýazmalydygyny 
anyklaýar we täzeçe görkezme berýär. Eger nutugyň 
meýilnamasyny düzmeklige bir hepde möhlet ber

len bolsa, nutugyň özüni taýýarlamaklyga iki hepde 
gerek bolýar. Nutugy taýýarlamak üçin niýetlenilen 
wagty böleklere bölmeklik onuň göwrümine we çyl
şyrymlylygyna, şeýle-de, okuwçynyň umumy ösüşi
ne bagly bolýar. Okuwçy tarapyndan taýýarlanylan 
teksti mugallym barlaýar we onuň mazmuny hem-de 
maglumatyň beýan edilişiniň görnüşi boýunça düze
dişler girizýär. Nutukçylary agşama taýýarlamagyň 
iň soňky döwri olaryň çykyşlaryny barlamak bolup 
durýar. Nutuk wagtynda suraty, çekme suraty, çyzgy
ny we görkezme esbaplarynyň beýleki görnüşlerini 
nähili tutmalydygyny, peýdalanmalydygyny görkez
mek zerur. Käbir agşamlarda nutuk bolmaýar. Onuň 
mazmuny alypbaryjynyň tekstinde ýa-da çeper hö
wesjeňleriň maglumatlarynda şöhlelenýär. Agşamy 
alypbaryjy çykyş edýänleriň arasynda esasy orny eýe
leýär. Ol gysga çykyşlarda, gysga taryhy maglumat 
görnüşinde agşamyň maksatnamasynyň aýratyn bö
leklerini birleşdirýär. Mysal üçin, alypbaryjy ýurtdaky 
ýagdaýlary häsiýetlendirýär, taryhy hadysanyň kanu
nalaýyklygyny görkezýär, dürli görnüşli maglumatla
ry jemleýär we ulgamlaşdyrýar. Alypbaryjy agşama 
gatnaşyjylary maksatnamanyň her bir çykyşyny has 
düşünjeli kabul etmeklige alyp barýar. Alypbaryjy
nyň keşbini umumy ösüşe eýe bolan, Watanymyzyň 
taryhyny oňat bilýän okuwçy ýerine ýetirip bilýär. 
Alypbaryjy öz çykyşynyň tekstini maksatnamanyň 
mazmuny esasynda, taryh we edebiýat mugallym
larynyň maslahatlaryna laýyklykda düzýär. Alypba
ryjynyň tekstiniň birinji nusgasyny taryh mugallymy 
barlaýar, bellikler edýär, düzedişler girizilenden soň, 
tekstiň ikinji nusgasy öwrenilýär. Agşamda alypba
ryjylaryň sany iki-üç hem bolup biler. Şeýle bolanda, 
maksatnamanyň bütin teksti olaryň arasynda aýratyn 
we gutarnykly böleklere bölünip paýlanylýar. Mag
lumatyň şeýle 
bölünip taý
ýarlanylmagy 
teksti öwren
megi ýeňilleş
dirýär. 

Taryh bo
ýunça geçiril
ýän agşamla
ryň maksat
na mala ry na 
köpçülik bolup 
ýerine ýetiril

Týän çykyşlar-da girizilýär. Köpçülikleýin çykyşlaryň 

ýolbaşçysy, agşamyň maksatnamasy tassyklanandan 
soň, bellenilen köpçülikleýin çykyşlary öwretmek
lige girişýär. Ol köpçülikleýin çykyşlaryň hepdede 
bir sagatdan, azyndan ikiden az bolmadyk taýyn
lanmasyny geçirýär. Aýdymyň teksti, iň bolmanda, 
iki okuwça birden ýeter ýaly görnüşde ýazdyrylýar. 
Köpçülikleýin çykyşlarda, takmynan, 20 – 30 adam 
töweregi bolan oglanlaryň we gyzlaryň toparlary 
maksadalaýyk bolýar. Saz ukyplary dürli bolan köp 
okuwçydan düzülen hor bilen jemi bäş-alty gezek 
taýynlanma geçirmek gerek bolýar. Şeýle edilende, 
işiň ahyrky ýetmeli maksady täze aýdymlaryň sany
na we köpçülikleýin çykyşa gatnaşýan okuwçylaryň 
saz medeniýetine baglylykdaky zehini ýüze çykar
ylýar. Şeýle-de, esasan, halk saz gurallaryndan baş 
çykarýan, uly bolmadyk sazandalar topary bilen iş 
geçirilýär.

Ussat suratkeş Yzzat Gylyjowyň “Toý dabara
sy”, “Tüýdükçiler”, 3 “Şatlyk güni” atly bölümden 
ybarat çeper çekilen suratlar toplumyny we suratkeş 
Nursähet Eýeberenowyň “Toý” atly suratyny ulanan 
ýagdaýymyzda, taryh boýunça geçirilýän agşamlaryň 
maksatnamalarynda köpçülik bolup ýerine ýetirilýän 
çykyşlarda halk saz gurallaryndan baş çykarýan, 
okuwçylaryň uly bolmadyk sazandalar toparynyň 
sazlaşykly çykyş etmeklerine ugrukdyryjy bolup 
hyzmat edýär. Taryh boýunça guralýan agşamlara 
nutukçylardan, goşgy okaýanlardan, köpçülikleýin 
çykyşlara gatnaşýanlardan başga-da, otagy, sahna
ny taýýarlaýan we agşamyň temasyna bagyşlanan 
gysga ýazgylaryň ýörite sanyny çykarýan, aýratyn 
ýagdaýlarda taryh gurnagynyň agzalarynyň işleriniň 
sergisini guraýan okuwçylaryň ýörite topary-da gat
naşýarlar. Agşamy geçirmek üçin bezeg işlerini alyp 
barýan okuwçylaryň ýeterlik sanyny bölüp almak 
gerek, eger şeýle edilmese, okuwçylaryň az sanly 
toparyna agram düşmegi mümkin. Bezeg işlerini 
alyp barýan bu topara surat mugallymy ýolbaşçylyk 
etmeli. Ol özbaşdak we toparlaýyn ýerine ýetirmek 
üçin ýumuşlar berýär. 

Agşama taýýarlygyň başlanyşynda we geçirilen 
agşamyň jemlenilişinde agşama taýýarlygyň tamam
laýjy döwri ähli çykyş edýänleri ünsli diňlemek zerur 
bolan baş taýynlanma bolup durýar. Baş taýynlanma
da ähli ýerine ýetirijileriň öz maglumatlaryny anyk 
bilmekleri gerek, ähli çykyşlar edil agşamdaky ýaly 
joşgun bilen geçmeli. Baş taýynlanma, adatça, taryh, 

edebiýat mugallymlary, köpçülikleýin çykyşyň we 
saz toparynyň ýolbaşçysy, mekdep müdiri ýa-da onuň 
okuw işleri boýunça orunbasary, ähli ýerine ýetiriji
ler gatnaşýarlar. Iş topary iň soňky görkezmeleri we 
düzedişleri edýär. Käbir zatlary düzeder we üýtgeder 
ýaly, otagy bezemek üçin niýetlenen maglumatlary 
barlamak agşamyň geçirilmegine iki-üç gün galanda 
geçirilýär. Agşamyň geçiriljek otagynyň we sahna
nyň agşamdan bir gün öň doly abzallaşdyrylmagy 
zerur, şonda otagyň bezelişini we ähli goýlan maddy 
zatlaryň meýilnama boýunça ýerleşdirilişini iň soňky 
gezek ünsli barlamak gerek. 

Ähli ýerine ýetirijiler, agşam geçirilende, sah
nada durmaly we öz ýerlerini bilmeli. Nutukçylar 
we agşamy alypbaryjy sahnanyň çep öň tarapynda 
ýerleşseler, ýerlikli bolýar. Şonuň üçin bu ýerde, 
mümkin bolsa, olaryň çykyşlarynyň tekstlerini 
amatly ýerleşdirer we peýdalanar ýaly, ýörite gap 
goýulmaly. Goşgy okaýanlar we aýdym aýdýanlar 
üçin ýer sahnanyň öňünde ortada, agşama gatnaşyjy
lara golaýrak bolýar. Ýerine ýetirijileriň ýüzleri oňat 
görünýän bolmaly, beýle etmek olaryň el, ýüz, göz 
hereketlerini agşama gatnaşyjylaryň görmekleri üçin 
gerek. Agşamyň maksatnamasy üçin jogapkär adam 
bolan taryh mugallymy çeper höwesjeňleriň çykyş 
edýän wagty sahnanyň aňyrsynda ýerleşýär. Ol agşa
my alypbaryjy bilen doly gatnaşykda hereket edýär. 
Çykyş edýän çeper höwesjeňleriň hem familiýalary 
bolýar, ýolbaşçy çykyş edýänlere sahna çykmak ba
rada duýduryş berýär, alypbaryjy bolsa olary sahna 
çagyrýar. Käwagtlarda agşamlarda çykyş edýänleriň, 
alypbaryjynyň çagyryşy bolmazdan, özleriniň sahna 
çykýan wagtlary-da bolýar. Eger çykyşlaryň mag
lumatlary oňat işlenilen bolsa, alypbaryjylaryň biri 
agşamyň gidişine ýolbaşçylyk edýär. Bu ýagdaýda 
mugallymyň aladasy artykmaç bolýar. 

Agşam wagtynda, mümkin bolsa, arakesme edilse 
ýerlikli bolýar. Sebäbi, takmynan, iki sagada golaý 
wagtyň dowamynda yzygider diňlemek we seret
mek kyn bolýar. Şonuň üçin hem, takmynan, 1 sagat 
geçenden soň, 15 minutlyk arakesme etmek gerek. 
Arakesme wagtynda agşama gatnaşyjylar sergi, ota
gyň bezelişi bilen oňat, maksatnamanyň mazmuny 
we çykyşlaryň hili boýunça pikir alşyp bilýärler. Bu 
ýagdaýda gurnakçylar we otagy bezemäge gatnaşy
jylar agşamy görüjiler we myhmanlar bilen meşgul
lanýarlar. Olaryň ünsüni dergilere, suratbukjalara, 
kompýuter oňarmalaryna çekmek has peýdaly bolýar. 

Berdimurat Jumanow, Daşoguz welaýatynyň  
                    Köneürgenç etrabyndaky 58-nji 
                    orta mekdebiň taryh mugallymy.

Agşam, adatça, alypbaryjynyň birnäçe jemlemeleri 
we köpçülikleýin çykyşyň, saz toparlarynyň çykyş
lary, käte bolsa tans toparlarynyň tans çykyşy bilen 
jemlenýär. Umumy mekdep boýunça geçirilýän taryh 
agşamyna taýýarlanmak üçin 6 – 8 hepde gerek, synp 
boýunça geçirilýän agşama bolsa 4 – 6 hepde gerek. 

Her bir agşam geçirilenden soň: “1. Agşam oňa 
gatnaşyjylarda nähili täsir galdyrypdyr? 2. Haý
sy zatlar olara aýratyn gowy ýarapdyr? 3. Nähili 
kemçilikler bolupdyr?” ýaly soraglar arkaly ag
şamyň jemini jemlemeli. Bu ýerde myhmanlaryň, 
mugallymlar toparlarynyň pikirlerini-de bilmeli, 
ýöne agşamyň okuwçylara eden täsirini bilmek 
has möhümdir. Okuwçylar, adatça, öz pikirlerini 
biri-birleri, mugallymlary we synp ýolbaşçysy 
bilen söhbetdeş bolanlarynda aýdýarlar. Şol bir 
wagtda, özlerinde galan täsirleri diwar gazetleri
niň üsti bilen hem aýdyp bilýärler. Geçirilen ag
şamy golaýdaky mugallymlar geňeşinde ara alyp 
maslahatlaşmak hem maksadalaýyk bolýar. Taryh 
boýunça agşam geçirilenden soň, gözegçilik edi
lip görülse, onuň okuwçylarda taryhy kitaplara 
we çeper edebiýata gyzyklanma döredýänligini, 
Watanymyzyň taryhyny, onuň şöhratly geçmişini 
we şu gününi öwrenmäge gyzyklanmanyň art
ýandygyny, okuwçylaryň taryhy gözýetimlerini 
giňeldýänligini aýdyň görmek bolýar. Bularyň 
hemmesi okuwçylarda Watana bolan söýgini, 
halkymyzyň taryhy geçmişini öwrenmäge bolan 
islegi ösdürýär. 

Taryh agşamyny geçirmegiň netijeli tarapla
rynyň biri hökmünde okuwçylaryň öz aralarynda 
biri-birleri bilen ýakynlaşmaklaryna, şeýle-de, 
mugallym bilen okuwçylaryň ýakynlaşmaklary
na edýän täsirini bellemek bolýar. Şular bilen bir
likde, taryh gurnagynyň işiniň onuň agzalarynyň 
nähilidir bir gyzykly işi ýa-da gyzykly sapagy, 
taryh agşamy ýaly köpçülikleýin synpdan daşary 
çäräni ýa-da synp konferensiýasyny geçiren
lerinde janlanýandygyny tejribeler görkezýär. 
Diýmek, taryh agşamy taryh gurnagynyň işiniň 
ilerlemegine-de ýardam edýär. Şeýle hem, taryh 

agşamynyň geçirilmeginiň netijesinde mekdebiň 
taryh otagy, mekdep mirashanasy, çyzgy, sö
weşleriň meýilnamalary, görnükli şahsyýetleriň 
we serkerdeleriň çekme suratlary, olara degişli 
tekstler we görkezme esbaplar bilen baýlaşýar.

 Geçilýän sapagyň okuwça doly we dogry 
düşündirilmegini, öwredilmegini gazanmak, işi 
netijeli guramak üçin gündelik okuwlaryň gidi
şinde okuwçylary taryh agşamyna öňünden taý
ýarlamak işinde öz okuwçylarymyz bilen taryhy 
tapyndylara degişli suratlaryň üstünde goşmaça 
işleýäris. Gadymy ata-babalarymyzyň ýokary 
ylmy-durmuşy derejeliligiň çäginde şeýle taryhy 
gymmatlylygy bolan inçe, çeper senetçilik we bi
nagärlik önümlerini taýýarlap başarandyklaryna, 
bu kyn işiň manysyny, ähmiýetini giňden açyp 
görkezmekde, gündelik okuw-terbiýeçilik işiniň 
gidişinde okuwçylara düşündirmekde, her bir 
mugallymyň esasy üns bermeli meselelerine ünsi 
çekmekde suratlar bilen işlemek gymmatly usul 
bolmagynda galýar. Her bir mugallym ýokarda 
beýan edilenlere ünsi çekip, başardygyndan olary 
peýdalansa, okuwçylarda sagdyn dünýägaraýşy, 
gadymy döwürdäki gazanylan medeni düýp esa
symyz hakyndaky düşünjäni kemala getirmekde 
has gowy netije gazanyp bolar. 

Mekdebimiziň agzybir işgärler topary okuw-
terbiýeçilik işleriniň guralyşyny mundan beýläk 
hem gowulandyrmaga çalyşýarlar. Bagtyýar 
ýaşlaryň geljegi eziz Watanymyzyň ösüşle
ri bilen aýrylmaz baglanyşyklydyr. Hormatly  
Pre z i dent i mi z iň  nygtaý şy  ýa ly,  ýaş lar  
Watanyň daýanjy hasaplanýar. Bu ýörelge
den ruhlanýan ýaşlar okamaga, öwrenmäge, 
döretmäge, gurmaga hemişe ygrarlydyrlar. 
Biz hem ýaşlara döwrebap bilim berip, ola
ryň Arkadagly Gahryman Serdarymyzyň 
ýaşlara bildirýän ynamyny aňryýany bilen öde
jekdiklerine ynanýarys. Eziz Watanymyzyň 
ösüşlerine mynasyp goşandymyzy goşmaga äh
li şertleri döredip berýän Arkadagly Gahryman  
Serdarymyza alkyşlarymyz egsilmezdir.

   Makalany ýollan:Daşoguz welaýatynyň Köneürgenç
                                  etrabyndaky 58-nji orta mekdep.
   Kabul edilen wagty: 
                                 2025-nji ýylyň 11-nji marty.

TDAŞARY ÝURT DILLERINI ÖWRETMEKDÄKI ÝÖRELGELER

Ata Watanymyz Türkmenistanda 
ösüp gelýän ýaşlara döwrebap bi
lim bermekde, olary häzirki zaman 

ylmyndaky täzelikler bilen tanyşdyrmakda, 
dünýägaraýşyny ösdürmekde umumybilim 
berýän mekdeplerde ähli şertler 
we mümkinçilikler döredilendir.  
Hormatly Prezidentimiziň ylym-
bilim babatda öňe sürýän syýa
satynyň giň gerimde durmuşa 
ornaşdyrylmagy netijesinde ýurdu
myzyň ähli mekdebe çenli çagalar 
edaralarynda, bilim ojaklarynda 
daşary ýurt dillerini öwretmek 
üçin döwrüň ösen tehniki seriş
deleri bilen abzallaşdyrylan okuw 
otaglary hereket edýär. Usulyýetçi 
alymlaryň hem mugallymlaryň birleşen tagalla
lary bilen daşary ýurt dillerinden dersleriň okuw 
maksatnamalary barha kämilleşdirilýär, sapakla
ryň mazmuny baýlaşdyrylýar.

“Türkmenistanda daşary ýurt dillerini okat
magy kämilleşdirmegiň Konsepsiýasyna” laýyk
lykda, bilim ulgamynyň ähli basgançaklarynda 
okatmakda, daşary ýurt dillerini okadýan mugal
lymlary taýýarlamakda, gaýtadan taýýarlamakda 
we olaryň hünär derejesini ýokarlandyrmakda ul
gamlaýyn özgertmeler amala aşyrylýar. Netijede, 
ýurdumyzda daşary ýurt dillerini gowy bilýän, 
halkara olimpiadalarda we dürli zehin bäsle
şiklerinde ukyp-başarnyklaryny ýüze çykaryp, 
tapawutlanmagy başarýan, baýrakly orunlara my
nasyp bolýan ýaşlarymyzyň hatary barha artýar. 

Beýleki ugurlarda bolşy ýaly, daşary ýurt dil
lerini okatmak ýaşlara bilim bermekden hem-de 
olarda başarnyklary we endikleri kemala ge
tirmekden ybaratdyr. Şeýlelikde, ýaşlara bilim 
bermek we olarda başarnyklary we endikleri 
terbiýelemek bir bitewi ugra gönükdirilen me
ýilnama esasynda ýola goýlanda, öňde goýlan 
maksada ýetmekde kynçylyk döretmeýär. Bilim 
bermek, öwretmek işiniň netijeli häsiýete eýe 
bolmagy üçin, onuň kanunalaýyklygyna düşünil
megi zerurdyr. Şol kanunalaýyklyk bolsa okat
magyň usulyýetiniň nazaryýetine we tejribesine 
esaslandyrylandyr. 

Daşary ýurt dillerini okatmak bellibir maksa
da ugrukdyrylan usullar ulgamydyr. Şunda esasy 
maksat bilim işine gatnaşýanlaryň her biriniň 
daşary ýurt dilinde gatnaşyk saklamagy başar
magy we şol dili ene dili hökmünde ulanýan hal

kyň medeniýetini öwrenmegidir. 
Daşary ýurt dillerini öwretmegiň 
usulyýeti bilen bagly meseleleri 
umumylykda bir bitewi ulgam 
hökmünde  aşakdaky şekilde gör
kezmek mümkindir: 

Okatmagyň umumy usuly
ýeti, haýsy daşary ýurt diliniň 
öwredilýändigine garamazdan, 
olary öwretmegiň umumylyk
daky kanunalaýyklyklaryny we 
aýratynlyklaryny öwrenmek bilen 

meşgullanýar. Mugallym bellibir anyk daşary 
ýurt diliniň, mysal üçin, ýapon diliniň ýazuw 
aýratynlyklaryny, işlik zamanlaryny öwreden
de, şol dilde ýüze çykýan özboluşlylyga, öw
redilýän materialy, çaganyň ýaş aýratynlygyna 
baglylykda, onuň aňyna ýetirmek meselesi bilen 
ýüzbe-ýüz bolýar. Elbetde, usulyýet, ozaly bilen, 
mugallymdan öz öwredýän daşary ýurt diliniň 
inçe ýollaryny, ugurlaryny, öwrenýänleriň kabul 
edijilik mümkinçiliklerini öwrenmegi talap ed
ýär. Ol sapagyň gyzykly bolmagyny üpjün etmek 
esasynda çagalaryň örän näzik we inçe dünýä
sine aralaşmagy başarmalydyr. Mugallym okuw 
gollanmalaryny, okuw kitaplaryny peýdalanyp, 
sapagyň düşnükli hem-de okuwçylara aňýeterli 
bolmagyny üpjün etmelidir. 

Geliň, şu ýerde mugallym bilen okuwçynyň 
özara gatnaşygyny ýola goýmagyň usullaryna 

Mugallym bilen okuwçynyň özara gatnaşygynyň ýollary – usullary.

Okatmak. Öwrenmek 
(öwrenmek usullary).

Okuw materialynyň bir 
bölegi bilen tanyşdyrmagy 
ýola goýmak: görkezmek, 
düşündirmek, teswirlemek.

Türgenleşigi guramak we 
geçirmek.

Ulanylyşyny guramak (daşary 
ýurt dilinde pikir alyşmak 
söhbetdeş bolmak).

Ulanylyşyny guramak (daşary 
ýurt dilinde pikir alyşmak / 
söhbetdeş bolmak).

Türgenleşigi geçirmek.

Tanyşdyrmak we pikir alyşmak 
işini guramak (okuw materialyny 
eşitdirmek ýa-da görkezmek).

►
►

►

►

►

►

►

►

►

Mu­gal­lym we okuw­çy 
gur­şa­wy­ny eme­le ge­tir­mek 
dil­le­ri öw­ret­mek­de mö­hüm 
äh­mi­ýe­te eýe­dir. Şun­da sa­
pak geçýän mu­gal­lym di­ňe 
okuw ki­ta­byn­da hö­dür­len­
ýän teks­ti we dia­lo­gy öz­leş­
dir­mek bi­len çäk­len­män, 
dur­mu­şy wa­ka­la­ra hem 
sal­gy­lan­ma­ly­dyr.

T seredip geçeliň. Bu tablisanyň çep tarapynda 
mugallymyň işi, ýagny okatmak, sag tarapynda 
okuwçynyň işi, ýagny öwrenmek işleri görkezil
ýär. Şunda mugallym:

1. Okuwçylary okuw materialy bilen tanyş
dyrýar. 

2. Okuw materialynyň esasynda türgenleşik 
guraýar.

3. Pikir alyşmagyň dowamynda okuw mate
riallaryndan peýdalanýar. 

4. Tanyşdyryş, türgenleşik, dil we sözleýiş 
materiallaryny ulanmagyň dowamynda gözeg
çilik işini amala aşyrýar. 

Öz gezeginde, okuwçy: 
1. Okuw materialy bilen tanyşýar.
2. Okuw materialynyň esasynda türgenleş

ýär, bu bolsa şeýle material bilen yzygiderli iş 
salşylyp durulmagyny üpjün edýär.

3. Pikir alşylýan döwürde materialyň özleş
dirilmegi üpjün edilýär. Şonuň bilen birlikde, 
okuwçy öz-özüni gözegçilikde saklaýar we öz 
üstünde işleýär. 

Okuw materialy bilen tanyşdyrmagyň, tür
genleşmegiň we peýdalanmagyň dowamynda 
umumy didaktik usullaryň dürli toparlandyryl
malaryndan peýdalanylýar. Şolaryň arasynda hä
zirki wagtda okatmagyň işjeň çemeleşmelerine 
esaslanýan toparlandyrylma degişli diýlip hasap 
edil ý ä n 

usul

lar giň meşhurlyga eýedir. Şolardan şu aşak
dakylary aýratyn belläp geçmegi makul ha
saplaýarys: 

– okuw materialynyň özleşdirilmegini üpjün 
edýän: sözleýşi guramak, görkezme esbaplaryn
dan peýdalanyp düşündirmek, tejribede peýda
lanmak, reproduktiw, induktiw, deduktiw çözgüt 
gözläp tapmak usullary;

– gyzyklanma emele getirýän we höweslen
dirýän işjeňlik: rollar boýunça oýunlar, öwrediji 
pikir alyşmalary guramak, taslamalary taýýar
lamak usuly; 

– gözegçilik etmek we okuw materiallary 
esasynda öz üstüňde işlemek usullary; 

– sowalnamalar, aralyk synaglar, barlagna
malar we ş.m.

Usulyýetiň ösüşindäki häzirki tapgyrda ola
ryň utgaşmasy bolup geçýär, dürli usuly ýörelge
leri, emelleri özünde birleşdirýän integrirlenen 
usullar peýda bolýar. Ýokarda bellenilip geçilen 
usullaryň her biri daşary ýurt dillerini okatma
gyň usulyýetindäki bellibir taryhy ösüşleriň ne
tijesidir. Häzirki döwürde ýüze çykan döwrebap 
nukdaýnazardan seredilende, ylymda we bilim
de ýetilen belent sepgitleriň sakasynda usulyýet 
durýandyr. Ol okatmagyň maksatlarynyň we 
şertleriniň üýtgäp durýandygyny nazara alýar. 

Okuw materialy hemmeler üçin düşnükli we 
elýeter bolmalydyr, hemişelik ösüşe eýermelidir. 

Daşary ýurt dillerini okatmagyň häzirki wagt
da hereket edýän usullary aşakdaky ýörelgelere 
esaslanýar: 

– okatmagyň maksatlarynyň toplumlaýyn häsi
ýete eýe bolmagy: amaly, terbiýeçilik, öwredijilik, 

iş ýüzünde ulanmak üçin amatlylyga; 
– okatmagyň kommunikatiw usuly hökmün

de öwrenilýän dilde pikir alşylmagy, söhbet

gatnaşyk saklanylmaga; 
– yzygiderlilikde (ugurdaş bolmadyk) okat

magyň usulyýeti, ilkinji nobatda, sözleýiş diliniň 
ösdürilmegini maksat edinýär, soňra okuwçylar 
başlangyç we esasy orta bilim tapgyrlarynda 
okamagy öwrenýärler, doly orta bilim tapgyryn
da bolsa daşary ýurt dillerini öwrenmekde alan 
bilimlerini utgaşdyrmaga; 

– sözleýiş dilini we okamak endiklerini ös
dürmek bilen baglanyşyklylykda, başlangyç 
tapgyrlarda daşary ýurt dilindäki materiallary 
saýlap almak we ulgamlaşdyrmak boýunça iş
leriň düzümleýin – wezipeleýin çemeleşilmesi: 
okatmagyň başlangyç tapgyrynda sadaja geple
şikleri düzmek üçin zerur bolan az mukdardaky 
söz düzümleri ýa-da gurluşlary saýlanyp alynýar, 
çünki hemme zady birbada öwretmek mümkin 
däl. Şunda sözleýiş birlikleri jemgyýetdäki eýele
ýän wezipesi ýa-da zeruryýeti taýdan düzümleýin 
saýlanyp alynmaga; 

– iş alyp barmagyň ýekelikdäki, jübütleýin we 
toparlaýyn görnüşleriniň utgaşdyrylmagynyň ha
sabyna okatmak işi çaltlandyrmaga. 

Daşary ýurt dillerini okatmagyň şu günki gün
de hereket edýän umumy usulyýetiniň özboluşly 
aýratynlyklaryna görä, mekdeplerde: 

– kommunikatiw usul;
– lingwo-sosiologik çemeleşme usuly;
– intensiw usul;
– emosional-semantik usul;
– taslama usuly ýaly görnüşleri has giňden 

peýdalanylýar.
Dünýä bileleşiginde öz eýeleýän ornuny bar

ha berkidýän ata Watanymyzda 2025-nji ýylyň 
Hal­ka­ra pa­ra­hat­çy­lyk we yna­nyş­mak ýy­ly diýlip 
atlandyrylmagy, ähli ugurlar boýunça halkara 
hyzmatdaşlygynyň geriminiň giňeldilmegi, da
şary ýurtly maýadarlaryň giň mümkinçiliklere 
eýe bolan türkmen bazaryna bolan gyzyklanma
larynyň ýokary derejesi ýaşlarymyzyň dil öwren

        
     Täzemyrat Setdarow, Aşgabat şäherindäki daşary ýurt  
                   dillerini, takyk, tebigy dersleri çuňlaşdyryp        
                   öwredýän ýöriteleşdirilen 140-njy    
                   mekdebiň müdiri.

meklige bolan höwesini has-da güýçlendirýär. Bu 
bolsa ýaş nesle daşary ýurt dillerini öwredýän 
mugallymlaryň öňünde täze wezipeleri goýýar. 
Şol wezipelere mynasyp jogap bermekde yl
my-usulyýet işleriniň kämilleşdirilmegi, olaryň 
dünýäniň ösen talaplaryna laýyklykda alnyp ba
rylmagy talap edilýär. 

2024-nji ýylyň 25-nji maýynda hormatly  
Prezidentimiziň Karary bilen “Türkmenistanda 
umumybilim maksatnamalary boýunça okatma
gyň usulyýetini kämilleşdirmegiň 2028-nji ýyla 
çenli Konsepsiýasy” tassyklanyldy we ony amala 
aşyrmak boýunça ýerine ýetirilmeli çäreleriň Me
ýilnamasy bu ugurda möhüm ähmiýetli resminama 
öwrüldi. Şu maksatnamada umumybilim berýän 
mekdeplerde daşary ýurt dillerini öwretmegiň 
anyk maksatlary we wezipeleri kesgitlenilendir. 
Biz mugallymlara bolsa ondan gelip çykýan 
wezipeleri iş ýüzüne ornaşdyrmak galýar. Işlemek 
üçin bolsa biziň ýurdumyzda ýokary derejede 
şertler we mümkinçilikler döredilendir.

Berkarar döwletiň täze eýýamynyň Galkynyşy 
döwrüniň “Halkara parahatçylyk we ynanyşmak 
ýylynda” ähli ugurlarda öndürijilikli zähmet 
çekilip, bedew bady bilen ösüp-özgerýän gözel 
Diýarymyzda daşary ýurt dillerini okatmakda 
dünýä tejribesini öwrenmäge, innowasion usul
lardan peýdalanmaga, okatmagyň interaktiw 
we multimedia usullaryndan peýdalanmaga, bu 
ugurda yzygiderli kämilleşmäge giň mümkinçi
likleri açyp berýän türkmen halkynyň Milli Lideri  
Gahryman Arkadagymyzyň, Türkmenistanyň 
hormatly Prezidenti Arkadagly Gahryman  
Serdarymyzyň görkezýän aýdyň ýoluna eýerip, ýaş nes
le bilim-terbiýe bermekde yhlasymyzy gaýgyrmarys. 
Ajaýyp zamanamyzda okamak, öwrenmek, kämil 
hünärmenler bolmak üçin döredilýän ähli mümkinçi
likler we şertler üçin alym Arkadagymyz Gurbanguly  
Berdimuhamedowa we hormatly Prezidentimiz  
Serdar Berdimuhamedowa buýsanjymyzyň hem-de 
alkyşlarymyzyň çägi ýokdur.

Makalany ýollan: Aşgabat şäherindäki 
               daşary ýurt dillerini, takyk, tebigy 
               dersleri çuňlaşdyryp öwredýän  
               ýöriteleşdirilen 140-njy mekdep.
  Kabul edilen wagty: 
                     2025-nji ýylyň 15-nji ýanwary.

TALYP ÝAŞLARDA WATANSÖÝÜJILIGI TERBIÝELEMEKDE                           
TÜRKMENISTANYŇ  HEMIŞELIK  BITARAPLYK  HALKARA HUKUK 

DEREJESINIŇ ORNY

Berkarar döw
le t iň  tä ze 
eýýamynyň 

Galkynyşy döwründe 
ýurdumyzyň häzirki 
ösüş tapgyrynyň binýa
dynda Türkmenistanyň 
şanly Garaşsyzlygynyň 
we hemişelik Bitarap
lygynyň durýandygyna  
Arkadagly Gahryman 
Serdarymyzyň aýratyn 
üns berip: “Biziň alyp 
barýan syýasatymyz 
Garaşsyz, Bitarap döw
letimizi syýasy, ykdy
sady, hukuk we medeni 
taýdan berk binýatly, 
kuwwatly ýurda öwür
mekden, halkymyzy 
bagtyýar, parahat, eşret
li durmuşda ýaşatmak
dan ybaratdyr. Agzybir 
halkymyz, şol sanda, 
mähriban ýaşlarymyz 
hem ýurdumyzyň sy
ýasy durnuklylygyny, 
okgunly öňe gitmegi
ni, ähli pudaklaryň saz
laşykly ösüşini üpjün 
etmäge mynasyp go
şantlaryny goşýarlar. 
Orta we ýokary okuw 
mekdeplerinde bilim 
alýan, ylym hem-de hü
när öwrenýän, senagat
da, oba hojalygynda, 
ykdysadyýetiň beýleki 
pudaklarynda joşgunly 
zähmet çekýän merdana 
ýaşlarymyz, ata Wata
nymyzyň goragynda 
durýan gerçeklerimiz 
biziň bu beýik mak

sadymyzyň töweregine mäkäm jebisleş
ýär” (Serdar Berdi muhamedow. Ýaşlar  
– Watanyň daýanjy. – Aşgabat: TDNG, 2023. 63 s.) 
diýip nygtamak bilen, hormatly Prezidentimiz Türk
menistanyň hemişelik Bitaraplyk syýasatynyň talyp 
ýaşlarda watansöýüjiligi terbiýelemekdäki ornuna 
uly baha berýär. 

Halkara parahatçylyk we ynanyşmak ýylynda 
Türkmenistanyň hemişelik Bitaraplygynyň astyn
da merdana türkmen halky her gününi täze üstün
liklere we ýeňişlere besleýär. Şeýle üstünlikleriň 
gazanylmagynda türkmen halkynyň we onuň ýaş 
nesliniň hyzmaty uludyr. Türkmenistanyň hemişelik 
Bitaraplygynyň esasynda durmuşa ornaşdyrylýan 
beýik işleriň düýp manysyny we ähmiýetini talyp 
ýaşlara düşündirmek olaryň watansöýüjilik ru
hunda terbiýelenmegini şertlendirýär. Gahryman  
Arkadagymyz oňyn Bitaraplygyň düýp manysyna 
ünsi çekýär: “Geliň, bu şanly wakanyň manysyna 
has düýpli ýetjek bolalyň, şuňa görä, onuň sebäp
lerine nazar aýlalyň! Munuň sebäbine, birinjiden, 
türkmen halkynyň müňlerçe ýyllyk beýik taryhy, 
şol taryhyň dowamynda gazanan we barha ösdürip, 
kämilleşdirip gelen milletlilik derejesi nukdaýnaza
ryndan düşünmek bolar. Ikinjiden, hatda, özbaşdak 
döwleti bolmadyk soňky asyrlarynda hem türkmen 
halkynyň özbaşdak döwletlilik, şol döwletiň daşynda 
jebisleşmek baradaky arzuw-maksatlarynyň birjik-de 
sowaman, gaýtam, barha köräp we ýüreginde alaw
lap durandygy, kyn pursatlarda-da mydama özüniň 
synmaz ynamy bilen ýaşandygy nukdaýnazaryndan 
düşünmek bolar. Üçünjiden, arzuw-maksatlara ýet
megiň ýolunda dörän taryhy mümkinçilikler nuk
daýnazaryndan, dördünjiden, şol mümkinçilikleri 
biziň halkymyzyň başarjaňlyk bilen ulanyp bilendigi 
nukdaýnazaryndan düşünmek bolar” (Gurbanguly 
Berdimuhamedow. Türkmenistan – Bitaraply
gyň mekany. – Aşgabat: TDNG, 2020. 10-11 s.).  
Gahryman Arkadagymyzyň kitabyndan alnan şu 
jümlelerde türkmen Bitaraplygynyň taryhy kökleri
niň gadymyýetinden alyp gaýdýandygy “müňlerçe 
ýyllyk beýik taryhy”, “özbaşdak döwleti bolmadyk 
soňky asyrlarynda hem türkmen halkynyň özbaşdak 
döwletlilik, şol döwletiň daşynda jebisleşmek bara

Wa­ta­na bo­lan söý­gi 
gah­ry­man­la­ry dö­red­ýär, 
ha­ky­ka­ta bo­lan söý­gi 
akyl­dar­la­ry dö­red­ýär, 
olar umu­ma­dam­zat 
bäh­bit­le­ri­ne gö­nük­di­
ri­len be­ýik iş­le­ri ama­la 
aşyr­ýan şah­sy­ýet­ler­dir. 
Şeý­le be­ýik şah­sy­ýet­le­
riň bi­ti­ren hyz­mat­la­ry 
ylym­da wa­tan­çy­lyk we 
ah­lak te­ma­sy­nyň der­
ňe­wi üçin usu­ly esas 
bo­lup hyz­mat ed­ýär we 
hä­zir­ki za­man şert­le­rin­
de ta­lyp ýaş­la­ryň nuk­
daý­na­za­ryn­dan gel­jek­ki 
hü­när­men­le­riň hü­när 
dün­ýä­ga­raý­şy­nyň eme­le 
gel­me­gi bi­len bag­la­
ny­şyk­ly şah­sy bi­lim­
le­riň ke­ma­la ge­ti­ril­
me­gi­ne ýar­dam ed­ýär. 
Şu nuk­daý­na­zar­dan 
ga­ra­lan­da, Gah­ry­man  
Ar­ka­da­gy­my­zyň we  
Ar­ka­dag­ly Gah­ry­man  
Ser­da­ry­my­zyň be­ýik 
eser­le­ri ta­lyp ýaş­lar­da 
wa­tan­çy­lyk duý­gu­la­
ry­ny dö­ret­mek­de we 
ös­dür­mek­de baş ýö­rel­
ge­dir, mil­li jem­gy­ýe­ti­
miz­de şah­sy­ýe­ti ter­bi­ýe­
le­me­giň ah­lak te­ma­syn­
da­ky yl­my der­ňe­wi­niň 
usu­ly esa­sy­dyr. Mu­ny  
Ar­ka­dag­ly Gah­ry­man 
S e r ­d a ­r y ­m y ­z y ň 
w e  G a h ­r y ­m a n  
Ar­ka­da­gy­my­zyň be­
ýik eser­le­ri­niň ide­
ýa-maz­mu­ny aň­ry­
ýa­ny bi­len gör­kez­ýär. 



69

2/2025 ♦  BILIM  ORTA HÜNÄR BILIMI

daky arzuw-maksatlarynyň birjik-de sowaman, gaý
tam, barha köräp we ýüreginde alawlap durandygy” 
bilen çuňňur düşündirilýär. Bu hakykaty nusgawy 
şahsyýetlerimiziň bize galdyran edebi mirasy hem 
aňryýany bilen tassyklaýar.

Akyldar şahyrymyz Magtymguly Pyragynyň 
pederi Döwletmämmet Azadynyň türkmen bita
raplygynyň özenini düzýän meseleleri gepleşikle
riň, geňeşleriň üsti bilen çözmek baradaky ideýasy 
häzir hem öz ähmiýetini ýitirmän gelýär. Muny  
Gahryman Arkadagymyzyň bu barada: “Döwlet
mämmet Azadynyň “Wagzy-Azat” poemasynda: 
“Kä­be weý­ran et­me­den müň mer­te­be // Bir kö­ňül 
ýyk­mak ýa­man­dyr, eý de­de!” diýen sözler bar. Bu 
setirler il arasynda nakyl görnüşinde ýaýrapdyr, diňe 
biziň halkymyz üçin däl, hemmeler üçin pähim-pa
rasata, ýaşaýyş ýörelgesine, adamkärçilik ölçegine 
öwrülipdir. Ynsanperwerligiň manysy, milli we bütin 
adamzat üçin gymmatly ýörelgesi hem şu setirlerde 
açylýar” (Şol ýer­de, 32 s.) diýip belleýändigi hem 
görkezýär. Magtymguly Pyragy: Eşit, adam, do­gan 
il­den // Gaý­ry mäh­ri­ban ýurt ol­maz (Magtymguly. 
Saýlanan goşgular. – Aşgabat: “Türkmenistan”, 
1977. 229 s.) diýip, Watanyň mähribanlygyny hiç 
bir zat bilen çalşyp bolmajakdygyny beýan edýär. 
Şu hem-de türkmen nusgawy edebiýatyndan geti
rip boljak ýüzlerçe beýleki mysallar talyp ýaşlara  
Türkmenistanyň hemişelik Bitaraplygynyň taryhyny 
düşündirmekde we olary watansöýüjilik ruhunda ter
biýelemekde uly ähmiýete eýe bolýar. 

Türkmenistanyň hemişelik Bitaraplygy eziz 
Watanymyzyň geçmişini, onuň milli bähbitleri
ni, dost-doganlyk ideýalaryny, dünýä halklarynyň 
bähbitlerini, halkara ynsanperwer gatnaşyklary 
berkitmegi, adamzada diňe ýagşylyk etmäge bo
lan islegi aňladýar. Diýmek, hemişelik Bitarap
lyk halkara hukugynyň many-mazmunynda eziz  
Watanymyzyň geçmişi we geljegi jemlenýär. Gahryman  
Arkadagymyzyň belleýşi ýaly: “...Biziň  
Watanymyzyň ýol-ýörelgesi, ösüşleri kämil 
jemgyýetiň ynsan durmuşy baradaky iň döw
rebap maksatlaryna laýyk gelýär” (Gurbanguly 
Berdimuhamedow. Türkmenistan – Bitaraplygyň 
mekany.  – Aşgabat: TDNG, 2020. 9 s.). Diýmek, 
jemgyýetçilik durmuşynda “iň ajaýyp maksatlara 
laýyk gelýän” syýasaty ýaýmalydyr, talyplara öwret
melidir, wagyz-nesihat etmelidir, çünki onda ýaşlar
da watansöýüjiligi terbiýelemekde Türkmenistanyň 

hemişelik Bitaraplygynyň düýp özeni düşündirilýär, 
onuň ornuna uly baha berilýär.

Watançylyk psihologiýa ylmynda “patriotizm” 
diýen adalga bilen aňladylýar we: 1) duýgy, ideýa, 
düşünje; 2) wepalylyk; ygtybarlylyk; ýürekden bag
lanyşyklylyk diýen manylarda ulanylýar. Bu ylmy 
düşünje iňlis dilindäki pat­rio­tism («патриотизм», 
“watançylyk”) sözünden gelip çykandyr we patriot 
(-ism goşulmasynyň goşulmagy bilen emele gelip), 
soňra grek dilindäki patriōt (πατριώτης «земляк, 
соотечественник»; далее от πατήρ «отец») gör
nüşinde geçip [https://ru.wiktionary.org. <wiki> 
патриотизм], ylmy adalga hökmünde iňlis, grek, rus 
dillerinde (bellibir döwürde türkmen dilinde hem) 
şahsyýetiň Watana bolan söýgüsini aňladýan adalga 
hökmünde ulanylýar. Watanyň geljekki ösüşleri
niň gazanylmagy jemgyýetde ösüp kemala gelýän 
şahsyýetiň watançylyk söýgüsiniň döredilmegi we 
ösdürilmegi bilen şertlendirilýär. Şol duýgynyň dö
redilmeginde, bir tarapdan, Magtymguly Pyragynyň 
eserlerine, taryhy şahsyýetlerimiziň wesýetlerinde 
beýan edilýän pikirlere daýanýan milli terbiýe mekde
bimiziň ýörelgeleri, beý­le­ki bir ta­rap­dan bolsa, milli 
Garaşsyzlygymyzyň we hemişelik Bitaraplygymyzyň 
bize döredip beren mümkinçilikleri hyzmat edýär.

Eziz Watanyna wepaly ýaşamaga ukyply, onuň 
her daban ýerini gözüniň göreji ýaly goramaga taýýar 
milli şahsyýetleriň kemala getirilmegi häzirki zaman 
pedagogikanyň borjudyr. Watançylyk terbiýesi  talyp
laryň dünýägaraýşyny açyp görkezýän ahlak tarapy 
bolup, şahsyýetiň (talybyň) ene topragyň öňündäki 
jogapkärçiligine, oňa wepalylyga aýdyň düşünmek 
we bu ugurdaky aň-düşünje, duýgy hem-de olary dur
muşa ornaşdyrmak ugrundaky hereketleriň jemidir. 
Watanyňy janyň-diliň bilen söýmek milli jemgyýetde 
ýaşaýan her bir şahsyýetiň ýüreginde oturmalydyr, 
durmuşynda ýaşamalydyr. Jemgyýetçilik terbiýesinde 
watançylyk mukaddes topragyň her daban ýerini aýap 
saklamak, diňe bir şahsy abadançylygyň hakynda ala
da etmek däl, eýsem, özgeleriň ömrüni hem goramak 
üçin hereket edýän päk ýürekli ynsanyň kemala geti
rilmegi bilen şertlendirilýär. Watançylygyň esasynda 
ahlaklylyk ýatandyr, terbiýelenýän şahsyýet “watan
çylyk” diýlip düşünilýän ahlaga eýe bolmalydyr. 

Döwrümizdäki şertlerde watançylyk terbiýesi 
esasy meseleleriň biridir. Watançylyk ruhy-ahlak 
duýgularyň, özleşdirmeleriň, garaýyşlaryň şahsyýet 
tarapyndan öwrenilenleriň jemini öz içine alýar. Wa

tançylyk terbiýesiniň täze many-mazmuny, ideýalary 
ruhy söýgi, wepalylyk bilen berk baglanyşyklylykda 
beýan edilýän ahlak häsiýetleridir. Ol Watana we
palylygy, milli jemgyýetde gazanylanlary, medeni 
derejäni aýawly saklamagyň, ösdürmegiň zerurlygy, 
gündelik durmuş, däp-dessurlar, ruhy we tebigy baý
lyklar, şahsyýetiň kemala gelşi we ösüşi bilen birlikde, 
raýatlyk borjuny üstünlikli ýerine ýetirmek ukybynyň 
şahsyýetde jemlenmegidir.

Watançylyk ýörelgesi, milli garaýyşlar, wa
tançylyk terbiýesiniň kesgitleýjileri bolup, olar 
terbiýäniň netijesinde emele getirilýär. Şeýle terbi
ýäniň şahsyýetiň we jemgyýetçilik aňynyň düzüm 
bölegine öwrülmeginde Arkadagly Gahryman  
Serdarymyzyň we Gahryman Arkadagymyzyň 
öwüt-ündewe eýlenen, paýhas ummanyna öwrülen 
kitaplarynyň ähmiýeti uludyr. 

Hormatly Prezidentimiziň, türkmen halkynyň 
Milli Lideri Gahryman Arkadagymyzyň tagallasy 
bilen türkmen şahyrlarynyň, akyldarlarynyň gym
matly mirasynyň öwrenilmegi türkmen ýaşlarynda 
Türkmenistanyň hemişelik Bitaraplyk syýasatynyň 
ideýalaryndan peýdalanyp, mähriban Watanymy
za bolan çuňňur söýgini terbiýelemegiň esasydyr. 
Bu beýik eserlerde hemişelik Bitaraplygymyzyň 
taryhy köklerini açyp görkezýän milli ynsanperwer 
garaýyşlar beýan edilýär. Şeýle gymmatly mirasyň 
öwrenilmegi talyp ýaşlarda eziz Watanymyza bolan 
çuňňur söýgini terbiýeleýär we onuň kem-kemden 
kämilleşmegine getirýär. Watançylyk terbiýesi 
döwrebap şahsyýeti kemala getirmegiň şertidir.

Watançylyk terbiýesiniň kemala geti
rilmegi üçin, elmydama Arkadagly Gahryman  
Serdarymyzyň, Gahryman Arkadagymyzyň nusgawy 
eserlerine ýüzlenmelidiris. Nusgawy edebiýatyň ide
ýa-mazmunyny düzýän watançylyk, ynsanperwerlik, 
il-halkyňa wepalylyk, goňşularyň bilen oňşup ýaşa
mak, päk ahlaklylyk, belent adamkärçilik duýgula
ryna ýugrulan pikirler örän täsirli bolmak bilen, eziz 
Watanymyzyň milli häsiýetlerini alamatlandyryp, 
ýokary derejede terbiýeçilik häsiýetlidir.

             Täzebaý Aşyrow, Gurbansoltan eje adyndaky         
                                 Daşoguz lukmançylyk orta okuw 
                                                mekdebiniň mugallymy.    
           Makalany ýollan: Gurbansoltan eje adyndaky  
                 Daşoguz lukmançylyk orta okuw mekdebi. 
   Kabul edilen wagty: 2025-nji ýylyň 26-njy fewraly.

DÜNÝÄ BELLI MATEMATIK HAKYNDA
Abu Muhammet al-Horezminiň ady dünýä belli 

alymlaryň sanawynda ilkinjileriň hatarynda tutulýar. 
Alymyň doly ady Muhammet ibn Musa al-Horezmi 
bolup, ol Musa ibn Şäkir Horezminiň ogludyr. Ol 
matematika, astronomiýa, geografiýa, filosofiýa, dil, 
edebiýat ylymlaryndan baş çykarypdyr. Alym Orta 
Aziýada ylmy pikiriň başyny başlaýjy hasaplanýar 
we matematika ylmyny esaslandyryjy hökmünde 
tanalýar. Al-Horezminiň ady “algebranyň atasy” 
diýlip tutulýar. Alymyň ylmy kitaplaryndan biri 
“El-mahrutat” atly işidir. Onuň matematika boýunça 
hasaplamalarynyň amaly ähmiýeti örän uly bolup, 
ol öz döwründe uly abraýdan peýdalanypdyr, ylmy 
barlaglary bolsa jemgyýetiň isleglerini kanagatlan
dyrmaga hyzmat edipdir. 

Alymyň işleri matematikanyň taryhynda möhüm 
orun aldy. Ol “Hindi hasaby hakda kitap” atly işiň 
hem awtorydyr. Bu işde alym hindileriň dokuz san 
belgisi arkaly islendik sany ýazyp bolýandygyny 
görkezişini beýan edipdir. Bu usul arkaly sanlary kö
peltmek, bölmek, goşmak we aýyrmak amallaryny 
ýerine ýetirmegiň ýeňildigini düşündirýär. Al-Ho
rezmi “Hindi hasaby hakda kitap” atly işinde ilkinji 
gezek hindilerde ýüze çykan (ýöne uzak wagtyň 
dowamynda Hindistanyň çäklerinden daşary çyk
madyk) nol sany, ilkinji bolup, meseleler çözmekde 
peýdalanýar we ol hindi san belgilerini günbatarly 
alymlara elýeterli edýär. Al-Horezmi tarapyndan 
ulanylyşa girizilen nol san 200 ýyldan hem gowrak 
wagtdan soň Ýewropada ulanylyp başlanýar. Onuň 
ýokarda agzalan işi ilki arap döwletlerine, soňra 
bolsa Ýewropa ýurtlaryna ýaýraýar. Matematika 
ylmynyň amallaryny düşnükli we sada dilde beýan 
etmekde, hasaplaýyş ulgamlarynyň artykmaçlykla
ryny görkezmekde beýik matematik al-Horezminiň 
bu işi dünýä meşhur bolýar. Şeýlelikde, öz döwrüniň 
beýik matematigi bolan al-Horezmi diňe bir Gün
dogaryň ylym dünýäsine däl, eýsem, Günbataryň 
ylym jemgyýetçiliginiň ösüşine özboluşly goşan
dyny goşupdyr. 

               Parahat Taganow,  Aman Kekilow adyndaky  
                                           Mugallymçylyk mekdebiniň   
                                                  matematika mugallymy.

TSCOPUS WE WEB OF SCIENCE MAGLUMATLAR BAZASYNDA YLMY 

MAKALA NEŞIR ETMEK BOÝUNÇA USULY MASLAHATLAR

Ylmyň we tehnologiýanyň häzirki 
zaman üstünliklerini we halkara 
tejribelerini nazara almak bilen, 

hünär bilimini çuňlaşdyrmak arkaly işgärleri 
gaýtadan taýýarlamak, olaryň hünär derejesini 
ýokarlandyrmak zerurdyr. Şeýle hem, ýokary 
okuw mekdepleriniň reýtingine esaslanyp, 
professor-mugallym düzüminiň de- 
rejesini ýokarlandyrmak möhüm 
wezipeleriň biridir.

Häzirki döwürde ylmy gu- 
ramalaryň işiniň netijeliligine 
reýting taýdan baha bermek 
ulanylýar we bu görkeziji-
niň esasy ölçegi neşir edilen 
makalalaryň sanyna bagly
dyr. Scopus we Web of Science 
(WoS) platformalarynyň ne- 
şirlerinde makala çap etdirmek 
häzirki wagtda alymlar üçin esasy 
talaplaryň biridir.

Makalanyň maksady we wezipesi türkmen 
alymlarynyň halkara reýtinglerinde derejesini 
ýokarlandyrmak üçin, Scopus we Web of Science 
halkara gorlarynda indekslenýän žurnallarda 
olaryň makalalarynyň çap edilmegi üçin alym
lara usuly maslahat bermekdir.

Halkara indekslenýän gorlar ulgamlaryna 
esaslanmak bilen, dünýä derejesindäki ylmy 
işleriň, guramalaryň we aýry-aýry alymlaryň 
işiniň hilini hem öndürijiligini seljermäge müm
kinçilik berýän gurallar hökmünde Web of Sci­
ence (WbS) maglumatlar gory, Thomson Reu- 
ters kompaniýasynyň (ABŞ) we Scopus maglu- 
matlar gory, Elsevier neşirýatynyň (Niderland- 
lar) gorlary göz öňünde tutulýar. Web of Science 
maglumatlar gorunyň 7-sini öz içine alýar. Sci­
ence Cita ti­on In dex Expan ded (SCIE), Social 
Science Cita ti­on In dex (SSCI) we Arts and Hu- 
ma ni ti­es Science Cita ti­on In dex (A&HSCI); 
Scopus bolsa ähli ugurlar boýunça çap edilen 
makalalary bir ýeke-täk toparda jemleýär. Web 
of Science girýän hakykatda ähli žurnallaryň 
bäşisine Scopus hem goşulýar (Дембовский М. 
Руководство для авторов по публикации 

статей в научных журналах издательства  
E m e r a l d  [ Э л е к т р о н н ы й  р е с у р с ] / 
М.Дембовский. режим доступа http//www.
mysha.red.ru/slide/155579/).

Häzirki wagtda ýerli ylmyň ýagdaýyna haky
ky baha berilýär we onuň dünýä ylmyna goşan 

goşandy aýratyn ähmiýete eýe bolýar. 
Dünýä alymlarynyň daşary ýurt ylmy

žurnallarynda çap edýän ma
kalalarynyň sany artýar, şular 

bilen bir hatarda, türkmen 
alymlary hem ylmy maka
lalaryny Scopus we Web of 
Science halkara gorlary tara
pyndan indekslenýän žurnal
lara ugradýarlar.

Makalanyň hiliniň we ylmy 
täzeliginiň ähmiýeti uludyr, 

emma ony halkara žurnallaryna 
ugratmak üçin taýýarlamagyň usu

ly bilen baglanyşykly meseleleriň hem 
uly orny bar. Bu işi amala aşyrmagyň iki ugry 
bar: 1. Ilki makala ýazyp, soňra degişli neşiri 
tapmak. 2. Bellibir žurnala onuň talaplaryna 
laýyk makala ýazmak.

Mysal hökmünde, aşakda makalada berilýän 
tablisada daşary ýurtlarda Scopus we Web of 
Science maglumatlar gorlarynda indekslenýän 
käbir ylmy žurnallaryň sanawy görkezilýär.

Çeşme: https://sibac.info/zhurnaly-vho- 
dyashchihe-v-scopus-v-2018-godu.

Gözlegiň temasyna laýyk gelýän žurnaly 
saýlamak maslahat berilýär. Olar hukuk bi
len bagly bolup biler (American Journal of 
Comparative Law, American Business Law 
Journal, American Journal of International 
Law, European Journal of International Law, 
STANFORD LAW REVIEW), şeýle hem teh
niki, lukmançylyk we köptaraplaýyn (World 
Applied Sciences Journal, Middle East Journal 
of Scien-tific Research (MEJSR), American 
Journal of Applied Sciences (AJAS), American 
Journal of Environmental Sciences (AJES), 
American-Eurasian Journal of Scientific Re
search (AEJSR)) bolup biler. Täze we “iň ýo

Web of 
Science we 

Scopus gor­la­ryn­da çap 
edi­len ma­ka­la­la­ryň sa­ny 

ýo­ka­ry okuw mek­de­bi­niň işi­
niň ne­ti­je­li­li­gi­ni ba­ha­lan­dyr­mak 
üçin esa­sy gör­ke­zi­ji­ler­den bi­ri­dir. 
Web of Science we Scopus go­ru­
na gir­ýän žur­nal­da çap edi­len 
ma­ka­la ýo­ka­ry de­re­je­li žur­
nal­da çap edi­len ma­ka­la 

bi­len deň­dir.

T kary”, Scopus we Web of Science gorlary tara
pyndan indekslenýän žurnallaryň sanawyny şu 
sahypalarda barlap bilersiňiz (Пруглова М.Н. 
Некоторые рекомендации по опубликованию 
материалов в международных базах Skopus 
и Web of Skience/М.Н.Пруглова//Актуальные 
проблемы российского права. – 2014. – №12. 
(Дембовскии М. Руководство для авторов 
по публикации статей в научных журналах 
издательства  Emera ld  [Электронный 
ресурс]/М.Дембовский.  режим доступа 
http// www.mysha. red.ru/slide/155579/).  

   Sel­jer­mek. Makalanyň gözden geçirme de- 
rejesine, žurnalyň esasy ugruna laýyklygyna, 
žurnalyň abraýyna, onuň okyjylaryna, işleriň 
neşir edilýän möhletine, neşiriň tölegli ýa-da 
tölegsizligine, eger tölegli bolsa, töleg şertle
rine, bahasyna nämeleriň girýändigine, çap 
edilen makalalara ylmy işlerde näderejede köp 
ýüzlenilýändigine, şeýle hem neşirde kabul 
edilen makalalaryň düzümine (ýazgy, suratlaryň 
ýerleşişi we ş.m.) üns berilmelidir.

Saýlanan neşirde makala halkara žurnalyň 
talaplaryna laýyklykda bezelen görnüşde, Sco­
pus we Web of Science maglumatlar gorlaryna 
girýän žurnala ugradylyp bilner. Redaksiýa sel
jeriş geçirýär, ýagny antiplagiat barlagyny ge
çirýär, ondan soňra barlagyň netijeleri boýunça 

göterim görkezilýär: meňzeşlikler, alynmalar, 
hakykylyk, öz-özünden alynmak ýaly görkezi
jiler esasy bolup, 100%-e ýetýän jemi göterim 
bilen görkezilýär. Barlagyň hakykylyk (origi
nallyk) görkezijisi 85%-den ýokary bolmalydyr.
Syn ýaz­mak. Seljerişden soň žurnalyň re

daktory makalany iki ýa-da ondan köp syn 
almak üçin degişli ýerine ugradýar. Synlaryň 
netijelerine görä, redaktor makalany çap etmäge 
ýa-da awtoryň üýtgetmeleri bilen çap etmäge 
ygtyýar berýär. Käbir žurnalda redaktor, ma
kalany düýpli täzeden işläp düzenden soň, kabul 

etmäge razy bolup (bu 
ýagdaýda gaýtadan 
syna iberilmegi zerur) 
ýa-da makalany çap 
etmekden ýüz öwrüp 
biler. Köp žurnallaryň 
makalanyň ret edilen 
ýagdaýynda, awtora 
närazylyk bildirmäge, 
hukugy bar.

Netije. Daşary ýurt 
žurnallarynda öz ma-
kalalaryny öňe sürýän 
awtor lar  aşakda ky 
mas l a ha t l a ry  be r
ýärler:

1. Terjimäniň hiline 
aýratyn üns berilmeli. 
Awtorlara, ylmy, aýra
tyn-da, ynsanperwer 

ugurdaky makalalaryň terjimesine ýöriteleşen 
terjime merkezlerine ýüz tutmak maslahat 
berilýär. Makalany žurnala ibermezden öň, 
eger mümkinçilik bolsa, makalanyň dilinde 
erkin gürleýän kärdeşleriňize ýa-da resmi däl 
(dostlukly) gatnaşyk saklaýan, makalada beýan 
edilýän ugurda ene dilinde gürleýän hünärmene 
ýüz tutup, makalanyň mazmunyny öňünden 
seljermeli.

2. Makalany žurnala ibermezden ozal, redak
siýa bilen habarlaşmak üçin maglumatlary 
öwrenmeli. Makalany nädogry salgy boýunça 
ibermek, köplenç, neşiriň gijikdirilmegine we 
düşünişmezliklere sebäp bolýar. Makalany 
awtorlar üçin bellenen talaplara laýyklykda 
ugratmaly. 

Вестник МГИМО Университета MGIMO Review of International Relations 2071-8160
2410-6593

0146-4116

0234-2758

1996-7845

2075-1133

1682-5527

2220-8054 

1812-5123
2658-4123
0321-0596
0042-8779

0040-3601

Биотехнология Biotekhnologiya

Вопросы современной педиатрии Voprosy Sovremennoi Pediatrii - Current 
Pediatrics

Инженерные технологии и системы Engineering technologies and systems

Теория и практика физической 
культуры Theory and Practice of Physical Education

Тонкие химические технологии Tonkie Khimicheskie Tekhnologii

Вестник международных органи-
заций: образование, наука, новая 
экономика

International Organisations Research 
Journal

Наносистемы: физика, химия, 
математика

Nanosystems: Physics, Chemistry, 
Mathematics

Водные ресурсы Water Resources

Автоматика и вычислительная 
техника

Automatic Control and Computer 
Sciences

Вопросы материаловедения Inorganic Materials: Applied Research 

Российский журнал биомеханики Russian Journal of Biomechanics 

Вопросы истории Issues of history

Tab­li­sa­da da­şa­ry ýurt­lar­da Scopus we Web of Science 
in­deks­len­ýän yl­my žur­nal­la­ryň sa­na­wy

T3. Žurnallaryň awtorlar üçin hödürleýän 

nusgalaryna üns bermeli we makalanyň esasy 
gurluş elementlerini öz içine alýan meýilnama 
düzmeli. Makalanyň adyna aýratyn üns bermeli, 
ol okyjylaryň ünsüni çekmeli, emma anyklyga 
we mazmuna zyýan ýetirmeli däl. Köp aw
torlar makalany “Minnetdarlyk” bölümi bilen 
doldurýarlar, bu ýerde makala taýýarlamakda 
kömek edenleriň atlary agzalýar.

4. Golýazmanyň ahyrynda hökman ula
nylan edebiýatlaryň sanawyny ýerleşdirme
li. Russiýada edebiýat ýazmagyň formasy  
“ГОСТ 7.80 – 2000. Bibliografik ýazgy. Sözba
şy” we “ГОСТ 7.1 – 2003. Bibliografik ýazgy. 
Bibliografik beýan” standartlary bilen kesgit
lenilýär. Halkara maglumatlar gorlary üçin 
edebiýat sanawlary ylmy-elektron maglumat 
bazalary üçin kabul edilen halkara bibliografik 
düzgünlerine laýyklykda düzülmelidir.

Makalanyň awtorlarynyň familiýalary iňlis di
linde kabul edilen halkara transliterasiýa ulgamla
rynyň biri bilen berilýär, meselem, Beýik Britani
ýanyň Standartlar institutynyň (BSI) ulgamy. Iňlis 
dilindäki salgylary düzülişiň mysaly hökmünde 
Harvard bibliografik salgylanma ulgamyny ula
nyp bilersiňiz: (URL: http://www.library.dmu.
ac.uk/Images/Selfstudy/Flarvard.ixlf.).

5. Makalada suratlar ýa-da şekiller ulanylýan 
bolsa, olaryň okalýanlygyna we žurnalyň ylmy 
derejesine laýyklygyna üns bermeli. Makala her 
wagt plagiat barlagyndan we syn berme tertibin
den geçýär. Redaksiýa, esasan, syn berijileri 
özbaşdak saýlap bilýär. Synlaryň möhleti diňe 
gözlegiňiziň tematikasyna bagly däl, eýsem, syn 
berijiniň mümkinçiliklerine hem baglydyr. Eger 
makala redaksiýa onlaýn arkaly iberilen bolsa, 
köp žurnallaryň sahypalarynda ýerine ýetirilýän 
möhletler görkezilýär. Syn ýazylanda, žurnalyň 
ugruna laýyklyk, takyklyk, hakykylyk we ylmy 
täzelik, düşnükli beýan, mazmun, stil, göwrüm 
we ylmy edebiýatdan peýdalanylyşy ýaly aýra- 
tynlyklar göz öňünde tutulmalydyr.

Ahmet Penjiýew, Türkmen döwlet binagärlik-gurluşyk   
                                                    institutynyň professory. 
Makalany ýollan:  Türkmen döwlet  binagärlik-gurlu-
                                                                      şyk instituty.  
Kabul edilen wagty: 
                              2025-nji ýylyň 18-nji fewraly.

GÜNDOGAR LUKMANÇYLYGYNYŇ 
BELLI  ALYMY

Abu Aly ibn Sina 
(Awisenna) çagalygyn
dan täsin ukyplylygy 
bilen deň-duşlaryndan 
saýlanypdyr. Ol 10 ýaşy
na çenli Gurhany ýatdan 
öwrenmegi başarypdyr, 
12 ýaşyna ýetende, onuň 
bilimine, aň-düşünjesine 
we gözýetiminiň giňligine 
köpler haýran galypdyr, 16 ýaşyna ýeteninde, ony 
Buhara emirini bejermek üçin çagyrýarlar. Ol şol 
döwürde lukmançylyk we täze bejeriş usullaryny 
işläp düzmek bilen gyzyklanýan eken.

Abu Aly ibn Sina tebigaty özüniň iň ýakyn dosty, 
ynsanyň melhem çeşmesi hasaplapdyr. Öz bejeriş 
usullarynda “tebigy dermanhanadan” peýdalanyp
dyr. Ol ömrüniň dürli döwürlerinde Samany emir
leriniň we Deýlemit soltanlarynyň köşk lukmany, 
şeýle hem Hemedanda wezir bolup işläpdir. Ibn 
Sina özüniň uçursyz ýatkeşligi, çuňňur pikirlenmäge 
ökdeligi bilen, öz döwürdeş alymlaryny haýran gal
dyrypdyr. Zehinli alym lukmançylykdan başga-da 
ylmyň köp görnüşlerinden baş çykarypdyr.

Abu Aly ibn Sinanyň belli eserlerinden “Sagal
mak kitaby”, “Lukmançylyk ylmynyň kanunlary”, 
“Abatlanyş” ýaly kitaplary meşhur ylmy-lukman
çylyk ensiklopediýalaryna öwrüldi. Olar logika, 
biologiýa, psihologiýa, aýdym-saz, astronomiýa 
ýaly ugurlara bagyşlanýar. Keselleriň beýany, mysal 
üçin, süýji keseli, beýniniň merkezi organ hökmün
de işlemegi; derman serişdelerini öndürmegiň we 
ulanmagyň usullary; balyň bejeriş ähmiýeti “Ka
nunlarda” esasy orny eýeleýär.

Il arasynda Lukman Hekim adyny alan bu alym 
öz güýjüni, saglygyny, ýaşlygyny, durmuşyny dünýä 
akyl ýetirmek üçin bagyş eden adamdyr. Ol Müsür
däki Kair obserwatoriýasy, Eýrandaky Reý obser
watoriýasy we halyf  Mamunyň Merkezi Aziýadaky 
Akademiýasy ýaly iri ylmy merkezleriň alymlarydyr 
işleri bilen ýakyndan tanyş bolupdyr.

Çemen Diwangulyýewa, Myrat Garryýew 
adyndaky Türkmenistanyň Döwlet 
lukmançylyk uniwersitetiniň mugallymy.

T ÝAŞ NESLE JEMGYÝETÇILIK DÜZGÜNLERINI ÖWRETMEKDE 
HUKUGYŇ TARYHYNYŇ ÄHMIÝETI

Türkmenistanda bilim ulgamyny ösdürmek 
wezipesi öz başlangyjyny döwlet syýasa
tyndan alyp gaýdýar. Ýurdumyzda ýaş ne

sil barada döwlet derejesinde edilýän aladalar özüniň 
oňyn netijesini berýär. 

“Häzirki wagtda ýaşlara “Watan” diýen beýik 
düşünjäniň mukaddesligini düşündirmek, ony gö
züň göreji ýaly goramagy we ýürekden söýmegi 
terbiýelemek örän möhüm wezipeleriň biri bolup 
durýar” (Serdar Berdimuhamedow. Ýaşlar – Wata
nyň daýanjy. – Aşgabat: TDNG, 2023. 68 s.) diýip, 
hormatly Prezidentimiziň nygtamagy ýaş nesliň 
watançylyk ruhunda terbiýelenmegine, olaryň 
sagdyn ýaşaýyş durmuşyna, ylym-bilim almagyna, 
amatly şertlerde zähmet çekmegine uly üns beril
ýändigine şaýatlyk edýär.

Hakykatdan-da, bilim ulgamynyň durnukly 
ösüşi we onuň dünýä bilim gurşawynyň ösüşi bi
len aýakdaş gitmegi döwletde bilim barada alnyp 
barylýan syýasata baglydyr. Türkmenistanda her 
bir raýatyň bilim almaga bolan hukugy kanun esa
synda goraga alnandyr. Raýat jemgyýetinde hukuk 
bilimi we hukuk medeniýeti şahslaryň özara we 
döwlet bilen gatnaşyklarynda jemgyýeti hukuk 
taýdan kadalaşdyrmagyň hem-de dolandyrma
gyň netijeliligini, durnuklylygyny üpjün edýän 
serişdedir. Şeýlelikde, bilimiň hukuk ýagdaýyny, 
hukuk bilimini, hukuk terbiýesini, şahsyýetde hu
kuk medeniýetini kemala getirmegiň mazmunyny, 
wezipesini döwlet we jemgyýetçilik işi diýip häsi
ýetlendirip bileris. Hukuk bilimi mazmuny boýun
ça jemgyýetde özüňi alyp barmagyň kadalaryny, 
hukuk işini, onuň mazmunyny, hukuk ulgamyny 
we onuň pudaklaryny, fiziki we ýuridik şahslaryň 
hukuklarynyň we borçlarynyň ýüze çykmagynyň 
esaslaryny öz içine alýar. Hukuk bilimi ýörite ter
tipde berilýär we raýatlar tarapyndan bilim almak 
tertibinde özleşdirilýär.

Hukuk kadasy – bu döwlet tarapyndan döredi
len, tassyklanan we onuň mejbur ediji güýji bilen 
üpjün edilen, hemmeler üçin hökmany häsiýetli 
özüňi alyp baryş düzgünidir. Hukuk namalary bolsa 
hukuk kadasynyň beýan edilmeginiň we berkidil
meginiň çeşmeleri bolup durýarlar (Gurbanguly  
Berdimuhamedow. Türkmenistan – Beýik Ýüpek 
ýolunyň ýüregi. – Aşgabat: TDNG, 2017. 255 s.).

Hukuk biliminiň nazaryýetiniň mazmuny ‒ bu 
hukuk nukdaýnazardan alanyňda, döwlet we döwlet 
dolandyryş ulgamy, olaryň döreýiş taryhy, mazmu
ny, ýerine ýetirýän işi, hukuk ygtyýarlylygy bara
daky düşünjeleriň düzgünleşdirilmegi, hukuk we 
onuň kadalary, ýörelgeleri, subýektler, obýektler, 
olaryň gatnaşyklary, häsiýeti (kriteriýalary), çeş
meleri hukuk manysyna eýe bolan maglumatlara 
baha berýän we düşündirýän taglymatlar barada
ky garaýyşlaryň toplumydyr. Şu nukdaýnazardan, 
hukuk ulgamynyň kadalary baradaky taryha göz 
aýlanymyzda, irki döwürde adamlaryň özara gatna
şyklary şerigat ýörelgeleriniň esasynda guralypdyr, 
döwlet dolandyrylypdyr. Şoňa görä-de, jemgyýet
çilik gatnaşyklarynyň ösmegi, çylşyrymlylaşmagy 
bilen döwlet işini düzgünleşdirýän hukuk ulgamy 
we onuň binýady tebigy ýagdaýda döräpdir diýip 
düşünýäris. Häzirki döwürde hukuk kadalary döwlet 
tarapyndan kabul edilýän kanunlarda we kanundan 
gelip çykýan kadalaşdyryjy namalarda jemlenendir. 
Döwletiň döreýiş taryhynda irki döwürlerde hukuk 
kadalary imperatorlaryň, senatlaryň kabul eden dürli 
görnüşdäki hukuk namalary kanunlar, buýruklar, 
dekretler esasynda döräpdir.

Hukuk kadalary öz gözbaşyny Manunyň kanu
nyndan alyp gaýdýar. Ol gadymy Gündogar hukugy
nyň ýadygärlikleri hasaplanylýar. Manunyň kanuny 
gadymy Hindistanda dörän ýarym hudaý Manuwa 
bagyşlanylypdyr. Kanun 12 bölege bölünipdir we 
goşgy görnüşinde ýazylypdyr, jemi 2685 bentden 
ybarat bolupdyr. Ol b.e.öňki II asyrda döräpdir diýip 
çaklanylýar (Графский В.Г. Всеобщая история 
права и государства. Учебник для вузов, 2-е 
издание. – Москва: НОРМА, 2007. 96 с.).         

Gadymy siwilizasiýanyň ojagy hasaplanylýan 
Şumerleriň, Wawilon medeniýetiniň dowam eden 
döwründe hukuk kadalary, soňra biziň eýýamy

Ar­ka­dag­ly Gah­ry­man Ser­da­ry­my­zyň il-hal­ky­na sow­
gat eden “Ýaş­lar ‒ Wa­ta­nyň da­ýan­jy” at­ly il­kin­ji ki­ta­by 
ýaş­la­ryň gel­je­gi, ter­bi­ýe­si, Wa­tan öňün­dä­ki bor­jy, dur­
mu­şa ge­çir­me­li we­zi­pe­le­ri ba­ra­da­ky ga­ra­ýyş­la­ry­nyň, 
yna­my­nyň jem­len­me­si­dir, döw­let sy­ýa­sa­ty­nyň esa­sy­dyr. 

Tmyzdan öňki XVIII asyrda Wawilon imperatory 

Hammurapi (1792 – 1750) tarapyndan hu
kuk ulgamynyň hukuk kadalary kabul edilýär. 
Hukuk ulgamynyň kadalarynyň ýygyndysy

                                                              1-nji surat
 

Ga­dy­my Hin­di döw­le­ti­niň şa­sy bo­lan Ma­nu­nyň 
keş­bi we ka­nu­ny

wagtyň geçmegi bilen “Hammurapiniň kanuny” 
diýen ady alypdyr. Bu kanunyň ýygyndysy ilkinji 
gezek 1901 – 1902-nji ýyllarda fransuz alymlary 
tarapyndan geçirilen gazuw-agtaryş işlerinde ta
pylýar.

Hammurapiniň kanunynda üç bölüm bolup, olar 
girişden, esasy bölümden we netijeden ybaratdyr. 
Hammurapiniň kanuny ähli adamzat taryhynda uly 
yz galdyran taryhy ýadygärlik hökmünde medeni 
ähmiýete eýedir.

Hammurapiniň özi barada aýdanymyzda, ol öz 
döwrüniň güýçli serkerdebaşysy we başarjaň diplo
maty bolupdyr. Onuň kanuny daşa oýulyp ýazylyp
dyr. Daşyň ýüz tarapynda, ýazgynyň ýokarsynda 
hudaýlaryň kazysy Gün hudaýy Şamaşa ybadat 
edip duran we eline kanun gowşurylýan Hammura
piniň şekili goýlup, daşyň galan ýerlerine kanunyň 
ýazgylary ýerleşdirilipdir (Şol ýer­de, 62 s.).        

                                                               2-nji surat
 

Ga­dy­my Wa­wi­lon im­pe­ri­ýa­sy­nyň şa­sy  
Ham­mu­ra­pi­niň keş­bi

Kanunlaryň üçünji biri-de gadymy Hett jemgy
ýetiniň kanunydyr. Hett jemgyýeti, onuň kanunlary 
baradaky maglumatlar biziň günlerimize örän az 

gelip ýetipdir. Döwletiň paýtagty Hattusada häzir
ki Türkiýe Respublikasynda ýerleşýär we kanun  
XIII – XIV asyrlary öz içine alýar. Kanunyň mazmu
nynda Hett döwletinde tertip-düzgüni we asudalygy 
üpjün etmek, adalatlylygy berkitmek maksatlaryndan 
ugur alnandygy beýan edilýär.

Alymlar tarapyndan kanunyň iki tablisasy tapyl
ýar. Alymlaryň aýtmaklaryna görä, birinji tablisa XIII 
asyryň birinji ýarymyny, ikinji tablisa bolsa XIV asy
ryň ahyrlaryna çenli bolan döwri öz içine alýar. Birinji 
tablisa jenaýat, maşgala hukuklaryna bagyşlanypdyr. 
Kanunyň ikinji tablisasy barada aýdylanda, ol bellibir 
tertibe getirilmändir, maglumatlar doly, anyk görke
zilmändir (Şol ýer­de, 122 s.).                 

                                                                3-nji surat

 Ga­dy­my Hett döw­le­ti­niň da­şa ýa­zy­lan ka­nu­ny­nyň 
nus­ga­sy

Gadymy hukuklaryň we hukuk çeşmeleriniň biri-
de Rim hukugy we onuň esasy bolup durýan kada
lardyr. Kadalar kanunyň mazmunynda jemlenipdir. 
Bize mälim bolşy ýaly, Rimiň esasy kanuny XII tab
lisadan ybaratdyr. IV – V asyrlary öz içine alýan XII 
tablisa kanuny Rim hukugyny esaslandyryjy ilkinji 
kadalaşdyryjy hukuk namalaryň biridir. Alymlaryň 
aýtmagyna görä, Rim hukugy ähli hukuklaryň çeş
mesi hasaplanylýar. Rim döwletinde b.e.öňki 462-nji 
ýylda rim hukukçylary tarapyndan tablisalaryň 10-sy 
taýýarlanylypdyr. Soňra halk ýygnaklarynda senatlar 
tarapyndan olaryň üstüne ýene-de 2-si goşulypdyr. 
Kanun ilki agaç tagtalaryna ýazylyp, halka ýetirmek 
maksady bilen, şäher adamlarynyň köp üýşýän ýerle
rinde jaýlaryň diwarlaryna kakylypdyr. Munuň esasy 
maksady her bir Rim raýatynyň öz hukuklaryny we 
borçlaryny ýatdan bilmeklerini üpjün etmek bolupdyr.

Rim imperiýasynda ýola goýlan hukuk kadalary 
häzirki döwürde-de dowam etdirilýär. Şoňa görä-de, 
Rim hukugynyň kadalary dünýäniň ýurtlarynda hu

hasap edilýär. Rim hukugy mekdeplerde okuw dersi 
hökmünde öwrenilýär, hukuk öwreniş hünäri üçin 
esas goýujy bilim diýlip hasaplanylýar.

Hukuk öwreniş hünärinde okaýan hukukçy ta
lyplar okuw ýylynyň birinji ýarymynda rim hukugy 
dersini özleşdirýärler. Rim hukugynyň öwreniliş ta
ryhyna ser salsak, b.e. öňki 553-nji ýylda rim hukugy 
imperator Ýustinýanyň buýrugy esasynda ilkinji ge
zek okuw dersi hökmünde öwrenilip başlanýar. Impe
rator buýrugynda hukuk namasynda bilim bermegiň 
möhletiniň bäş ýyllykdygyny, okuwyň görnüşiniň 
gündizkidigini, rim hukugynyň okuw dersidigini, rim
li alymlaryň Digesta ady bilen taýýarlan kodeksini, 
öz ady bilen Ýustinýanyň kodeksini öwrenmelidigi 
görkezilýär (Юриспруденция - ru.m.wikipedia.org.).

Dünýä ýurtlarynyň alymlary rim hukugynyň ähli 
hukuklaryň, hususan-da, raýat hukugynyň gözbaşyn
da durýandygyny, şu ähmiýet boýunça-da öwrenil
ýändigini aýdýarlar. Olar öz gelen netijelerini Ýus
tinýan tarapyndan bilim ulgamynyň dolanyşygyna 
girizilen rim hukugy dersiniň Ýewropanyň beýleki 
ýurtlaryna, dünýäniň beýleki yklymlaryndaky ýurt
lara ýaýrandygy, şonuň üsti bilen rim hukugynyň 
dünýä hukuk ulgamyna täsir edendigi, onuň kada
larynyň döwletleriň hukuklaryna ornaşandygy bilen 
esaslandyrylýar. Meselem, hak islegi şertnama we 
ony baglaşdyrmagyň tertibi, öňünden pul geçirmegiň 
we baglaşmagyň düzgüni häzirki zaman raýat huku
gynyň binýadyny tutmakda möhüm orny eýeläpdir. 
Rim hukugynyň öwreniliş taryhyna ýüzlensek, bu 
hukuk dersiniň, ilkinji nobatda, dünýäniň iň abraýly 
mekdepleriniň okuw maksatnamalarynda göz öňünde 
tutulandygyny belläp geçmelidiris. Olardan Italiýa 
döwletiniň Bolonskiý uniwersitetinde rim hukugy
nyň adalgalary ders hökmünde öwrenilip başlanýar. 
Şondan soň XV asyrda Demirgazyk Ýewropanyň 
uniwersitetlerine okuw dersi hökmünde girizilipdir. 
Şeýle uniwersitetlerden Beýik Britaniýanyň Oks
ford we Fransiýanyň Pariž uniwersitetlerini mysal 
hökmünde görkezmek bolar. Şol uniwersitetlerde 
hukuk fakultetleri döredilip, hukuk öwreniş hü

näriniň talyplary rim hukugy dersini umumy we söhbet 
sapaklarynda özleşdirýärler (Графский В.Г. Всеобщая 
история права и государства. Учебник для вузов, 
2-е издание. – Москва: НОРМА, 2007. 62 с.).  
                                                      4-nji surat

 Ga­dy­my rim hu­ku­gy­nyň ka­nu­ny nus­ga­sy 
 (XII tab­li­sa)

Türkmenistanyň taryhyna nazar aýlasak, Köneür
genç döwletinde birnäçe hukukçy alymlary ýaşap 
geçipdir. Gadymy Köneürgençde ylma uly goşant 
goşan alymlaryň hatarynda Fahreddin ar-Razyny 
görkezmek bolar. Onuň terjimehaly baradaky maglu
matlar doly saklanmandyr. Ol soltan Tekeşiň köşgün
de işläpdir. Onuň ylmy işleriniň arasynda “Kanuna 
düşündiriş” atly eseri bellidir. 

Görnükli alymlaryň ýene biri Reşideddin Watwat. 
Ol Horezmşa Atsyzyň köşgünde diplomatik hatla
ry we beýleki resminamalary alyşmak edarasynda 
müdir bolup işläpdir. Watwat öz döwrüniň belli şa
hyrlarynyň biri bolupdyr. Ol “Resmi hatlar” atly iki 
tomdan ybarat ýygyndy kitabyny türkmen halkyna 
miras galdyrypdyr (Re­şi­ded­din Wat­wat. Resmi hatlar.  
– Aşgabat, 2005.).

Köneürgenç döwletinde ýedi müň ýedi ýüz med
rese bolup, her medresede hem iki sany kanuny öwre
niji, ýagny şol döwürde aýdylyşy ýaly, fa­kyh ders ber
ýän ekeni, ol döwürde kanuny öwreniş ylmyna “fkyh” 
diýlipdir, bu hukuk dersi hasaplanypdyr. Köneürgenç 
döwleti iň güýçli hünärmenleriň, kazylaryň, hukukçy
laryň ýurdy hökmünde meşhur bolupdyr (Gurbanguly 
Berdimuhamedow. Türkmenistan – Beýik Ýüpek 
ýolunyň ýüregi. – Aşgabat: TDNG, 2017. 236 s.). 

Mähri Synykowa, Magtymguly adyndaky  
              Türkmen döwlet uniwersitetiniň            
                                                  mugallymy.

 Makalany ýollan: Magtymguly adyndaky 
                                Türkmen döwlet uniwersiteti.
 Kabul edilen wagty: 
                              2025-nji ýylyň 5-nji fewraly.

BERMEKDE DÖREDIJILIKLI OKUW USULLARY

Hemişelik Bitaraplyk hukugyna eýe bolan 
Türkmenistan halkara jemgyýetçiligi bi
len özara ynsanperwer gatnaşyklara eýe 

bolan bilim syýasatyny durmuşa ornaşdyrýar. Bi
tarap ýurdumyzda iş ýüzüne geçirilýän bilim 
özgertmeleri merdana halkymyzyň we 
umumadamzat ynsanperwer gatna
şyklarynyň bähbidini nazarlaýar. 
Ýokary bilimde mugallymlaryň 
usulyýet täzeliklerini okuw tej
ribesine girizmek bilen, milli 
maksatnamalara laýyklykda 
innowasion tehnologiýalardan 
baş çykarýan, ylmy usullardan 
peýdalanmagy başarýan, amaly 
taýdan durmuş ähmiýetli mese
leleri çözmäge ukyply, döredijilik 
başlangyçly hünärmenleri ýetişdirmek 
boýunça alyp barýan işlerine aýratyn ähmiýet 
berilýär. Şunuň bilen baglanyşyklylykda, bilim iş
gärleriniň innowasion-pedagogik tehnologiýalary 
peýdalanmak, usulyýet ylmynyň gazananlaryny 
özleşdirmek, bu ugurda halkara tejribelerini öwren
mek, bilim işine ornaşdyrmak, möhüm ähmiýetli 
bilim özgertmelerini amala aşyrmak arkaly, okuw-
terbiýeçilik, bilim-hünär işlerini döredijilikli gura
mak boýunça täzeçillik talap edilýär. Şunuň bilen 
baglanyşyklylykda, degişli işler geçirilip, halkara 
bilim gatnaşyklarynda gazanýan üstünlikleri bilen, 
häzirki döwürde ýurdumyz sebitde we dünýäde be
lent abraýdan peýdalanýar, halkara bilim ojaklary 
bilen işjeň hyzmatdaşlygy ýola goýýar. Netijede, 
bilim ulgamynyň işinde halkara tejribelerini öw
renmäge giň ýol açylýar, dürli basgançakly bilim 
edaralarynda, şol sanda ýokary bilimde hem okuw 
dersleriniň maglumat baýlygyny artdyrmaga, usu
lyýetlerini täzelemäge giň mümkinçilikler açylýar. 
Ýurdumyzyň ýokary okuw mekdepleri häzirki za
man biliminiň hem-de öňdebaryjy ylmyň möhüm 
merkezleridir. 

Bilim ulgamynda halkara gatnaşyklary işjeňleş
dirmek aýratyn ähmiýete eýedir. Munuň özi dürli 
ýurtlaryň we halklaryň medeniýetiniň, bilim-ylym 
ulgamlarynyň arasyndaky baglanyşdyryjy halka 
bolan intellektual diplomatiýadyr. Häzirki wagtda 

biziň ýurdumyz milli bilimiň bäsdeşlige ukyply
lygyny ýokarlandyrmak hem-de dünýäniň bilim 
giňişligine üstünlikli goşulyşmagyny üpjün etmek, 
umuman, bilimlere esaslanýan jemgyýeti gurmak 
üçin zerur bolan baý tejribe toplady. Milli we hal

kara tejribelerden görnüşi ýaly, talyplara 
hünäre ugrukdyrylan bilim bermekde 

döredijilikli okuw usullarynyň neti
jeliligi uludyr. 

1. Meň­zeş ta­rap­la­ry. Okuw iş
leriniň guralyşy, sapak geçmek, 
sapakda temalary düşündirmek 
ýaly ugurlara üns berilýär. Munuň 
özi sapagy guramaçylykly alyp 

barmak, döwrebap usullardan peý
dalanmak bilen berk baglanyşyklydyr. 

Okatmagyň döwrebap usullary dürli-dür
lüdir. Olardan umumy okuwlar, aýry-aýry 

temalarda, meseleler boýunça maslahat görnüşinde 
sapaklary guramak, ýagdaýlary seljermek esasynda 
we onuň netijesini referat görnüşinde taýýarlamak, 
işjeň oýunlar, krosswordlar, testler, çekişmeler, 
internet maglumatlary esasynda slaýdlary taýýar
lamak peýdalydyr. Talybyň sapaga işjeň gatnaşma
gyny gazanmak häzirki döwrüň möhüm talabydyr.

2. Dö­re­di­ji­lik­li oku­wyň aý­ra­tyn­lyk­la­ry. Mugal
lymyň şahsy ukyp-başarnyklarynyň, pedagogik 
ussatlygynyň aňrybaş ýüze çykmasydyr. Bu, däp 
bolanlardan tapawutlylykda, adaty bolmadyk pi
kirleri beýan etmek, standart däl çözgütleri tap
mak we adaty, mydama tanyş bolan, birmeňzeş 
netijelere getirýän pikirlerden daşlaşmaga ukyply 
mugallymyň şahsy aýratynlygyny görkezýän pi
kirleniş hilidir. 

“Döredijilikli okuw” adalgasy häzirki zaman 
bilim ulgamynda döwrebap many-mazmuna eýe 
bolup, bu düşünje umumy (abstrakt) we anyk 
(konkret) manyda ulanylýar. Umumy manysynda 
“döredijilikli okuw” umumy pedagogik düşünjedir 
we bu pedagogik işjeňlikde döredijilikli çemeleş
mäni aňladýar. Okatmaga döredijilikli çemeleşmek 
mugallymyň ussatlyk derejesiniň diňe bellibir 
sapakda durmuşa geçirilmegine däl, eýsem, talyp
laryň aň-bilim babatda ösmegine we bu ugurdaky 
mümkinçilikleriniň kesgitlenmegine ýardam edýär.

 
Dö­re­di­ji­lik­li 

okuw usul­la­ry nä­me? 
Dö­re­di­ji­lik­li okuw işi – 

mu­gal­ly­myň okuw sa­pa­gy­nyň 
gu­ra­maçyly­gyn­a psi­ho­lo­gik 

pi­kir­len­me­si­niň öz­baş­dak gör­
nü­şi. Dö­re­di­ji­lik­li okuw­la­ryň 
umu­my ka­bul edi­len okuw 
däp­le­ri­ne meň­zeş hem-de 

aý­ra­tyn ta­rap­la­ry 
bar­dyr. 

gönükdirilen maksatlaýyn okuw pursadydyr, anyk 
alnan bir maksat bilen, okatmaga gönükmekdir. 
Mysal üçin, iňlis dilini okatmaga döredijilikli çe
meleşme; rus dilini öwretmek üçin döredijilikli 
çemeleşme; sapakda aýry-aýry usullary ulanma
ga mugallymyň döredijilikli çemeleşmesi; hünär 
okuwyna döredijilikli çemeleşme; mugallymyň 
guramaçylyga döredijilikli çemeleşmesi we beý
lekiler. Bu usulyň düýp manysy mugallymyň 
moderator bolmagydyr.

Mugallymyň sapagyny döwrebap guramagy 
üçin döredijilikli çemeleşmegi netijesinde ol ta
lyplaryny pikirlendirmäge, geň galdyrmaga, ar
zuw-hyýallaryny oýarmaga, haýran galdyrmaga, 
iň gowy duýgularyny oýandyrmaga bolan ukyp-
başarnygyny, mugallymçylyk zehinini açýar. 
Sapaklary döredijilikli guramak we alyp barmak 
arkaly okatmaga çemeleşme, mugallyma pedago
gik işjeňligi talabalaýyk özgertmäge, täze gurluşy 
usulyýetde täzelikleri gözlemäge ýardam edýär. 
Döredijilikli guralýan sapaklar mazmun taýdan 
baý, durmuş we hakykat bilen baglanyşykly, ýöne 
şol bir wagtyň özünde hem, düşnükli we amaly 
ähmiýeti ýokary bolmalydyr.

Döredijilikli okatmak üçin, mugallymyň okuw 
usullaryny saýlamaga dykgatly çemeleşmegi 
zerurdyr. Ýokary bilimde hünär ugurlary dür
li-dürlüdir we olarda okatmagyň hem özboluşly 
aýratynlyklary bardyr. Pedagogik ugurly ýokary 
okuw mekdeplerinde “döredijilikli okuw” usul
lary uzak ýyllaryň dowamynda öwrenilip gelýän 
we üstünde yzygiderli işlenilýän düşünjedir. Şu
nuň bilen baglanyşyklylykda, hünär ugry boýun
ça pedagog däl ugurlarda okatmagyň (islendik 
sapak pedagogik ulgamdan aýry bolup bilmez, 
emma okatmakda inçe) özboluşly taraplary bar
dyr. Mysal üçin, ýokary bilimde sungat ugurly 
talyplary okatmakda döredijilikli okuwlar nähili 
guralyp bilner?

Mugallym okadýan talybyna (ertirki hünärme
ne) döredijilikli okuw arkaly geljekde döredijilik
li işlemegi öwretmelidir. Mysal üçin, mugallym 
režissýorlyk ugrunda okaýan talyplaryň döredi
jilikli iş usullaryny öwretmelidir. Şeýle usullar 
esasy üç görnüşde bolýar:

1. Ta­ly­ba re­žiss­ýo­ryň aw­tor­çy­lyk iş usu­ly­ny 
öwretmek. Bu usulda režissýor talyba eser (pýesa) 

saýlamak, ýagny pýesany sahnalaşdyrmak üçin 
özüni we tomaşaçyny gyzyklandyrýan, döwrüň 
talaplaryna laýyk gelýän eseri saýlamagy öw
redýär. Saýlan eserini özbaşdak birnäçe gezek 
okap, talyp dramaturgiýa gurluşyna düşünýär. 
Oňa keşplere syn bermek, keşpleriň terjimeha
lyny ýazmak öwredilýär. Bu usulda döredijilikli 
işlenilýär we mugallymyň zähmeti bilen, talyp 
(geljekki režissýor) eser baradaky ähli maglu
matlary öwrenýär. Döredijilik toparynyň öňüne 
çykmazyndan öň, eseri sahnalaşdyrmak üçin, ýe
rine ýetirmeli ähli işlerini ýazmaça belläp, talyp 
özüne režissýorçylyk meýilnamasyny düzmegi 
öwrenýär. 

2. Ta­ly­ba re­žiss­ýo­ryň oý­un go­ýu­jy­lyk iş usu­
lyny öwretmek. Bu usulda režissýor sahnalaş
dyrmak üçin saýlap alan eserini ýerine ýetiriji 
toparlar bilen oýny goýujylyk iş usullaryny öw
redýär, ýagny režissýor ýerine ýetiriji aktýorlar, 
hudožnik, ses režissýory, yşyk bilen bezeýji 
režissýor bilen bilelikdäki işleri ýerine ýetirýär.  
Režissýoryň okuwynyň bu bölümine onuň stol 
başyndaky okalyş türgenleşikleri, şertleýin 
sahnadaky türgenleşikleri, sahnada artistleriň 
ýerleşiş tertibiniň türgenleşikleri, köpçülikleýin 
sahnalaryň türgenleşikleri we her bir keşbiň aý
ratynlykdaky türgenleşikleriniň işini sazlaşykly 
ýerine ýetirmek öwredilýär. Mugallym talyp 
bilen döredijilikli işleýär, ýagny okuw meýilna
masynyň üstüni ýetirip, ony baýlaşdyryp durýar 
we öz fantaziýasy bilen döreden usullary arkaly, 
her bir okuw sapagynyň täsirliligini gazanýar.

3. Mu­gal­ly­myň re­žiss­ýo­ryň gu­ra­ma­çy­lyk iş 
usu­ly­ny öw­ret­mek­de ulanýan döredijilik usul
lary. Bu usulda režissýor sahna eserini sah
nalaşdyrmaga gatnaşýanlara işleriň dogry we 
yzygiderli tertipli alnyp barylmagyny guramagy 
başarmagyň ýollaryny öwredýär. Režissýoryň 
uly jogapkärçilikli işleriniň biri hem ähli dö
rediji topary bir sapaga düzüp olaryň işleriniň 
sazlaşykly alnyp barylmagyny dogry gurnap 
bilmekligidir. 

Režissýorçylyk hünäriniň döremeginiň hem 
düýp sebäbi guramaçylyk iş usullarynyň hökma
ny gerek bolandygynyň ýüze çykmagy sebäp
lidir. Ilki Antik teatrda režissýorçylyk sungaty 
bolman, diňe aktýorçylyk sungaty döreýär we 
wagtyň geçmegi bilen, aktýorçylyk toparyna baş 

žissýorçylyk hünäri, ilki bilen, guramaçylykly 
iş usulyny dogry we doly öwrenmekligi talap 
edýär. Munuň üçin režissýor hünärmeniň döredi
jilik etikasy bolmaly, sahna sungatyna hormaty, 
sylagy uly bolmaly, şeýle hem psiholog hem-de 
pedagog bolmagy başarmaly, sebäbi ol sahnada
ky döredijilik işiniň guramaçylyga jogapkärdir.

Aýdylanlary jemlänimizde, şeýle netijä gelip 
bileris. Mugallymyň öz işine hünär derejesinde 
çemeleşmegi şularda jemlenýär:

• Janly, gyzykly we özüne çekiji bilim be
riş ýagdaýyny döretmek. Mugallym dürli iş 
görnüşlerini synag edýär, bilim bermegiň täze 
usullaryny döredýär.

• Talyplarda okamaga höwesi döredýär we 
goldaýar.

• Talyplarda özbaşdak pikirlenmek başarny
gyny emele getirýär we goldaýar.

• Talyplara öz ýerine ýetirýän işine ýürek 
bilen çemeleşmegi öwredýär.

• Talyplara kärdeşleriň bilen hyzmatdaşlyk
da bolmagy öwredýär we öz şahsy mysalynda 
höweslendirýär.

            Sähragözel Ýomutbaýewa, Türkmen döwlet   
                          medeniýet institutynyň mugallymy.

Mugallymyň işi döredijilikli zähmetiň netijesi 
bolmalydyr, çünki okuw sapagy mugallymdan 
ony döwrebap guramagy üçin elmydama 
döredijilikli çemeleşmegi talap edýär. Hiç kimiňkä 
meňzemeýän pedagogik çemeleşmeler uly 
gyzyklanma döredýär, ol talyplary ünsli bolmaga, 
pikirlenmäge, geň galmaga mejbur edýär, iň 
gowy duýgularyny oýarmaga itergi berýär. 
Sapagyny döredijilikli guraýan we gyzykly alyp 

barýan mugallym talypda uly söýgi we 
sapaga bagly bolmak endigi döredýär. 
Mugallymyň döredijilikli işi talybyň 
döredijilikli zähmetiniň girewidir.

Türkmen halkynyň Milli Lideri  
Gahryman Arkadagymyz hem-de  
Arkadagly Gahryman Serdarymyz hal
kymyzyň bilim-terbiýe, medeniýet hem 
sungat taýdan ösüşine uly üns berýär
ler. Döwrebap hünärmenleri okatmak 

we terbiýelemek medeniýet ulgamynyň ýokary 
okuw mekdepleriniň mugallymlarynyň jana-jan 
borjudyr. Şol borjumyzy berjaý etmek üçin biz 
ähli mümkinçiliklerimizden peýdalanyp, netijeli 
işlemelidiris.

  Makalany ýollan: Türkmen döwlet   
                                     medeniýet instituty.
  Kabul edilen wagty: 
                    2025-nji ýylyň 20-nji ýanwary.



80

BILIM  ♦ 2/2025 MAZMUNY:

80

BILIM  ♦ 2/2025 ÝOKARY BILIM
U

S
U

L
Y

Ý
E

T DAŞARY ÝURT DILLERI OKADYLANDA MULTIMEDIA 
SERIŞDELERINDEN PEÝDALANMAGYŇ USULLARY

Hormatly  Pre z i dent i miz Ser dar  
Berdimuhamedow ýaşlar baradaky mö
hüm meselä ünsi çekip: “Ýaşlary wa

tançylyk ruhunda terbiýelemek, olaryň ýokary hilli 
bilim almagy, döredijilik, sport bilen meşgullanmagy, 
ukyp-başarnyklaryny doly ýüze çykarmagy üçin 
ähli şertleri döretmek, giň gözýetimli, ösen tehno
logiýalardan oňat baş çykarýan hünärmenleriň nes
lini kemala getirmek, ýaşlarda halallyk, 
maşgala gymmatlyklaryna ygrarlylyk 
ýörelgelerini terbiýelemek, mundan 
beýläk-de belent borjumyz we baş 
maksadymyz bolmalydyr” diýip 
belleýär (Serdar Berdimuhamedow. 
Ýaşlar – Watanyň daýanjy. – Aşga
bat: TDNG, 2023. 80-82 s.).

Berkarar döwletiň täze eýýa
mynyň Galkynyşy döwründe 
türkmen halkynyň Milli Lideri  
Gahryman Arkadagymyzyň, 
A r k a d a g l y  G a h r y m a n  
Serdarymyzyň taýsyz ta
gallalary bilen sanly bi
lim ulgamy tapgyrlaýyn 
durmuşa ornaşdyrylýar. 
Bu dogrusynda türkmen halkynyň Milli Lideri  
Gurbanguly Berdimuhamedow şeýle diýýär: “Bi
ziň amala aşyrýan ylym we tehnika babatdaky 
döwlet syýasatymyz täze tehnologiýalary we in
nowasiýalary ykdysadyýetimiziň ähli pudaklaryna 
ornaşdyrmaga, öz ylmy-tehniki ideýalarymyzy 
ösdürmäge, halkara ölçeglerine laýyk gelýän, berk 
binýatly, häzirki zaman ylym ulgamyny döretmäge 
gönükdirilmelidir” (Gurbanguly Berdimuhamedow. 
Bilim – bagtyýarlyk, ruhubelentlik, rowaçlyk.  
– Aşgabat: TDNG, 2014. 113 s.).

“Berkarar döwletiň täze eýýamynyň Galkynyşy: 
Türkmenistany 2022 – 2052-nji ýyllarda durmuş-
ykdysady taýdan ösdürmegiň milli Maksatnamasyn
da” (“Arkadagly ýaşlar” elektron žurnaly, 08/2024,  
23 s.) we beýleki döwlet maksatnamalarynda bi
lim ulgamyny yzygiderli ösdürmek, ýokary bilimli 
hünärmenleri taýýarlamak boýunça kesgitlenen 
wezipeler hormatly Prezidentimiziň parasatly baş
tutanlygynda üstünlikli durmuşa geçirilýär.

Döränine köp wagt geçmedik hem bolsa, döw
rebap tehnologiýalaryň kämilleşdirilmegi netijesin
de, kompýuter dürli görnüşli, iň täze maglumatlary 
anyk, aýdyň bermek üçin ulanylýan okuw serişdesi 
hasaplanýar. Täze maglumatlar tehnologiýasy pe
dagogikanyň çylşyrymly we aktual meselelerini, 
aýratyn-da, şahsyýetiň intellektual, döredijilik 
güýjüni (potensialyny), seljerme pikirlenmesini we 

özbaşdaklygyny gazanmaga 
mümkinçilik berýän bilim 

ulgamynyň ähli böleklerine: 
maksatlaryna, mazmunyna, 

usullaryna we okuwyň gura
maçylyk görnüşlerine, okuw 
serişdelerine täsir edýär. Şonuň 

esasynda häzirki wagtda orta we 
ýokary okuw mekdeplerinde okat

magyň interaktiw usuly ulanylýar. 
1-nji synpa gadam basan mekdep 

okuwçylarynyň her birine hormatly 
Prezidentimiziň adyndan kompýuter 

sowgatlarynyň gowşurylmagy bu 
babatdaky işleriň ilkinji ädimleridir.

Kompýuter talyba diňe okamagy, 
eşitmegi hem-de şekillere seretmegi 

däl-de, düwmeleri basmak ýa-da syçanjygy dolan
dyrmak arkaly gerekli maglumatlary toplap, şeýle 
hem internetiň kömegi bilen öwrenýän dilinde sözle
ýän halkyň medeniýetini, däp-dessurlaryny, taryhyny 
özleşdirmäge mümkinçilik berýär. Internet maglumat 
çeşmelerinden peýdalanmak bilen, sapakda birnäçe 
meseleleri has netijeli çözmek bolýar. Hut şonuň 
üçinem sanly bilimi ösdürmek babatda ýurt dereje
sinde bimöçber işlere amal edilýär, çünki sanly ulgam 
bimöçber mümkinçilikleri döredýär.

Kompýuter bilen işlemek dil öwrenýänleriň 
maglumatlary özleşdiriş derejelerini gözegçilikde 
saklamak mümkinçiligini döredýär, talyplaryň ýa
dyny, pikirlenmek ukybyny, ünsüni ösdürýär, akyl 
ýetirijilik güýjüni kemala getirýär, aň ýetirijilik en
digini kämilleşdirýär, döwür bilen aýakdaş gitmäge 
we ösüşden yza galmazlyga ýardam edýär, şonuň 
bilen birlikde, talypda öz-özüni bahalandyrmak 
endigi ösýär, sebäbi bahany kompýuter hiç hili ýoý
man çykaryp berýär. Mundan başga-da, talyp diňe 

 Komp­ýu­ter, mul­ti­me­dia 
teh­no­lo­gi­ýa­la­ry okuw tej­ri­be­
sin­de bi­lim­le­ri ele al­ma­gyň, 
esa­san, ara­gat­na­şy­gyň gu­ra­ly 
bo­lan dil­le­ri öw­ren­me­giň mö­
hüm se­riş­de­si­dir. Bu is­len­dik 
da­şa­ry ýurt dil­le­ri­ni öw­ren­
ýän okuw­çy­la­ra, ta­lyp­la­ra we 
diň­leý­ji­le­re mah­sus­dyr. Ada­ty, 
gaý­ta­la­nyp du­ran şol bir zat­lar 
ada­my iriz­ýär. Şu jä­het­den, 
komp­ýu­ter prog­ram­ma­la­ry­ny 
ulan­ma­gyň ta­lyp­lar­da pred­me­
te bo­lan gy­zyk­lan­ma­ny has-da 
güýç­len­dir­ýän­di­gi­ni bel­le­mek 
ge­rek.

özi interaktiw düzgünde (tertipde) zerur bolan tekst 
böleklerini diňläp bilýär.

 Häzirki wagtda leksik gory ösdürmek üçin in
ternetde dürli programmalardan peýdalanyp, söz 
baýlygyňy artdyryp bolýar. Biz bu programmalaryň 
kömegi bilen sözleriň ýazylyşyny we şekilleri aň
ladýan suratlary görüp, sözleýşiň ähli düzgünlerini 
şekillerini öwrenip, wideorolikleri görüp hem diňläp, 
gyzykly, özüne çekiji ýumuşlary ýerine ýetirip bile
ris. Bu programmanyň mümkinçiliklerine talyplaryň 
labyzly okamak, monologik we dialogik sözleýiş 
ukyplaryny, endiklerini, grammatik we leksik başar
nyklaryny ösdürmek degişlidir. Oýunlar bolsa gowy 
netijeleri gazanmaga gönükdirilendir. 

Multimedia tehnologiýalaryny ulanmak arka
ly dil öwrenmegiň netijeliligini ýokarlandyrmak 
meselesi çözülýär. Kompýuter okuwlary özünde 
birnäçe multimedia umumy okuwlaryny jemlemek 
bilen, wideolaryň, sesleriň, şeýle hem kompýuter 
mümkinçiliklerinden peýdalanyp, materiallaryň 
toplumlaýyn özleşdirilmegine ýol açýar. 

Multimedia ýumuşlary sözleri, sözlemleri 
ýazmak, dogry jogaby basmak, teksti diňlemek, 
soraglara dogry jogaby saýlamak, boş ýerleri (gö
zenekleri) doldurmak, aýdym aýtmak we diňlemek, 
krosswordlary çözmek, sözleri tapmak, predmetleri 
suratda ýerleşdirmek, sözleri okamak we predmeti 
görkezmek, nokatlary birikdirmek, soraglara jogap 
bermek ýaly dürli häsiýetlere eýedir.

Mugallym öz işinde talyplara diňe bellibir göw
rümdäki maglumatlary bermek bilen çäklenmän, 
eýsem, dürli tehniki serişdeleri ulanyp, olarda 
bilimleri özbaşdak öwrenmeklige bolan talaby kä
milleşdirmäge çalyşmalydyr. Talyplaryň özbaşdak 
işjeňligi näçe oňat guralsa, sapak şonça-da netijeli 
bolýar. Kompýuter talyplaryň özbaşdak işlerini diňe 
okuw otaglarynda däl-de, eýsem, öý şertlerinde hem 
ýokarlandyrmaga mümkinçilik berip, bir ulgamda 
birnäçe gurluşy – telewizory, audio, wideomagni
tafony, ýazýan elektron hasaplaýjy maşyny, çyzgy 
tagtasyny, elektron poçtany we ş.m. birikdirmäge 

mümkinçilik berýän okatmagyň has kämil seriş
desidir.

Kämilleşdirilýän bilim ulgamy, kompýuter teh
nologiýalarynyň eçilýän sansyz mümkinçilikleri 
dogrusynda gürrüň gidýärkä, mekdep ulgamy barada 
nygtamak gerek. Bu orta mekdeplerde mugallymla
ryň we ýolbaşçylaryň işini ýeňilleşdirýän, mekdep 
bilen ata-enäni birikdirýän sada we goragly ulgamdyr 
(www.mekdep.edu.tm). Ulgamyň maksady bilim ul
gamy bilen tehnologiýany bir nokada getirip, mekdep 
we ata-eneler bilen bilelikde okuwçynyň başarnygyny 
açmak bolýar. 

Bir düwmede bilim hasabatlaryna elýeterliligi, 
mekdebiň ähli maglumat dolanyşygynyň bir ýerde 
bolmagyny, mekdep bilen maşgala aragatnaşygy
nyň birnäçe ädim ýokary basgançaga çykmagyny 
ulgamyň esasy aýratynlyklary hökmünde görkez
mek bolar. Kompýuter tehnikasynyň çalt ösmegi 
we onuň funksional mümkinçilikleriniň ýaýramagy 
okuw işiniň ähli tapgyrynda kompýuteri giňden ulan
maga mümkinçilik berýär. Şeýlelikde, kompýuter 
tehnologiýalaryndan peýdalanyp, okuw sapaklarynyň 
döwrümiziň talaplaryna laýyklykda guralmagy 
mümkin bolýar. 

Talyplara daşary ýurt dillerini öwretmek döwrüň 
bilim syýasatynyň esasy talaplarynyň hatarynda durýar. 
Ýokary okuw mekdepleri (dürli ugurlarda hünärmen 
taýýarlaýandygyna garamazdan, olaryň ählisinde 
daşary ýurt dili kafedralary hereket edip), talyplara 
dürli daşary ýurt dilleri öwredilýär. Ýurdumyzyň 
ýokary okuw mekdepleriniň birnäçesiniň iňlis dilinde 
okatmaga geçmekligi, halkara derejeli hünärmenleri 
taýýarlamaga bolan ünsüň güýçlenmegi bu 
wezipeleriň ýerine ýetirilmegini has-da çaltlandyrdy. 

Gözel Diýarymyzyň gün-günden gözelleşýän 
döwründe ýaşlaryň döwrebap bilim-terbiýe al
magy üçin ýokary şertleri döretmegi ileri tutulýan 
ugurlaryň biri hökmünde kesgitlän Gahryman  
Arkadagymyz Gurbanguly Berdimuhamedowyň 
w e  h o r m a t l y  P r e z i d e n t i m i z  S e r d a r  
Berdimuhamedowyň janlary sag, ömürleri uzak bol
sun, beýik işleri rowaçlyklara beslensin!

Aýna Garaýewa, Magtymguly adyndaky Türkmen      
                            döwlet uniwersitetiniň mugallymy.

Makalany ýollan: Magtymguly adyndaky 
                   Türkmen döwlet uniwersiteti.
Kabul edilen wagty: 
                  2025-nji ýylyň 29-njy ýanwary.

Ýaşlarymyzyň geljekde döwrüň talabyna 
laýyk ýokary derejelerde taýýarlykly 
hünärmenler bolup, Garaşsyz, hemişelik 

Bitarap Türkmenistanyň at-abraýyny has-da 
belende götermekleri ugrunda bilim ulgamynda 

hem bimöçber işler 
durmuşa geçirilýär. 
Bilimiň derejesini, 
hilini ýokarlandyrmaga 
a ý r a t y n  ä h m i ý e t 
berilýär. Ýurdumyzyň 
ähli  ýokary okuw 
m e k d e p l e r i n d e 
t ä z e  d ö w r e b a p 
hünär ugurlarynyň 
girizilmegi,  okuw 
meýilnamalaryna täze 
dersleriň goşulmagy, 
o l a r  b o ý u n ç a 
okuw kitaplarynyň 
taýýarlanylyp, neşir 

edilmegi we okatmagyň täze görnüşleriniň, 
usullarynyň ornaşdyrylmagy ylym-bilim 
ulgamyndaky özgertmeleriň aýrylmaz bölegidir. 

Dünýäniň bilim giňişliginde umumybilim 
maksatnamalary boýunça okatmagyň usulyýetinde 
okuw işiniň aýratyn şertlerine baglylykda, okuw 
usullaryny saýlamakda ençeme çemeleşmeler 
işlenip düzüldi.  Şunda okuw işinde okatmagyň 
usulyny saýlap almak didaktikanyň esasy 
ýörelgelerine, öwrenilýän dersiň aýratynlyklaryna, 
bellibir akademiki dersi okatmagyň usullarynyň 
aýratynlyklaryna, aýratynlygy bilen kesgitlenen 
usullary saýlamagyň talaplaryna, bellibir sapagyň 
materialynyň maksadyna we mazmunyna, materialy 
öwrenmek üçin bölünip berlen wagta, bilim alýanyň 
ýaş aýratynlyklaryna we taýýarlyk derejesine, 
maddy-enjamlaýyn serişdelere, mugallymyň 
nazaryýet we amaly taýýarlygynyň derejesine, 
usulyýet başarnyklaryna,  şahsy häsiýetlerine 
baglydyr. Mälim bolşy ýaly, mugallym okatmagyň 
usullaryny saýlap alanda, bilimiň hilini üpjün 
etjek täsirli okuw usullaryny ulanmaga çalyşýar. 
Bu talaplardan ugur alyp, okatmagyň case-study 
(anyk okuw ýagdaýlaryny seljermek) usulynyň 
ähmiýetini we aýratynlyklaryny bellemek gerek. 

Case-study usuly iňlisçeden terjime edilende “case” 
halat, ýagdaý, “study” okamak diýen manylara we 
okatmakda anyk wezipeleri çözmeklige esaslanýar.  
    Case-study  bilim bermekde endikleri we 
tejribäni kämilleşdirmek üçin niýetlenen okatmagyň 
usulydyr. Okatmagyň bu usuly meseleleri ýüze 
çykarmak, seçip almak çözmek, anyk maglumatlar 
bilen işlemek,  bu ýagdaýda beýan edilýän zatlaryň 
manysyna akyl ýetirmek, maglumatlary delilleri 
seljermek hem-de sintezlemek, çaklamalar we 
netijeler bilen işlemek, dürli mümkinçiliklere 
baha bermek, çözgütleri kabul etmek, beýleki 
adamlary diňlemek we olara düşünmek, toparlaýyn 
iş endiklerini kämilleşdirmek ýaly düzümleri öz 
içine alýar.

Okatmakda case-study usuly daşary ýurtlarda 
ykdysadyýet ugurly we telekeçilik mekdeplerinde 
has giňden peýdalanylýar. Ilkinji gezek bu usul  
1870-nji ýylda Garward uniwersitetinde sapak 
wagtynda ulanylypdyr. Garwardyň telekeçilik 
mekdebinde bu usuly ornaşdyrmak 1920-nji 
ýylda başlanypdyr. Caseleriň ilkinji habarlary  
1925-nji ýylda Garward uniwersitetiniň telekeçilik 
hakyndaky hasabatlarynda çap edilipdir.
Caseleri toplamak we ýaýratmak boýunça lider 

The Case Clearing House of Great Britain and 
Ireland guramasy bolup durýar, ol 1973-nji ýylda 
22 sany ýokary okuw mekdebiniň başlangyjy 
bilen döredilen guramadyr (Hatch, James E. 
and Mu, Fengli (15 May 2015). Use of the Case 
Method in Chinese Mba Programs: Opportunities 
and Challenges. ArchwayPublishing. ISBN  
978-1480818354). 1991-nji ýyldan European Case 
Clearing House (ECCH),  2013-nji ýyldan bäri, 
Case Centre diýlip atlandyrylýar (Gwee, J. (2018). 
The Case Writer's Toolkit. Palgrave Macmillan. pp. 
9–10. ISBN 978-981-10-7172-0).

Şu günki günde case-study usuly okatmakda 
öňdebaryjy orunlary eýeledi, daşary ýurtlaryň 
telekeçilik ugurlary boýunça okadylýan okuw 
mekdeplerinde işjeň peýdalanylýar we talyplara adaty 
meseleleri çözmegi öwretmegiň netijeli usullarynyň 
biri hasap edilýär. Garward usuly boýunça 
ýagdaýy öwretmek wideomateriallary, kompýuter 
we programma üpjünçiligini peýdalanmak bilen, 
diňleýjileriň intensiw treningidir. 

Case-study. Bu usul işjeň 
okuw   usullaryna degişlidir. 
Case-study usulynyň gönüden-
göni maksady talyplar toparynyň 
bilelikdäki tagallalary bilen,  
işleriň anyk ýagdaýynda ýüze 
çykýan meseläni seljermek we 
amaly çözgüdi işläp taýýarlamak, 
proses tamamlandan soň, 
teklip edilen algoritmlere baha 
bermek we goýlan mesele bilen 
baglylykda iň gowusyny saýlap 
almak bolup durýar.

TCase-study usulynyň ýokary okuw mekdebiniň 

tejribesine ornaşdyrylmagy iki meýil bilen 
şertlendirilendir:

– birinjisi, bilimi ösdürmegiň umumy ugrundan 
gelip çykýar, ol diňe bir anyk bilimleri bermäge 
däl, eýsem, hünär başarjaňlygyny, başarnyklary we 
pikirleniş endiklerini emele getirmäge, şahsyýetiň 
başarnyklaryny ösdürmäge gönükdirilendir, 
olaryň arasynda pikirlenmegi öwrenmäge, 
onuň paradigmalaryny çalyşmaga ukyplylyga, 
maglumatlaryň örän köp möçberlerini işlemek 
başarnygyna aýratyn üns berilýär;

– ikinji meýil hünärmeniň hiline bildirilýän 
talaplardan gelip çykýar, ol birinji meýliň talaplaryny 
kanagatlandyrmakdan başga-da, dürli ýagdaýlarda 
özüňi amatly alyp barmak ukybyna eýe bolmalydyr, 
çökgünlik döwründe hereketleriniň ulgamlaýynlygy 
we netijeliligi bilen tapawutlanmalydyr.

Häzirki wagtda okatmagyň case-study usuly 
ykdysady ugurdan işgärleri taýýarlamakda 
ýeterlik derejede giňden ulanylýar. Talyplar 
ykdysady hünärleri öwretmekde case-study 
usulynyň peýdalanylmagy öwrenilýän desgalara 
öwrenme islegini ýokarlandyrmaga, ykdysady 
kanunlary düşünmegi gowulandyrmaga, çözgütler 
kabul edilende ylmy-barlag, kommunikatiw we 
döredijilik endiklerini ösdürmäge ýardam edýär. 
Case-study usulynyň tapawutly aýratynlygy 
hakyky durmuşdan alnan mysallaryň esasynda 
kynçylykly ýagdaýy döretmek bolýar. Ykdysady 
dersleri öwrenmegiň usuly hökmünde döredilen 
case-study usuly häzirki wagtda lukmançylygy, 
hukuk bilimlerini, ekologiýany we beýleki 
ylymlary öwrenmekde giň ýaýrawa eýe boldy 
(О.Д.Федотова. Исследовательские и учебные 
кейсы этнопедагогической направленности 
в системе профессиональной подготовки 
студентов. Учебное пособие – Мoсква: Мир 
науки, 2022. – Режим доступа: https://izd-mn.com/
PDF/01MNNPU22.pdf –ISBN 978-5-6047491-8-0). 
   Case-tehnologiýalaryň esasynda okuw işiniň 
netijeli bolmagy üçin iki şert zerurdyr: gowy 
case we ony okatmakda peýdalanmagyň bellibir 
usulyýeti zerurdyr.
Case studies usulynda ýagdaýlary seljermegiň 

barşynda, talyplar “toparda” hereket etmegi, 
seljerme geçirmegi we dolandyryş çözgütlerini 
kabul etmegi öwrenýärler.

Case-study usulynyň garaýyşlary:
Usul talyplarda hakykat plýuralistik bolan, ýagny 

goýlan meselä anyk bir jogap bolman, dogrulyk 
derejesi boýunça bäsleşip biljek birnäçe jogaplar 
bolan,  dersler boýunça bilimleri öwrenmek üçin 
niýetlenendir; şunda okatmak wezipesi nusgawy 
çyzgytdan dessine çykýar, ýeke-täk däl-de, köp 
hakykatlary almaga we kynçylykly meýdanda baş 
alyp çykmaga gönükdirilendir.

Okuwda üns taýýar bilimi ele almaga däl-
de, eýsem, ony işläp taýýarlamaga, talyp bilen 
mugallymyň bilelikde işlemegine gönükdirilýär. 
Bu usulynyň adaty usullardan tapawudy  
– bilim almagyň barşynda demokratiýa ýagdaýy 
şundan gelip çykýar, şunda meseleleri ara alnyp 
maslahatlaşmagyň barşynda talyp hakykatdan hem 
beýleki talyplar we mugallym bilen deň hukukly 
bolýar. Usuly ulanmagyň netijesi diňe bir bilim däl, 
eýsem, hünär işiniň endikleri hem bolýar.

Usulyň tehnologiýasy şundan ybaratdyr: Bellibir 
kadalar boýunça hakyky durmuşda bolup geçen 
anyk ýagdaýyň modeli işlenilip taýýarlanylýar 
we talyplaryň almaly bilimleriniň we amaly 
endikleriniň toplumy beýan edilýär. Mugallym 
soraglary ýüze çykarýan, jogaplary belläp alýan, 
çekişmäni dowam etdirýän alyp baryjynyň ornunda, 
ýagny  bilelikdäki işiň dispetçeriniň ornunda çykyş 
edýär.

Ýagdaýy seljeriş usulynyň şübhesiz aýratynlygy 
diňe bir bilim almak amaly endikleri emele getirmek 
däl, eýsem, talyplarda gymmatlyklar ulgamyny, 
hünär orunlaryny, durmuş maksatlaryny, özboluşly 
dünýäni hünärli duýmagy ösdürmek bolýar.
Case-study usulynda okatmakda adaty ýagdaý 

ýeňlip geçilýär, bu usulda täsirlilik, döredijilik 
bäsleşigi ýüze çykýar.
Case-study usuly nazary bilimleri amaly 

wezipeleri çözmekde ulanmaga mümkinçilik berýän 
guraldyr. Usul talyplarda özbaşdak pikirlenmegi, 
diňlemek we alternatiw garaýşy hasaba almak, öz 
garaýşyňy delillendirip beýan etmek başarnygyny 
ösdürmäge ýardam edýär. Şu usulyň kömegi bilen 
talyplar seljeriş we baha beriş endiklerini ýüze 
çykarmaga we kämilleşdirmäge, toparda işlemegi 
öwrenmäge, goýlan meseläniň oýlanyşykly 
çözgüdini tapmaga mümkinçilik alýarlar.

Okatmagyň interaktiw usuly bolmak bilen, case-
study usuly nazaryýet düzgünlerini özleşdirmegi we 

Şirin  Orazmämmedowa, Türkmen döwlet  
                 maliýe institutynyň mugallymy.
     Şirin Öwezberdiýewa, Türkmen döwlet   
                 maliýe institutynyň mugallymy.
  

materialdan amaly peýdalanmagy ele almagy üpjün 
etmek arkaly talyplar tarapyndan oňyn gatnaşyga 
mynasyp bolýar. Ol talyplaryň hünärli bolmagyna 
täsir edýär, olaryň kämil adamlar bolmagyna 
ýardam edýär,  okuw babatynda gyzyklanmany we 
oňyn motiwasiýany emele getirýär. Şol bir wagtda, 
case-study usuly mugallymyň pikirleniş obrazy, 
onuň başgaça pikir etmäge we hereket etmäge, öz 
döredijilik mümkinçiligiňi täzelemäge mümkinçilik 
berýän aýratyn paradigmasy hökmünde çykyş 
edýär.
Case-study usulynda ony okatmagyň beýleki 

usullaryndan tapawutlandyrmaga mümkinçilik 
berýän öz alamatlary we tehnologik aýratynlyklary 
bardyr (М.В. Антипова.  Метод кейсов 
(case study). Методическое пособие для 
преподавателей филиала. Значение кейсов в 
современной образовательной системе. История 
возникновения метода, его особенности: 
функции, принципы, задачи. Типы и жанры. 
Источники. Виды анализа кейсов. Мариинско-
Посадский филиал ФГБУ ВПО «МарГТУ» 
Сентябрь, 2011.). 
Case-study usulynyň alamatlary:

Durmuş-ykdysady ulgamyň modeliniň bolmagy, onuň ýagdaýyna 
wagtyň hasydyr bir diskret pursadynda seredilýär.

Çözgütleri kollektiwleýin işläp taýýarlamak.

Çözgütleriň köp alternatiwligi; ýeke-täk çözgüdiň asla bolmaýandygy.

Çözgütler işlenip taýýarlananda ýeke-täk maksat. 

Işe toparlaýyn baha bermek usulynyň bolmagy.

Talyplarda dolandyrylýan emosional dartgynlylygyň bolmagy.

Case-study usulynyň tehnologik aýratynlyklary:
1. Usul ylmy barlag seljeriş tehnologiýasynyň 

özboluşly görnüşidir, ýagny ylmy barlagyň 
amallaryny, seljeriş düzgünlerini öz içine alýar.

2. Case-study usuly kollektiwleýin okuw 
tehnologiýasy hökmünde çykyş edýär, toparda 
(ýa-da kiçi toparlarda) işlemek we özara maglumat 
alyşmak onuň düzüm bölekleri bolup durýar. 

3. Case-study usulyna okatmakda sinergetika 
tehnologiýasy hökmünde seredip bolar, onuň 
düýp manysy topary ýagdaýa gümra etmek 
düzgünlerini taýýarlamakdan, bilimi artdyrmak, 
insaýt düşünje täsirini emele getirmekden, 
açyşlary alyşmakdan ybaratdyr.

4. Case-study usuly taslama tehnologiýasynyň 
özboluşly görnüşi hökmünde çykyş edýär. Adaty 
öwrediş taslama tehnologiýasynda bar bolan 
meseleleri talyplaryň bilelikdäki işi arkaly çözmek 
prosesi bolup geçýär. Case-study usulynda bolsa 
case-iň esasynda meseläni emele getirmek we 
ony çözmegiň ýollaryny emele getirmek bolup 
geçýär, şunda case tehniki tabşyryk we netijeli 
hereketleriň görnüşlerine akyl ýetirmek üçin 
maglumat çeşmesi görnüşinde çykyş edýär.
Case-study usuly “üstünligi döretmek” 

tehnologiýasynyň gazananlarynyň köpüsini öz 
içine alýar. Onda talyplary işjeňleşdirmek boýunça 
işe, olaryň üstünliklerini höweslendirmäge, 
talyplaryň üstünliklerini nygtap bellemäge 
seredilýär. Üstünlik gazanmak durnukly oňyn 
motiwasiýany emele getirmek, akyl ýetirmek 
işjeňligini güýçlendirmek usulynyň esasy 
hereketlendiriji güýçleriniň biri bolup çykyş edýär  
(С.Ю.Попова (Смолик), Е.В.Пронина. КЕЙС-
СТАДИ: принципы создания и использования. 
– Тверь: Изд-во «СКФ-офис», 2015. 114 с. 
Серия «Технологии работы с молодежью» 
ISBN 978-5-91504-043-3).
Case-study usulynyň esasy wezipesi talyplara 

seljerme usuly bilen çözmesi  mümkin bolmadyk, 
çylşyrymly meseleleri çözmegi öwretmekdir. 
Caseni seljermegiň netijelerini hödürlemek 
case-study usulynyň möhüm jäheti bolup 
çykyş edýär. Bu jähtde intellektual önümi 
köpçülige hödürlemek, ony ýokary derejede 
mahabatlandyrmak, onuň gowy taraplaryny we 
netijeli peýdalanmagyň mümkin bolan ugurlaryny 
görkezmek, şeýle hem tankydyň garşysyna durup 
bilmek başarnykly häzirki zaman hünärmeniniň 
örän gymmatly integral häsiýeti bolýar.

    Makalany ýollan:   Türkmen döwlet 
                                        maliýe instituty.
    Kabul edilen wagty: 
                           2025-nji ýylyň 17-nji marty.

TTALYPLARA SAGDYN DURMUŞ ÝÖRELGELERINI ÖWRETMEK

Berkarar döwletiň täze eýýamynyň  
Galkynyşy döwründe Arkadagly  
Gahryman Serdarymyzyň parasatly baş

langyçlary bilen jemgyýetimize sagdyn durmuş 
ýörelgelerini ornaşdyrmak babatda giň gerimli işler 
durmuşa ornaşdyrylýar, täze taryhy döwürde sagdyn 
durmuş ýörelgeleri has-da rowaçlanýar. Hormatly 
Prezidentimiz milli jemgyýetimizde kemala gelýän 
her bir şahsyýete döwletimiziň iň ýokary gymmat
lygy hökmünde garamagy yzygiderli nygtaýar. He
mişelik Bitarap döwletimiziň her bir raýatynyň, 
jemgyýetimiziň hem-de tutuş halkymyzyň 
beden we ruhy taýdan sagdynlygynyň 
gazanylmagy, sportuň ösdürilmegi 
hem-de sagdyn durmuş ýörelgele
riniň yzygiderli berkidilmegi baş 
maksat edilip goýulýar. Türkmen 
halkynyň ruhubelent nesliniň ke
mala getirilmegi we onuň geljege 
sary ruhy hem beden taýdan sagdyn 
alnyp gidilmegi ugrunda giň gerimli 
işleriň durmuşa ornaşdyrylmagy, sagdyn 
durmuş ýörelgelerine eýerýän ýaşlaryň döwle
timiziň hem-de jemgyýetimiziň iň gymmatly baýlygy 
hökmünde kesgitlenilmegi, bedenterbiýe we sport 
ulgamynyň kanunçylyk binýadynyň berkidilmegi 
sagdyn nesli ýetişdirmek hakyndaky aladanyň döwlet 
syýasatynda esasy orunda durýandygyny görkez
ýär. Gahryman Arkadagymyzyň “Türkmenistanda 
saglygy goraýşy ösdürmegiň ylmy esaslary” atly 
monografiýasy, “Türkmenistan – sagdynlygyň we 
ruhubelentligiň ýurdy”, “Bagtyýarlyk saglykdan 
başlanýar”, “Türkmenistan – melhemler mekany” 
atly kitaplary, “Türkmenistanyň dermanlyk ösüm
likleri” atly köpjiltli ylmy-ensiklopedik kitaby ýaş
laryň arasynda sagdyn durmuş ýörelgelerini wagyz 
etmekde diňe bir ýurdumyzda däl, eýsem, dünýä 
derejesinde hem uly ähmiýete eýedir. Sagdyn durmuş 
keşbiniň wagyz edilmeginde tebigat mugallymlaryň 
iň ýakyn kömekçisidir. Mugallymlarymyz tebigaty 
ylmy taýdan öwrenýän alymlaryň ony adamzadyň 
ilkinji öýi hökmünde suratlandyrýandyklaryndan 
habarlydyrlar. Tebigat ynsan üçin gymmatly der
man, ýaşaýyş üçin uly güýçdür. Ýurdumyzda ynsan 
saglygyny goraýan, bejerýän, adam bedenini gurp
landyrýan dermanlyk ösümlikler näçe diýseň bar. 

Bedenimizde yssa, sowuga hem dürli kesellere garşy 
baý immunitet ulgamyny döretmekde, ösümlikleri 
ýerlikli peýdalanmakda Gahryman Arkadagymyzyň 
“Türkmenistanyň dermanlyk ösümlikleri” atly köp
jiltli ylmy-ensiklopedik kitaby esasy gollanma bolup 
durýar.

Talyp ýaşlaryň sagdyn durmuş keşbiniň kemala 
getirilmeginde ýokary bilimde zähmet çekýän mu
gallymlaryň uly hyzmaty bardyr. Şeýle hyzmaty 
ýerine ýetirmekde mugallymlaryň öňünde kesgitli 

wezipeler durýar. Talybyň saglygyny berkit
mek, döredijilikli zähmetini üpjün etmek 

maksady bilen, olar üçin barha ösýän 
sagaldyş-şypahana, dynç alyş we 

sport ulgamyndan peýdalanmaga 
döredilýän mümkinçilikleriň çägin
de ägirt uly işler durmuşa geçirilýär. 
Ilkinji nobatda, mugallym talyba 

biziň ýurdumyzda ruhubelent ýa
şamaga hemmetaraplaýyn mümkin

çiligiň döredilendigini düşündirmelidir. 
Sport meýdançalary, arassa howa şertleri, 

sport toplumlary, sport mekdepleri we beýle
kiler halkyň hyzmatynda. Paýtagtymyzda hem-de 
Diýarymyzyň welaýatlarynda ajaýyp şypahanalar, 
bedenterbiýe we sportuň dürli görnüşleri bilen meş
gullanmak üçin, zerur enjamlar bilen üpjün edilen 
döwrebap sport toplumlary bar. Şeýle hem, merjen 
şäherimiz Aşgabatdaky Olimpiýa şäherçesi munuň 
aýdyň mysalydyr. Onuň düzümine ähli görkezijile
ri boýunça ýokary halkara ölçeglere kybap gelýän 
dürli maksatly onlarça desga girýär.

Mugallym sagdyn ýaşamak üçin ähli şertleriň 
bardygyny düşündireninden soňra, talyp bilen aý
ry-aýry meseleleriň üstünde işlemäge geçýär. Olara 
gündelik ýerine ýetirilýän ertirlik maşklar, arassa 
howadaky gezelençler, ylgaw, suwda ýüzmek, 
dürli sport oýunlary bilen meşgullanmak we ş.m. 
degişlidir.

Mugallymyň esasy wezipeleriniň biri dynç alyş
laryny işjeň we saglyk üçin peýdaly geçirmäge ça
lyşmagy öwretmekdir. Olar bilen dürli sport oýunla
ryny we çärelerini guramak, sportuň dürli görnüşleri 
boýunça ýaryşlara gatnaşmagyny gazanmak peýdaly 
usullardyr. Durmuş tejribelerinden belli bolşy ýaly, 
işjeň, netijeli dynç alyş, bedenterbiýe we sport bilen 

Sag­dyn 
dur­muş ýö­rel­

ge­si şat­lyk duý­gu­sy 
bi­len berk bag­la­ny­şyk­ly­dyr. 
Şeý­le-de, ra­hat uky sag­ly­

gy ber­kit­me­giň we harç­la­nan 
ener­gi­ýa­ny di­kelt­me­giň iň go­
wy se­riş­de­si­dir. Gün ter­ti­bi­
ni dog­ry we do­ly ber­jaý 

et­mek ze­rur­dyr. 

açýar. Elbetde, şunda bedenterbiýe we sport bilen 
yzygiderli meşgullanmaga aýratyn orun degişlidir.

Mugallym talyplara ýurdumyzda her bir şah
syýetiň saglygyny goramagyň ylmy esasda gural
ýandygyny düşündirmelidir, bu olaryň talabalaýyk 
dynç alşyny üpjün etmekde hem şeýledir. Dynç alyş 
ulgamyny döwrebaplaşdyrmak, şypahana-dynç alyş 
merkezlerinde hyzmatlaryň görnüşlerini giňeltmek 
ýurdumyzyň durmuş syýasatynyň möhüm ugry 
bolmak bilen, diňe adamyň saglygyny berkitmäge 
ýardam etmän, eýsem, onuň işe ukyplylygyny-da 
ýokarlandyrýar.

Mugallymyň talyplary sagdyn durmuş ýörelge
lerine gönükdirmeginde ýene-de bir ünsi çekmeli 
mesele daşky gurşawy goramaga, ekologiýa ýag
daýyny gowulandyrmaga gönükdirilen köpugurly 
özgertmelerdir. Şeýle özgertmeleriň adamlaryň 
ýaşaýyş-durmuşyna, zähmet çekmegine we dynç al
magyna amatly şertleri döretmäge ýardam edýändigi 
ýaşlaryň aňyna ýetirilmelidir, çünki hemişe sagdyn 
durmuş ýörelgesine eýerip, ýaşamagyň, saglyga zy
ýan ýetirýän ýaramaz endiklerden daşda durmagyň 
ömrüň uzak bolmagynda, saglygyňy goramakda uly 
ähmiýete eýedigi subut edilen hakykatdyr. Şonuň 
üçinem sagdyn durmuş ýörelgesine eýermek, ýag
ny adama ýaramaz täsir edýän zyýanly endiklerden 
daşda durmak, sport bilen meşgullanmak, elmydama 
hereketde bolmak, dogry iýmitlenmek, arassaçy
lyk düzgünlerini berjaý etmek wajypdyr. Talyplar 
bilen geçirilýän okuw-usulyýet işleri-de, sapakdan 
daşary wagyz nesihat işleri-de şu nukdaýnazardan 
ugur alyp guralmalydyr. Sagdyn durmuş ýörelgesi 
öňümizde goýan maksatlarymyza we arzuwlarymy
za ýetmäge, olary durmuşa ornaşdyrmaga kömek 
edýär. Sagdynlyk, berk bedenlilik, sagdyn durmuş 
ýörelgesi – bularyň ählisi adamyň uzak ýaşamagyna 
we ýaşan ömrüniň lezzetini duýmaga kömek edýär. 
Saglyk her bir adamyň, maşgalanyň, şol sanda, jem
gyýetiň bahasyna ýetip bolmajak baýlygydyr. Sporta 
gujur-gaýratyň, gözelligiň, sagdynlygyň gözbaşy, 
durmuşa bolan höwesi, söýgini artdyrýan egsil
mez güýç hökmünde ýokary baha berýän hormatly  
Prezidentimiziň berkarar Watanymyzda milli sporty 
wagyz etmekde, sagdyn durmuş ýörelgelerini has-da 
berk ornaşdyrmakda üstünlikli amala aşyrýan giň 
gerimli tutumlary dünýä jemgyýetçiliginiň ýokary 
bahasyna mynasyp bolýar.

86

BILIM  ♦ 2/2025 ÝOKARY BILIM
U

S
U

L
Y

Ý
E

T

meşgullanmak, sagdyn iýmitlenmek, gün tertibini 
berjaý etmek – bularyň ählisi talyplaryň saglygyny 
pugtalandyrmak üçin zerur şertlerdir.

Ähli ulgamlarda we pudaklarda, şol sanda, be
denterbiýe we sport ulgamynda giňden ulanylýan 

bilen meşgullanmak uzak ýaşamaklygyň syrydyr. 
Fiziki agramlyk bedeniň berkemegi we bedenden zy
ýanly maddalaryň bölünip çykmagy üçin peýdalydyr. 
Yzygider sport we beden taplama bilen meşgullanýan 
adamyň ýokanç kesellerden goranmak ukyby ýokary 
bolýar. Bedeni taplamaga çagalyk döwründen başla
maly. Bedeni taplamagyň iň ýönekeý görnüşi howa 
wannasydyr. Sowuk suw bilen bedeni taplamak nerw 
ulgamyny, ýürek-gan damarlaryny we bedende madda 
alyş-çalşygyny kadalaşdyrýar. Sowuk suw bilen bede
ni taplamak üçin, ilki bilen, bedeni 35 – 36 derejede 
gyzgynlykdaky suwa ezilen süpürgiç bilen süpürmeli, 
soňra sowuk suwa ezilen süpürgiç bilen süpürmeli, 
şondan soňra az-azdan üstüňden sowuk suw guýmaly. 
Tomus aýlary sowuk suw wannasyny, mümkin bolsa, 
açyk howada kabul etmeli. Şeýle-de, bedeniň kesel
den goraýjylyk ukybyny ýokarlandyrmak üçin kadaly 
iýmitlenmeli, gök, bakja önümlerini köpräk iýmäge 
çalyşmaly. Bedeniň talabyna görä suwuklyk kabul 
etmeli. Her bir adam keselleriň öňüni almak üçin aras
saçylyk kadalaryny berjaý etmeli. Elleriňi sabyn bilen 
ýuwmak, miweleri we gök önümleri gowy ýuwup 
iýmek keselleriň öňüni almaga ýardam edýär. Ulan
ýan suwuklygyňyz arassa agyz suwy, gaýnadylan suw 
we gök çaý bolmaly. Köpräk gök çaý içmeli. Günüň 
dowamynda 2,5 litr töweregi suwuklyk kabul etmeli.

Uzak wagtlaýyn dartgynlyk bedeniň immun ul
gamynyň pese düşmegine getirýär. Ruhy taýdan  
deňagramlylygy saklamak, gaharlanmazlyk, şadyýan 
bolmak möhümdir.

Talybyň bellibir wagtda ýatmagy, şol bir wagtda 
turmagy onuň rahatlygyny we ruhubelentligini üpjün 
eder, çünki saglygy berkitmek üçin 7 – 8 sagat hök
man ýatmalydygy bellidir. Agşamky rahat uky immun 
ulgamynyň işini kadalaşdyrýar. 

Talyplara öz durmuşynda dynç alyş bilen hereket 
etmegiň, işlemegiň sazlaşykly utgaşdyrylmagy we 
onuň oňyn netijeleri baradaky düşünjeler hem öw
redilmelidir. Köpräk hereketde bolmak sagdyn ýaşa
makdaky esasy şertleriň biridir.

Sagdyn durmuş keşbini döretmegiň ýene-de bir 

Ezizaly Babalyýew, Türkmen döwlet bedenterbiýe we   
                                       sport institutynyň mugallymy.

tarapy zyýanly endiklerden gaça durmagyň öwre
dilmegidir. Sagdyn durmuş ýörelgesiniň düzgünleri 
berjaý edilmelidir. Sagdyn durmuş ýörelgesiniň milli 
jemgyýetimizde berk saklanmagy üçin, bilim ulgamy 
bu ýörelgäni gowşadýan sebäplere dürli çäreler arkaly 
täsir etmek netijesinde, uly özgerişlere, üstünliklere 
ýetdi. Talyplaryň arasynda hökmany immunologik 
öňüni alyş sanjymlarynyň ýokary derejeli ýola go
ýulmagy üçin, lukmançylyk ulgamy bilen bilelikde, 
yzygiderli ýerine ýetirilýän işler, sagdyn durmuş keş
biniň dünýä derejesinde global mesele bolup durýan 
döwründe ýurdumyzda ýaş nesliň saglygyny gora
maga, dürli keselleriň öňüni almaga, şahsy gigiýena
ny berjaý etmäge, umuman, her bir talybyň sagdyn 
durmuş ýörelgesine ugrukmagyny gazanmaga aýratyn 
ähmiýet berilýär. Bu babatda ähli okuw mekdeplerinde 
lukmanlaryň çagyrylyp, bilelikde ýörite wagyz-nesi
hat çäreleri geçirilip, arassaçylyk düzgünleriniň berk 
berjaý edilmegi ündelýär. 

Bilim ulgamy sagdyn nesliň kemala getirilmegi 
babatda halkara guramalary we dünýäniň birnäçe 
döwletleri bilen netijeli hyzmatdaşlygy alyp barýar. 
Olaryň hatarynda Bütindünýä ekologiýa goraýyş gu
ramasy aýratyn orunda durýar. 

Sagdyn durmuş ýörelgelerine sagdyn iýmitlenmek, 
sport bilen meşgullanmak, akyl zähmetini fiziki işjeň
lik bilen utgaşdyrmak, arassaçylyk kadalaryny berjaý 
etmek, zyýanly endiklerden gaça durmak ýaly birnäçe 
endikler degişli hasaplanýar. Wagtly-wagtynda iýmit
lenmek, bedeni ýeterlik mukdarda beloklar, ýaglar, 
witaminler, uglewodlar bilen üpjün etmek möhüm 
wezipeleriň biridir. Iýmit önümleriniň düzüminde 
saklanýan witaminler toplumy beden agzalarynyň 
işjeňligini ýokarlandyrýar, immuniteti pugtalandyryp, 
keselleriň öňüni almaga ýardam edýär. 

Her bir adamyň bedenterbiýe we sport bilen meş
gullanmagy gündelik endige öwrülmelidir. Sport 
bilen meşgullanýan adamyň bedeniniň kesellere 
garşy göreşijiligi ýokarlanýar, şähdi açylýar, işjeňligi 
ýokarlanýar, çalasyn we tutanýerli bolmak häsiýetini 
kemala getirýär. Arassa howada gezmelemek, dem 
almak adama oňyn täsir edýär.

   Makalany ýollan: Türkmen döwlet    
               bedenterbiýe we sport  instituty.
   Kabul edilen wagty: 
                      2025-nji ýylyň 10-njy marty.

T INTELLEKTUAL EÝEÇILIK – INNOWASION ÖSÜŞIŇ BINÝADY

Ýurdumyzda intellektual eýeçiligi gora
mak, özgertmek, dünýä standartlaryna 
laýyk getirmek, ylmyň we tehnikanyň 

gazananlaryny döwletiň ösüşine hyzmat 
etdirmek we jemgyýetiň durmuşyna or
naşdyrmak boýunça belent başlangyçlar 
rowaçlanýar. Dünýäniň abraýly halkara 
guramalary bilen ýakyndan hyzmatdaş
lyk saklaýan Türkmenistan 1995-nji ýyl
dan bäri Bütindünýä intellektual eýeçiligi 
guramasynyň doly hukukly agzasy bol
mak bilen, bu ugurdaky gatnaşyklaryny 
kadalaşdyrmaga aýratyn üns berýär.

Täze eseri döredýän we oýlap tapyş
lary öňe sürýän awtorlaryň sany ýurdu
myzda ýyl-ýyldan artýar. 

1.Türkmenistanyň kanunçylygynda: 
“Intellektual işiň netijelerine we olara 
deňleşdirilen indiwiduallaşdyryş seriş
delerine bolan hukuklar intellektual hu
kuklar diýip ykrar edilýär. Intellektual 
hukuklara emläk hukugy bolup durýan 

aýratyn hukuk, Türkmenistanyň kanunçylygynda 
göz öňünde tutulan ýagdaýlarda bolsa, emläge 
degişli däl şahsy hukuklar we başga hukuklar 
hem (eýermäge hukuk, elýeterlilige bolan hukuk 
we başg.) degişlidir” (“Ylmy intellektual eýe
çilik hakynda” Türkmenistanyň Kanuny) diýip 
bellenilýär.

Ykdy sa t çy la r  t a ra pyn dan  “ in ­te l ­l ek ­
tual eýe­çi­lik” diýen düşünje ilkinji gezek  
XVIII – XIX asyrlarda taglymat hökmünde ýüze 
çykyp, 1967-nji ýylda Stokgolmda “Bütindünýä 
intellektual eýeçilik guramasynyň” döredilmegi 
bilen, adalga hökmünde giňden ulanylyp başlanýar.

Bütindünýä intellektual eýeçilik guramasy in
tellektual eýeçilik ulgamynda hereket edýän bir
näçe möhüm konwensiýalaryň işini dolandyrýan 
halkara guramadyr. Ol 1974-nji ýylda Birleşen 
Milletler Guramasynyň ýöriteleşdirilen edarasyna 
öwrülýär. Bütindünýä intellektual eýeçilik gura
masy BMG bilen baglaşylan şertnama laýyklykda, 
döredijiligi ösdürmek we döwletleriň arasyndaky 
hyzmatdaşlyk arkaly dünýäde intellektual eýeçili
giň goralmagyny üpjün etmek bilen baglanyşykly 
zerur çäreleri görmäge jogapkärdir.

Bütindünýä intellektual eýeçilik guramasynyň 
esasy maksady şulardan ybaratdyr: 

– döwletleriň we halkara guramalaryň arasynda 
intellektual eýeçiligiň goralmagyny öňe sürmek; 

– kärdeşler arkalaşyklarynyň administratiw 
hyzmatdaşlygyny üpjün etmek;

– döredijiligi, innowasiýany höweslendirýän 
we jemgyýetiň bähbidine ykdysady ösüşe goşant 
goşýan halkara ulgamy ösdürmek.

Hormatly Prezidentimiz her bir taryhy çykyşyn
da ylmyň täze gazananlaryny, oýlap tapyşlary we 
beýleki özgerişleri peýdalanmagyň möhüm ähmi
ýetini, “bilim – ylym – önümçilik” zynjyryny özara 
baglanyşdyryp ösdürmegiň, ylmyň önümçilik bi
len ýakyndan arabaglanyşygyny ýola goýmagyň 

zerurdygyny yzygiderli nygtaýar. Ýerine ýetirilýän 
her bir intellektual işi halk hojalygynda netijeli 
ornaşdyrmagyň möhüm serişdeleriň biri-de, intel
lektual eýeçilik hakyndaky kanunçylygyň kemala 
getirilmegi we yzygiderli kämilleşdirilmegidir.

Döwletimizde intellektual eýeçiligi ösdürmek
de “Oýlap tapyşlaryň hukuk goragy hakynda”, 
“Senagat nusgalarynyň hukuk goragy hakynda”, 
“Rasionalizatorçylyk işi hakynda”, “Awtorlyk 
hukugy we gatyşyk hukuklar hakynda”, “Algo
ritmleriň, elektron hasaplaýjy maşynlar (EHM) 
üçin programmalaryň, maglumat bazalarynyň 
we integral mikroshemalaryň topologiýasynyň 
hukuk taýdan goralyşy hakynda”, “Seleksiýanyň 

In­tel­lek­
tual eýe­çi­lik 
oý­lap ta­pyş­
lar, ede­bi we 
çe­per eser­
ler, şeý­le-
de, tä­jir­çi­
lik mak­sa­dy 
bi­len ula­
nyl­ýan ny­
şan­lar, at­lar 
we nus­ga­lar 
bi­len bag­la­
ny­şyk­ly me­
se­le­le­ri öz 
içi­ne al­ýar.

“Haryt nyşanlary hakynda”, “Ylmy intellektual 
eýeçilik hakynda”, “Harytlaryň gelip çykan ýer
leriniň atlary hakynda” Türkmenistanyň Kanun
larynyň we “Türkmenistanyň intellektual eýeçilik 
ulgamyny ösdürmegiň 2021 – 2025-nji ýyllar üçin 
milli Maksatnamasynyň” kabul edilmegi ulgamyň 
kanunçylyk esaslaryny kämilleşdirmäge, ony 
halkara talaplaryna laýyk getirmäge, intellektual 
eýeçilik hukuklaryny goramak boýunça alnyp ba
rylýan işleri utgaşdyrmaga, ulgamyň obýektlerini 
goramaga, ýüze çykýan käbir hukuk bozulmala
rynyň öňüni almak boýunça zerur çäreleriň toplu
myny işläp düzmäge hem-de durmuşa geçirmäge 
mümkinçilik berýär. Şeýle-de, 
pudagy has-da kämilleş
dirmek, döwrebaplaş

dyrmak 
maksady 

bilen, Türkmenistanyň 
Maliýe we ykdysadyýet mi

nistrliginiň düzüminde Intel
lektual eýeçilik boýunça döwlet gullugy döredildi 
we 2021-nji ýylyň maý aýynyň 21-ine geçirilen 
Ministrler Kabinetiniň nobatdaky mejlisinde 
hormatly Prezidentimiz “Intellektual eýeçiligiň 
obýektlerini goramak boýunça Pudagara topary 
döretmek hakynda” Karara gol çekdi we onuň 
düzümini hem-de düzgünnamasyny tassyklady. 
Bu topar intellektual eýeçiligiň hukuklaryny go
ramakda kanunçylygyň berjaý edilişine gözegçilik 
etmek, bu ugurda halkara şertnamalaryndan ge

lip çykýan borçlar babatda alnyp barylýan işleri 
utgaşdyrmak, ynsapsyz bäsdeşligiň öňüni almak 
we intellektual eýeçiligiň obýektleriniň bazaryny 
döretmek boýunça degişli işleri durmuşa geçirýär.

Intellektual eýeçilik hukugy, Türkmenistanyň 
Konstitusiýasyna laýyklykda, Türkmenistanyň 
kanunçylygy bilen, esasan-da, Türkmenistanyň 
Raýat kodeksiniň degişli böleginde düzgünleş
dirilýär. 

Intellektual işiň netijelerine we olara deňeşdiri
len indiwiduallaşdyryş serişdelerine bolan hukuk
lar intellektual hukuklar diýlip ykrar edilýär. In
tellektual hukuklara emläk hukugy bolup durýan 
aýratyn hukuk, Türkmenistanyň kanunçylygynda 
göz öňünde tutulan ýagdaýlarda bolsa emläge 
degişli däl şahsy we beýleki hukuklar degişlidir.

                                                             1-nji tablisa

Intellektual eýeçiligiň obýektlerini ýüze çykarýan 
ýagdaýlar

Intellektual eýeçilik hukugynyň obýektleri hök
münde şular ulanylyp bilner: ylmy, edebiýat we sungat 
eserleri; kompýuter programmalary; fonogrammalar; 
wideogrammalar; oýlap tapyşlar; seleksiýanyň gazna
lary; integral mikroshemalaryň toplumy; önümçilik 
syrlary (nou-hau) we intellektual kanunçylykda göz 
öňünde tutulan beýleki işler. Ýuridik şahsyň indiwi
duallaşdyryş serişdelerine, önümiň, ýerine ýetirilýän 
işleriň ýa-da hyzmatlaryň indiwiduallaşdyryş serişde
lerine bolsa aşakdakylar degişlidir: 

– kärhana (firma) atlary;
– haryt we hyzmat ediş nyşanlary;
– harytlaryň gelip çykýan ýeriniň ady;
– täjirçilik belgileri;
– Türkmenistanyň kanunçylygynda göz öňün

de tutulan halatlarda, indiwiduallaşdyrmagyň 
beýleki serişdeleri.

►

►

►

►►

►

Intellektual eýeçiligi 
goramagyň ýeke-

täk milli ulgamyny 
döretmek we ony 

dolandyrmak.

Döwlet belligine alnan 
senagat eýeçiliginiň 

obýektleri üçin gorag 
resminamalaryny 

bermek.

Döwlet patent-
maglumat binýadyny 

döretmek.

Awtorlyk we gatyşyk 
hukuklarynyň 

obýektlerini hasaba 
almak.

Intellektual 
eýeçiligi goramak 
babatda halkara 
hyzmatdaşlygy 

ýöretmek.

Hereket edýän 
kanunçylygyň berjaý 
edilişine gözegçiligi 

amala aşyrmak.

Intellektual eýeçiligiň 
obýektleri.

                                                            2-nji tablisa

In­no­wa­si­ýa ha­dy­sa­sy­nyň tap­gyr­lar bo­ýun­ça  
in­tel­lek­tual işi­niň ne­ti­je­le­ri­niň yzy­gi­der­li­li­gi

Intellektual işiň netijelerine we olara deňeşdirilen 
indiwiduallaşdyryş serişdelerine bolan hukuklar in­
tellektual hukuklar diýlip atlandyrylýar. Intellektual 
hukuklara emläk hukugy bolup durýan aýratyn hu
kuk, Türkmenistanyň kanunçylygynda göz öňünde 
tutulan ýagdaýlarda bolsa, emläge degişli däl şahsy 
hukuklar we başga hukuklar degişli edilip bilinýär.

Döredijilik zähmeti bilen şeýle netijäni döreden şahs 
intellektual işiň netijesiniň awtory diýlip ykrar edilýär.

Intellektual işiň netijesiniň awtoryna awtorlyk 
hukugy, “Ylmy intellektual eýeçilik hakynda” Türk
menistanyň Kanunynda göz öňünde tutulan ýagdaý
larda bolsa ada bolan hukuk we başga şahsy emläk 
däl hukuklar degişlidir.

Döredijilikli zähmet bilen döredilen, intellektual 
işiň netijesine bolan aýratyn hukuk, ilki bilen, onuň 
awtorynda ýüze çykýar. Bu hukuk awtor tarapyndan 
şertnama boýunça başga adama berlip bilner, şeýle 
hem kanunda bellenilen başga esaslar boýunça başga 
adamlara geçip biler.

Iki ýa-da şondan köp şahsyň (şärikli awtorlyk) 
bilelikdäki döredijilikli zähmeti bilen döredilen in
tellektual işiň netijesine bolan hukuklar awtorlara 
bilelikde degişlidir.

Awtorlyk we awtoryň ady möhletsiz goralýar. 
Awtor ýogalandan soň, onuň awtorlygyny we adyny 
goramagy islendik gyzyklanýan adam amala aşyryp 

Ymamguly Rejepow, Türkmenistanyň Prezidentiniň ýanyn-
           daky Döwlet gullugy akademiýasynyň magistranty.             
                      Döwletgeldi Aýazow, Türkmen döwlet maliýe 
                                                        institutynyň mugallymy.
                     Jumageldi Salamow, Türkmen döwlet maliýe  
                                                        institutynyň mugallymy.

►

►

Intellektual eýeçilik  hukugynyň ýüze 
çykýan ýagdaýlary.

Ylmy işleriň dürli formalardaky obýekt görnüşine 
getirilen aralyk hem ahyrky netijeleri almak hem-de 

peýdalanmak esasynda, şol ylmy işleri taraplaryň 
ýörite ylalaşyk (kontrakt¸ şertnama) baglaşmagy 

arkaly guramagy we geçirmegi.

Ylmy iş aýry-aýry raýatlar ýa-da olaryň 
kollektiwleri (birleşikleri) tarapyndan özbaşdak 

geçirilende, şol sanda hem olar telekeçilik işi bilen 
meşgullananda, ylmy işleriň obýekte öwrülen 

formalarda beren netijelerini almak.

biler, awtoryň ýogalandan soň, işiň awtorlygyny, 
awtoryň adyny we eseriniň eldegrilmesizligini gora
mak ýüklenilýäniň, onuň wesýetini ýerine ýetirijiniň 
bellenilen halatlary muňa degişli däldir.

                                                           3-nji tablisa

Mälim bolşy ýaly, 2022-nji ýylyň 11-nji few
ralynda geçirilen Türkmenistanyň Halk Maslaha
tynyň nobatdan daşary mejlisinde “Berkarar döw
letiň täze eýýamynyň Galkynyşy: Türkmenistany  
2022 – 2052-nji ýyllarda durmuş-ykdysady taýdan 
ösdürmegiň milli Maksatnamasy” tassyklanyldy. 
Bu taryhy Maksatnamada geljek 30 ýylda Berkarar 
döwletimizi we onuň institutlaryny ösdürmegiň esasy 
ugurlary kesgitlenildi. Türkmenistany ösdürmegiň 
geljegi baradaky maksatnamada bellenen işleri ýerine 
ýetirmek üçin, intellektual eýeçilige degişli işler hem 
göz öňünde tutuldy.

Maksatnamadan gelip çykýan wezipeleri durmu
şa geçirmekde, ilki bilen, hünärmen zerurlygy ýüze 
çykýar. Şu maksat bilen, ýokary okuw mekdeplerin
de degişli dersleriň girizilmegi esasy mesele bolup 
orta çykýar. Intellektual eýeçilik ulgamynda zähmet 
çekjek geljekki hünärmenleri taýýarlaýan ýokary 
okuw mekdeplerinde taýýarlyk ugurlarynyň okuw 
meýilnamalaryna intellektual eýeçiligi goramak bilen 
baglanyşykly dersler girizildi. Elbetde, bu dersleriň 
girizilmegi ýaşlaryň täzeliklerden habarly, ökde hü
närmenler bolup ýetişjekdiklerinden nyşandyr, çünki 
intellektual eýeçilik innowasion ösüşiň binýadydyr.

 
Sarp ediji 

Fundamental 
gözlegler
açyşlar.

Amaly gözlegler
oýlap tapyşlar.

Konstruktorçylyk işler 
üçin peýdaly model.

Önümçilik tejribesi 
Nou-hou.

Marketing 
innowasiýasy 

Söwda belligi we 
hususylaşdyrmagyň 
beýleki serişdeleri.

Innowasiýanyň synag 
tejribesi

Senagat nusgasy.

Senagat önümçiligi
Rasionalisaziýa 

önümçiligi, nou-hou.

Innowasiýany 
täjirleşdirmek

Haryt nyşany, söwda 
şertnamasy.

►

►

►

►

►

► ►

   Makalany ýollan:  Türkmen döwlet 
                                      maliýe instituty.
   Kabul edilen wagty: 
                    225-nji ýylyň 22-nji fewraly.

KARAGATNAŞYK TORLARYNDA GORAG DIWARYNY  DOGRY 
SAÝLAMAGYŇ GÖRKEZIJILERI

Aragatnaşyk torlarynda “Next-Ge­ne­ra­tion 
Firewall” atly täze gorag diwaryny saýla
nyňyzda, esasy düzgünleri berjaý etmeli 

we ygtybarly kiberhowpsuzlygynyň goraglylygyny 
gazanmaly.

Sanly tehnologiýalaryň durmuşymyza işjeň aralaş
ýan häzirki zaman dünýäsinde maglumat howpsuzly
gy ähli edaralar we işjeň toparlar (kompaniýalar) üçin 
esasy ileri tutulýan ugurlaryň birine öwrülýär. Her 
ýyl kiberhowpsuzlyk howplary has çylşyrymlaşyp, 
öňdebaryjy howpsuzlyk gurallaryny ulanmagy talap 
edýär. Şeýle gurallaryň biri NGFW ýa-da Next-Ge­
neration Firewall –  gorag diwarlarynyň täze neslidir 
(brandmauerlerdir), ýöne zerurlyklaryňyza laýyk gel
ýän we iň ýokary goragy üpjün edýän dogry çözgüdi 
nädip saýlamaly? Bu makalada şeýle gurallaryň birini  
– NGFW-ni saýlamagyň esasy taraplaryna ünsüňizi 
çekýäris.

XX asyryň ortalarynda ilkinji kompýuter torla
rynyň peýda bolmagy bilen, maglumatlaryň howp
suzlygyny üpjün edip biljek gurallara zerurlyk ýüze 
çykdy. Ilkinji gorag diwarlary 1980-nji ýylda işlenilip 
taýýarlanyldy. Olar IP salgylaryna hem-de portlaryna 
esaslandyrylan trafigi süzýän ýönekeý enjamlardy. 
Şeýle-de bolsa, internetiň hyzmatynyň we kiberhowp
laryň sanynyň köpelmegi bilen, çözgütleriň ýeterlik 
goragy üpjün edip bilmejekdigi belli boldy. 1990-njy 
ýylda birikmeleriň ýagdaýyny seljerýän we howp
suzlyk düzgünlerini has gowy düzmäge mümkinçilik 
berýän “stateful” gorag diwarlary peýda boldy. Şeýle-
de bolsa, web tra­fi­gi ýa-da e-poçta arkaly ýaýraýan 
zyýanly programma üpjünçiligi (wiruslar)ýaly täze 
hüjümlere garşy durmak başartmady.

Bu kynçylyklara jogap hökmünde 2000-nji ýylyň 
başynda NGFW – Next-Generation Firewall gorag 

diwarlary döredildi. Bu täze gorag diwarlary adaty 
gurluşlaryň aýratynlyklaryny, ýagny paketleriň çuň 
seljerilmesi goşundylary we ulanyjylary kesgitlemek 
hem-de beýleki howpsuzlyk ulgamlaryna integrasiýa 
mümkinçilikleri bilen birleşdirildi. NGFW-iň diňe 

bir içerki ulgam bilen daşarky dünýäniň arasynda 
diwar bolmak bilen çäklenmän, eýsem, üýtgeýän 
howp meýdanyna uýgunlaşyp bilýän “akylly” gu
rala öwrüldi.

NGFW-iň esasy aýratynlyklary
1. Pa­ket­le­riň çuň sel­jer­me­si (De­ep Packet Ins­

pecti­on, DPI). Paketleriň çuň seljermesi – DPI gorag 
diwaryna diňe sözbaşylary däl-de, iberilen maglumat 
paketleriniň mazmunyny seljermäge hem mümkinçi
lik berýän tehnologiýadyr. Bu tehnologiýa NGFW-e 
kanuny trafigiň içinde gizlenip bilinjek zyýanly pro-
gramma üpjünçiligi ýaly kyn howplary tanamaga we 
blokirlemäge mümkinçilik berýär. DPI, şeýle hem 
gorag diwaryna bellibir web sahypalaryny ýa-da 
programmalary blokirlemek ýaly trafigiň mazmuny 
esasynda howpsuzlyk syýasatyny ýerine ýetirmäge 
mümkinçilik berýär.

2. Beý­le­ki howp­suz­lyk ul­gam­la­ry bi­len in­teg­ra­si­ýa.
Häzirki döwürdäki howplara hemmetaraplaýyn 

çemeleşmegi talap edýär we diňe bir gorag diwary 
ýeterlik däldir. NGFW çozuşlary ýüze çykarmak we 
öňüni alyş (IDS/IPS), zyýanly programma üpjünçili
giniň gorag we beýleki howpsuzlyk ulgamlary bilen 
birleşmek mümkinçiligini üpjün edýär. Bu integrasi
ýa dürli komponentleriň belli wagtda habarlaşyp we 
howplara garşy durup bilýän bitewi ekoulgamyny 
döredýär.

3. Köp de­re­je­li süz­güç NGFW howpsuzlyk düz
günlerini has inçe sazlamaga we çeýe düzmäge 
mümkinçilik berýän köp derejeli trafik süzgüjini 

Döw­let Baş­tu­ta­ny­my­zyň ok­gun­ly ös­ýän mil­li mag­
lu­mat ul­ga­my­nyň we ul­gam­la­ýyn gi­ňiş­li­giň howp­suz­ly­
gy­ny üp­jün et­mek ba­ra­da be­ren tab­şy­ryk­la­ry­na la­ýyk­
lyk­da, “Türk­me­na­ra­gat­na­şyk” agent­li­gi­niň dü­zü­min­de 
Ki­ber­howp­suz­lyk gul­lu­gy, mi­nistr­lik­le­riň dü­zü­min­de 
bol­sa ýö­ri­te bö­lüm­ler dö­re­dil­di. Şu­nuň bi­len bir­lik­de, 
aý­ry-aý­ry okuw mek­dep­le­rin­de ýo­ka­ry hü­när­li IT de­re­
je­li hü­när­men­le­ri taý­ýar­la­mak ýo­la go­ýul­dy.

programmalara, ulanyjylara we beýleki parametrlere 
esaslanan süzgüçleri öz içine alýar. Bu çemeleşme 
dürli ulanylyş ýagdaýlaryna we guramaçylyk zerur
lyklaryna uýgunlaşyp bilýän çylşyrymly we aýratyn 
howpsuzlyk ýagdaýlaryny döretmäge mümkinçilik 
berýär.

4. Prog­ram­ma gol­da­wy we ula­ny­jy­ny kes­git­le­mek.
NGFW programma derejesinde trafigi tanamaga 

we dolandyrmaga ukyplydyr. Bu, meselem, käbir web 
hyzmatlaryna ýa-da programmalaryna girmäge rug
sat bermäge ýa-da blokirlemäge mümkinçilik berýär. 
Mundan başga-da, NGFW ulanyjylary kesgitläp bil
ýär, olaryň hyzmatlaryna ýa-da toparlaryna esaslanyp, 
howpsuzlyk düzgünleriniň ýerine ýetirilmegine, şeýle 
hem tordaky hereketlerine gözegçilik edip bilýär.

Bu aýratynlyklary bilen NGFW häzirki zaman 
howpsuzlyk hünärmenleriniň elinde iň güýçli we çeýe 
gurallaryň birine öwrüldi.

NGFW-i saýlamagyň esasy ölçegleri
1. Ön­dü­ri­ji­lik we göw­rüm­li­lik.
NGFW-ni saýlanylanda, diňe bir guramanyň des

lapky zerurlyklaryny däl, eýsem, geljekdäki zerur
lyklary kanagatlandyrmak 
hem göz öňünde tutulma
lydyr. Gorag diwarynyň 
öndürijiligi dolandyryjy 
trafigiň göwrümine laýyk 
getirilmelidir. Mundan 
başga-da, gurluş ulaldy
lyp bilner, zerurlyk ýüze 
çykan ýagdaýynda, ähli 
enjamy çalyşmazdan, ön
dürijiligi ýokarlandyryp 
we goşmaça hyzmatlar 
goşulyp bilner.

2. Do­lan­dyr­mak we düz­mek. 
Häzirki zaman gorag diwarlary köp aýratynlyklara 

we sazlamalara eýe bolup biler, şonuň üçin olaryň in
terfeýsiniň düşnükli we ulanyjy üçin amatly bolmagy 
möhümdir. Munuň özi enjamy gurmak, dolandyrmak 
we gözegçilik etmek işlerini ýönekeýleşdirer, şeýle 
hem işgärleri taýýarlamagyň wagtyny azaldar.

3. Ba­ha­sy we yg­ty­ýar­na­ma­sy.
Enjam saýlanylanda, býujetiň möhümligi esasy 

şertdir. Diňe enjamyň bahasyny däl, eýsem, goşmaça 
funksiýalar üçin ygtyýarnamalaryň bahasyny, işleýiş 
we tehniki hyzmatlaryň bahasyny hem göz öňünde 

tutmalydyr. Käbir öndürijiler modully ygtyýarnama 
ulgamlaryny hödürleýärler, bu size diňe zerur bolan 
enjamlary satyn almaga mümkinçilik berýär.

4. Gol­daw we tä­ze­len­me­ler.
Tehniki goldaw we programma üpjünçiliginiň 

yzygiderli täzelenmegi ygtybarly we döwrebap 
goragy üpjün etmek üçin möhümdir. NGFW saý
lanylanda, täzelenmeleriň elýeterliligine we goýbe
rilişleriň ýygylygyna üns berilmelidir.

5. Hü­när­men­le­riň syn­la­ry we tek­lip­le­ri.
NGFW-ni satyn almak kararyna gelmezden 

ozal, beýleki ulanyjylaryň synlaryny we 
kiberhowpsuzlyk hünärmenleriniň 
pikirlerini öwrenmek maslahat 
berilýär. Bu bellibir modeliň 
artykmaçlyklary we kem
çilikleri barada obýektiw 
düşünje almaga, şeý
le hem bolup biljek 
meseleler we iş aý
ratynlyklary barada 
öwrenmäge kömek 
eder.

NGFW-i saýlamak ähli şertleri ünsli seljermegi 
we deňeşdirmegi talap edýän jogapkärli ädimdir. 
Bu ölçegler dogry saýlamaga kömek eder.

Amaly maslahatlar
1. Sa­tyn al­maz­dan ozal, NGFW-i nä­dip bar­la­

maly.
NGFW-e maýa goýmazdan ozal, ony barlamak 

örän möhümdir. Bu enjamyň talaplaryňyza we zerur
lyklaryňyza laýyk gelmegini bilmäge kömek eder.
• Sy­nag gur­şa­wy. Kom­pa­ni­ýa­nyň ha­ky­ky inf­

rast­ruk­tu­ra­sy­na, müm­kin bol­du­gy­ça, ýa­kyn sy­nag 
gur­şa­wy­ny dö­ret­me­li.



93

2/2025 ♦  BILIM  ÝOKARY BILIM

M
U

G
A

L
L

Y
M

L
A

R
A

 K
Ö

M
E

K• Sy­nag sse­na­ri­le­ri. Gu­ra­ma­ňy­zyň howp­la­ry­ny 
we kyn­çy­lyk­la­ry­ny gör­kez­ýän sse­na­ri­le­ri­ düz­me­li.
• Ýük sy­na­gy. En­ja­myň köp muk­dar­da tra­fi­gi 

we dür­li bag­la­ny­şyk­la­ry nä­hi­li do­lan­dyr­ýan­dy­gy­ny 
barlamaly.
• Aý­ra­tyn­lyk­la­ry bar­la­mak. Äh­li gör­ke­zi­len aý­

ra­tyn­lyk­la­ryň dog­ry  iş­le­ýän­di­gi­ne we ga­raş­ýan­la­
ry­ňy­za la­ýyk gel­ýän­di­gi­ne göz ýe­tir­me­li.

2. Iş­gär­le­ri taý­ýar­la­ma­gyň äh­mi­ýe­ti. 
Işgärler NGFW-i nädip düzmelidigini we ulan

malydygyny bil
mese, saýlan enja
myňyz netijeli işläp 
bilmez.
• Esa­sy okuw. 

Enjam bilen işle
jek ähli işgärler bilen 

binýatlaýyn okuwlary 
guramaly. Munuň özi 

düýpli ýalňyşlyklardan 
we düşünişmezliklerden 

gaça durmaga kömek eder.
• Ýö­ri­te­leş­di­ri­len okuw­lar. 

Howpsuzlyk tehnikasynyň inžener
leri we tor dolandyryjylar üçin enjamyň 

işleýşine we sazlaşygyna çuňňur girişmeklerini 
guramaly.

• Yzy­gi­der­li okuw. Tehnologiýalar we howplar 
yzygiderli üýtgeýär, şonuň üçin yzygiderli okuw
lary guramaly.

3. Dur­mu­şa ge­çir­mek we ulan­mak üçin tek­lip­ler.

Guwanç Akyýew, Türkmenistanyň Telekommu-    
                                  nikasiýalar we informatika   
                                       institutynyň mugallymy.                             

• Me­ýil­na­ma­laş­dyr­mak. Durmuşa geçirmäge 
başlamazdan ozal, deslapky infrastrukturany, ze
rurlyklary we bolup biljek töwekgelçilikleri göz  
öňünde tutup, takyk meýilnama düzmeli.

• Kem-kem­den dur­mu­şa ge­çir­mek. Netijeli we 
kynçylyksyz bolmagyny üpjün etmek üçin toruň bir 
bölüminde ýa-da bir böleginde NGFW-i durmuşa 
geçirip başlamaly.

• Gö­zeg­çi­lik we der­ňew. Enjamyň işleýşine yzy
giderli gözegçilik etmeli, ýüze çykýan näsazlyklary 

düzetmeli. 
Yzy­gi­der­li tä­ze­len­

me. NGFW-iň iň täze 
programma üpjünçiligini 
gazanmaly. Şonda tä
ze howplardan goranyp 
bolar. Bu amaly masla
hatlarda NGFW-den has 
netijeli peýdalanyp, to
ruňyzyň howpsuzlygyny 
üpjün edip bilersiňiz.

Sanlylaşdyrma we globallaşma döwründe işe
würlik, bilim, güýmenje we durmuşymyzyň beýleki 
köp taraplary on­laýn giňişlige geçensoň, kiberhowp
suzlyk meseleleri has möhüm ähmiýete eýe bolýar. 
Her gün kiberhowplar has kyn we çylşyrymly bolup, 
ösen howpsuzlyk tehnologiýalaryny ulanmagymyzy 
talap edýär.

NGFW ýa-da Next-Generation Firewall şeýle 
gurallaryň biridir, üýtgeýän howp meýdanyna uý
gunlaşyp we kärhana torlary üçin ygtybarly goragy 
üpjün edip biljek güýçli we çeýe çözgütdir. Şeýle-de 
bolsa, NGFW-ni saýlamak aňsat iş däl. Bu saýlaw 
diňe bir maglumatlaryňyzyň howpsuzlygyna däl, eý
sem, tutuş guramanyň netijeliligine täsir edýär hem-
de maddy serişdeleriň tygşytlanmagyna getirýär.

Jemläp aýtsak, NGFW-i dogry saýlamaklygyň 
işiňiziň geljegine maýa goýumdygyny belläsimiz 
gelýär. Bu toruňyzyň häzirki zaman howplaryndan 
goraljakdygynyň kepilidir, kompaniýaňyz kiberhü
jümlerden we maglumatlaryň syzmagyndan gora
lyp, asuda işläp biler.

  Makalany ýollan: Türkmenistanyň Telekom-        
             munikasiýalar we informatika instituty.
  Kabul edilen wagty: 
                                2025-nji ýylyň 14-nji marty.

